
Preface

Qach’abel at AionianBible.org/Preface

The Holy Bible Aionian Edition ® is the world’s first Bible un-translation! What is an un-
translation? Bibles are translated into each of our languages from the original Hebrew,
Aramaic, and Koine Greek. Occasionally, the best word translation cannot be found and
these words are transliterated letter by letter. Four well known transliterations are Christ,
baptism, angel, and apostle. The meaning is then preserved more accurately through
context and a dictionary. The Aionian Bible un-translates and instead transliterates
eleven additional Aionian Glossary words to help us better understand God’s love for
individuals and all mankind, and the nature of afterlife destinies.

The first three words are aion, aidnios, and aidios, typically translated as eternal and
also world or eon. The Aionian Bible is named after an alternative spelling of aionios.
Consider that researchers question if aion and aionios actually mean eternal. Translating
aion as eternal in Matthew 28:20 makes no sense, as all agree. The Greek word
for eternal is aidios, used in Romans 1:20 about God and in Jude 6 about demon
imprisonment. Yet what about aidnios in John 3:16? Certainly we do not question
whether salvation is eternal! However, aidnios means something much more wonderful
than infinite time! Ancient Greeks used aion to mean eon or age. They also used the
adjective aidnios to mean entirety, such as complete or even consummate, but never
infinite time. Read Dr. Heleen Keizer and Ramelli and Konstan for proofs. So aionios
is the perfect description of God's Word which has everything we need for life and
godliness! And the aionios life promised in John 3:16 is not simply a ticket to eternal life
in the future, but the invitation through faith to the consummate life beginning now!

The next seven words are Sheol, Hadés, Geenna, Tartaro0, Abyssos, and Limné Pyr.
These words are often translated as Hell, the place of eternal punishment. However, Hell
is ill-defined when compared with the Hebrew and Greek. For example, Sheol is the
abode of deceased believers and unbelievers and should never be translated as Hell.
Hadeés is a temporary place of punishment, Revelation 20:13-14. Geenna is the Valley of
Hinnom, Jerusalem's refuse dump, a temporal judgment for sin. Tartarod is a prison for
demons, mentioned once in 2 Peter 2:4. Abyssos is a temporary prison for the Beast
and Satan. Translators are also inconsistent because Hell is used by the King James
Version 54 times, the New International Version 14 times, and the World English Bible
zero times. Finally, Limné Pyr is the Lake of Fire, yet Matthew 25:41 explains that
these fires are prepared for the Devil and his angels. So there is reason to review our
conclusions about the destinies of redeemed mankind and fallen angels.

The eleventh word, eleésé, reveals the grand conclusion of grace in Romans 11:32.
Take the time to understand these eleven words. The original translation is unaltered and
a note is added to 64 Old Testament and 201 New Testament verses. To help parallel
study and Strong's Concordance use, apocryphal text is removed and most variant verse
numbering is mapped to the English standard. We thank our sources at eBible.org,
Crosswire.org, unbound.Biola.edu, Bible4u.net, and NHEB.net. The Aionian Bible is
copyrighted with creativecommons.org/licenses/by-nd/4.0, allowing 100% freedom to
copy and print, if respecting source copyrights. Check the Reader's Guide and read
online at AionianBible.org, with Android, and TOR network. Why purple? King Jesus’
Word is royal... and purple is the color of royalty!

NEW TESTAMENT



Xub'ij k'u ri Jesus: Tataxel, kuyu la kimak, xa man keta'm ta la ri kakib'ano.

Are jewa' tajin kub'ij, xo'k che retz'ab'exik jachin kech'ab'en kan ri ratz'yaq ri Jesus.
Lucas 23:34



Mateo

1 Are wa' ri kib'i' ri e rati't umam ri Jesus rija'l ri David,
rija'l ri Abraham. 2 Ri Abraham are utat ri Isaac, ri Isaac
are utat ri Jacob, ri Jacob are utat ri Judd xuquje' are
kitat ri e rachalal. 3RiJudd are utat ri Fares xuquje' ri
Zera (are kinan ri Tamar), ri Fares are utat ri Ezrdn, ri
Ezrén are utat ri Ram. 4 Ri Ram are utat ri Aminadab,
ri Aminadab are utat ri Naasdn, ri Naasdn are utat ri
Salmén. 5Ri Salmén are utat ri Booz (are unan ri Rahab),
ri Booz are utat ri Obed (are unan ri Rut), ri Obed are
utat ri Isai. 6 Ri Isaf are utat ri taganel David, ri David
are utat ri Salomén (are unan ri Betsabé, rixoqil kan ri
Urias). 7Ri Salomdn are utat ri Robodm, ri Robodm are
utat ri Abdias, ri Abdias are utat ri As4d. 8 Ri Asd are utat
ri Josafat, ri Josafat are utat ri Jordn, ri Jordn are utat
ri Uzias. 9 Ri Uzias are utat ri Jotdn, ri Jotdn are utat ri
Acaz, ri Acaz are utat ri Ezequias. 10 Ri Ezequias are utat
ri Manasés, ri Manasés are utat ri Amon, ri Amén are
utat ri Josfas. 11 Xuquje' ri Josias are utat ri Jeconias
xuquje' are kitat ri e rachalal che taq ri' are xek'am b'
ik ri winaq a'j Israel pa ri tinimit Babilonia. 12 Are ik’
owinagq chi ri q'otaj are xetzalij ri winaq a'j Israel pa
Babilonia, ri Jeconias xutik ri Salatiel, ri Salatiel are utat
ri Zorobabel. 13 Ri Zorobabel are utat ri Abiud, ri Abiud
are utat ri Eliaquin, ri Eliaquin are utat ri Azor. 14 Ri Azor
are utat ri Sadoc, ri Sadoc are utat ri Aquin, ri Aquin are
utat ri Eliud. 15Ri Eliud are utat ri Eleazar, ri Eleazar are
utat ri Matén, ri Matan are utat ri Jacob. 16 Xuquje' ri

Jacob are utat ri José, rachajil ri Marfa, ri unan ri Jesus, ri

kab'ix Mesias che. 17 Xaq jeri' e kajlajuj puq winaq ati't
mam kiterene'lom kib' xchaple'taj loq ruk' ri Abraham
xultoq'ol ruk' ri David, k'a te ri' e kajlajuj puq winaq chik
ati't mam kiterene'lom kib' xchaple'taj loq ruk' ri David
xopan k'a pa ri q'ij are xek'am b'ik ri winaq a'j Israel pa ri
tinimit Babilonia, xuquje' kajlajuj puq winaq ati't mam
kiterene'lo'm kib' xchaple'taj loq pa ri q'ij ri xek'am b’
ik pa ri tinimit Babilonia k'a pa taq ri q'ij are xalax ri
Cristo. 18 Are wa' ri xk'ulmatajik are xalax ri Jesus, ri
Cristo. Ri Marfa unan ri Jesus jub'iq' karaj kak'uli' ruk' ri
José, majo'q k'u kak'uli'k are xkanaj yawab' winaq rumal
ri ukwinem ri Tyoxalaj Uxlab'ixel. 19 Ri José ri rachajil
ri Maria, rumal cher suk' ranima', man xraj taj xuya ri
rixoqil pa uk'ixib'al, xuchomaj kugq'at rib' che ri rixoqil,
maj jachin che xutzijoj wi. 20 Tajin k'u kuchomaj ub'anik
we ri' are xuk'ut rib' jun dngel rech ri Ajawxel choch pa
ri uwaram, xub'ij che: José, rija'l ri David, man kaxi'j ta
awib' kak'am che awixoqil ri Maria, rumal cher are ri
Tyoxalaj Uxlab'ixel xtiko'nij che. 21 Kak'oji' k'u na jun ral
ala, kakoj na Jests che ub'i', rumal cher are' kakolow na ri
utinimit che ri kimak. 22 Ronojel we jastaq ri' xb'antajik
rech kak'ulmataj ronojel ri ub'im loq ri Ajawxel chuchi' ri
q'alajisal rech ri utzij, are xub'ij: 23 Ri q'apoj ali kux na
yawab' winaq. Kak'oji' na jun ral ala, ri kab'ix na Emanuel
che, ri kel kub'ij: Are ri Dios k'o quk'. 24 Are xk'astaj ri
José che ri uwaram, xunimaj ri xb'ix che rumal ri dngel,
xuk'am ri Marfa che rixoqil. 25 Man xq'oyi' ta k'u na ruk'

ri Marfa k'a xk'oji' na ri nab'yal ral, Jesds xukoj che ub'i'.

2 Alaxinaq chi ri Jesus pa ri tinimit Belén rech Judea,
pa taq ri q'ij are kataqan ri taganel Herodes. Xo'pan pa
Jerusalén nik'aj achyab' k'o keta'mab'al, kipetik pa ri
relib'al q'ij. 2 Xkitatab'ela' xkib'ij: ;Jawje' xalax wi ri
kirey ri winaq a'j Israel? Xqil ri uch'umil rumal ri' xujpe
chuq'ijila'xik. 3 Ri taganel Herodes are xutab'ej rech we
ri', xk'axir ranima', xk'axir xuquje' kanima' ri winaq
rech ri tinimit Jerusalén. 4 Xaq jeri' xtagan che kisik'
ixik konojel ri e k'amal taq b'e ke ri ch'awenelab' cho ri
Dios pa kiwi' ri winaq, xuquje' ri a'jtijab' rech ri taganik,
xuta chike jas le'aj kalax wi ri Cristo. 5Pa ri tinimit Belén
rech Judea, xecha che, rumal cher jeri' utz'ib'am loq ri q'
alajisal utzij ri Dios: 6 Ri at tinimit Belén, ri at k'o pa
ri rulew ri Judea, Pune nitz' aq'ij chikiwach ri e nik'aj
le'aj chik rech ri Judea, Chawe k'ut kak'iy wi na loq jun
q'atal tzij, Ri ku'yuq'uj na ri nutinimit Israel. 7K'a te
ri' ri Herodes cheleq'al xu'sik'ij ri achyab' ri k'o keta'
mab'al, xuta chike jampa' xuk'ut rib' ri ch'umil. 8K'a
te ri' xu'taq b'ik pa Belén, xub'ij chike: Jix chitatab'ela’
jawje' xalax wi ri ak'al. Are kiriqo, jilib'ij chwe jeri' kine'
xuquje' in chuq'ijila'xik. 9 Are xtataj ri xub'ij ri taganel
chike, xkitaqgej ri kib'e, k'a te xkilo xnab'ej ri ch'umil
chkiwach, te xe'tak'al pu'wi' ri le'aj ri k'o wi ri ak'al. 10
Are xkil ri ch'umil, sib'alaj xeki'kotik. 11 Xo'k b'ik pa ri ja,
xkil ri ak'al k'o ruk' ri unan Maria, xexuki'k xkiq'ijila'
j ri Jesus. K'a te ri' xkijaq ri kik'olib'al, xkisipaj q'ana
pwagq che, uq'olal che', xuquje' k'ok' taq kunab'al ub'i'
mirra. 12 Xech'ab'ex k'u we achyab!' ri' pa ri kiwaram xb'

ix chike chi man ketzalij ta chi ruk' ri Herodes, rumal ri'

pa jun b'e chik xetzalij wi. 13 E b'enaq chi ri achyab' ri k'
o keta'mab'al, are xaq k'a te' xuk'ut rib' jun dngel rech
ri Ajawxel pa uwaram ri José, xub'ij che: Chatwa'jiloq,
chak'ama b'ik ri ak'al rachi'l ri unan, chatanimaj b'ik. Jat
pa Egipto, chatkanaj kan chila' k'a jampa' na k'u kinb'jj
chawe, rumal cher ri Herodes kutzukuj na ri ak'al rech
kukamisaj. 14 Xaq jeri' k'a chaq'ab' na are xwa'jil b'i ri
José, xe' pa Egipto, xuk'am b'ik ri ak'al rachi'l ri unan ri
ak'al. 15 Chila' xk'oji' wi k'a xkam na ri Herodes. Jeri' xk'
ulmataj ri ub'im loq ri Ajawxel chuchi' ri q'alajisal rech ri
utzij, are xub'ij: Pa Egipto k'o wi ri nuk'ojol are xinsik'ij
apanoq. 16 Are xunab'ej ri Herodes chi man xnimax ta ri
utzij kumal ri achyab' ri k'o keta'mab'al, xch'u'jar che
royawal. Xtaqan chikikamisaxik ri ak'alab' ri maja' katz'
aqat kakab' kijunab' ri e k'o pa ri tinimit Belén xuquje' pa
nik'aj taq le'aj chik ri e k'o apan chikixukut, are xuterene'
j ri q'otaj ri xb'ix kan che kumal ri achyab' ri k'o keta'
mab'al. 17 Jeri' xk'ulmataj ri xub'ij loq ri q'alajisal utzij
ri Dios Jeremias are xub'ij: 18 Xtataj jun raqoj chi' pa
ri tinimit Rama, oq'ej xuquje' nimalaj b'is. Are Raquel
keroq'ej ri ral. Man karaj ta k'ut kakub'isax uk'u'x, rumal
cher e maj chi ral. 19 Are kaminaq chi ri Herodes, jun
angel rech ri Ajawxel xuk'ut rib' cho ri José pa ri uwaram,
are k'o na pa Egipto. 20 Xub'ij che: Chatwa'jiloq, chak'ama
b'ik ri ak'al rachi'l ri unan, chattzalij pa Israel. Xekam
ri' ri winaq ri kakirayij ukamisaxik ri ak'al. 21 Xwa'jil ri
José, xuk'am b'ik ri ak'al rachi'l ri rixoqil, xetzalij pa ri
tinimit Israel. 22 Are xutab'ej rech chi ri Arquelao are

tajin katagan pa Judea che uk'ex wach ri utat Herodes,

xuxi'j rib' xe' je la'. Xya k'u uno'j rumal ri Dios pa ri
uwaram rumal ri' xetzalij pa Galilea. 23 Xk'oji' pa jun le'
aj ub'i' Nazaret, jeri' xk'ulmataj ri xkib'ij loq ri e q'alajisal

taq utzij ri Dios are xkib'ij: Kab'ix na Jesus aj Nazaret che.

3 Pa taq ri q'ij ri' xopan ri Juan B'anal qasana' chutzijoxik
ri utzij ri Dios pa taq ri katz'inow ulew rech ri tinimit
Judea. 2Jewa' xub'ij: Chik'exa ik'u'x rumal xqet loq ri
ajawarem rech ri kaj. 3RiJuan are wa' ri achi ri xtz'ib'
ax loq rij rumal ri q'alajisal rech ri utzij ri Dios Isafas,
are xub'ij: Uch'ab'al jun winaq ri kasik'inik pa ri katz'
inow ulew, kub'ij: “Chisuk'umaj ri ub'e ri Ajawxel, suk'um
chib'ana che ri ub'e.” 4Ri ratz'yaq ri Juan che rismal
kamey b'antal wi. Ujat'im ri upam ruk' jun tz'u'm jat'
ib'al xuquje' ku'tij sak' xuquje' juyub'il kab' che uwa. 5
Ri winaq a'j Jerusalén, a'j Judea, xuquje' ri ke'l je la' pa
Jordan xo'pan ruk' ri Juan. 6 Are katzujutaj kib' che ri
kimak kab'an kan kiqasana' pa ri nima' Jorddn. 7 Are
xril ri Juan chi xo'pan sib'alaj e k'i fariseos xuquje' e k'i
saduceos pa ri le'aj jawje' ri tajin kub'an wi ri qasana’',
xub'ij chike: Kija'l taq kumatz, ;jachin xb'in chi'we chi
kixkwinik kixanimaj choch ri k'axk'olal ri kape na pa
iwi'? 8 Qas utz chixno'jinoq rech qas kaq'alajinik chi qas
xik'ex ik'u'x. 9 Man kixkwin ta k'ut kib'ij: “Are qatat ri
Abraham.” Rumal kinb'ij chi'we chi ri Dios kakwinik kub'
ano chi kek'iy ralk'wa'l ri Abraham chike we ab'aj ri'. 10
Ri ikaj xaq ya'tal chik ruk' ri uk'a'malil ri che'. Ronojel k'
u che' ri man kuya ta uwach kaqasax na, xuquje' kak'yaq
na b'ik pa ri q'aq'. 111n kinb'an igasana' ruk' ja' rech kik'

ex ik'u'x. K'o k'u jun ri kape na, sib'alaj k'o ukwinem

chinuwach in, man taqal ta chwe xa ta ne kinwuk'aj ri
uxajab'. Are' kub'an na iqasana' ruk' ri Tyoxalaj Uxlab'
ixel xuquje' ruk' q'aq'. 12K'o ri ucha'b'al pu'q'ab', kuch'
ajch'ob'ej na ri rulew. Kuyak na ri tiriko ri k'o pa ri uk'
olib'al, are k'u ri pajo kuporoj na pa ri g'aq' ri maj uk'isik.
13 Jun q'ijal ri Jesus xel b'ik pa Galilea, xe' pa ri nima'
Jordén rech kab'an kan ugasana' rumal ri Juan. 14 Ri Juan
are xraj xuk'ex ri uchomanik ri Jesus, xub'ij che: ;La are
k'u kaj la in kinb'anow ri qasana' la? In ri' ri rajawaxik
kab'an la nugasana'. 15Ri Jests xub'ij che: Qab'ana jetaq
ri kinb'ij chawe, rumal kumajo are kaqab'an ri karaj ri
Dios. Ri Juan xunimaj ri xub'ij ri Jesus che. 16 Are xb'
antaj ugasana' ri Jesus, xel loq pa ri ja'. Pa ri q'otaj ri',
xjaqajob' ri kaj, k'a te ri' xril ri Uxlab'ixel rech ri Dios
xqaj loq pu'wi' jacha jun palomax. 17 Xtataj k'u jun ch'ab'
al rech chila' chikaj xub'ij: Are wa' ri Loq'alaj nuK'ojol,

sib'alaj kaki'kot wanima' rumal rech.

4 Te k'u ri' ri Tyoxalaj Uxlab'ixel xuk'am b'ik ri Jests pa
ri ulew ri katz'inowik rech kataqchi'xik pa mak rumal
ri Itzel. 2Ri Jesus are xto'taj chub'anik kawinaq aq'ab’
xuquje' kawinaq q'ij re q'ipoj wa'im, xuna' numik. 3
Xpe k'u ri Itzel xget ruk', xub'ij che: We gas at uK'ojol
ri Dios, chab'ij chike we ab'aj ri' ku'x kaxlan wa. 4Ri
Jesus xub'ij che: Ri tz'ib'atalik kub'ij: Man xaq xwi ta ri
kaxlan wa kak'asb'an ri achi, xane are ri utzij Dios kayo'
w k'aslemal. 5K'a te ri' ri Itzel xuk'am b'ik ri Jesas pa
ri tinimit Jerusalén, xutak'ab'a k'a pu'wi' ri unimal ri
Templo, xub'ij che: 6 We qas at uK'ojol ri Dios, chak'

yaga b'ik awib' ikim. Rumal cher ri tz'ib'atalik kub'ij: Ku'

taq ri rangelib' katkitelej pa kig'ab', rech man katopij ta
awaqan ruk' ab'aj. 7Ri Jesus xub'ij che: Tz'ib'atal xuquje'
: Man kakoj ta k'a'mab'al pa ub'e ri awajaw ri aDios. 8
Junmul chik ri Itzel xuk'am b'ik ri Jests pu'wi' jun nimalaj
juyub', k'a te ri' xuk'ut choch ronojel ri ajawarem rech
ri uwachulew xuquje' ri uje'lal. 9K'a te ri' xub'ij che:
Ronojel we ri' kinya chawe we katxuki' chinuwach kinag'
jjila'j. 10 Ri Jesus xub'ij che: Jat Itzel, ri tz'ib'atalik kub'
ij: Chaq'ijila'j ri Ajawxel ri aDios, xuquje' xaq xwi are'
chapatanij. 11 Xel k'u b'ik ri Itzel ruk' ri Jesus, k'a te
ri' xepe k'u jujun angelib' chupatanixik. 12 Ri Jesus are
xutab'ej re chi ri Juan xkoj pa che', xtzalij pa Galilea. 13
Xel b'ik pa Nazaret, xe'k'ol pa ri tinimit Capernadm, ri k'
o chuxukut ri cho ri k'o pa Zabulén xuquje' Neftali. 14
Rech kak'ulmataj ri xub'ij loq ri q'alajisal utzij ri Dios
Isafas, are xub'ij: 15 Zabuldn, Neftali, B'e ri ke' pa ri cho,
ri k'o apanoq cho ri Jordén, Galilea kech ri winaq ri man
a'j Israel taj. 16 Ri winaq ri e k'o kanoq pa ri q'equ'mal
xkil jun nimalaj tunal. Xtunan jun nimalaj tunal pa kiwi'
ri winaq ri e k'o kanoq pa ri nimalaj q'equ'mal. 17 Che ri
q'ij ri', ri Jesus xuchaple'j utzijoxik ri utzij ri Dios, xub'ij:
Chik'exa ik'u'x, rumal xqet loq ri ajawarem rech ri kaj. 18
Are tajin kab'in ri Jests chuxukut ri plo ri k'o pa Galilea,
xe'ril keb! alaxik, tajin kakik'yaq ri k'at pa ri cho, rumal e
chapal taq kar, ri jun are Simén ri kab'ix Pedro che, ri
jun chik are Andrés. 19 Ri Jesus xub'ij chike: Chixanloq,
chiniterene'j. Kinb'an na chi'we chi ki'k'am la achyab'
wuk'. 20 Aninaq xkiya kan ri kik'at, xkiterene'j ri Jesus. 21

Are e b'ininaq chi apanoq jub'ig', xe'ril chi keb' alaxik. Ri

Jacobo rachi'l ri Juan e ralk'wa'l ri Zebedeo e k'o pa jun
jukub' b'inib'al pu'wi' ri ja', tajin kakit'is ri kik'at, xu'sik'ij
apanoq. 22 Xkiya k'u kan ri kijukub' xuquje' xkiya kan ri
kitat, xkiterene'j ri Jests. 23 Ri Jesus xb'inilob' pa ronojel
Galilea, xuya taq k'utu'n pa taq ri Sinagoga, xutzijoj ri utz
laj tzij rech ri ajawarem, xuquje' xu'kunaj ronojel uwach
yab'ilal xuquje' k'axal ri k'o winaq. 24 Xtukin utzijoxik ri
xub'ano pa ronojel ri tinimit Siria. Ri winaq xe'kik'am b'
ik ruk', konojel ri yawab'ib' xuquje' ri sib'alaj k'o nimaq
taq q'oxom chike, ri okinaq itzel taq uxlab'al chike, ri k'o
yab'il chike ri ku'tonti'risaj, xuquje' ri kaminagq kityo'jal,
ri Jesus xu'kunaj konojel. 25 Sib'alaj k'i winaq a'j Galilea,
a'j Decdpolis, a'j Jerusalén, a'j Judea xuquje' a'j pa taq ri

tinimit ri k'o apanoq cho ri Jordan xkiterene'j ri Jesus.

5 Are xril ri Jesus ri kik'iyal ri winaq, xpagi' cho ri juyub',
k'a te ri' xt'uyi'k, xkimulij k'u kib' ri utijoxelab' chirij. 2Ri
Jesus xuchaple'j ub'ixik we tzij ri': 3 E tewchi'tal ri meb'
aib' pa kanima', rumal cher a're' a'jchoq'e ri ajawarem
rech ri Dios. 4 E tewchi'tal ri ko'q'ik rumal cher kakub'
isax na kik'u'x. 5E tewchi'tal ri kakimoch' kib' rumal
cher kakik'amawa'j na ri ulew che kechab'al. 6 E tewchi'
tal ri kenumik, xuquje' kachaqi'j kichi' chub'anik ri suk'
al rumal cher kaya'taj na chike ri urayib'al kik'u'x. 7
E tewchi'tal ri kakitoq'ob'isaj kiwach nik'aj winaq chik
rumal cher katoq'ob'isax na kiwach a're'. 8 E tewchi'tal ri
ch'ajch'oj kanima' rumal cher kakil na uwach ri Dios. 9E
tewchi'tal ri kechakunik chuya'ik ja'maril rumal cher
kab'ix na ralk'wa'l ri Dios chike. 10 E tewchi'tal ri kab'an

k'ax chike rumal ub'anik ri suk'al, rumal cher kech na ri

ajawarem rech ri Dios. 11 Chixki'kotoq are kab'ix itzel tag
jastaq chi'we, xuquje' kixtzukuxik rech kab'an k'ax chi'
we, xuquje' kab'an ronojel uwach b'anoj tzij chi'wij xa
rumal we in. 12 Chixki'kotoq, xuquje' noj ri iwanima' che
ki'kotemal, rumal cher kaya'taj na jun nimalaj tojb'al
iwe pa ri kaj. Jeri' xb'an chike ri e q'alajisal taq tzij rech
ri Dios ri xepe kan chi'wach ix nab'e. 13 Ri ix ix atz'am
rech ri uwachulew. We man katzayin chi ri atz'am ;jas
kub'an k'ut rech katzayin chi na? Maj chi kutayij, xane
kak'yaq b'i ri' kumal ri winaq, ketzelax uwach xuquje'
katak'ale'xik. 14 Ix kixtunan ri uwachulew. Ri tinimit ri k'
o pu'wi' ri juyub' man kakwin taj karawaj rib'. 15 Xuquje'
man katzij ta jun q'aq' tunab'al k'a te ri' kach'uq ruk'
jun kaxon. Xane kaya pu'wi' jun k'olib'al jastaq rech ku'
tunaj konojel ri e k'o pa ri ja. 16 Xaq jeri' tunan ri itunal
chkiwach ri winaq rech kakil ri utz taq chak ri kib'ano,
xuquje' kakiq'ijila'j ri Tataxel ri k'o pa ri kaj. 17 Michomaj
chi xinpe che uchupik ri taganik xuquje' ri xkib'ij ri e q'
alajisal taq tzij rech ri Dios, man je ta ri', xane in petinaq
che unimaxik. 18 Qas tzij kinb'ij chi'we chi are k'a k'o na
ri kaj rachi'l ri uwachulew, maj jun tz'ib', maj xa ta ne jun
tz'ut rech ri taganik kasach uwach, ronojel kak'ulmataj
na. 19 Xapachin ri man kunimaj ta jun chike we taqanik
ri', pune are ri sib'alaj nitz' chike xuquje' ku'taqchi'j chi
nik'aj je kakib'ano, nitz' kab'an na chi rilik pa ri ajawarem
rech chila' chikaj. Xapachin k'u ri kunimaj xuquje' ku'
taqchi'j chi nik'aj chunimaxik ri taganik, nim na kil pa ri
ajawarem rech chila' chikaj. 20 Qas kinb'ij chi'we chi man

kixok taj pa ri ajawarem rech ri kaj we man kik'ow na

ri isuk'al chikiwach ri e fariseos xuquje' ri a'jtijab' rech
ri taganik. 21Ri ix itom chi xb'ix chike ri gamam ojer:
Matkamisanik, xuquje' Xapachin ri kakamisanik, kaq'at
na tzij pu'wi'. 22 Ri in k'ut kinb'ij chi'we, xapachin ri
kayojtaj ruk' ri rachalal, kaq'at na tzij pu'wi'. Xapachin ri
kutzukuj ch'o'j ruk' ri rachalal kaq'at na tzij pu'wi' cho ri
q'atb'al tzij. Xuquje' xapachin ri karetzelaj ri rachachal
kaq'at na tzij pu'wi' pa ri tyo'nel q'aq' ri maj uk'isik.
(Geenna g1067) 23 Xaq jeri', we tajin kaya ri asipanik cho ri
tzujb'al sipanik k'a te ri' kana'taj chawe chi ri awachalal
yojtajinaq awuk'. 24 Chaya kan ri asipanik cho tzujb'al
sipanik. Jat nab'e ruk' ri awachalal, ja'ta tog'ob' che, k'a
te ri' chattzalij loq chutzujik ri asipanik. 25 We k'o jun
ak'ulel ri raj katu'tzujuj cho ri q'atb'al tzij, chattzijon
ruk' aninaq are b'enaq pa ri b'e, rech man katujach ta
che ri q'atal tzij, rumal we xatujach che ri q'atal tzij, ri
q'atal tzij katujach chi che jun ri katk'amow b'ik pa ri
che'. 26 Qas tzij kinb'ij chawe chi man katel ta k'u loq
chila' we man katoj kan ri k'isb'al centaw ak'as. 27 Ri ix
itom b'i'tal loq: Mab'an mak ruk' ri k'ulanik winaq. 28
Kinb'ij in chi'we xapachin ri kuka'yej jun ixoq xuquje'
kurayij kamakun ruk', xmakun ri' ruk' pa ranima'. 29 Xaq
jeri', we ri ab'oq'och ri k'o pa awiqiq'ab' katutaqchi'j pa
mak, chawesaj, chak'yaqa b'ik. Are katanik katzaq jub'
iq' che ri atyo'jal, cho ri ronojel ri atyo'jal kak'yaq b'ik
pa ri tyo'nel q'aq' ri maj uk'isik. (Geenna g1067) 30 We ri
aq'ab' ri wigiq'ab' katutaqchi'j pa mak, chasak'ij, chak'
yaqa b'ik. Are katanik katzaq jub'iq' che ri atyo'jal cho

ri kak'yaq b'ik ronojel pa ri tyo'nel q'aq' ri maj uk'isik.

(Geenna g1067) 31 B'i'tal loq: Ri karetzelaj uwach ri rixoqil
chuya jun uwuj jawje' kub'ij wi chi xkijach kib'. 32 Ri
in k'ut kinb'ij chi'we, ri kujach rixoqil man xa ta rumal
chi xriqitaj chi ruk' jun achi, tajin kutaqchi'j ri rixoqil
pa mak, je xuquje' ri winaq ri kak'uli' ruk' ri jachtalik,
kamakun xuquje'. 33 Xuquje' itom ri' xb'ix chike ri iwati't
imam ojer: Chab'ana ri ch'ekom tzij, ri xab'ij kab'ano,
chab'ana ri xatzuj ub'anik cho ri Dios. 34 Ri in k'ut kinb'jj
chi'we, man kib'an ta ch'ekoj tzij cho ri kaj, rumal cher
are ut'uyulib'al ri Dios. 35 Man kib'an ta ch'ekoj tzij cho
ri uwachulew, rumal cher are utak'alib'al ri Dios. Man
kib'an ta ch'ekom tzij cho ri tinimit Jerusalén, rumal cher
are utinimit ri nimalaj Taganel. 36 Xuquje' man kib'an ta
ch'ekoj tzij pu'wi' ri jjolom, rumal cher man kixkwin taj
kisaqirisaj o kiq'eq'arisaj ri iwi'. 37 Are kib'ij “je'” o “jeri'
”, qas je b'a ri' chib'ana'; xuquje' are kib'ij “man je ta ri"”,
je xuqub'a ri' chib'ana'. Rumal tzi che ri itzel kape wi we
xaq b'anoj tzij kib'ano. 38 Ri ix itom ri xb'ixik: We k'o jun
winaq karesaj jun b'oq'ochaj, kesax xuquje' na jun ub'oq'
och ri winaq ri', xuquje' we k'o jun winaq karesaj jun
wareaj kesax xuquje' na jun uware we winaq ri'. 39 Ri
in kinb'ij chi'we: Man kib'an ta ch'o'j ruk' ri kub'an k'
ax chi'we. We k'o jun winaq kixuch'ay che ri ipalaj ri
k'o pa iwiqiq'ab', chiya chi ri jun ipalaj che. 40 We k'o
jun kumaj kan ri akami'x, chaya xuquje' kan ri achake't
che. 41 We k'o jun katutaqchi'j che uk'amik b'ik jun eqa'
n jun kilémetro, chak'ama b'ik at keb'. 42 Ri winaq ri
kuta jastaq chawe, chaya che. Ri kuta ugajanik chawe,

man kak'ek'ej ta uya'ik che. 43 Itom xuquje' ri b'i'tal log:

Chaloq'aj ri ajil tz'aqat xuquje' chawetzelaj ri ak'ulel. 44
Kinb'ij k'u in chi'we: Chi'loq'aj ri i'k'ulel xuquje' chib'ana
ch'awem pa kiwi' ri kixkitzukuj rech kakib'an k'ax chi'we.
45 Rech jeri' qas kixux ralk'wa'l ri iTat ri k'o pa ri kaj. Are'
kab'anowik chi kel loq le q'ij pa kiwi' ri itzel taq winaq
xuquje' pa kiwi' ri e utz taq winaq, xuquje' kub'an jab' pa
kiwi' ri e suk' taq winaq xuquje' ri man e suk' taj. 46 We
xaq xwi ki'loq'aj ri winaq ri kixloq'anik, ;jas ta k'u ri'
ri tojb'al iwe kik'amawa'j? ;La man k'u jewa' keno'jin
xuquje' le toq'il taq alkabal? 47 Xuquje' we xaq xwi kiya
rutzil uwach ri iwachalal ;jas k'u ri' ri k'ak' jastaq ri kib'
ano? ;La man k'u jewa' keno'jin ri winaq ri man a'j Israel,
taj? 48 Xaq jeri', gas tz'aqat chixno'jinoq jetaq ri iTat ri k'

o chila' chikaj, tz'aqat kano'jinik.

6 Mitzijoj chike nik'aj winaq chik are kib'an jun utz laj
jastaq, rumal cher we kitzijoj, ri iTat ri k'o chila' chikaj
man kuya ta tojb'al iwe. 2 We k'o jun chi'we ku'to' ri
meb'aib', muchaple'j utzijoxik pa taq ri Sinagoga xuquje'
mutzijoj chikiwach ri winaq. Ri kawach taq winaq jewa'
keno'jinik, rumal cher kakaj keq'ijila'x kumal ri winagq.
Qas tzij kinb'ij chi'we chi we jeri' kib'an ix xk'amtaj ri' ri
tojb'al iwe. 3 We k'o jun chi'we kuto' jun meb'a', mutzijoj
chike nik'aj winaq chik. 4 Xaq jeri' maj jun chike ri winaq
keta'man ri tob'anik ri xaya'o, xwi ri iTat ri kaka'y pa ri
awal kuya na chi'we ri tojb'al rech. 5 Are kib'an ch'awem,
man je ta kixno'jinik jetaq ri kawach taq winagq, a're' utz
kakina'o ki'l kumal ri winaq are kakib'an ch'awem pa taq
ri Sinagoga xuquje' pa taq ri k'olib'al jawje' ri ki'k'ow wi

e sib'alaj k'i winaq. Qas tzij kinb'ij chi'we chi xk'amtaj ri

tojb'al ke. 6 Ri at k'ut are kab'an ch'awem, chab'ana pa
atukel wi, chatz'apij awib' pa ri awachoch, chab'ana ch'
awem pa awal ruk' ri aTat. We jewa' kab'ano, ri Dios kuya
na chawe ri kata che pa awal. 7 Are kib'an ch'awem, mib'
ij sib'alaj k'i tzij, man kiwesaj ta kiwach ri man keta'm ta
uwach ri Dios, rumal cher pa kik'u'x a're' chi xa rumal ri
uk'iyal ri kitzij ketataj rumal ri Dios. 8 Man kiwesaj ta
kiwach we winagq ri', rumal cher ri Dios ri qaTat reta'm
jas ri kajawataj chi'we, pune maja' kita che. 9 Ri ix k'
ut are kib'an ch'awem jewa' chib'ij: Qatat ri lal k'o pa ri
kaj, tyoxirisatal ri b'i' la. 10 Peta ri ajawarem e la, are
b'anoq ri kaj lal cho ri uwachulew jetaq ri kab'an pa ri
kaj. 11 Ya la ri qawa ri kajawataj kamik. 12 Kuyu la ri
etzelal ri kagab'ano, jacha ri kaqab'an uj chikikuyik ri
kakib'an etzelal chage. 13 Man kaya ta la b'e kujtzaq pa ri
etzelal, man kaya ta la b'e kujtzaq pa uq'ab' ri itzel. 14
We kikuy ix ri etzelal ri kib'anom chi nik'aj winaq chi'
we, ri iTat ri k'o pa ri kaj kixukuy xuquje' na. 15 Are k'u
we man ki'kuy nik'aj winaq chik, ri iTat man kukuy ta
xuquje' ri imak ix. 16 Are kib'an q'ipoj wa'im makik'ut ta
ri ib'is chi'palaj, jacha ri kakib'an ri e kawach taq winagq.
Ri e winaq ri' kakaj ke'ta'maxik are tajin kakiq'ip kib'
che kiwa'im. Qas tzij kinb'ij chi'we chi xwi ri', tojb'al ke
kakik'amawa'j. 17 Are kib'an q'ipoj wa'im, chixiya ri iwi',
xuquje' chich'aja ri ipalaj, 18 rech man kakich'ob!' ta ri
winaq chi tajin kiq'ip iwib' che iwa'im. Xaq xwi ri Dios ri
kaka'y pa ri awal are' kayo'w na ri tojb'al iwe. 19 Man
kimulij ta q'inomal waral cho ri uwachulew. We jastaq ri'

xaq ketukinik xuquje' ki'xjutirik. Xuquje' xaq kelaq'ax

kumal ri eleq'omab'. 20 Are utz na we kimulij iq'inomal
pa ri kaj, chila' man katukin ta wi xuquje' man kixjutir
taj, man ko'k ta xuquje' eleq'omab' chila'. 21 Na'taj chi'
we chi jawje' k'o wi ri iq'inomal, chila' kak'oji' wi na ri
iwanima'. 22 We are kaka'yej xuquje' kachomaj rij utz taq
jastag, ronojel ri atyo'jal nojinaq ri' che tunal. 23 We are
kaka'yej xuquje' kachomaj rij itzel taq jastaq, ronojel ri
atyo'jal ri' nojinaq che q'equ'mal. We kab'ij tunal che
ri q'equ'mal ri at k'o wi, at k'o ri' pa jun nimalaj q'equ’
mal. 24 Maj jun ajchak kakwinik kachakun kuk' e keb'
patrén, rumal cher k'o jun ri' kuloq'oq'ej na cho ri jun
chik. Man kixkwin taj kipatanij ri Dios xuquje' ri q'inomal
pa junamam. 25 Man xaq xwi ta kichomaj rij jawje' kape
wi ri kitijo, jawje' kape wi ri kiqumuj, o jawje' kape wi
ri kiwatz'yaqib'ej. ;La man k'u are nim ri k'aslemal cho
ri tijowik rij, xuquje' cho ri karatz'yaqib'ej jun? 26 Chi'
wilampe ri e chochi' ri kerapap pa ri kyaqiq', man ke'
tiko'nij taj, xuquje' man kakiyak ta kitiko'n, xuquje' man
kakiyak ta ri ija' pa ri kik'olib'al. Ri Dios k'ut, ri Tataxel ri
k'o pa ri kaj kuya ronojel ri kajawataj chike. ;La man k'u
are nim iq'ij ix chikiwach le a'waj le'? 27 ;Te'q pa ik'u'x
chi ruk' ri kak'axk'ob' iwanima' kixk'asi' chi na jun q'
ij? 28 ;Jas che kak'axir ik'u'x che ri iwatz'yaq? Chiweta'
maj iwe kuk' ri kotz'i'j ri e k'o cho ri saq. Man are' taj
keb'anow ri katz'yaq. 29 Kinb'ij k'u chi'we, chi ri taganel
Salomén pune xk'oji' nimalaj uq'inomal man xkwin taj
wi je xatz'yaqinik jetaq ri e kotz''j. 30 We sib'alaj je'l kub'
an ri Dios chike ri e kotz'i'j ri man naj ta q'otaj kek'asi'k

¢la man k'u k'o na ri kub'an iwuk' ix? Qas tzij kinwilo chi

maja' kakub'i' ik'u'x chirij ri Dios. 31 Man kak'axir ta chi
ik'u'x rumal ri kitijo, xuquje' rumal ri kiqumuj, xuquje'
rumal ri kiwatz'yaqib'ej. 32 Xaq xwi ri winaq ri man keta'
m ta uwach ri Dios kak'axir kanima' che we jastaq ri'. Are
iTat ix ri k'o pa ri kaj, are' reta'm jas kajawataj chi'we. 33
Chitzukuj nab'e ri Ajawarem rech ri Dios, xuquje' ri usuk'
al, ri are' k'ut kuya na ronojel ri kajawataj chi'we. 34 Xaq
jeri' mak'axk'ob' iwanima' rumal ri kak'ulmataj chwe'q.
Ka k'o na q'otaj chuchomaxik jas kib'ano. Na'taj chi'we

chi xaqare' kub'an chaqe ri kak'ulmataj pa jun q'ij.

7 Miq'at tzij pa kiwi' nik'aj winaq chik, rech man kug'at
ta tzij ri Dios pi'wi' ix. 2 We sib'alaj k'ax kib'an chuq'atik
tzij pa kiwi' nik'aj winaq chik, k'ax xuquje' kub'an na ri
Dios chuq'atik tzij pi'wi' ix. Ri Dios je kano'jin na iwuk'
jetaq ri kixno'jin ix kuk' nik'aj chik. 3 ;Jas che kab'ij tzij
chike nik'aj winaq chik are kakib'an etzelal, man kawil ta
k'u ri itzel taq jastaq ri kab'an at? Kaka'yej jun laj nitz'
mes ri k'o pu'b'og'och ri jun winaq chik, man kawil ta k'
ut chi k'o jun uq'ab' che' pa ri ab'oq'och at. 4 ;Jas che
kab'ij che jun winaq chik: “Chaya b'e chwe kinwesaj ri
jun laj nitz' mes ri k'o pa'b'oq'och,” man kana' ta k'ut at
chi k'o jun uq'ab' che' pa ri ab'oq'och? 5Kawach! Nab'e
chawesaj ri ug'ab' che' ri k'o pa ri ab'og'och at rech qas
kawilo are kawesaj ri nitz' mes ri k'o pu'b'og'och ri jun
winaq chik. 6 Man kiya ta chike ri tz'i' ri jastaq rech ri
Dios, xuquje' man kiya ta chike ri aq ri jastaq ri paqal
rajil rech man xaq taq kakitak'ale'la xuquje' rech man
ketzalij ta chi'wij chi pa'q'ik. 7 Chita' rech kaya'taj chi'

we, chitzukuj rech kiriqo, chixch'awoq rech kajaqataj ri

uchi' ja chi'wach. 8 Rumal cher ri winaq ri kuto, kuk'
amawa'j, ri kutzukuj, kuriq na, xuquje' we kach'awik,
kajagataj na choch ri uchi' ja. 9 Maj jun tataxel kuya jun
ab'aj che ri uk'ojol we kaxlan wa kata che. 10 Xuquje' we
jun kar ri kata che, man jun kumatz ta kuya'o. 11 Ri ix
pune ix itzel taq winaq iweta'm kiya utz laj taq jastaq
chike ri i'walk'wa'l, are ta k'u mat kuya utz laj taq jastaq,
ri iTat ri k'o pa ri kaj chike ri kakita che. 12 Je chixno'jin
kuk' ri winaq jetaq ri kiwaj ix keno'jin iwuk". Jeri' kakik'
ut chigawach ri taganik xuquje' ri q'alajisal taq utzij ri
Dios pa ri Tyoxalaj Wuj. 13 Chixok pa ri nitz' uchi' ja,
rumal cher nim ri uchi' ja xuquje' nim uwach ri b'e ri
kak'amow b'ik ri winaq pa ri k'axk'olal. E k'i k'ut keb'
e chila'. 14 Are k'ax b'enam pa ri b'e ri kak'aman b'ik
pa ri k'aslemal, rumal cher k'in laj nitz' uwach, xaq a'
jilatal ri winaq ri ko'k chila'. 15 Chichajij iwib' chike ri
kakijaluj chi e q'alajisal taq utzij ri Dios, rumal cher xaq e
b'anal taq tzij. Kakib'ij chi utzij ri Dios kakib'ij, jer keka'y
chij are ko'pan iwuk', xa k'u qgas e xib'ib'al wi jetaq ri
kayo't, e tijonelab'. 16 Iweta'm kiwach wa' we winaq ri',
rumal cher man kekwin ta chub'anik jun utza jastaq, xaq
jer e k'o k'ix ri kesokonik. 17 Kajunumataj ruk' ri che'.
Ronojel utz che', utz uwach kuya'o, are k'u ri itzel che',
itzel uwach kuya'o. Maj jun utz che' ri kuya itzel uwach
xuquje' maj jun itzel che' ri kuya utz uwach. 18 Maj jun
utz che' kuya itzel taq uwach xuquje' man jun itzel che'
kuya utz taq uwach. 19 Ronojel che' ri man utz ta uwach
kuya'o, kaqasaxik xuquje' kaporoxik. 20 Xaq jeri' kiweta'

maj kiwach ri e b'anal taq tzij rumal ri etzelal ri kakib'

ano. 21 Man konojel ta ri kakib'ij chi in Kajaw xuquje' in
kajchog'e ko'k pa ri ajawarem rech ri Dios. Xaq xwi ko'k
pa ri ajawarem rech ri Dios ri kakinimaj ri utaganik ri
nuTat ri k'o pa ri kaj. 22 Are kopan ri q'ij ri kuq'at tzij ri
Dios pa kiwi' kojonel ri winaq rech uwachulew, e k'i na
kakib'ij chwe: “Ajawxel xuquje' qajchoq'e, xqatzijoj ri
tzij la chike nik'aj winaq chik, xuquje' xqesaj ri itzel taq
uxlab'al je xuquje' xqab'an mayijab'al taq jastaq pa ri b'
i' la.” 23 Kinb'ij na chike: “Chixel chinuwach, itzel taq
winaq. Maj we chi'we.” 24 Ri kutatab'ej xuquje' kunimaj
ri nuk'utu'n, xuquje' kuchakub'ej, xaq junam ruk' ri achi
ri xuyak rachoch pu'wi' ri ab'aj. 25 Xqaj ri jab', xek'iy taq
ri nima', xpe ri kyaqiq', xupuyij ri ja ruk' chuq'ab'. Man
xtzaq ta k'u ri ja, rumal k'o pu'wi' ri ab'aj. 26 Xapachin ri
kutatab'ej ri nuk'utu'n, man kub'an ta k'u ri kinb'ij. Je ri
k'o jun achi ri maj reta'mab'al ri xuyak rachoch pu'wi' ri
sanyob'. 27 Xqaj ri jab', xek'iy taq ri nima', xpe ri kyaqiq'
xupuyij ri ja ruk' chuq'ab'. Xtzaq ri ja, xuquje' xtukin
ronojel. 28 Are xto'taj ri Jesus che tzijonem, konojel ri
winaq xemayijanik rumal ri uk'utu'n. 29 Rumal cher ri
Jesus xuya taqanik ruk' chug'ab', man je ta k'u ri' kakib'

an ri a'jtijab' rech ri taqanik.

8 Are xqaj loq ri Jesus pu'wi' ri juyub', e k'i winaq xeteri'
chirij. 2 Xaq k'a te xget jun ch'a'k achi ruk', xuki' choch,
xub'ij che: Ajawxel, weta'm chi kakwin la chinukunaxik,
¢la kaj la kinkunaj 1a? 3Ri Jesus xuya ri uq'ab' pu'wi'
ri achi, k'a te ri' xub'ij che: Kawaj, chatutziroq. Aninaq
xutzir ri achi. 4K'a te ri', ri Jesds xub'ij che: Qas chatatab'

ej we ri', man katzijoj ta chi che jun winaq chik ri xk'

ulmatajik. Xaq xwi jat jawje' ri k'o wi ri ch'awenel pa
kiwi' ri winaq, chak'ama b'ik ri sipanik ri xtaqan ri Moisés
chub'anik, rech kakil ri e ch'awenelab' pa kiwi' ri winaq
chi xatutzir che ri yab'il. 5 Are xok b'i ri Jests pa ri
tinimit Capernaim, jun kinima'qil ri ajch'o'jab' chajil
tinimit aj Roma xqet ruk', xuta tob'anik che, 6 xub'ij:
Ajawxel Jesus, ri patanil we k'o cho ja, yawab', sib'alaj
kuna' q'oxom, man kakwin taj kusalab'aj rib'. 7Ri Jesus
xub'ij che: Kine'ek ri', ke'nkunaj kanoq. 8 Ri kinima'qil
ri ajch'o'jab' chajil tinimit xub'ij: Ajawxel, man taqal ta
chwe kok la pa ri wachoch. Kub'ano we kab'ij la jun tzij
rech jeri' kakunataj ri patanil we. 9 Weta'm in jas je' ri
yo'j taganik xuquje' ri nimanik. We kinb'ij che jun ajch'o’
j, “ke' pa jun le'aj”, ke'ek. We kinsik'ij xuquje' apanoq jun
chike kapetik. We kintaq jun patanil we chub'anik jun
jastaq, kub'ano. 10 Ri Jestis xmayijanik are xuta ri xub'ij
ri kinima'qil ri ajch'o'jab' chajil tinimit. Rumal ri' xub'jj
chike ri winaq ri e teren chirij: Qas tzij kinb'ij chi'we chi
man nuriqom ta jun winaq waral pa ri tinimit Israel ri gas
k'o ukojob'al jetaq we achi ri'. 11 Qas chitatab'ej we kinb'
ij ri": Kepe na winaq pa taq jaljoj taq tinimit kewa' na ruk’
ri Dios pa ri rajawarem, ket'uyi' na kuk' ri e kimam ri
Abraham, ri Isaac xuquje' ri Jacob. 12 Are k'u ri e k'o
apan nab'e pa ri ajawarem rech ri Dios, ke'sax na b'ik,
kek'yaq b'ik pa ri q'equ'mal. Chila' ko'q' wi na rumal ri k'
ax, xuquje' kakiqut'ut'ej wi na ri kiware. 13K'a te ri' xub'
ij che ri kinima'qil ri ajch'o'jab' chajil tinimit: Chattzalij
cho awachoch, k'ulmataj awuk' jacha ri xakojo. Qas che ri

q'otaj ri', xutzir ri patanil rech ri achi. 14 Ri Jesus xe' cho

rachoch ri Pedro, are xrilo chi ri uji' ixoq ri Pedro yawab',
urigom jun nimalaj q'aq'. 15Ri Jesds xuchap ri uq'ab' ri
ixoq, aninaq xel b'ik ri q'aq' che. Ri ixoq xwa'jilik, xuya
uwa ri Jesus. 16 Are xok aq'ab', sib'alaj e k'i winaq xe'kik'
am b'ik ri e k'o itzel taq uxlab'al chike, ri Jesds xe'resaj b’
ik ri itzel taq uxlab'al xa ruk' jun tzij xuquje' xu'kunaj
konojel ri e yawab'ib' ri e k'o chila'. 17 Jeri' xk'ulmataj ri
uchi'm loq ri Dios, ri utzijom loq pa ri uwuj ri q'alajisal
utzij Dios Isafas: Are' xk'amow b'ik ri qayab'ilal, xuquje'
xuq'i' ri qak'axal. 18 Ri Jesus xrilo chi sib'alaj e k'i winaq
e mulan chirij. Rumal ri', xub'ij chike ri utijoxelab' chi
keb'e ruk' ch'aga'p che ri cho ri k'o pa Galilea. 19 Are xo'
pan je la', jun ajtij rech ri taganik xqet ruk’ ri Jests, xub'ij
che: Ajtij, kine' uk' la japawje' ke' wi la. 20 Ri Jesus xub'ij
che: Ri e par k'o kijul xuquje' ri a'waj ri kerapinik k'o
kisok. In, ri in uK'ojol ri Achi man k'o ta k'olib'al jawje'
kinuxlan wi. 21 K'a te ri' jun chike ri utijoxelab' xub'ij
che: Ajawxel, ya la b'e chwe nab'e kinmuq na kan ri nutat,
k'a te ri' kinteri' chij la. 22 Ri Jesus xub'ij che: Chaya b'e
chike ri e kaminaqib' ke'kimugq ri e kachi'l kikaminagqib',
are k'u ri at, chinaterene'j. 23 Ri Jests xaq'an b'ik pa ri
jukub' b'inib'al pu'wi' ri ja' e rachi'l ri utijoxelab'. 24 Are
e b'enaq chi pu'wi' ri ja', xaq k'a te', xwa'jil jun nimalaj
kyaqiq' xuchaple'j ukojik b'ik ri ja' pa ri jukub' b'inib'
al. Are k'u ri Jesus tajin kawarik. 25Ri utijoxelab' xeb'e
chuk'asuxik, xkib'ij che: Ajawxel, tajin kujqaj xe' le ja',
chujto' la. 26 Ri Jesus xub'ij chike: ;Jas che sib'alaj kixi'j
iwib'? Ix man ku'l ta ik'u'x chirij ri Dios. Xwa'jil ri Jesus,

xuyaj ri kyaqiq' xuquje' ri ja', ronojel k'ut xjori'k. 27Ri e

tijoxelab' xemayijanik, kakib'ila chib'il taq kib'": ;Jachin
wa' we achi ri', ri kyaqiq' xuquje' ri ja' keniman che? 28
Are xopan ri Jesus pa Gadara, ri k'o chuchi' ri plo, xe'l log
keb' achyab' chuxo'l ri mugb'al taq kaminaqib'. Sib'alaj e
xib'ib'al rumal ri' maj jun winaq kakwinik kik'ow pa ri b'
e ri'. Are xeqet ri keb' achyab' ruk' ri Jests, 29 ri itzel taq
uxlab'al xkiraq kichi' xkib'ij: Jests, Ralk'wa'l ri Dios, jjas
kaj la chage, la kaq'at k'u la tzij pa gawi' k'a majo'q ku'
riqa ri k'isb'al g'atoj tzij? 30 E k'o k'u apanoq sib'alaj e k'i
aq chikinaqaj. 31Ri itzel taq uxlab'al xkita toq'ob' che ri
Jesus, xkib'ij: We kujesaj la b'ik chike we achyab' ri', ya la
b'e chage kujok chike le aq le'. 32 Ri Jests xub'ij: Chixok
chike. Ri itzel taq uxlab'al xe'l b'ik chike ri achyab', xo'
k chike ri aq. Ri aq kexik'anik xeb'ek, man xetak'i' taj,
xetzaq b'ik pa ri plo, chila' xejiq' wi. 33 Ri a'jyuq'ab' ke ri
aq xa'nimaj b'ik, xeb'e pa ri tinimit. Chila' xkitzijoj wi
ronojel ri xk'ulmataj kuk' ri aq xuquje' kuk' ri achyab' ri
xe'l itzel taq uxlab'al chike. 34 Konojel ri winaq xe'kila ri

Jesus, xkita toq'ob' che rech kel b'ik pa ri tinimit.

9Are xto'taj ri Jesus chub'ixik we ri', xaq'an pa jun
jukub' b'inib'al pu'wi' ri ja', xe' ch'aga'p che ri k'o wi, pa
ri tinimit ub'i'nam Capernaum, jawje' ri kel wi. 2 Are k'o
chila' e nik'aj winaq xkik'am b'ik jun achi ri q'oyol pa ri
uch'at, ri man kakwin taj kusalab'aj rib'. Ri Jesus are xril
ri kikojob'al ri winaq xub'ij che ri achi: Achi, chab'ana
achuq'ab'. In katinkuy che ronojel ri amak. 3E k'o k'u
jujun a'jtijab' rech ri taqanik chila', xkichomaj: Jachin jun
je' kuna' we achi ri', we puk'u'x chi are Dios, awas ri' ri

kuchomaj. 4Ri Jests reta'm ri tajin kakichomaj, rumal ri'

xuta chike: ;Jas che sib'alaj itzel kixchoman chwij? 5 ;Jas
ri man k'ax ta ub'ixik? ;Xkuyutaj ri amak, o chatwa'jilog
chatb'inoq? 6 Rech k'u kiwilo chi in in uK'ojol ri Achi, k'o
nukwinem chukuyik makaj choch ri uwachulew, xub'ij ri
Jesus che ri achi ri man kakwin taj kab'inik: Chatwa'jilog,
chak'ama b'ik ri ach'at, jat cho awachoch. 7 Xwa'jil k'u
b'ik ri achi, xe' cho rachoch. 8 Are xkil ri winaq ri xk'
ulmatajik, xemayijanik, xkiq'ijila'j ri Dios rumal cher uya'
om ri kwinem ri' chike ri e winaq. 9 Are xel b'ik ri Jests
chila', xril jun achi ub'i' Mateo, t'uyulik tajin kutoq'ij
alkabal rech ri nim taganel pa Roma. Xpe ri Jests xub'ij
che: Chinaterene'j. Ri Mateo xwa'jil b'ik, xuterene'j ri
Jests. 10 Pa ri q'ij ri', ri Jesus xuquje' ri utijoxelab' xub'e'
woq cho rachoch ri Mateo. E k'i toq'il taq alkabal xuquje'
a'jmakib' xub'e'woq kuk'. 11 Ri fariseos are xe'kil we
winaq ri', xkita chike ri utijoxelab' ri Jesus, xkib'ij: ;Jas
che kawa' le iwajtij kuk' toq'il taq alkabal xuquje' kuk' a'
jmakib'? 12 Are xuta ri Jesus ri xkib'ij ri fariseos xub'ij
chike: Man kajawataj taj ajkun chike ri utz kiwach, xane
are kajawataj ajkun chike ri e yawab'ib'. 13 Are katanik,
jix chitatab'ela' jas kel ri xub'ij ri Dios are xub'ij we tzij
ri': Are kawaj in utz kixno'jin kuk' ri winaq, man are ta
kawaj kik'am la ri isipanik chinuwach. Xinpe in chikisik'
ixik ri a'jmakib' rech ku'x nutijoxelab', man are ta in
petinaq chikisik'ixik ri sib'alaj e utz taq winaq kakina'o.
14 Jun q'ijal, ri utijoxelab' ri Juan xeqet ruk' ri Jesus, xkita
che: ;Jas che ri uj xuquje' le fariseos kaqab'an q'ipoj wa'
im, man je ta k'u la' kakib'an le atijoxelab'? 15 Ri Jests

xub'ij chike: Ri winaq ri e sik'ital pa jun k'ulanem man

keb'ison taj, rumal cher k'o ri ji'atz kuk'. Ku'riga k'u na q'
ij are kak'am b'ik ri ji'atz chikiwach. K'a te ri' ri' kakib'an
q'ipoj wa'im. 16 We xt'oqopin jun g'e'l atz'yaq, man kak'
ojox taj ruk' jun ch'aqa'p k'ak' atz'yaq. Rumal cher are
kach'aj ri g'e'l atz'yaq, kujik' rib' ri k'ak' atz'yaq k'ojob'al,
xuquje' kut'oqopij ronojel ri q'e'l atz'yaq, jeri' kanimataj
ri teq'. 17 Xuquje' man kaya ta ri k'ak' vino pa q'e'l taq k'
olib'al, rumal cher ri k'ak' vino kut'oqopij ri' ri q'e'l taq
k'olib'al, xaq jeri' katix ri k'ak' vino, xuquje' kat'oqopin ri
k'olib'al. Rumal ri' are utz na we kaya ri k'ak' vino pa
ri k'ak' taq k'olib'al, jeri' man kat'oqopin ta ri k'olib'al
xuquje' man katix ta ri vino. 18 Tajin katzijon ri Jesus, are
xopan jun k'amal kib'e ri winaq a'j Israel, xuki' choch k'a
te ri' xub'ij che: Xkam ri numi'al, we k'u ke'ya ri q'ab' la
pu'wi', kak'astaj na ri'. 19 Xwaljil ri Jesus, xe' ruk' ri achi,
e rachi'l ri utijoxelab'. 20 Are e b'enaq pa ri b'e, xi'k'ow b’
ik jawje' ri k'o wi jun ixoq yawab' kab'lajuj junab'. Ri yab'
il ri' kub'ano chi ri ixoq kutzaq ri ukik'el. Are xril ri ixoq
chi tajin ki'k'ow b'ik ri Jests, 21 xuchomaj: we ta k'o b’
anom wi' nuchapom apanoq ri umanta ri Jesus, ruk' ri'
kinutzirik. Xqet k'ut chirij ri Jesus, xuchap ri umanta. 22
Ri Jesus xtzalq'omijik xuka'yej ri ixoq, xub'ij che: Man
kak'axir ta chi awanima', are ri aku'lib'al ku'x chirij ri
Dios, xatkunanik. Qas che ri q'otaj ri' xkunataj ri ixoq. 23
Ri Jesus xutaqej ri ub'e, xopan cho rachoch ri k'amal kib'
e ri winaq a'j Israel. Are xopanik, xe'ril ri ajq'ojomab'
tajin kakib'an ri q'ojom rech mugb'al, xuquje' sib'alaj e k'
i winaq kakiraqaqej kichi' ko'q'ik. 24 Ri Jesus xub'ij chike:

Chixel b'ik waral. Ri ali man kaminagq taj, xaq kawarik.

Konojel k'u ri winaq ri e k'o chila' xetze'n che ri Jests. 25
Ri Jesus xe'resaj b'ik ri winaq pa ri ja, te k'u ri' xok b'ik.
Xuchap ri ali che ri ug'ab'. Ri ali xwa'jilik. 26 Konojel ri
winagq ri ke'l pa ri tinimit xketa'maj ri xk'ulmatajik. 27
Are xel b'ik ri Jestus chila' xepe keb' moyab'. Xkiterene'j
xkichaple'j uraqik kichi' xkib'ij: {Jests, Ralk'wa'l ri David,
toq'ob'isaj la qawach! 28 Ri e moyab' xkiterene'j b'ik ri
Jests xok pa ri ja. Are e k'o chi pa ri ja, ri Jesus xuta chike:
;La kikojo chi kinkwinik kixinkunaj? Ri e moyab' xkib'
ij: Je', Ajawxel, kagakojo. 29 Ri Jesus xuchap ri kib'oq'
och k'a te ri' xub'ij: K'ulmataj iwuk' ri kikojo. 30 Aninaq
xekwinik xeka'y chi junmul. Ri Jests xub'ij chike: Man
kitzijoj ta chi chike nik'aj ri xk'ulmatajik. 31 Ri achyab'
are xe'l loq xkitzijoj ri xub'an ri Jesus chike konojel ri
winaq pa ri tinimit. 32 Are tajin ke'l b'ik ri achyab' pa ri
ja, e nik'aj winaq xkik'am loq ruk' ri Jesus jun achi ri man
kakwin taj kach'awik rumal cher k'o jun itzel uxlab'al
che. 33Ri Jesus xresaj b'ik ri itzel uxlab'al ri k'o che ri
achi, are xesataj b'ik ri itzel uxlab'al che, ri achi xch'awik.
Ri winaq ri e k'o chila' xemayijanik, xkib'ij: Man ilom ta
wi pa Israel jun k'ulmatajem jetaq we ri'. 34 Ri fariseos
xkib'ij: We Jesus karesaj itzel taq uxlab'al, rumal cher ya'
tal kwinem che rumal ri k'amal kib'e ri itzel taq uxlab'
al. 35Ri Jesus xik'ow pa taq ri nima'q xuquje' nitz' taq
tinimit. Xuya k'utu'n pa taq ri Sinagoga, xutzijoj ri utz laj
taq tzij rech ri ajawarem rech ri Dios, xu'kunaj ri winaq
ri k'o k'axal xuquje' yab'ilal chike. 36 Are xril ri kik'yal
ri winaq ri e teren chirij, xutoq'ob'isaj kiwach, rumal

xrilo chi sib'alaj e sachinaq pa ri kichomanik xuquje' maj

jachin keto'wik, jacha ta ne ri chij ri maj kajyuq'. 37 Ri
Jesus xub'ij chike ri utijoxelab': Sib'alaj e k'i ri kajawataj
chike ko'k pa ri ajawarem rech ri Dios, man e k'i ta k'ut
tijoxelab' ketzijon ri utz laj taq tzij chike we winaq ri'. 38
Rumal ri', chita che ri Dios, ri ajchoq'e ri chak chu'taqa

loq nik'aj ajchakib' chik pa ri uchak.

10 Ri Jestus xu'mulij ri e kab'lajuj utijoxelab'. Xuya
kwinem chike chi resaxik itzel taq uxlab'al xuquje'
chukunaxik ronojel uwach yab'ilal. 2 Are wa' ri kib'i'
ri e kab'lajuj tijoxelab', ri xb'ix taqo'n chike rumal ri
Jesus: Simén ri xub'ina'j Pedro, ri rachalal ub'i' Andrés; ri
Jacobo xuquje' ri rachalal Juan, e ralk'wa'l ri Zebedeo; 3ri
Felipe, ri Bartolomé, ri Tomads, ri Mateo ri toq'il alkabal,
ri Jacobo uk'ojol ri Alfeo, ri Tadeo, 4ri Simén ri kachi'l ri
Cananeos, xuquje' ri Judas Iscariote ri xk'ayin ri Jesus. 5
Ri Jests xu'taq b'ik ri e kab'lajuj utijoxelab', xub'ij chike:
Man kixe' taj pa ri tinimit jawje' ri e k'o wi ri winaq ri
man a'j Israel taj. Xuquje' man kixe' taj pa taq ri tinimit
rech Samaria. 6 Xane jix kuk' taq ri winaq ri a'j Israel
rumal jer e k'o ri tinimit ri kejunumataj kuk' ri chij ri e
sachinaq. 7 Are chixe'ek chitzijoj we tzij ri': Xqeb' loq ri
ajawarem rech ri Dios. 8 Chi'kunaj ri e yawab'ib'. Chi'k'
astajisaj kaminaqib'. Chi'kunaj ri e ch'a'kib', chi'wesaj ri
itzel taq uxlab'al ri e k'o chike ri winaq. Maj pwagq kitoq'ij
rumal ub'anik taq we jastaq ri', rumal cher maj pwaq
xuta ri Dios are xuya ri ukwinem chi'we. 9 Mik'am b'ik
q'ana pwaq xuquje' saqa pwaq pa ri ximb'al ipam. 10
Xuquje' mik'am b'ik ijastaq rech pa b'e, mik'am b'ik ich'

ami'y, mik'am b'ik juk'ulaj ixajab' chik, xuquje' mik'am b’

ik jun wok iwatz'yaq chik. Rumal cher ya'talik katzuq ri
ajchak. 11 Are kixopan pa ri tinimit o pa ri le'aj, chitzukuj
jachinaq ri kuya ku'lib'al k'u'x chi'we, chixk'ol ruk' pa ri
rachoch, k'a kixel na b'ik pa ri le'aj. 12 Are kixok b'ik
pa ri ja, chiya rutzil kiwach ri e k'o chila', chitzuju ja'
maril chike ri e k'o pa ri ja k'olib'al. 13 We kataqi'k kakik'
amawa'j ja'maril ri winaq ri e k'o pa ri ja, kaya'taj na ri'
chike. We k'u man kataqi'k chike, man kakik'amawa'j
ta ri'. 14 We man kixk'amawa'x pa jun ja o jun tinimit
xuquje' man kakaj ta ri winaq kixkitatab'ej, chitota kan
ri ulew ri k'o che ri iwaqgan, k'utb'al rech chi man xixk'
amawa'x taj. K'a te ri' chixel b'ik chila'. 15 Qas tzij kinb'jj
chi'we chi pa ri q'ij ri kab'an ri k'isb'al q'atoj tzij, k'o na
ri k'ax ri kakiriq ri tinimit ri', ri jeri' keno'jinik, choch ri
xkiriq ri e tinimit Sodoma xuquje' ri Gomorra. 16 jQas
xib'ib'al wi ub'anik ri chak ri kixintaq b'ik chub'anik!
Je ta ne ri ke'ntaq b'ik chij chikixo'l ri e kayo't. Rumal
ri' chikojo ri iweta'mab'al, xuquje' gas chichomaj na rij
ri jastaq je' jas ri kub'an ri kumatz, xuquje' rajawaxik
kimoch' iwib' jetaq ri kub'an ri palomax. 17 Chichajij
iwib' rumal cher kixjach na chkiwach ri e q'atal taq tzij,
xuquje' kixch'ay na pa taq ri Sinagoga. 18 Xuquje' kixk'
am na b'ik chikiwach ri e nimaq taq taganelab' xuquje'
kixch'aw na chikiwach ri winaq ri man a'j Israel taj, xa
rumal cher ix nutijoxelab'. 19 Are kixjach cho ri q'atb’
al tzij, man kak'axir taj iwanima' chuchomaxik ri kib'
ij, xuquje' jas kib'an che ub'ixik, rumal cher are ri Dios
kab'in na chi'we pa ri q'otaj, ri rajawaxik kib'ij. 20 Man

ix taj ri' ri kixch'awik, are ri Tyoxalaj Uxlab'ixel kach'

aw na chi'we. 21Ri a'laxik pa kachoch kakijach taq na
kib' pa kamikal. Ri e tat nan ke'kijach na pa kamikal ri e
kalk'wa'l, xuquje' ri alk'wa'laxelab' ke'kich'ey na ri kitat
kinan xuquje' ke'kikamisaj na. 22 Konojel ri winaq rech
uwachulew kixketzelaj na rumal cher ix nutijoxelab'. We
k'u qas kajeqi' ik'u'x chwij k'a pa ri k'isb'al rech ri g'otaj,
kixin kol na. 23 Are kixkoqataj ri winaq rech jun tinimit
rech kixkimamisaj, jix chi apanoq pa jun tinimit chik.
Qas tzij kinb'ij chi'we, in, ri in uK'ojol ri Achi, kintzalij
na log ruk' ronojel ri ukwinem ri Dios, are maja' kak'is
chusolixik ronojel ri tinimit rech Israel iwumal. 24 Man
are taj ri tijoxel nim uq'ij choch ri rajtij, man are taj ri
ajchak nim uq'ij choch ri upatrén. 25 Ri tijoxel xaq xwi
kakwinik kux junam ruk' ri rajtij, xuquje' ri ajchak kux
na junam ruk' ri upatrén. We kakib'ij ri winaq chi in ri in
Itzel, jjas ta k'u mat kab'ix na chi'we ix? 26 Man kixi'
j ta iwib' choch jun winaq chik, rumal cher ronojel ri
awatalik, kilitaj na uwach, xuquje' ronojel ri xaq pa awal
b'i'tal wi, keta'mataj na. 27 We kinb'ij jun jastaq chi'we
pa ri q'equ'm, chib'ij ix cho ri utunal ri q'ij, we kinb'ij jun
jastaq chi'we pa awal, chitzijoj ix chike konojel ri winaq
rech ri uwachulew. 28 Man kixi'j ta iwib' chikiwach ri
winaq ri kakikamisaj ri ityo'jal, are chixi'j iwib' choch
ri k'o ukwinem chuk'isik tzij pi'wi' pa ri tyo'nel q'aq'.
(Geenna g1067) 29 Man sib'alaj ta paqal kajil ri e keb' chochi'
, maj k'u jun kakam chike, we man are ri iTat kayo'w b'
e che. 30Ri Dios reta'm janipa iwi' ix k'o pa ijolom. 31
Rumal ri' man kixi'j ta iwib', rumal cher ix paqal iwajil

chikiwach ri e chochi'. 32 We kib'ij chike nik'aj winaq chik

chi ix ix nutijoxelab', kinb'ij xuquje' na in che ri nuTat ri
k'o pa ri kaj chi qas tzij wi. 33 We k'u kib'ij chike ri winaq
chi man ixterene'l taq we taj, kinb'ij xuquje' na in che ri
nuTat chi gas man ixterene'l taq we taj. 34 Michomaj
chi in petinaq chuya'ik ja'maril choch we uwachulew ri'
. Man ja'maril ta ri nuk'amom loq xane ch'o'j xuquje'
k'axal. 35In petinaq chukojik Ch'o'j chikixo'l ri alk'wa'
laxel xuquje' ri utat, xuquje' ch'o'j chikixo'l ri ali xuquje'
ri unan, ri alib'atz ruk’ ri ralib' ixoq. 36 Ri ik'ulel pa ri
iwachoch na kel wi. 37 Ri are nim karil ri utat o ri unan
chinuwach in, o are ne nim karil ri uk'ojol xuquje' ri
umi'al chinuwach in, man kataqi' ta ri kixux we in. 38 Ri
man kareqaj ta ri uche' ripb'al xuquje' kinuterene'j man
kataqi' che kux we in. 39 Ri xaq xwi kak'axir ranima' che
ri uk'aslemal, katzagmaj na ri'. Are k'u we kuya ri uk'
aslemal rumal we in, gas tzij kinb'ij chi'we, chi kach'eken
na. 40 Ri winaq ri kixuk'amawa'j, kinuk'amawa'j xuquje'
in. Ri winaq ri kinuk'amawa'j in, kuk'amawa'j xuquje' ri
Dios, are xintagow loq. 41 Ri Dios kuya na tojb'al chike ri
winagq ri kakik'amawa'j jun q'alajisal utzij ri Dios cho ri
kachoch, rumal chi ri q'alajisal tzij, utzij ri Dios kub'ij. Ri
tojb'al junam ri' ruk' ri kuya ri Dios chike ri e q'alajisal
taq tzij. 42 Qas tzij kinb'ij chi'we, man kasachan ta che
ri Dios kutoj uk'axel juqub' joron, ri kasipax chike ri e
terene'l taq re, pune man nim taj kaka'yik.

11 Are xto'taj ri Jests chub'ixik we jastaq ri' chike ri kab'
lajuj utijoxelab', xe' pa taq nik'aj tinimit chik chutzijoxik
xuquje' chuk'utik ri utz laj tzij. 2Ri Juan B'anal gasana',

are xutab'ej ronojel ri tajin kub'an ri Jesus, xu'taq b'ik e

jujun utijoxelab' rech ke'kita che ri Jesus: 3 ;La lal ri'
ri Mesfas ri xub'ij kan ri Dios chaqge chi kutaq na loq,
o kagaye'j na jun chik? 4Ri Jests xub'ij: Chixtzalijoq,
chitzijoj che ri Juan ronojel ri tajin kito xuquje' kiwilo. 5
Ri moyab' keka'yik, ri ch'oke'r keb'inik, ku'tzir ri e ch'a’
kib', xuquje' ri t'o'yab' kakita chik, kek'astaj ri kaminaqib'
xuquje' katzijox ri utz laj tzij rech kolotajem chike ri e
meb'aib'. 6 Utz re ri winaq ri man kutopij ta raqan rumal
we. 7 Are xeb'e ri utijoxelab' ri Juan, ri Jesus xuchaple'
j utzijoxik rij ri Juan chike ri winaq, xub'ij: ;Jas uwach
achi xi'wila, are xixe' pa ri ulew ri katz'inowik? ;La xi'
wila jun achi ri kumejejej rib' jetaq ri kub'an ri patz'an
ri kamejejex rumal ri kyaqiq'? 8 ;La xi'wila jun achi ri
ukojom atz'yaq ri sib'alaj paqal rajil? Na'taj chi'we chi ri
winaq ri paqal taq ka'tzyaqinik, pa taq ri nima'q taq t'
uyulib'al kech ri taganelab' xuquje' pa taq ri kit'uyulib'al
ri e taganelab' e t'uyul wi. 9 ;Jachin k'u xi'wila? ;La xi'
wila jun q'alajisal utzij ri Dios? Je' jeri', ri Juan sib'alaj
nim na uq'ij choch jun q'alajisal utzij ri Dios. 10 Are wa' ri
taqo'n, ri ub'im loq ri Dios pa ri utzij, are xub'ij: Kintaq
na b'ik ri nutaqo'n, kanab'ej chawach, rech kusuk'umaj
apanoq ri ab'e. 11 Qas tzij kinb'ij chi'we maja' kalax jun
achi ri sib'alaj nim na uq'ij choch ri Juan ri b'anal gasana'
. Pa ri rajawarem k'u ri Dios, ri winaq ri sib'alaj nitz' uq'ij
are nim na uq'ij cho ri Juan. 12 Pa ri q'ij ri xuchaple'j log
Juan B'anal qasana' utzijoxik ri utzij ri Dios ri Juan B'anal
gasana', k'a pa taq we q'ij ri', tajin kanimar ri ajawarem
rech ri Dios, pune e k'o u'k'ulel. Xaq xwi ri e winaq ri

kakib'an kichuq'ab' xuquje' kuchap kik'u'x, xaq xwi wa'

ko'k pa ri ajawarem rech ri Dios. 13 Ri Dios xutzijoj loq pa
ri utzij ri kak'ulmataj na are kape ri Juan B'anal gasana'.
14 We kikojo o man kikoj taj, ri Dios are xub'ij chi kutaq
loq ri q'alajisal utzij ri Dios, Elfas, are xutzijoj loq rij ri
Juan B'anal gasana'. 15Ri k'o uxikin chutatab'exik, qas
chutatab'ej. 16 Ix winaq ri ix k'o kamik, jer ix k'o ri ak'
alab' ri kixt'uyi' pa taq ri k'ayib'al kixetz'anik, xuquje'
kiraq ichi' kib'ij chike nik'aj ak'alab' chik: 17 Xqoq'isaj
ri chirimi'y rech ri k'ulanem, man xixxojow taj xuquje'
xqab'ixoj b'isob'al taq b'ix, rech kamikal man xixoq' taj.
18 Rumal ri' ri Juan B'anal gasana' are man xwa' taj, xib'ij
che chi xa k'o jun itzel uxlab'al che. 19K'a te ri' xinpe in,
ri in uK'ojol ri Achi, kinwa'ik xuquje' kinqumun iwuk’',
kib'ij chi xaq kinpaq' nupam, in jun q'ab'arel, xuquje' are
e wech ch'ab'em ri itzel taq winaq ri man keniman taj
che ri Dios. Xa k'u na'taj chi'we chi ri eta'mab'al rech ri
Dios kilitajik rumal ri kab'anik. 20 Ri Jests xyojtaj kuk'
ri winaq ri ke'l pa taq ri tinimit ri xub'an wi sib'alaj k'i
mayijab'al taq jastaq, rumal cher ri winaq man xkik'ex ta
wi ri kino'jib'al xuquje' man kakaj taj kakinimaj ri Dios,
rumal ri xub'ij chike: 21 jWinaq rech ri tinimit Corazin,
qas kiriq wi na ri k'ax! jJe xuquje' ix winaq ri kixel pa ri
tinimit Betsaida! We ta xb'an ri mayijab'al taq jastaq ri
xb'an chi'xo'l ix je la' pa taq ri tinimit Tiro xuquje' Siddn,
najtir ta ri' xkik'ex kik'u'x ri e winaq ri ke'l chila'. Xkikoj
ta koxtar taq katz'yaq ri', xuquje' xkiya ta chaj ri' pa taq
kijolom chuk'utik chi kakik'ex kik'u'x. 22 Qas tzij kinb'jj
chi'we chi ri k'isb'al q'atoj tzij ri kape na pa iwi', nim na

choch ri kape pa kiwi' we winaq ri'. 23 Ri ix winaq ri kixel

pa ri tinimit Capernaim, ;te'q pa ik'u'x chi ix k'o chik pa
ri kaj? Kinb'ij k'u chi'we chi kixk'yaq na b'ik gas pa ri uk'
u'x ri tyo'nel q'aq'. We ta xb'an ri mayijab'al taq jastaq
ri xb'an iwuk' ix, kuk' ri winaq ri xek'oji' pa ri tinimit
Sodoma, xkik'ex ta kib' ri' ri winaq ri', xuquje' k'a k'o ta
na ri tinimit ri' kamik. (Hades g86) 24 Qas tzij kinb'ij chi'we
chi ri k'isb'al q'atoj tzij ri kape na pi'wi', nim na choch
ri q'atoj tzij ri xpe pa kiwi' a're'. 25 Pa ri q'otaj ri', ri
Jesus xub'ij che ri Dios: Tataxel, ri kab'an e la pu'wi' ri kaj
xuquje' pu'wi' ri uwachulew, tyox che la rumal cher man
xk'ut ta la we jastaq ri' chikiwach ri achyab' ri sib'alaj k'o
keta'mab'al, xane are xk'ut la chikiwach ri winaq ri jer e
k'o ak'alab'. 26 Jeri' xb'an la rumal, cher jeri' xqaj choch
la. 27 Ri Jesus xub'ij chike ri winaq ri e k'o chila': Ri nuTat
uya'om chwe ronojel ri jastaq rumal cher xaq xwi are'
reta'm nuwach. Maj chi jun qas eta'maninaq uwach ri
nuTat, xaq xwi ri in. Rumal la' kintzijoj ri nuTat chike nik'
aj winaq chik, rech kaketa'maj uwach. 28 Chixpeta wuk'
ri ix ri ronojel q'ij kixb'isonik xuquje' kak'axir iwanima'
rech kinb'an chi'we kixuxlanik. 29 Chinimaj ri nutaqanik,
xuquje' chiweta'maj iwe wuk', rumal cher in kinjororik
xuquje' qas kinmoch' wanima'. Wuk' in utz kixuxlanik. 30
Man k'ax taj ri kintaqan in chub'anik, xuquje' man al taj
ri eqa'n ri kixintaq b'ik chuk'amik.

12 Pa jun q'ij rech uxlanem, ri Jests rachi'l ri utijoxelab'
tajin keb'in pa jun ulew jawje' ri tiktal wi tiriko. Ri
tijoxelab' xenumik, rumal ri' xkichaple'j utzukuxik ri
ujolom tiriko xuquje' xkichaple'j utijik. 2 Ri fariseos

are xkilo chi ri tijoxelab' tajin kakitzukuj ri ujolom ri

tiriko, xkib'ij che ri Jests: Chawilampe ri tajin kakib'an ri
atijoxelab', ri taganik kub'ij chi man ya'tal taj kab'an le
jastaq le' pa ri q'ij rech uxlanem. 3Ri Jests xub'ij chike:
¢Man isik'im ta k'u ri kub'ij ri utzij ri Dios, jawje' kub'ij
wi ri xub'an ri David xuquje' ri e rachi'l are xenumik?
4 Xo'k b'ik pa ri rachoch ri Dios, xkitij ri kaxlan wa ri
tyoxirisatalik. Man ya'tal ta che ri David xuquje' ri e
rachi'l kakitij we kaxlan wa ri', xane xwi ya'tal chike ri e
ch'awenelab' pa kiwi' ri winaq. 5 jMan isik'im ta k'ut ri
wuj rech taganik rech ri Moisés, man iweta'm ta k'ut
chi ri e ch'awenelab' pa kiwi' ri winaq ri kechakun pa
ri Templo kekwinik kechakun pa ri q'ij rech uxlanem,
xuquje' maj jun winaq kakwinik kamolow kimak? 6 Qas
tzij kinb'ij chi'we chi waral k'o wi jun ri nim uq'ij cho ri
Templo. 7 Man kich'ob' ta ri' ri xub'ij ri Dios are xub'
ij: Man kawaj taj ki'tzuj a'waj chinuwach, are kawaj ki'
loq'aj ri winag, xuquje' ki'to'o. 8 Rumal k'u cher in ri in
uK'ojol ri Achi, in kab'an we pu'wi' ri q'ij rech uxlanem,
in kinb'inik jas ri ya'talik kab'anik xuquje' jas ri man
ya'tal taj. 9 Ri Jesus xok b'ik pa ri Sinagoga rech ri le'
aj. 10 Chila' k'o wi jun achi ri man kakwin taj kusalab'aj
jun ug'ab'. Ri fariseos rumal cher kakaj kakimol umak ri
Jesus xkib'ij: ;La kuya b'e ri taqanik kakunax jun winaq
pa ri q'ij rech uxlanem? 11 Ri Jesus xub'ij: We k'o jun
chi'we katzaq b'ik jun uchij pa jun jul pa jun q'ij rech
uxlanem, ;la ke'resaj loq chila'? Jas mat ke'resaj wi. 12
Jun winaq k'ut are nim uq'ij choch jun chij. Rumal la' ya'
talik kab'an ri utzilal pa ri q'ij rech uxlanem. 13K'a te ri',

ri Jesus xub'ij che ri achi ri man kakwin taj kusalab'aj ri

Mateo 41



uq'ab": Chayuqu ri aq'ab'. Ri achi xuyuq ri uq'ab', aninaq
xutzirik, je xkanajik jetaq ri jun uq'ab' chik ri utz. 14Ri
fariseos xe'l b'ik pa ri Sinagoga, xkichaple'j uchomaxik
jas kakib'an chukamisaxik ri Jests. 15 Ri Jesus k'ut reta'm
ri tajin kakichomaj ri fariseos, rumal ri' xe'l b'ik chila', e
k'i winaq xeteri' b'ik chirij. Ri Jests xu'kunaj konojel ri e
yawab'ib'. 16 Xuchilib'ej chike ri winaq chi man kakitzijoj
taj jachin ri are'. 17 Jeri' xk'ulmatajik ri tz'ib'atal pa ri
utzij ri Dios ri xub'ij loq ri q'alajisal tzij rech ri Dios,
Isafas, are xub'ij: 18 Chiwilampe', ri patanil we ri xincha'
o. Sib'alaj nuloq', xuquje' kunojisaj ri wanima' che ki'
kotemal. In kinya na ri uxlab'ixel we che, Are' katzijon na
ri nusuk'al chikixo'l konojel ri winaq pa ronojel tinimit.
19 Man kutij ta chuq'ab' pa tzij ruk' jachinaq, Xuquje'
man kuraq ta uchi'. Maj jun katow ri uch'ab'al pa taq ri b'
e. 20 Man kub'an ta k'ax chike ri kirigom k'ax, Xuquje'
man ku'kamisaj ta ri xa jub'iq' kakaj kekamik, Xane kuya
kichug'ab' ri maj kichuq'ab', Xuquje' kub'an na chi are
kach'eken che ri suk'al. 21 Konojel ri winaq ri e k'o cho ri
uwachulew kakub'i' na kik'u'x chirij. 22 E nik'aj winaq
xkik'am b'ik jun achi ruk’ ri Jesuas rech kakunax loq. Ri
achi moy xuquje' man kach'aw taj rumal cher k'o jun itzel
uxlab'al che. Ri achi xkunax loq rumal ri Jesus, xkwinik
xch'awik xuquje' xka'yik. 23 Xemayijan ri winaq rumal ri
xub'an ri Jesus, xuquje' kakitatab'ela chib'il taq kib": ;La
are wa' ri Jesus ri Mesfas, ri Ralk'wa'l ri David, ri xutzuj
kanoq ri Dios chi kape chqakolik? 24 E k'o jujun chike
ri fariseos are xkita ri xkib'ij ri winaq, xkib'ij: Ri Jests

ke'resaj ri itzel taq uxlab'al chike ri winaq, rumal cher

are ri Beelzebt ri kinima'qil ri itzel taq uxlab'al kayo'w
kwinem che. 25Ri Jesus reta'm ri tajin kakib'ij, rumal ri'
xub'ij chike: We kech'o'jin jun tinimit kuk' ri e kiwinaqil,
katukin ri' ri tinimit. We kech'o'jin jun laj tinimit kuk' ri
kiwinagqil, katukin ri' ri laj tinimit. We kech'o'jin jun ja
winaq kuk' taq ri e kachalal, xaq a're' ri kakitukij kib'
. 26 We kach'o'jin ri Itzel ruk’ ri Itzel, xaq ruk' are' ri'
kach'o'jin wi, katukin k'u na ri' ri rajawarem. 27 Kib'jj
ix chi ke'nwesaj ri itzel taq uxlab'al rumal cher are ri
Itzel kayo'w ri kwinem chwe. We ta qas tzij ri' ;jachin
kayo'w ri kwinem chike ri i'tijoxelab' ix rech kakesaj ri
itzel taq uxlab'al? We kib'ij chwe chi are ri Dios kayo'w ri
kwinem chike, qas kaq'alajin na chi ix, ix sachinaq. 28
We ke'nwesaj in ri itzel taq uxlab'al ruk' ri ukwinem ri
Tyoxalaj Uxlab'ixel, ruk' ri' kink'utu chi ri ajawarem rech
ri Dios k'o chi waral. 29 We k'o jun achi karaj kareleq'
aj ri k'o pa rachoch jun achi ri sib'alaj k'o uchugq'ab’,
nab'e ri' kujat'ij na kan ri achi ri k'o uchuq'ab'. K'a te
ri' kakwin ri' kareleq'aj b'ik ronojel ri jastaq. 30 Ri man
wachi'l taj, nuk'ulel ri'. Ri man kinuto' taj chi kik'amik
loq e winaq wuk' rech kinkiterene'j, xa tajin ku'tukij b'i
ri' ri winaq. 31 Rumal la' kinb'ij chi'we chi kakuyutaj na
ronojel uwach makaj, xuquje' xapakux yoq'oj ri kab'anik,
are k'u ri winaq ri kaketzelaj uwach ri Tyoxalaj Uxlab'ixel
man kakuyutaj ta wi. 32 Xapachin ri kub'ij k'ax taq tzij
chwe in, ri in uK'ojol ri Achi, kakuyutaj na umak, are k'u
ri karetzelaj ri Tyoxalaj Uxlab'ixel, man kakuyutaj ta wi
umak choch ri uwachulew, xuquje' man kakuyutaj taj pa

ri k'aslemal ri kape na. (aion g165) 33 Jun utz che' utz taq

uwach kuya'o. Jun itzel che' itzel taq uwach kuya'o. We
kajawaxik keta'maxik we utz ri che' o man utz taj, xaq
xwi rajawaxik kil ri uwach. Je xuquje' kak'ulmataj kuk' ri
winaq. We rajawaxik keta'max kiwach we e utz o man e
utz taj, xaq xwi rajawaxik kil ri jastaq ri kakib'ano. 34
Kija'l taq kumatz, ;jamo ri' kib'ij utz taq jastaq we ix itzel
taq winaq? Jun utz winagq, utz taq jastaq ri' kub'ij, jun
itzel winaq itzel taq jastaq ri' kub'ij. 35Ri utz laj winagq,
are karesaj loq ri utzilal ri uyakom pa ranima', are k'u ri
itzel winaq, are karesaj loq ri etzelal ri k'o pa ranima'. 36
Qas kinb'ij chi'we, pa ri k'isb'al q'atoj tzij ri kab'an na,
iwonojel kib'ij na jas rumal xib'ij k'ax taq tzij chub'anik
k'ax chike nik'aj winaq chik. 37 Ri Dios kuq'at na tzij pa
iwi' chi ijujunal rumal ri tzij ri xib'ij. We xib'ij utz taq tzij
kixkolotaj na, we are xib'ij itzel taq jastaq, kaq'at na tzij
pa iwi'. 38 E k'o jujun fariseos xuquje' a'jtijab' rech ri
taganik xkib'ij che ri Jesus: Ajtij, kaqaj kab'an la jun jastaq
ri kak'utuwik chi are ri Dios taqowinaq la logq. 39 Ri Jests
xub'ij chike: Ix sib'alaj ix itzel taq winaq, man kakub'i' ta
ik'u'x chirij ri Dios, are kiwaj kink'ut jun mayijab'al jastaq
chi'wach. Ri jastaq ri kink'ut chi'wach are ri xk'ulmataj
ruk' ri q'alajisal utzij ri Dios Jonds. 40 Jacha ri Jonas xk'
oji' oxib' 'ij xuquje' oxib' ag'ab' chupam ri nimalaj kar,
je xuquje' ri in ri uK'ojol ri Achi kink'oji' na oxib' q'ij
xuquje' oxib' aq'ab' xe' ri ulew. 41 Pa ri k'isb'al g'atoj
tzij, ri winaq ri xek'oji' pa ri tinimit Ninive kewaljil na,
kakib'ij na tzij chi'we rech kaq'at na tzij pa iwi', rumal ri
Dios. Ri winaq ri' xkik'ex ri kik'aslemal are xkita ri tzij ri

xutzijoj ri Jonas chike. Ri ix k'ut pune kita ri nutzij, man

Mateo 44



kik'ex ta k'u iwib', pune in nim nuq'ij cho ri Jonds. 42
Xuquje' ri nimalaj taqanel ixoq ri xk'oji' chuxukut ulew
kawa'jil na pa ri q'ij rech q'atoj tzij, kub'ij na tzij chi'we.
Are' sib'alaj naj xpe wi chutatab'exik ri eta'mab'al ri xuk'
ut ri Salomdn. Ri ix k'ut man kitatab'ej ta ri nuk'utu'n
pune in nim nuq'ij cho ri Salomén. 43 Are kel b'ik jun
itzel uxlab'al che jun winag, ke' pa taq ri k'olib'al jawje'
e maj wi ja, kutzukuj jun k'olib'al jawje' kuxlan wi. 44
Are man kuriq ta jun k'olib'al jawje' kuxlan wi, kub'ij:
Kintzalij na pa ri najtir wachoch, kine k'ol chi na junmul
chila'. Are kopanik, ri k'olib'al maj k'o chupam, ch'ajch'oj
xuquje' suk'umatalik. 45 Ke' chi junmul kub'u'tzukuj chi
e wuqub' uxlab'al chik, konojel ri e wuqub' ko'k che we
winagq ri' rumal ri' sib'alaj nim ri k'ax kuriq ri winaq ri'
cho ri xuriq kan nab'e are xa jun ri itzel uxlab'al k'o che.
Jeri' kak'ulmataj na iwuk' ix rumal cher sib'alaj ix itzel
taq winaq. 46 Tajin katzijon na ri Jesus kuk' ri winaq, are
xopan ri unan xuquje' ri e rachalal chila' jawje' ri k'o wi',
are kakaj ketzijon ruk', xkaye'j apanoq cho ri ja, 47k'o k'
u jun xub'ij che ri Jests: Ri anan xuquje' ri a'wachalal e
k'o cho ja, kakaj ketzijon awuk'. 48 Ri Jesuis xuta chike:
¢Jachin ri' ri gas nunan xuquje' ri qas e wachalal? 49 Ri
Jests xu'k'ut konojel ri utijoxelab' k'a te ri' xub'ij chike:
A're' wa' ri e nunan xuquje' e wachalal. 50 Xapachin ri
kunimaj ri utaganik ri nuTat ri k'o pa ri kaj, are ri' nunan

xuquje' wanab' xuquje' wachalal.

13 Che ri q'ij ri', xel b'ik ri Jesus pa ri ja ri k'o wi, xe'
chuchi' ri plo, xt'uyi'k chila' chuya'ik k'utu'n. 2 Rumal k'

u cher sib'alaj e k'i ri winaq, rumal ri' xaq'an pa ri jun

jukub' b'inib'al pu'wi' ri ja', xt'uyi' chila' chuya'ik ri k'
utu'n. Konojel ri winaq xek'oji' chuchi' ri ja'. 3Ri Jesus
xuk'ut sib'alaj k'i jastaq ruk' taq k'amb'ejab'al no'j jetaq
we ri': K'o jun ajchak, xe' pa tiko'nijik. 4 Are tajin katiko'
nijik, nik'aj ija' xqaj pa ri b'e, xepe nik'aj chochi', xkitij b’
ik. 5Nik'aj ija' chik xqaj pa jun ulew jawje' k'o wi ab'aj.
Aninaq xk'iy loq ri tiriko, rumal cher man nim taj qajinaq
ri ulew. 6Ri tiko'n naj taj xuq'i'o rumal cher maj uk'a'
malil, are xel loq ri q'ij, xchaqgi'jarik. 7 Ri nik'aj taq ija'
chik xqaj chikixo'l ri k'ix. Are xek'iy loq ri k'ix, xkijiq'isaj
kan ri tiko'n man xkiya ta b'e che xk'iyik. 8 E k'o chi nik'
aj ija' ri xeqaj pa ri utz laj ulew, we ija' ri' xewachinik, k'
o xkiya jun ciento, k'o xkiya oxk'al, k'o xkiya juwinaq
lajuj kiwach. 9 We qas k'o ixikin, chitatab'ej ri kab'ix chi'
we. 10 Ri tijoxelab' xeqet ruk’ ri Jesus, xkita che: ;Jas
che kakoj la k'amb'ejab'al no'j are kaya la k'utu'n? 11 Ri
Jesus xub'ij: Ri ix ya'talik kiweta'maj ri awatalik pa ri
ajawarem rech ri Dios, man je ta k'u ri nik'aj winaq chik.
12 Ri winaq ri keta'm jas ub'anik ri jastaq pa ri ajawarem
rech ri Dios, ya'tal chike kanimar ri keta'mab'al. Are k'u
ri man keta'm taj jas ub'anik ri jastaq pa ri ajawarem
rech ri Dios, ri Dios kub'an na chi kasachan chike ri nitz'
jastaq ri keta'm. 13 Ri in kinya k'utu'n chike ri winaq
ruk' k'amb'ejab'al no'j, rech pune keka'yik, man kakil taj,
pune kakito, man kakich'ob' ta ri kab'ix chike. 14 Jeri'
kak'ulmataj kuk' ri xub'ij loq ri Dios chuchi' ri q'alajisal
tzij Isafas: We winagq ri', pune kakito, man kakich'ob' taj,
Pune keka'yik, man kakil ta wi. 15 Rumal cher we tinimit

ri' xkowir ri kanima', xuquje' man kechoman taj kitz'

apim ri kib'oq'och rech man kakil taj, xuquje' kitz'apim ri
kixikin rech man kakita taj, we ta kakik'ex kik'u'x kakich'
ob' ri' ri nutzij, xuquje' kakik'ex ri' ri kik'aslemal, ri in
xuquje' ke'nkunaj na. 16 Are k'u ri ix, sib'alaj utz iwe,
rumal cher kiwilo xuquje' kita ri nutzij. 17 Sib'alaj e k'
i winaq xuquje' e q'alajisal taq utzij ri Dios xkaj xkil ri
tajin kiwil ix xuquje' xkita ri kita ix, man xekwin ta k'
ut. 18 Chanim chitatab'ej, kinb'ij chi'we ri kel kub'jj ri k'
amb'ejab'al no'j rech ri ajtikolob'. 19 E k'o jujun winaq ri
kakitatab'ej ri utzij ri Dios, man kakich'ob' ta k'ut jas
kel kub'ij, rumal ri' kape ri itzel kub'ano chi kasachan
chike. Are wa' ri kel kub'ij ri ija' ri xtzaq pa ri b'e. 20 Ri
ija' ri xtzaq chikixo'l ri ab'aj are kel kub'ij ri kakitatab'
€j ri tzij rech ri ajawarem rech ri Dios, xuquje' aninaq
kakik'amawa'j ruk' ki'kotem. 21 Rumal chi maj kik'a'mal,
naj taj kakiq'i'o. Are kakiriq k'ax, o kab'an ne k'ax chike
rumal keniman che ri Dios, kasachan ri tzij chike. 22K’
a te ri' e k'o ri ija' ri xetzaq chikixo'l ri k'ix. We ija' ri'
kel kub'ij ri e winaq ri kakitatab'ej ri tzij, man kakiya ta
k'u b'e kak'exk'ob' ri kik'aslemal xaq xwi kakichomaj
rij ri kajawataj chike, xuquje' jas kakib'ano rech ku'x q'
inomab', rumal ri' man kekwin taj kewachinik. (aion g165)
23 K'isb'al rech, ri ija' ri xetzaq pa ri utz ulew, are wa' ri
winagq ri kakitatab'ej ri tzij xuquje' kakich'ob'o. Are wa' ri
winaq ri kakik'ex kik'aslemal xuquje' kakib'an ri utzilal.
Jer e k'o ri ija' ri xewachinik xkiya jun ciento, xkiya oxk'
al, xuquje' xkiya juwinaq lajuj ija'. 24 Ri Jests xutzijoj chi
we jun k'amb'ejab'al no'j ri": Pa ri ajawarem rech ri Dios

je kak'ulmataj na jetaq ri xk'ulmataj ruk' jun winagq ri

xutik je'l laj ija' rech tiriko pa ri rulew. 25 Che ri chaq'ab’
ri' konojel ri winaq tajin kewarik, are xopan ri k'ulel, xu'
tika' kanoq ri jun itzel q'ayes chuxo'l ri tiriko, k'a te ri'
xel b'ik chila'. 26 Ri tiriko are xk'iy log, xk'iy xuquje' log
ri itzel q'ayes. 27 Ri a'jchakib' xeb'e ruk' ri ajchoq'e ri
ulew, xkib'ij che: Ajawxel, ;la man utz taq ija' rech tiriko
xtik lal? ;Jas k'u che xk'iy loq itzel q'ayes chuxo'l? 28
Ri ajchoq'e ri ulew xub'ij chike: Are wa' ri xub'an ri k'
ulel. Ri ajchakib' xkib'ij: ;La kaj la ke'qab'oqo kanoq ri
itzel q'ayes? 29 Ri ajchoq'e xub'ij chike: Man kawaj taj,
ri tiriko xuquje' ri itzel q'ayes xaq raj junam keka'yik,
ruk' ta ne jub'iq' are kib'oq kan ri tiriko. 30 Are katan
ri', chiya b'e kek'iy loq kikob'chal. Are kuriq ri q'otaj
rech yakoj, k'a che ri' keqilo jachin chike ri itzel q'ayes
xuquje' jachin chike ri tiriko. Ke'ntaq na b'ik ajchakib' ri'
rech nab'e kakib'oq ri itzel q'ayes, kakimulij, k'a te ri'
kakiporoj. Xuquje' kakik'am b'ik ri tiriko, ke'kiya kanoq
pa ri nuk'olib'al. 31 Ri Jesds xutzijoj chi jun k'amb'ejab'al
no'j, xub'ij: Ri ajawarem rech ri Dios kajunumataj ruk’
ri jun achi ri xutik jun ija' rech moxtansia pa ri rulew.
32 Pune ri ija' rech moxtansia sib'alaj nitz' chikiwach
ronojel uwach ija', are kak'iy log, sib'alaj nim chikiwach
konojel ri e q'ayes ri e tiktalik. Kux na jetaq jun che'
jawje' kakib'an wi ri kisok ri chochi'. 33 Ri Jesus xukoj chi
jun k'amb'ejab'al no'j, xub'ij: Ri ajawarem rech ri Dios
kajunumataj ruk' ri k'aj. Ri ixoq are kuya nitz' ch'am ruk'
ri k'aj, kasipoj ri k'aj rumal ri nitz' ch'am ri kaya ruk'. 34
Ri Jesus xuya k'utu'n chike ri winaq ruk' k'amb'ejab'al

taq no'j, xuquje' xujunamaj taq ri jastaq ruk' nik'aj chik.

35 Jeri' xk'ulmataj ri xub'ij loq ri Dios chuchi' ri q'alajisal
rech ri utzij are xub'ij: Ke'nch'ab'ej na we winaq ri' ruk’
k'amb'ejab'al no'j, xuquje' kinb'ij na jas kel ri jastaq ri
xaq xwi ri Dios eta'maninaq are xutik loq ri uwachulew.
36 Ri Jesus xtzalij cho ri ja, xu'ya kan ri winaq chila', ri
tijoxelab' xe'kib'ij che: B'ij la chage jas kel kub'ij ri k'amb'
ejab'al no'j chirij ri itzel q'ayes ri xtik pa ri ulew. 37 Ri
Jests xub'ij: Ri uK'ojol ri Achi are ri' ri katikow ri utz ija'
. 38Ri ulew are ri uwachulew, ri utz laj ija' rech tiriko,
a're' ri winaq ri kakinimaj ri taqanik rech ri ajawarem
rech ri Dios. Ri ija' rech ri itzel q'ayes a're' ri winaq ri
kakinimaj ri Itzel. 39 Ri Itzel are xtikow loq ri etzelal cho
ri uwachulew. Ri q'otaj rech yakoj are ri k'isb'al q'atoj
tzij, ri ajchakib' ri keyakow ri tiko'n a're' ri rangelib'. (aion
g165) 40 Are kab'oq ri itzel q'ayes xuquje' kaporoxik are
kel kub'ij ri q'atoj tzij ri kub'an na ri Dios pa kiwi' konojel
ri winagq. (aion g165) 41 In ri in uK'ojol ri Achi, ke'ntag na b'
ik ri e wangelib' rech ke'kesaj na b'ik pa ri ajawarem we
konojel ri kakib'an etzelal xuquje' ri ke'kitagchi'j nik'aj
winaq chik chub'anik mak. 42 We winaq ri' kek'yaq na
b'ik kumal ri angelib' pa ri tyo'nel q'aq', chila' kakixi'
j k'u na kib', ko'q na, xuquje' kakiqut'ut'ej na kiware.
43 Are k'u ri winaq ri keniman che ri Dios, kechuplin
na pa ri ajawarem rech ri Tataxel jacha ri kub'an ri q'
ij are kachuplinik. We qgas k'o ixikin chutatab'exik, qas
chitatab'ej. 44 Ri ajawarem rech ri Dios kajunumataj ruk’
ri q'inomal ri mugqtal kan pa jun ulew, are kariqitaj rumal
jun winagq, ri winaq karawaj chi kan junmul. K'a te ri'

kaki'kotik ke' chuk'ayixik ronojel ri rulew rech kakwinik

kulog' kan ri ulew rech kakanaj kan ruk' ri q'inomal ri k'
o pa we ulew ri'. 45Ri ajawarem rech ri Dios kajunumataj
ruk' ri jun ajk'ay ri kuloq' ri ab'aj ri paqal rajil. 46 Are
kuriq jun ab'aj ri paqal rajil, kuk'ayij kan ronojel ri k'
o ruk' rech kuloq' ri paqal rajil. 47 Ri ajawarem rech ri
Dios kajunumataj ruk' ri jun k'at chapb'al kar. Ri e chapal
taq kar kakik'yaq b'ik ri k'at pa ri cho, ke'kimol ronojel
uwach kar. 48 Are kanoj ri k'at, kakesaj la chuchi' ri ja',
ket'uyi' chuq'atik ri utz taq kar xuquje' ri itzel taq kar. Ri
utz taq kar ke'kiyak pa jun chakach, ri itzel taq kar ke'
kik'yaq b'ik. 49Jeri' kak'ulmatajik are kopan ri k'isb'al q'
ij rech ri uwachulew: Ri angelib' ke'kiq'at na ri utz taq
winaq chike ri itzel taq winag. (aion g165) 50 Ri itzel taq
winaq kek'yaq na b'ik pa ri tyo'nel q'aq', chila' kakixi'j
wi na kib', rumal ri' koq' na xuquje' kakiqut'ut'ej na ri
kiware. 51Ri Jesus xuta chike ri utijoxelab": ;La kich'ob'
ix ronojel we k'utu'n ri'? Ri tijoxelab' xkib'ij: Je', kagach'
ob'o. 52Ri Jesus xub'ij chike: Ri ajtij rech ri taganik ri kux
utijoxel ri rawajarem ri Dios, je k'o ri winaq ajchog'e jun
ja ri ke' jawje' ri kuyak wi ri ujastaq, chila' karesaj wi loq
k'ak' xuquje' g'e'l taq jastaq. 53 Are xto'taj ri Jesus chuya'
ik ri k'utu'n ruk' ri k'amb'ejab'al taq no'j, xel b'ik chila'.
54 Xopan pa ri utinimit, xuchaple'j uya'ik k'utu'n pa ri
Sinagoga. Ri winaq xemayijanik, e k'o k'u jujun chike
xkib'ij: ;jJawje' xreta'maj wi we achi ri' ronojel we jastaq
ri'? E nik'aj winaq chik xkib'ij: 55 Are wa' ri Jesus, uk'ojol
ri José ri qolol che', are unan ri Marfa, are e rachalal ri
Jacobo, ri José, ri Simén xuquje' ri Judas. 56 Ri e ranab' e

k'o na waral jjas che la' reta'm sib'alaj k'i jastaq, xuquje'

kakwinik kub'an mayijab'al taq jastaq? 57 Maj k'u jun
chike ri winaq ri ke'l chila' xraj xuk'amawa'j ri uk'utu'n
ri Jests. Rumal ri', ri Jesus xub'ij: Jun q'alajisal utzij ri
Dios kanimax pa ronojel taq ri tinimit, xwi pa ri utinimit
xuquje' pa ri rachoch man kanimax ta wi. 58 E k'i winaq
man xekojon ta che, rumal ri' man k'i taj mayijab'al taq

jastaq xub'an pa ri le'aj ri'.

14 Pa taq ri q'ij ri', ri Herodes are taganel pa Galilea. Are
xreta'maj ri kakitzijoj ri winaq che ri Jestus 2 xub'ij chike
ri e patanil rech: Qas tzij kinb'ij chi'we, ri Jests are Juan
B'anal qasana', xa xk'astaj loq. Rumal ri' kakwinik kub'an
mayijab'al taq jastaq. 3 Ri Herodes are xkojow ri Juan pa
che' rumal cher xyojtajik rumal cher xb'ix che: Man utz
taj ri xab'ano, xaweleq'aj ri Herodias rixoqil ri awachalal,
Felipe, xatk'uli' ruk'. 4Ri Juan k'i mul xub'ij che: Man
kuya ta b'e ri taqanik chawe kak'am ri Herodfas che
awixoqil. 5Ri Herodes are xraj kukamisaj ri Juan, man
xkwin ta k'ut rumal cher kuxi'j rib' chikiwach ri winagq,
rumal cher ri winaq keta'm chi ri Juan jun q'alajisal utzij
ri Dios. 6 Are xtza'qat chik jun ujunab' ri Herodes, xub'
an jun nimagq'ij, ri ral ali ri Herodias xojow chikiwach
konojel ri winaq ri e sik'italik. 7 Sib'alaj xqaj choch ri
Herodes ri xojowem ri xub'an ri ali, rumal ri' xub'ij che ri
ali chi kuya che xapakux ri karaj. 8 Ri Herodias ri unan ri
ali are xutab'ej re we ri', xukoj uk'u'x ri ral rech kuta che
ri Herodes chi kaya loq pa jun pala't ri ujolom ri Juan
B'anal qasana'. 9 Sib'alaj xb'ison ri Herodes are xuta ri
xb'ix che, xa k'u rumal cher xutzuj che ri ali, xapakux

ri kata che. Man xraj ta uk'u'x mat xtak'i' pa ri utzij

chikiwach ri e winaq ri e sik'ital pa ri nimaq'ij. Xaq jeri'
maj chi xkwinik xub'ano, xu'taq ri e patanil rech chuya'ik
ri xutoq'ij ri ali. 10 Ri e patanil rech ri Herodes xeb'e pa
ri che', xe'kikutij loq ri ujolom ri Juan. 11 Xkiya pa jun
pala't, xe'kiya che ri ali. Ri ali xu'ya che ri unan. 12 Ri
utijoxelab' ri Juan xe'kik'ama loq ri utyo'jal ri kajtij Juan,
xe'kimuqu kanoq. K'a te ri', xe'kitzijoj che ri Jests ri xk'
ulmatajik. 13 Are xuta ri Jesus ri xb'an che ri Juan B'anal
gasana', xaq'an b'ik pa jun jukub' b'inib'al pu'wi' ri ja', xe'
pa jun k'olib'al jawje' ri utz kak'oji' wi utukel. Ri winaq ri
ke'l pa taq ri tinimit are xketa'maj jawje' ke' wi ri Jesus,
xkiterene'j b'ik chikagan. 14 Are xqaj ri Jesus pa ri jukub'
b'inib'al, xe'ril sib'alaj e k'i winaq. Xel uk'u'x chike xu'
kunaj konojel ri e yawab'ib'. 15 Are xuchaple'j ugajem ri
q'ij, ri e tijoxelab' xeqet ruk’ ri Jesus xkib'ij che: Wa' we k'
olib'al ri' naj k'o wi che ri tinimit, xuquje' tajin kaqaj le q'
ij. B'ij la chike ri winaq cheb'o'j pa taq ri tinimit, je'kiloq'
o kiwa. 16 Ri Jests xub'ij chike: Man rajawaxik ta la' keb'
ek. Chi'tzuqu ix. 17 Ri tijoxelab' xkib'ij che: Xaq xwi k'
o job' kaxlan wa quk' xuquje' keb' kar. 18 Ri Jesus xub'
ij chike: Chik'ama loq waral. 19 Are xe'taqtaj ri winaq
rech ket'uyi' cho ri saq, ri Jests xuk'am ri job' kaxlan
wa rachi'l ri keb' kar, xka'y chikaj, xtyoxin che ri Dios,
k'a te ri' xupirij ri kaxlan wa xuya chike ri utijoxelab!,
rech kakijach chike ri winaq. 20 Konojel ri winaq xewa'
ik, sib'alaj xenojik, ri tijoxelab' xkimulij ronojel ri ch'
aqa'p ri xkanajik, chi ronojel xkiriq na kab'lajuj chakach.
21 Karaj e job' mil achyab' ri xewa'ik, man xa'jilax ta ri

ixoqib' rachi'l ri ak'alab'. 22 K'a te ri' ri Jesus xub'ij chike

ri utijoxelab": Chixaq'an pa le jukub' b'inib'al pu'wi' le ja',
jix ch'aqa'p che le cho. In kinkanaj na kanoq waral Ke'
nch'ab'ej na kan le winagq, k'a te kixe'n riga'. 23 Are xeb'
e konojel ri winagq, ri Jesus xpagqi' utukel pu'wi' jun laj
juyub!, xub'an ch'awem. Tajin kub'an ch'awem are xok ri
aq'ab'. 24 Are k'u ri jukub' b'inib'al pu'wi' ri ja' naj chi k'
o wi apanogq, kapuyilo'x ruk' chuq'ab' rumal ri kyaqiq'
xuquje' rumal ri ja'. 25K'a chaq'ab' na are xuchaple'j b’
inem ri Jests pu'wi' ri ja' xqeb' chuxukut ri jukub' b'inib’
al pu'wi' ri ja'. 26 Are xkil ri tijoxelab' chi tajin kab'in pu'
wi' ri ja', man xkich'ob' taj chi are Jesus, sib'alaj xkixi'j
kib', xkiraq kichi' xkib'ij: Jun sub'unel! 27Ri Jests aninaq
xub'ij chike: In wa', k'ol ichuq'ab'. Man kixi'j ta iwib'. 28
Ri Pedro xub'ij che: Ajawxel, we gas lal, b'ana la chwe chi
kinb'in xuquje' in pu'wi' le ja, rech kine' apanoq jawje' le
k'o wi la. 29 Ri Jests xub'ij che: Chatan loqg. Aninaq xqaj ri
Pedro pa ri jukub' b'inib'al pu'wi' ri ja', xb'in pu'wi' ri
ja' xe' ruk' ri Jests. 30 Are xuna' ri uchuq'ab' ri kyaqiq'
, xuxi'j rib'. Xuchaple'j qajem xe' ri ja', xub'ij: jWajaw,
chinto' la! 31Ri Jests xuchap apanoq ri Pedro, xub'ij che:
Pedro man qas ta ku'l ak'u'x chwij, ;jas che xub'an keb'
ak'u'x? 32 Are xepaqi' kikob'chal pa ri jukub' b'inib'al pu'
wi' rija!, xtani' ri kyaqiq'. 33 Konojel ri e k'o pa ri jukub'
b'inib'al, xexuki' choch ri Jesus xkib'ij che: Qas tzij wi, lal,
lal Ralk'wa'l ri Dios. 34 Are xeq'ax ch'aga'p che ri cho,
xo'pan pa ri tinimit Genesaret. 35Ri winaq ri ke'l pa ri
tinimit are xkil uwach ri Jesus, xkitzijoj chike konojel ri
winagq. Ri winaq xe'kik'am b'ik ri e kiyawab'ib' jawje' ri k'

o wi ri Jests. 36 Xkita toq'ob' che ri Jesus, rech kakichap

ri uchi' ri umanta. Ri e yawab'ib' ri xkichap ri uchi' ri

umanta ri Jesus, xu'tzirik.

15 E k'o k'u jujun chike ri fariseos xuquje' jujun a'jtijab’
rech ri Taqanik, ri e petinaq pa Jerusalén, xkita che ri
Jesus: 2 jJas che ri atijoxelab' man kakinimaj taj ri naq'
atajib'al ri kib'anom kan ri e qamam ojer? ;Jas che man
kakich'aj taj ri kiq'ab' are kewa'ik? 3Ri Jesds xub'ij chike:
;Jas che man kinimaj ta ix ri utaqanik ri Dios rumal
unimaxik ri inaq'atajib'al? 4 Ri Dios xub'ij: Nim cha'wila
ri atat rachi'l ri anan, xuquje' ri karetzelaj uwach ri utat
rachi'l ri unan, tagal che kakamisaxik. Ri Dios xuquje'
xub'ij: xapachin ri man nim ta keril ri utat unan ya'tal
che kakamisaxik. 5Ri ix k'ut kib'ij chi jun alk'wa'laxel
utz we kub'ij che ri utat xuquje' ri unan: Man kinkwin
taj kintob'an uk' alaq, rumal cher xintzuj uya'ik che ri
Dios ronojel ri nujastaq rachi'l ri nurajil. 6 We jeri' kub'
an ri alk'wa'laxel, man tajin ta kunimaj ri' ri utat. Ri ix
man tajin ta kich'ob' ri utaqanik ri Dios, rumal are tajin
kinimaj ri inaq'atajib'al. 7 Kawach taq winagq, k'o rumal
xutzijoj loq iwij ri Isafas are xub'ij: 8 We winaq ri ke'l pa
we tinimit ri', kakib'ij chi kinkinimaj, qas tzij k'ut kinb'ij
xa ta ne junmul kakichomaj wij. 9 Maj kutayij kiniq'ijila'j,
rumal cher ri ik'utu'n xaq ke achyab'. 10 Ri Jests xu'sik’
ij ri winaq xub'ij chike: Qas chita na, xuquje' utz chib'
ana che uch'ob'ik ri kinb'ij chi'we: 11 Man are ta ri rikil
ri kitijo kab'anow ch'uluj chi'we cho ri Dios, xane are
kab'anow ch'uluj chi'we ri tzukun taq ch'o'j ruk' taq tzij,
xuquje' ri itzel taq tzij ri kib'ij. 12 Ri tijoxelab' xeqet ruk’

ri Jesus, xkib'ij che: Man utz taj xkita le fariseos ri xb'

ij la. 13 Ri Jests xub'ij: Ronojel q'ayes ri man are ta ri
nuTat tikowinaq kab'oq na b'ik ri k'a te ri' kak'yaq na b'
ik. 14 Chi'ya chila' rumal cher jer e k'o ri moy ri kakik'am
kib'e nik'aj moyab' chik, we jun moy kuk'am ub'e jun
moy chik, kikob'chal ri' ketzaq b'ik pa jun jul. 15Ri Pedro
xuta che ri Jesus: B'ij la chage jas ub'anik ri k'amb'ejab'
al no'j ri xtzijoj la are xb'ij la ri jastaq ri kub'an ch'uluj
chage cho ri Dios. 16 Ri Jests xub'ij che: ;Man kich'ob' ta
xuquje' ix? 17 Ronojel ri kaqatijo xuquje' ri kaqaqumuj
ke' chiqapam, k'a te ri' ke'qachuluj kanoq. 18 Are k'u ri
kape pa ganima' kel loq pa gachi' are ri' kuch'ulujij ri
winagq. 19 Pa ri anima'aj kape wi ri itzel taq chomanik,
ri kamisanik, ri tzukun kakab' ixoqib', xuquje' kakab'
achyab', ri mak kuk' taq ixoqib' xuquje' mak kuk' taq
achyab', b'anoj taq tzij chikij nik'aj winaq chik, ri elaq', ri
itzel taq no'jib'al chikiwach ri winaq. 20 Man are ta kab'
anow ch'uluj che jun winaq we man kuch'aj uq'ab', are
kab'anow ch'uluj che ri winaq ri itzel taq jastaq. 21 Are
xel b'ik ri Jesus chila', xe' pa ri tinimit Tiro xuquje' Sidén.
22 K'o jun ixoq chila' kachi'l ri kab'ix kananeos chike
kumal ri winaq a'j Israel, xuraq uchi' xqeb' ruk' ri Jests,
xub'ij che: Ajawxel, lal ri' ri Ralk'wa'l ri David, toq'ob'isaj
la nuwach, chinto' la. K'o jun itzel uxlab'al che ri wal ali,
sib'alaj kub'an k'ax che. 23 Ri Jesus xa ta ne jun tzij xub'ij
che. Ri e tijoxelab' xeqet ruk' ri Jesus xkib'ij che: B'ij la
che le ixoq chi man kujuterene'j taj xuquje' chuxlanog.
24 Ri Jesus xub'ij: Ri Dios xinutaq loq xaq xwi chikito'ik
ri winaq ri a'j Israel, rumal jer e k'o chij ri e sachinaq

kanoq. 25Ri ixoq xqet ruk’ ri Jesus, xuki' choch, xub'jj

che: Ajawxel, chinto' la. 26 Ri Jests xub'ij che: Man utz taj
kaqaya ri kiwa ri alk'wa'laxelab' chike ri tz'i". 27 Ri ixoq
xub'ij che: Qas tzij wi, Ajawxel. Pune jeri', ri tz'i' kakitij ri
uxe'r taq kiwa ri e kajaw ri katzaq chuxe' ri mexa. 28 Ri
Jesus xub'ij che ri ixoq: Ixoq, at qas ku'l wi ak'u'x chirij
ri Dios. Kab'antaj na awuk' ri xata chwe. Qas che ri q'
otaj ri' xutzir ri ral ri ixoq. 29 Ri Jesus xel b'ik chila', xe'
chuchi' ri cho Galilea. Xpaqi' pu'wi' jun juyub', k'a te ri'
xt'uyi'k. 30 Sib'alaj e k'i winaq xe'kik'am b'ik e yawab'ib'
ruk' ri Jesus. Chikixo'l ri yawab'ib' e k'o ch'oke'r, moyab'
, maj kiq'ab', e memab'. Ri Jesus xu'kunaj konojel. 31
Ri winaq sib'alaj xemayijanik are xe'kil ri yawab'ib' ri
xu'tzirik, ri memab' xkichaple'j ch'awem, ri e ch'oke'r
xkichaple'j b'inem, xuquje' ri e moyab' xkichaple'j ka'
yem. Ri winaq xkichaple'j uq'ijila'xik ri kiDios ri a'j Israel.
32 Ri Jesus xu'sik'ij ri utijoxelab', xub'ij chike: Kintoq'
ob'isaj kiwach konojel we winaq ri'. Xe' oxib' q'ij e k'o
wuk', man k'o ta kiwa kitijom. Man kawaj ta k'ut ketzalij
cho kachoch we man kewa' b'ik, ruk' jub'iq' kekam che
numik pa ri b'e. 33 Ri tijoxelab' xkib'ij che: Naj uj k'o wi
che ri tinimit, ;jawje' ke' qa man wi loq kiwa konojel we
winaq ri'? 34 Ri Jests xuta chike: ;Janipa kaxlan wa k'
o iwuk'? Ri tijoxelab' xkib'ij: Wuqub' kaxlan wa, rachi'l
keb' oxib' alaj taq kar. 35Ri Jesus xu'taq ri winaq che t'
uyulem pa ri ulew. 36 K'a te ri' xuk'am ri wuqub' kaxlan
wa xuquje' ri kar, xutyoxij che ri Dios. K'a te ri' xupirij ri
kaxlan wa xuquje' ri kar, xuya chike ri utijoxelab', rech
kakijach chike ri winaq. 37 Konojel ri winaq xewa'ik,

xuquje' xenojik. Are xkimol ri ch'aga'p ri xkanajik, xkiriq

na, wuqub' chakach. 38 E kajib' mil achyab' ri xewa'ik,
man xa'jilax ta ri ixoqib' xuquje' ri ak'alab'. 39K'a te ri' ri
Jesus xu'ch'ab'ej kan ri winag, xpaqi' pa jun jukub' b'inib'

al pu'wi' ri ja', xe' pa ri tinimit Magadan.

16 Ri fariseos xuquje' ri saduceos xeqet ruk' ri Jesus, are
xkaj xub'ij jun jastaq ri man je ta ub'anik, xkita che chi
kub'an jun k'utb'al rech chikaj. 2Ri Jests xub'ij chike: Are
kok aq'ab' ri ix kib'ij chi je'l ri q'otaj ri kape na, rumal
cher kyaqarinaq le kaj. 3 Xuquje' aq'ab'il are kiwilo chi
kyaq xuquje' q'eqmuj le uwach le kaj kib'ij chi kub'an na
jab', rumal cher kaxib'in le ub'anik le uwo kaj. Ix iweta'm
kich'ob' rij ri kuk'ut ri kaj, man iweta'm ta k'ut ri kak'
ulmataj pa taq ri q'otaj ri kape na. 4 Ri itzel xuquje'
kawach taq winaq are kakaj jun mayijab'al k'utb'al, man
kaya'taj ta chi k'u jun k'utb'al chike, xaq xwi jun jacha ri
rech ri Jonas. Are xb'i'taj we tzij ri' rumal ri Jesus, xel b'ik
chila'. 5 Are xeb'e pu'wi' ri plo rech keq'ax ch'aga'p, man
xna'taj ta b'ik uk'amik ri kaxlan wa chike ri tijoxelab'. &
Ri Jesus xub'ij chike: Chichajij iwib' che ri levadura ke
ri fariseos xuquje' ke ri Saduceos. 7Ri tijoxelab' xkib'ij
chib'il taq kib': Jeri' la' kub'ij le Jests rumal man xna'
taj ta loq uk'amik ri kaxlan wa chaqge. 8 Are xreta'maj
ri Jesus ri kakib'ij, xub'ij chike: ;Jas che kib'ij chi maj
kaxlan wa iwuk'? 9 ;Man kich'ob' ta k'ut? ;Man kana'
taj ta k'u chi'we ri job' kaxlan wa ri xqaya chike ri job'
mil winag, janipa chakach ch'aga'p ximulij? 10 Xuquje'
;la man kana'taj ri wuqub' kaxlan wa ri xu'tzuq kajib'
mil winagq, janipa chakach ch'aqa'p ximulij? 11 ;Jas che

man kich'ob' taj chi man are ta tajin kintzijoj rij ri kaxlan

wa, xane are tajin kintzijoj rij ri kilevadura ri fariseos
xuquje' ri saduceos? 12 K'a te ri' xkich'ob'o chi man are
ta tajin kub'ij chike chi rajawaxik kakichajij kib' che ri
levadura ri k'o pa ri kaxlan wa, xane are ri kik'utu'n ri
fariseos xuquje' ri saduceos. 13 Are xopan ri Jesus pa
ri tinimit Cesarea rech Filipo, xuta chike ri utijoxelab':
¢Jachin ri in kakib'ij ri winaq? Ri tijoxelab' xkib'ij che: 14
E jujun kakib'ij chi lal lal Juan ri b'anal qasana', e jujun
chik kakib'ij lal lal Elfas, e nik'aj chik kakib'ij chi lal lal
Jeremias o wine jun chike ri q'alajisal taq tzij. 15Ri Jesds
xub'ij: E k'u ri ix, jin jachin ri in kib'ij ix? 16 Ri Simén
xub'ij: Lal lal Cristo, Ralk'wa'l ri k'aslik Dios. 17 Ri Jesus
xub'ij: Utz awe, Simén, ralk'wa'l ri Jonds, rumal man jun
winaq taj xk'utuw chawach, xane are ri nuTat ri k'o pa ri
kaj. 18 Ri in kinb'ij chawe chi ri at, at Pedro. Pu'wi' k'u we
nimalaj ab'aj ri' kinyak wi na ri nukomontyox, ri uchi'
ja rech ri tyo'nel q'aq' man kach'eken ta che. (Hades g86)
19 Kinya na chawe ri lawe rech ri ajawarem rech ri kaj.
Ronojel ri kajat'ij choch ri uwachulew, kajat'ix na pa ri
kaj, ronojel ri kakir choch ri uwachulew, kakiritaj na pa ri
kaj. 20 K'a te ri' xub'ij chike ri utijoxelab' chi man kakib'ij
ta chi che jun winaq chik chi ri Jesus are' Cristo. 21 Che ri
q'ij ri', ri Jesus xuchaple'j utzijoxik chike ri utijoxelab' chi
ke' na pa ri tinimit Jerusalén, xuquje' kab'an na k'ax che
kumal ri k'amal taq kib'e ri winaq a'j Israel, ri k'amal taq
kib'e ri e ch'awenelab' cho ri Dios xuquje' ri a'jtijab' rech
ri taqanik, xuquje' choq'aq' kakamisax na, churox q'ij k'
ut kak'astaj na uwach. 22 Ri Pedro xuk'am b'ik ri Jests

utukel, xuchaple'j uyajik xub'ij che: jAjawxel, man kuya

taj jewa' kak'ulmatajik! jWa' we ri' man kak'ulmataj ta
wil 23 Ri Jesus xtzolq'omijik, xub'ij che ri Pedro: jChatel
b'ik wuk' Itzel! Xaq at q'atel we, man are ta achomanik at
ri jastaq rech ri Dios, xane kichomanik achyab' k'o awuk'.
24X'a te ri' xub'ij ri Jesus chike ri utijoxelab' we k'o jun
karaj kuxik nutijoxel, choq'aq', kuk'ek'ej rib' chib'il rib',
karuk'a'j ri che' rech ripb'al, xuquje' kateri' chwij. 25 Jeri'
, rumal ri winaq ri karaj kukol ri uk'aslemal, kutzaq na
ri', are k'u ri kutzaq ri uk'aslemal xa rumal we, kuriq
na ri'. 26 ;Jas kutayij che jun winaq kuch'ek ronojel ri
uwachulew, we kutzaq ri uk'aslemal? O ;jas kakwin jun
winaq kuya che uk'axel ri uk'aslemal? 27 In ri uK'ojol ri
Achi, kinpe na ruk' ri nujuluwem xuquje' ri e wangelib'
, kuluya na tojb'al ke pa kijujunal, jas na k'u ri kataqi'
chike. 28 Qas tzij kinb'ij chi'we, e k'o jujun chike ri e k'o
waral, man kekam ta na, kakil na kopan ri uK'ojol ri Achi

pa ri rajawarem.

17 Are ik'owinaq chi wagqib' q'ij, ri Jests xusik'ij b'ik ri
Pedro, ri Jacobo, ri Juan, ri rachalal ri Jacobo, xepaqi' b'
ik pu'wi' ri jun nimalaj juyub'. 2 Chila' xk'exk'ob' wi ri
uka'yeb'al chikiwach ri utijoxelab', ri upalaj xrepq'unik
jacha ri q'ij, ri ratz'yaq xrepq'unik jacha ri tunal. 3K'a
te ri' xkik'ut kib' ri Moisés rachi'l ri Elias, tajin ketzijon
ruk' ri Jestis. 4Ri Pedro xub'ij che ri Jesus: Ajawxel, utz
we kujkanaj kanoq waral. We kaj la kinb'an oxib' alaj
taq ja, jun e la, jun rech le Moisés xuquje' jun rech le
Elfas. 5 Tajin katzijon na ri Pedro, are xaq k'a te' xpe jun
nimalaj sutz' xu'ch'uq konojel, k'a te ri' xpe jun ch'ab'al

pa ri sutz' kub'ij: Are wa' ri loq'alaj nuk'ojol, sib'alaj kaki'

kot wanima' rumal rech. Chinimaj ri kub'ij are'. 6 Are
xkita ri tijoxelab' ri xb'ixik, sib'alaj xkixi'j kib', xexuki'
k xkiya ri kipalaj pa ri ulew. 7Ri Jesus xqeb' kuk', xu'
chapo, k'a te ri' xub'ij chike: Man kixi'j ta iwib', chixwa'
jilog. 8 Are xeka'yilob'ik, maj chi jun xkil uwach, xwi
ri Jests. 9 Tajin keqaj loq pu'wi' ri juyub' are xub'ij ri
Jesus chike: Man kitzijoj ta chi che jun winaq ri xiwilo, k'
a chink'astaj na, in ri uK'ojol ri Achi, k'a te ri' utz kitzijoj.
10 Ri tijoxelab' xkita che ri Jesus: ;Jas che kakib'ij ri a'
jtijab' rech ri taganik chi nab'e na kape na ri Elias? 11Ri
Jesus xub'ij chike: Qas tzij kinb'ij, ri Elfas kape chusuk'
umaxik ronojel ri jastaq. 12 Kinb'ij k'u chi'we chi ri Elias
xpe kanog, man xkich'ob' ta uwach, xane xkib'an che
ri xraj kik'u'x. Je xuquje' kakib'an na chwe in ri in uK'
ojol ri Achi. Kakib'an na k'ax chwe. 13K'a te ri' xkich'
ob' ri tijoxelab' chi are tajin kutzijoj rij ri Juan B'anal
gasana'. 14 Are xo'pan kuk' ri winag, xqeb' jun achi ruk’
ri Jesus, xuki'k choch xub'ij che: 15 Ajawxel, toq'ob'isaj la
uwach le nuk'ojol. Kab'an k'ax che, k'i mul katzaq pa q'
aq' xuquje' pa ja'. 16 Xink'am loq chikiwach le tijoxelab'
la, man xekwin taj xkikunaj. 17 Ri Jests xub'ij: jRi ix,
ix itzel taq winaq, maj ikojob'al! ;La ronojel mul in k'o
iwuk' qaj iwuk'? ;La ronojel mul kinkoch' ri kib'ano? K'a
te ri' xub'ij: Chik'ama loq ri ala. 18 Ri Jesus xresaj b'ik ri
itzel uxlab'al ri k'o che ri ala, qas che ri q'otaj ri' ri ala
xkunatajik. 19K'a te ri' ri tijoxelab' xaq kitukel xeqet ruk'
ri Jesus, xkita che: ;Jas che man xujkwin ta uj xqesaj b'ik
ri itzel uxlab'al? 20 Ri Jesus xub'ij chike: Rumal cher xa

nitz' ri ikojob'al. Qas tzij kinb'ij chi'we, we ta k'o ikojob'al

jetaq ri ija' rech ri moxtansia, kixkwin ri' kib'ij che we
juyub! ri': “;Chatel b'ik waral, jat je 1a'!” Ke' ri' jawje' ri
kitaq wi b'ik. Maj jun jastaq ri' ri mat kixkwin chub'anik.
21 /We itzel uxlab'al ri' man kel ta b'ik we man kib'an
ch'awem xuquje' we man kib'an q'ipoj wa'im./ 22 Are
kimulim kib' pa Galilea, ri Jests xub'ij chike: In ri uK'ojol
ri Achi, kinjach na pa kiq'ab' ri achyab'. 23 Kinkamisax
na, churox q'ij k'ut kink'astajik. Are xkita ri tijoxelab' ri
xb'ix chike, sib'alaj xeb'isonik. 24 Are xopan ri Jests pa ri
tinimit Capernadm, ri e toq'il taq alkabal rech ri Templo
xeqet ruk' ri Pedro, xkita che: ;jLa kutoj k'u le iwajtij
alkabal rech le Templo? 25 Je', kutojo, xub'ij ri Pedro.
Are xok b'ik ri Pedro pa ri ja, ri Jests xnab'ej chutayik
che: Simén, ;jas kab'ij at? Ri e nima'q taq taganelab'
¢jachin chike kakitoq'ij wi ri alkabal, chike ri e kalk'wa'l o
chike konojel ri winaq? 26 Chike konojel ri winaq, xcha
ri Pedro. Ri Jests xub'ij che: Kawilo ri e kalk'wa'l man
kakitoj taj. 27 Man kawaj ta k'ut kinkoj ch'o'j chikixo'l we
winagq ri'. Jat pa le plo, chak'yaqa ri chapb'al kar. Ri nab'e
kar ri kachapo, k'o jun pwaq pa uchi'. Chawesaj ri pwaq,

ruk' ri' chatojo ri alkabal we in xuquje' awe at.

18 Qas pa ri q'otaj ri', ri tijoxelab' xeqet ruk' ri Jesus,
xkita che: ;jJachin ri gas sib'alaj nim uq'ij pa ri ajawarem
rech ri kaj? 2Ri Jesds xusik'ij jun ak'al, xuya chikixo'l. 3
K'a te ri' xub'ij: Qas tzij kinb'ij chi'we, we man kik'ex
iwib', rech je kixux ak'alab', man kixkwin taj kixok pa ri
ajawarem rech ri kaj. 4Jeri', ri kumoch' rib' jacha we
kub'an we ak'al ri', sib'alaj nim na uq'ij pa ri ajawarem

rech ri kaj. 5 Xuquje' ri kuk'amawa'j jun ak'al pa ri nub'i'

, in ri' kinuk'amawa'j. 6 We k'o jun ku'taqchi'j pa mak
we alaj taq nitz' ri e kojoninaq chwe. Are katan ri' we
kaxekeb'ax b'ik jun ab'aj rech ke'b'al chuqul, k'a te ri'
kak'yaq b'ik k'a pa ri uk'u'x ri cho. 7 jK'ax ke ri winaq ri
ke'kitaqchi'j nik'aj winaq chik pa mak! Rajawaxik k'u wi
chi kak'ulmataj na we ri', xa k'u k'ax rech ri winaq ri ku'
taqchi'j chi nik'aj pa mak. 8 We are ri aq'ab' o ri awagan
kab'anow chawe katmakunik, chakutij, k'a te ri' chak'
yaqa b'ik. Are katanik katok pa ri jun alik k'aslemal, maj
jun aq'ab' o maj jun awagan cho ri ruk' ukob'chal aq'ab'
xuquje' ruk' ukob'chal ri awaqan katk'yaq b'ik pa ri q'aq’'
ri maj uk'isik. (aionios g166) 9 We are ri ab'oq'och kab'anow
chawe katmakunik, chawesaj, chak'yaqa b'ik. Are katanik
xa ruk' jun ab'oq'och katok pa ri jun alik k'aslemal cho
ri ruk' ukob'chal ri ab'oq'och katk'yaq b'ik pa ri g'aq'.
(Geenna g1067) 10 Qas chiwila na, miwetzelaj jun chike we
alaj taq e nitz' ri'. Rumal qas kinb'ij chi'we chi ri kidngel,
amaq'el ketzijon ruk' ri nuTat ri k'o chila' chikaj. 11 /Ri
uK'ojol ri Achi xpetik che kikolik ri e sachinaq kanoq./ 12
¢Jas kichomaj ix chrij ri achi, ri kasach kan jun chike ri
jun ciento uchij? ;La man k'u ku'ya kan ri junmuch' b'elej
lajuj pa ri juyub' rech ke' chutzukuxik ri uchij ri xsach
kanoq? 13 Qas tzij kinb'ij chi'we, sib'alaj k'o na ri uki'
kotemal ri ajyuq' are kuriq ri jun uchij, cho ri e junmuch'
b'elej lajuj chij ri man xesach taj. 14 Je xuquje' ri iTat ri k'
o pa ri kaj, man karaj taj katzaq jun chike we alaj taq nitz'
ri'. 15 We k'o jun awachalal pa Cristo, kub'an jun k'ax
chawe, jat ruk' atukel, chab'ij che ri xub'an chawe. We

kutatab'ej ri kab'ij che xatch'eken ri' che. 16 We man

kutatab'ej ri awachalal ri kab'ij che, jat chi junmul ruk',
cha'k'ama b'ik keb' o oxib' winaq awuk', rech kakilo jas
kib'an chusuk'umaxik ri xk'ulmatajik. 17 We man kuta wi
ri kab'ix che, chab'ij chike ri komontyox, we man kuta wi
tzij, chab'ana che chi jer k'o jun winaq ri man kojonel
taj o jun itzel winaq. 18 Qas tzij kinb'ij chi'we ronojel ri
man kaya ta b'e che cho ri uwachulew, man kaya ta b'e
che chila' chikaj, xuquje' ronojel ri kaya b'e che cho ri
uwachulew, kaya na b'e che pa ri kaj. 19 Xuquje' kinb'jj
chi'we we e k'o keb' chi'we kakijunamaj kik'u'x chutayik
jun jastaq, kaya'taj na chike rumal ri nuTat ri k'o pa ri kaj.
20 Jeri' rumal cher jawje' ri kakimulij wi kib' keb' o'xib'
winaq pa ri nub'i', kink'oji' ri' chikixo'l. 21 Ri Pedro xqeb'
chuxukut ri Jests xub'ij che: ;Awaj janipa mul rajawaxik
kikuy umak ri wachalal ri kub'an k'ax chwe? ;La xaqare'
wuqub' mul? 22 Ri Jesds xub'ij: Man tajin ta kinb'ij chawe
chi xa wuqub' mul xane wuqub' mul oxk'al lajuj. 23
Rumal ri', ri ajawarem rech ri kaj kajunumataj ruk' ri jun
taqanel ri xuta chike ri rajchakib' chi kakijach ri kwenta
rech ri pwaq ri kik'as ruk'. 24 Are xuchaple'j kitoq'ixik,
xopan ri jun rajchak ri uk'as lajuj mil q'ana pwaq ruk'. 25
Maj urajil chutojik ri uk'as, rumal ri' ri patrén xtaqan
chuk'ayixik ri achi, ri rixoqil, xuquje' ri ralk'wa'l, xuquje'
ronojel ri ujastaq ri k'olik rech katojtaj ri k'asaj. 26 Ri
ajchak xuki'k choch ri upatrén xuta toq'ob' che xub'ij:
Toq'ob'isaj la nuwach, kintoj na che la ronojel ri nuk'as.
27 Ri patrén xutoq'ob'isaj uwach ri rajchak, xub'ij che chi
maj chi uk'as, k'a te ri' xutzoqopij b'ik. 28 Are xel b'ik ri

ajchak ruk!' ri patrdn, xuriq jun chike ri rachi'l ri uk'as

jun ciento saq pwaq ruk', xuchap che ri uqul are xraj
xujitz'aj, k'a te ri' xub'ij che: Chatojo ri ak'as wuk'. 29 Ri
rech ajchak xuki'k choch, xuta toq'ob' che xub'ij: Chatoq'
ob'isaj nuwach, kintoj na chawe ronojel ri nuk'as. 30 Ri
achi man xutoq'ob'isaj ta uwach ri rech ajchak, xyojtajik
k'a te ri' xu'kojo kan pa che', k'a chutojo na ri uk'as. 31
Are xkil konojel ri ajchakib' ri xk'ulmatajik, sib'alaj xeb'
isonik, k'a te ri' xe'kitzijoj che ri kipatrén ri xk'ulmatajik.
32 Ri patrdn xusik'ij ri ajchak ri je xub'an we ri', xub'ij
che: “jAt Itzel laj ajchak! Xinkuy ri ak'as, rumal xata toq'
ob' chwe. 33 ;La man k'u xatoq'ob'isaj uwach ri awachi'l
jacha ri xinb'an in chawe?” 34 Ri patrdn xyojtajik, k'a te
ri' xujach b'ik ri achi chike ri ajchakib' pa ri che', rech
kab'an k'ax che k'a chutojo na ronojel ri uk'as. 35Ri Jests
xub'ij: Jeri' kub'an na ri nuTat ri k'o chila' chikaj chi'we,

we man ki'kuy ri iwachalal ruk' ronojel ik'u'x.

19 Are xto'taj ri Jests chub'ixik ronojel we jastaq ri',
xel b'ik pa ri Galilea, xe' pa jun tinimit rech Judea, ch'
aqa'p che ri Jordan. 2 Sib'alaj e k'i winaq xeteri' chirij,
xu'kunaj konojel ri e yawab'ib' ri e k'o chila'. 3E jujun
fariseos xeqet ruk’ ri Jesus are kakaj kakikoj jun k'a'mab’
al che, xkita che: ;La ya'tal che jun achi kujach ri rixoqil
rumal xapakux jastaq ri xk'ulmatajik? 4Ri Jests xub'ij:
¢;La man isik'im ri tz'ib'atalik, pa ri majib'al re ronojel,
ri Tikol kaj xuquje' ulew, xutik ri achi xuquje' ri ixoq?
5 Xuquje' xub'ij: Rumal wa' ri achi ku'tzaq kan ri utat
unan, ke' ruk' ri rixoqil rech ku'x xa jun winaq. 6 Xaq
jeri' man e keb' ta chik, xane xa e jun chik. Rumal cher

ri xunuk' ri Dios, man kakwin ta ri achi ku'jacho. 7Ri

fariseos xkib'ij che: ;Jas k'u che ri Moisés pa ri taqanik ri
xuya kanoq kub'ij chi ri achi kakwinik kujach rib' che ri
rixoqil we kuya ri wuj che jawje' kub'ij wi chi kakijach
kib'? 8Ri Jests xub'ij: Ri Moisés xuya b'e chi'we ki'jach
ri iwixoqilal rumal cher sib'alaj ab'aj ri iwanima', man
je ta k'u ri' ub'anik pa ri majib'al loq rech ronojel. 9
Kinb'ij chi'we, we k'o jun kujach ri rixoqil, man xa ta
rumal xmakun chik ruk' jun achi, k'a te ri' kak'uli' ruk'
jun ixoq chik, kamakunik, rumal e keb' chi ri' ri rixoqil.
10 Ri tijoxelab' xkib'ij: We jeri' kak'ulmataj chikixo'l ri
achi rachi'l ri rixoqil, are katan ri' man kak'uli' ta jun. 11
Ri Jesus xub'ij: Man konojel taj kakik'amawa'j we jastaq
ri' xane xwi ri winaq ri ya'tal chike kakik'amawa'j. 12
Jeri' rumal cher e k'o winaq eunuco, kech wi pa ri kik'
oji'kal, e k'o chi nik'aj xa xb'an eunuco chike kumal ri
achyab', e k'o chi nik'aj eunuco rumal cher a're' xkicha'
ri ajawarem rech chila' chikaj. Ri karaj kuk'amawa'j we ri'
chuk'amawa'j. 13 Ri winaq xe'kik'am b'ik ak'alab' ruk' ri
Jesus rech kuya ri uq'ab' xuquje' kub'an ch'awem pa kiwi'
. Ri tijoxelab' k'ut xkichaple'j kiyajik ri e k'amowinaq b'ik
ri ak'alab'. 14 Ri Jests xub'ij chike: Chiya b'e chike ri ak'
alab' kepe wuk', man ki'q'atej taj, rumal cher ri winaq ri
je keno'jin ak'alab' are ri ajawarem rech ri kaj. 15 Are xto'
taj chuya'ik ri uq'ab' pa kiwi' ri ak'alab' xel b'ik chila'.
16 K'a te ri' jun achi xqeb' ruk' ri Jests xub'ij che: Ajtij,
¢jas ri utzilal ri rajawaxik kinb'ano rech kinok pa ri jun
alik k'aslemal? (aionios g166) 17 Ri Jesus xub'ij che: ;Jas che
kata chwe jas ri' ri utzilal? Xa jun ri' ri utz. Chanimaj ri

taganik, we kawaj katok pa ri jun alik k'aslemal. 18 Ri

achi xuta che ri Jesus: ;Jachin chike taq ri' ri taganik ri
kab'ij 1a? Ri Jests xub'ij che: Man katkamisan taj, man
kek'oji' ta keb' awixoqil, man katelaq' taj, man kab'an
ta b'anoj tzij chirij jun winaq chik. 19 Nim cha'wila ri
atat anan, xuquje' chaloq'aj ri ajil tz'aqat jacha ri kab'an
chuloq'axik awib' at. 20 Ri ala xub'ij: Ronojel wa' we ri'
nub'anom. ;Jas chi jun kajawataj na? 21Ri Jesus xub'ij
che: We kawaj qas at tz'aqat, jat ja'k'ayij kanoq ronojel ri
k'o awuk!, k'a te ri' chaya ri pwaq chike ri e meb'aib’,
kaya'taj k'u na aq'inomal pa ri kaj. K'a te ri' chatan loq,
chinaterene'j. 22 Are xuta ri ala ri xb'ix che, kab'isonik
xe'ek, rumal sib'alaj nim uq'inomal ri k'olik. 23 Ri Jesus
xub'ij chike ri utijoxelab', qas tzij kinb'ij chi'we sib'alaj
k'ax rokem jun q'inom pa ri ajawarem rech ri kaj. 24
Are man k'ax taj rokem jun kameypa ri ujolom ri b'aq
cho ri rokik ri q'inom pa ri ajawarem rech ri Dios. 25Ri
tijoxelab' xemayijanik are xkita ri xb'ix chike, xkib'ij:
We jeri' jjachin k'u ri' ri kakwinik kukol rib'? 26 Ri Jesus
ko xu'ka'yej k'a te ri' xub'ij chike: Ri Dios kakwinik kub'
ano ri man kakwin ta ri achi chub'anik. 27 Ri Pedro xub'
ij che ri Jesus: Chilampe la, uj gatzagom kanoq ronojel
rumal terene'xik la. ;Jas k'u kaqach'ek uj ruk' we ri'?
28 Ri Jesus xub'ij: Qas tzij kinb'ij chi'wech are kab'an k'
ak' che ri jastaq, are kint'uyi' na In ri in uK'ojol ri Achi
pa ri t'uyulib'al ri kajuluwik, kixt'uyi' xuquje' na ix pa
ri kab'lajuj t'uyulib'al, rech kiq'at tzij pa kiwi' ri e kab'
lajuj wok winaq a'j Israel. 29 Ri winaq ri xa rumal we,
xutzaq kan rachoch, e rachalal, e ranab', utat unan, e

ralk'wa'l xuquje' rulew, kuk'amawa'j na ciento mul uk'

axelal xuquje' ri jun alik k'aslemal. (aionios g166) 30 E k'i
chike ri e nab'e, ku'x na e k'isb'al, xuquje' e k'i chike ri e

k'isb'al ku'x na e nab'e.

20 Ri ajawarem rech ri Dios kajunumataj xuquje' ruk' ri
jun patrén ri sib'alaj aq'ab' xwa'jil b'ik, xe' chikitzukuxik
rajchakib' rech ke'chakun ruk'. 2 Are xu'riq jujun ajchakib'
, xu'taq b'ik pa ri uchak, xub'ij chike chikutoj jun denario
ri kiq'ij. 3Parib'elejeb' q'otaj rech ri q'ij ri patrén xe'
chi junmul chikitzukuxik ri ajchakib', are xe'ril chi nik'aj
winagq ri maj kakichakuj. 4 Xub'ij chike: “Jix xuquje' ix,
jix e chakun pa ri wulew. Kintoj na ri qas xaqare' chi'
we.” 5Ja'e, xecha'. Xeb'e pa ri chak. Ri patrén xel b’
ik pa ri nik'aj q'ij, xuquje' pa ri nik'aj b'enaq q'ij, xub'
utzukuj chi na nik'aj ajchakib', je xub'ij chike jetaq ri
xub'ij chike ri nik'aj winaq, aq'ab'il. 6 Pa ri uro' q'otaj
rech ri b'enaq q'ij xel chi na b'ik ri patrén, xu'riq chi na
nik'aj winaq ri maj kichak, xuta chike: “;Jas che xaq ix k'
o waral maj kichakuj?” 7Ri winaq xkib'ij che: “Maj jachin
tzujuwinaq gqachak.” Ri patrdén xub'ij chike: “Jix xuquje'
ix, jix e chakun pa ri wulew.” 8 Are xqaj ri q'ij, ri ajchoq'e
ri ulew xub'ij che ri yakol urajil: “Cha'sik'ij ri ajchakib’',
chatojo b'ik ri kiq'ij, are nab'e ka'toj ri k'isb'al xu'lik, k'a
te ri' ka'toj ri nab'e xu'lik.” 9 Xo'pan ri ajchakib' ri xe'
mok pa ri uro' rech ri b'enaq q'ij, xya b'ik ri kirajil rech ri
jun q'ij kichak. 10 Are xo'pan ri winaq ri xemok nab'e
pa ri chak, pa kik'u'x chi nim kirajil kaya chikiwach ri
nik'aj chik. Xaq k'u junam ri xya chike, xa rech jun q'ij
chak. 11 Are xk'amtaj ri tojb'al ke xkichaple'j utzijoxik rij

ri Patrén. 12 Xkib'ij: “We ajchakib’ ri xetoj la nab'e, xa

jun hora xechakunik, junam xb'an la chikitojik quk’', uj
naj xujchakunik xqakoch' ri chak xuquje' ri q'ij.” 13 Ri
patrén xub'ij che jun chike ri ajchakib": “Ala maj k'axal
tajin kinb'an chawe ;Man xak'am ta k'ut uq'ab’ ri tojb’
al awe xintzuju are xatinmoko? 14 Jat, chak'ama b'ik ri
tojb'al awe, kawaj kintoj chi na ri k'isb'al ajchak, jetaq ri
xinb'an che atojik at. 15 ;Man k'u ya'tal chwe kinb'an
ruk' ri nurajil jacha ri kawaj in? ;0 xa k'ax chawe chi sib'
alaj in utz winaq?” 16 Jeri', ri e nab'e ku'x na k'isb'al,
xuquje' ri e k'isb'al ku'x na e nab'e. 17 Are xpaqi' ri Jesus
pa Jerusalén, xu'ka'm b'ik ri e kab'lajuj utijoxelab', xub'ij
chike: 18 Chanim kuje' pa ri tinimit Jerusalén, chila' ri in
ri uK'ojol ri Achi kinjach na pa kiqg'ab' ri e k'amal taq
b'e kech ri e ch'awenelab' cho ri Dios pa kiwi' ri winaq
xuquje' ri a'jtijab' rech ri taganik. A're' kakiq'at na tzij pa
nuwi' xuquje' kinkikamisaj na. 19 Xuquje' kinkijach na pa
kiq'ab' ri winaq ri man a'j Israel taj rech kakitz'e'j na
nuwach, kinkirapuj na, xuquje' kinkirip na. Churox q'ij k'
ut kink'astaj na. 20 Ri unan ri Jacobo xuquje' ri Juan e
rachi'l ri ral xqeb' ruk' ri Jesus, xuki' choch, k'a te ri'
xuta jun toq'ob' che. 21Ri Jests xuta che: ;Jas kawaj? Ri
chuchu' xub'ij: Tagan la chi pa ri ajawarem la jun chike
we wal ri' kat'uyi' pa ri wiqiq'ab' la, ri jun chik kat'uyi' pa
ri mox la. 22 Ri Jesds xub'ij che: Man iweta'm ta ri tajin
kitoq'ij. ;La kixkwin ix kiwik'owisaj ri k'axk'olal ri kak'
ulmataj na wuk' in? Ri tijoxelab' xkib'ij: Kujkwinik. 23
Ri Jesus xub'ij chike: Qas kixkwin wi ri' kiriq ri k'ax ri
kinriq in, man in ta k'ut kab'an we kinya it'uyulib'al pa ri

nuwiqiq'ab' xuquje' pa ri numox. Are ri nuTat ri' eta'

maninagq e jachinaq. 24 Are xkita ri lajuj tijoxelab' ri xkib'
an ri e keb' kachi'l xeyojtaj kuk'. 25Ri Jests xu'sik'ij xub'
ij chike: Ix iweta'm ri e q'atal taq tzij pa taq ri tinimit
kakib'an k'ax chike ri winaq xuquje' ri e kipatanijelab',
ruk' che ri k'o kikwinem. 26 Man ya'tal ta k'ut jewa' kak'
ulmataj iwuk' ix. Xane ri karaj kux nim uq'ij chi'xo'l ix
rajawaxik kux patanil iwe. 27 Xuquje' xapachin ri karaj
kux nab'e chi'we ix, rajawaxik kux kajchak konojel. 28
Je' jetaq ri uK'ojol ri Achi man xpe taj rech kapatanixik,
xane xpe chikipatanixik xuquje' chuya'ik ri uk'aslemal
kumal ke e k'i winaq. 29 Are xel b'ik ri Jests pa ri tinimit
Jericé e rachi'l ri utijoxelab', sib'alaj k'i winaq e teren b'ik
chirij. 30 E k'o k'u keb' achyab' e t'uyul chuchi' ri b'e, are
xkito chi tajin kik'ow b'ik ri Jesus chila' xkiraq kichi',
xkib'ij: Ajawxel, ralk'wa'l ri David, toq'ob'isaj la qawach.
31 Ri winaq xe'kiyajo rech ku'xlanik, man xkita ta k'ut
ri xb'ix chike xane ruk' chuq'ab' xkiraq kichi' xkib'ij:
Ajawxel, Ralk'wa'l ri David, toq'ob'isaj la qawach. 32 Xtak'
i' ri Jesus, xu'sik'ij, xuta chike: ;Jas kiwaj kinb'an chi'
we? 33 Ri moyab' xkib'ij: Ajawxel, kaqaj kujka'yik. 34 Ri
Jesus xutoq'ob'isaj kiwach, xuchap ri kib'oq'och, aninaq

xekwinik xeka'yik, k'a te ri' xkiterene'j ri Jesus.

21 Are xenaqajin che ri tinimit Jerusalén, xo'pan pa ri
le'aj Betfagé pu'wi' ri juyub' Olivos, ri Jesus xu'taq b'ik e
keb' utijoxelab', 2 xub'ij b'ik chike: Jix pa ri alaj tinimit ri
k'o apanoq chi'wach, chila' ki'riga wi jun ati't b'ur xuquje'
jun laj b'ur, e jat'italik, chikira loq chi'k'ama log. 3 We k'o
ne jachin k'o kub'ij chi'we, chib'ij che xa kajawataj che ri

Ajawxel, k'a te kutzalij chi'we. 4]Je' ri' rech kak'ulmataj ri

xub'ij loq ri q'alajisal utzij Dios are xub'ij: 5Chib'ij chike
ri winaq a'j Jerusalén: Chiwilampe', ri ataganel petinaq,
sib'alaj utz ranima' Kejeninaq chirij jun laj b'ur, ral jun
awaj ri kub'an eqa'n. 6 Xeb'e ri tijoxelab' je xkib'ano
jetaq ri xub'ij ri Jesus chike. 7 Xe'kik'ama loq ri ati't b'ur
xuquje' ri alaj b'ur, xkilik' ri kimanta chirij, k'a te ri' xt'
uyi' ri Jesus chirij. 8 Sib'alaj e k'i winaq xkilik' ri kimanta
parib'e, e k'o chi nik'aj xkitzukuj uq'ab' taq che' xkiya
parib'e. 9Ri winaq ri e nab'e cho ri Jests xuquje' ri e
teren chirij, xkiraq kichi' xkib'ij: Juluwem che ri Ralk'wa'l
ri David. Tewchi'tal ri petinaq pa ri ub'i' ri Ajawxel. B'
ana la toq'ob', chujkolo la nimalaj Dios. 10 Are xok b'
i ri Jesus pa Jerusalén, salab'ataj ri kanima' konojel ri
winag, kakitatab'ela chib'il taq kib' ;jachin wa' we achi
ri'? 11 E k'o winaq xkib'ij: Are wa' ri Jesus, ri q'alajisal
utzij ri Dios ri kel pa ri tinimit Nazaret rech Galilea. 12
Ri Jesus xok b'ik pa ri Templo, xe'resaj loq konojel ri
winagq ri tajin kakik'ayij xuquje' tajin kakiloq' a'waj rech
ri sipanik. Xuwolqotij b'ik ri kimexa ri k'exol taq pwagq,
xuquje' ri tajin ke'kik'ayij palomax. 13 K'a te ri' xub'
ij chike: Tz'ib'atalik chi ri wachoch Ja rech b'anb'al ch'
awem, ri ix k'ut tajin kib'an kijul eleq'omab' che. 14 Xepe
k'u moyab' xuquje' ch'oke'r taq winag, xeqet ruk’ ri Jesus
pa ri Templo, ri Jesus k'ut xu'kunaj. 15Ri e k'amal taq b'e
ke ri ch'awenelab' cho ri Dios pa kiwi' ri winaq xuquje' ri
a'jtijab' rech ri taganik are xkil ri mayijab'al taq jastaq ri
xub'an ri Jests xuquje' are xe'kita ri ak'alab' ri e k'o pa ri
Templo kakiraq kichi' kakib'ij “juluwem che ri Ralk'wa'

| ri David”, sib'alaj xyakataj koyawal. 16 Xkib'ij che ri

Jesus: ;La kata ri tajin kakib'ij? Ri Jests xub'ij chike: Qas
kinta wi, ;man isik'im ta k'u ri tz'ib'atalik kib'ij: Chi kichi'
ri alaj taq nitz' taq ak'alab' xuquje' ri ketu'n na, ya'tal
wi ri je'l laj b'ixonem? 17 K'a te ri' xel b'ik ri Jesus pa ri
tinimit, xe'k'ol kanoq jun aq'ab' pa ri tinimit Betania. 18
Sib'alaj aq'ab'il are tzalijem loq rech ri Jesus pa ri tinimit,
xnumik. 19 Are xril jun higuera ri k'o chuchi' ri b'e, xqeb'
ruk’, xraj xutzukuj jun uwach, xa ta ne k'u ne jun xuriqo.
Xub'ij che ri che': Xa ta ne junmul chik katwachinik. Tzi
che ri' ri higuera xchaqi'jarik. (aion g165) 20 Ri tijoxelab'
xemayijanik are xkil ri xk'ulmatajik. ;Jas che la' aninaq
xchagqi'jar ri higuera? xecha'. 21Ri Jests xub'ij chike: Qas
tzij kinb'ij chi'we, we qas k'o ikojob'al, man kakab'alaj ta
ik'u'x, man xwi ta kixkwinik la' kib'ano jetaq le xinb'
an in che le higuera, xane kixkwinik kib'ij che le juyub'
le', chatel b'ik chila' jat pa le cho, jeri' k'ut kak'ulmataj
na. 22 We qas kikojonik, kik'amawa'j na ronojel ri kita pa
ri ich'awem. 23 Ri Jesus xok b'ik pa ri Templo, are tajin
kuya ri k'utu'n, xeqet ruk' ri e k'amal taq b'e kech ri ch'
awenelab' cho ri Dios pa kiwi' ri winaq, e kachi'l ri e k'
amal taq b'e rech ri tinimit xkita che: ;Jas kwinem kakoj
chub'anik we ri'? ;Jachin xyo'w we kwinem ri' chawe? 24
Ri Jests xub'ij chike: Ri in xuquje' kinta jun k'otb'al chi'
chi'we, we kib'ij ri kinta chi'we, kinb'ij chi'we jachin yo'
winaq kwinem chwe kinb'an we jastaq ri'. 25 Ri kwinem
ri xya che ri Juan rech kub'an qasana' ;jawje' upetik
wi, chikaj o choch ri uwachulew? Ri achyab' xkichaple'
j utzijoxik rij, xkib'ij: We kaqab'ij chi chikaj upetik wi,

kub'ij la' chaqge ;jas k'u che man xikoj taj? 26 We kagab'

ij chi choch uwachulew xpe wi, kagaxi'j qib' chikiwach
le winaq pa le tinimit, rumal a're' kikojom chi ri Juan
are jun q'alajisal utzij ri Dios. Jeri' xe'kib'ij che ri Jesus.
27 Man geta'm taj. Ri Jesds xub'ij chike: In xuquje' man
kinb'ij taj chi'we jawje' kape wi ri kwinem ri kinkoj chub'
anik we kinb'ano. 28 Ri Jests xub'ij: Jas kich'ob' chirij we
ri: K'o jun achi e k'o keb' ralk'wa'l. Xub'ij che ri nab'e:
“Nuk'ojol, jate' chakun pa ri wulew kamik.” 29 Ri ala xub'
ij: “Man kawaj taj.” K'a te ri' xuk'ex uk'u'x, xe' pa ri chak.
30 K'a te ri' ri tataxel xub'ij chik che ri jun uk'ojol jacha ri
xub'ij che ri jun, ri ala xub'ij: “Je' tat, kine'ek.” Man xe' ta
k'ut. 31 ;Jachin chike ri keb' alab'om xub'an ri karaj ri
utat kub'ano? Ri nab'e, xecha ri winag. Ri Jesus xub'ij:
Qas tzij kinb'ij chi'we ri e toq'il taq alkabal xuquje' ri
ixoqib' ri sib'alaj e k'i kachajil, e nab'ejinaq chi'wach che
ri kokem pa ri ajawarem rech ri Dios. 32Jeri', rumal ri
Juan xtaq loq iwuk' chuk'utik ri ub'eal ri suk'al man xikoj
ta k'ut xuquje' man xik'ex ta ik'u'x. Are k'u ri e toq'il taq
alkabal xuquje' ri ixoqib' ri sib'alaj e k'i kachajil xekojon
che ri xub'ij, pune xiwil ix wa' we ri, man xik'ex ta wi ik'
u'x. 33 Chitatab'ej chi we jun k'amb'ejab'al no'j ri": K'o
jun achi, ajchoq'e jun ulew, xutik nik'aj uvas. Xutz'apij,
xuk'ot jun nimalaj jul, xuyak jun nimalaj ja jawje' kek'oji'
wi chajil taq rech ri tiko'n, xuya kanoq pa qajik chike
nik'aj winagq, k'a te ri' xe' chub'anik jun utagkil pa jun
tinimit chik. 34 Are xopan ri q'ij rech yakoj, ri ajchog'e ri
ulew xu'taq b'ik ri e rajchakib' chuk'amik ri uch'ekoj. 35
Ri ajchakib' xe'kichap ri e patanijelab'. Xkich'ay ri jun,

xkikamisaj ri jun chik, ri urox xkib'an che ab'aj. 36 K'a

te ri' xu'taq chi b'ik sib'alaj e k'i patanijelab', choch ri
xu'taq b'ik nab'e mul. Ri ajchakib' xkib'an xuquje' k'ax
chike. 37 K'isb'al rech, xutaq b'ik ri uk'ojol, xuchomaj:
Kakinimaj wa' we nuk'ojol xcha'. 38 Ri ajchakib' are xkil
ri alk'wa'laxel, xkib'ij chib'il taq kib': “Are wa' ri kech'
ab'en kan ri ulew. Qakamisaj rech kaqgechab'ej kan uj ri
ulew.” 39Jeri' xkichapo, xkesaj b'ik pa ri ulew, k'a te ri'
xkikamisaj. 40 Ri Jesus xuta chike ri winaq: ;Jas kib'ij
ix kub'an na chike ri ajchakib' ri'? 41 Ri winaq xkib'ij:
Ku'kamisaj na ri ajchakib', xuquje' kuya na kan ri rulew
chike nik'aj ajchakib' chik rech jeri' kaya rech ri uwach ri
ulew are kuriq ri q'ij rech yakoj. 42Ri Jests xub'ij chike:
¢La man isik'im ri tz'ib'atalik ri kub'ij: Ri ab'aj ri xketzelaj
uwach ri ajchakib' xuxik ri ab'aj ri gas k'o kutayij. Wa' we
ri' are uchak ri Ajawxel ri kub'an chage kujmayijanik? 43
Rumal ri' kinb'ij chi'we chi ri ajawarem kamaj na chi'we,
kaya na chike jun tinimit chik ri qas kawachinik. 44 Ri
katzaq pu'wi' ri ab'aj, katukin na, are k'u we are ri ab'aj
katzaq pu'wi' ri winaq kasach na uwach ri winaq. 45 Are
xkita ri e kinima'qil ri e ch'awenelab' cho ri Dios xuquje'
ri fariseos ronojel ri k'amb'ejab'al no'j ri xub'ij ri Jesus,
xkich'ob'o chi a're' keb'ixik. 46 Xkichaple'j k'u utzukuxik
jas kakib'an chub'anik k'ax che ri Jesus, kakixi'j k'u kib'
chikiwach ri e winaq rumal keta'm chi ri Jesus are jun q'
alajisal utzij ri Dios.

22 Junmul chik ri Jests xuchaple'j tzijonem kuk' ri winaq
xukoj k'amb'ejab'al no'j, xub'ij: 2 Ri ajawarem rech ri
kaj kajunumataj ruk' ri jun taqanel ri xub'an jun nimaq'

ij rumal ri k'ulanem rech ri uk'ojol. 3 Xu'taq b'ik ri e

Mateo 73



patanil taq rech chikisik'ixik ri winaq ri e sik'ital pa ri
nimagq'ij, we winaq ri' man xkaj taj xeb'ek pa ri nimaq'ij.
4K'a te ri' xu'taq chi b'ik nik'aj e rajchakib' xub'ij chike:
Chib'ij chike ri e qasik'im chi xutzir le wa. Xinkamisaj ri e
nuwakax, ronojel xutzirik. Chixpetoq pa we nimaq'ij ri'".
5 Ri winaq man xkilij ta ri sik'inik ri xya chike xane ri jun
xe' pa ri uchak pa ri rulew, ri jun chik xe' pa ri uk'ay. 6Ri
nik'aj chik xe'kichap ri ajchakib', xkib'an k'ax chike k'a
te ri' xe'kikamisaj. 7 Ri taganel xyakataj royawal. Xu'
taq b'ik ri e rajch'o'jab' chikikamisaxik ri e kamisanelab'
xuquje' chuporoxik ri kitinimit. 8 K'a te ri' xub'ij chike ri
e rajchakib': “Xutzir ri wa rech nimaq'ij, are k'u ri xe'
nsik'ij man taqal ta chike xe'nsik'ij. 9Jix pa taq ri uch'u'k
ri b'e, jib'isik'ij loq ri winaq ri ki'riqo.” 10 Jeri' xeb'e ri
patanijelab' pa taq ri b'e xeb'e chikimulixik konojel ri
winaq ri xe'kiriqo, e k'o utz taq winaq chike xuquje' e k'o
itzel taq winaq, xaq jeri' xnoj ri ja pa ri nimaq'ij rech k'
ulanem. 11 Are xok b'ik ri nim taqanel chikilik ri e sik'
ital pa ri nimaq'ij, xril jun achi ri man ukojom taj ri atz'
yaq rech nimaq'ij rech k'ulanem. 12 Xub'ij che: “Ala, ;jas
che xatok la at waral man akojom taj awatz'yaq rech ri
nimaq'ij rech k'ulanem?” Ri achi xaq xuta ri xb'ix che. 13
Ri nim taqanel xub'ij chike ri e patanil re: “Chijat'ij le uq'
ab' xuquje' le raqan, chiwesaj b'ik, chik'yaqga b'ik pa ri q'
equ'mal, chila' k'o wi na oq'ej xuquje' qut'ut'em ware.”
14 Jeri' rumal sib'alaj e k'i e sik'italik, xa k'u xaq e jujun e
cha'talik. 15 Xeb'e k'u ri fariseos, xkitzukuj jas kib'an che
ukojik jun k'a'mab'al che ri Jestis ruk' ri kub'ij chike. 16

Xe'kitaq b'ik e jujun kitijoxelab' e kachi'l ri herodianos,

xe'kib'ij che ri Jesus: Ajtij, geta'm chi lal jun achi tz'aqat,
xuquje' saq kab'an la chuk'utik ri ub'e ri Dios man are ta
kab'an la ri kakib'ij ri winaq, rumal cher man are ta kil la
ri keka'y ri winaq. 17 B'ij b'a la chage: ;La taqalik kagatoj
ri alkabal che ri César ri taganel pa Roma o man taqgal taj?
18 Ri Jesus reta'm ri itzel taq kichomanik rumal ri' xub'jj
chike: Kawach taq winagq, ;jas che kiwaj kikoj k'a'mab’
al pa ri nub'e? 19 Chik'utumpe jun pwagq tojb'al rech ri
alkabal. Ri winaq xkik'ut jun pwaq choch. 20Ri Jesds xuta
chike: ;Jachin ajchoq'e we palajaj xuquje' we tz'ib' ri'?
21 Ri winaq xkib'ij: Rech ri César. Ri Jesus xub'ij chike:
Chiya che ri César ri rech ri César, xuquje' chiya che ri
Dios ri rech ri Dios. 22 Are xkita ri xb'ix chike: Sib'alaj
xemayijanik, xkitzaq kanoq ri Jesus, xeb'ek. 23 Che ri q'ij
ri' ri Saduceos, ri kakib'ij chi maj k'astajib'al wach, xeqet
ruk' ri Jesus, xkita jun k'otb'al chi' che, xkib'ij: 24 Ajtij, ri
Moisés xuk'ut kanoq chigawach, we k'o jun achi kak'uli'k,
k'a te ri' kakamik maj k'u kan e ralk'wa'l ruk' ri rixoqil, ri
rachalal ri achi ri xkamik kak'uli'k kan ruk’ ri rixoqil ri
rachalal, rech kek'oji' rija'l ri rachalal. 25 Chigaxo'l uj xek'
oji' e wuqub' alaxik. Ri nab'yal xk'uli'k, k'a te ri' xkamik,
maj e ralk'wa'l xekanaj kanoq ruk' ri rixoqil, rumal ri' xk'
uli' kanoq ri rachalal ruk' ri rixoqil. 26 Je' xk'ulmataj ruk'
ri ukab', ri urox, k'a xto'taj ruk' ri wuqub' alaxik. Konojel
xek'uli' ruk' ri ixoq, xekam k'u b'ik maj jun xuya kanoq
ralk'wa'l ruk' ri ixoq. 27 K'isb'al rech xkam b'ik ri ixoq. 28
Are kuriq ri q'ij rech k'astajib'al wach ;jachin chike we
wuqub' achyab' ri' rachajil we ixoq, rumal cher konojel

xek'uli' ruk'? 29 Ri Jestis xub'ij chike: Ri ix ix sachinaq

rumal man iweta'm taj ri tz'ib'atalik xuquje' ri ukwinem
ri Dios. 30 Pa ri k'astajib'al wach man kek'uli' taj chi ri
winag, xuquje' man keya ta xuquje' pa k'ulanem, xane jer
ku'x angelib' ri e k'o pa ri kaj. 31 Are k'u ri k'astajib'al
wach ke ri kaminaqib', ;la man isik'im ri xub'ij ri Dios
chi'we ojer? 32In ri', ri in uDios ri Abraham, ri Isaac,
xuquje' ri Jacob. Ri Dios man kiDios taj kaminagib' xane
kiDios e k'aslik taq winaq. 33 Are xkita ri winaq ri xub'jj
ri Jesus, xemayijanik che ri uk'utu'n. 34Ri fariseos are
xkita ri xub'ij ri Jesus chike ri e saduceos, xkimulij kib'
rech kakikoj chi jun k'a'mab'al che ri Jesus. 35 Jun chike
ri fariseos ri gas reta'm ri taganik xub'an jun k'otb'al
chi' che ri Jesus, rech kukoj jun k'a'mab'al che xub'ij: 36
Ajtij, ;pa ri utaganik ri Moisés, jachin chike ri taganik
ri sib'alaj nim uq'ij? 37 Ri Jesus xub'ij che: Chaloq'aj ri
Ajawxel ri aDios ruk' ronojel awanima', ruk' ronojel ak'u'
x, xuquje' ruk' ronojel achomanik. 38 Are wa' ri nab'e
taganik xuquje' nim uq'ij chikiwach ronojel ri nik'aj chik.
39 Ri ukab' taqanik xaq raj junam ruk' we nab'e: Chaloq'aj
ri ajil tz'aqat, jacha ri kab'an chuloq'axik awib' at. 40 Pa
ukob'chal we taqanik ri' k'o wi ronojel ri kub'ij ri taganik
xuquje' ronojel ri kitzijom loq ri e q'alajisal taq utzij ri
Dios. 41Ri fariseos kimulim kib' are xuta ri Jesus chike:
42 ;Jas kichomaj ix chirij ri Cristo? ;Ralk'wa'l jachinaq? Ri
fariseos xkib'ij che: Ralk'wa'l ri David. 43 ;Jas k'u che ri
David nojinaq che ri Uxlab'ixel xub'ij Ajawxel che? Are
xub'ij: 44 Xub'ij ri Ajawxel che ri wajaw: chatt'uyul pa ri
nuwiqiq'ab' k'a ke'nya na konojel ri ak'ulel pa awaqan. 45

Ri David we kub'ij “wajaw” che ri Mesias ;jas ta k'u che

ri' uk'ojol? 46 Xa ta ne jun xkwinik xutzalij uwach ri xub'
ij ri Jesus, xa ta ne jun tzij xkib'ij che, tzi che ri q'ij ri' maj
chi jun karaj kub'an k'otb'al chi' che ri Jests.

23 Are xb'antaj we ri', ri Jests xub'ij chike ri winaq
xuquje' ri utijoxelab': 2 Rajawaxik chi ri a'jtijab' rech ri
taganik xuquje' ri fariseos kakiya uch'ob'ik chi'we jas
kub'ij ri taqanik rech ri Moisés. 3 Rajawaxik kinimaj
xuquje' kib'ano ronojel ri kakib'ij chi'we. Are makib'an
taj ri kakib'an a're', rumal man kakib'an taj ri kakitzijoj.
4 Kakiya nima'q taq eqa'n cho kachaq nik'aj chik, man
kakaj ta k'u a're' kakisalab'aj ruk' jun uwi' kig'ab'. 5 Are
kakaj keka'yex kumal ri winaq, rumal cher kakikoj ri
nima'q taq filacterias xuquje' kakiwiqiqej ri katz'yaq. 6
Kekam xuquje' che ri k'olib'al ri nim uq'ij xuquje' ri nab'e
taq tem pa taq ri Sinagoga. 7 Are kakaj kaya rutzil kiwach
pa taq ri k'ayib'al, utz kakito kab'ix ajtij, chike. 8 Man
kiya ta k'u b'e kab'ix ajtij chi'we ix, rumal xa jun iwajtij k'
olik, iwonojel iwachalal iwib'. 9 Xuquje' mib'ij itat che
jun winaq chik ajuwachulew, rumal xa jun iTat ix k'olik,
are ri k'o pa ri kaj. 10 Miya b'e xuquje' kab'ix ajtij chi'
we, rumal xa jun iwajtij k'olik, are ri Cristo. 11 Ri sib'alaj
nim uq'ij chi'xo'l ix, kux na patanijel ke nik'aj chik. 12
Jeri' rumal cher ri kunimarisaj rib', kanitz'arisax na, are
k'u ri kunitz'arisaj rib', kanimarisax na uq'ij. 13 {K'ax
iwe a'jtijab' rech ri taqanik xuquje' fariseos, ix kawach!
Kitz'apij ri kaj chikiwach nik'aj winaq chik, man kixok ta
ix, xuquje' man kiya ta b'e chike ri kakaj ko'kik. 14 /iK'
ax iwe fariseos xuquje' a'jtijab' rech ri taganik! Kimaj ri

kachoch ri malka'nib', xuquje' kijaluj chi kib'an ch'awem

cho ri Dios, kib'an tuqutaq taq ich'awem rech kixkil ri
winaq. Rumal k'u wa' k'ax na kab'an chuq'atik tzij pa
iwi'./ 15 {K'ax iwe a'jtijab' rech ri taganik, xuquje' ri ix
fariseos, ix kawach! Kiqg'axaj tinimit xuquje' cho chuch'
ekik jun terene'l iwe, are kixkwin chuch'ekik ri terene'
1 iwe ri', tajin kib'an che chi kux keb' mul chi'wech ix
taqal che ke' pa ri tyo'nel q'aq'. (Geenna g1067) 16 ;K'ax iwe
moy taq k'amal b'e! We k'o jun kuna'taj jun jastaq pa
ri ub'i' ri Templo, maj kel ri' che, we k'u kuna'taj jun
jastaq pa ri ub'i' ri q'ana pwagq ri k'o pa ri Templo, kajat'
itaj kan ri' ruk' ri utzij. 17 Moy taq winaq, maj iweta'
mab'al! ;Jachin nim uq'ij, la are ri q'ana pwagq, o are ri
Templo ri kutyoxirisaj ri q'ana pwaq? 18 Ix xuquje' kib'ij:
“We k'o jun winaq kub'ij jun jastaq pa ub'i' ri tzujb'al
sipanik, maj kel ri', we k'u k'o jun kub'ij jun jastaq pa
ub'i' ri sipanik ri kuya choch ri tzujb'al sipanik, kajat'
itaj na ri' ruk' ri utzij.” 19 jIx moy! ;Jachin nim uq'ij, ri
sipanik o are ri tzujb'al sipanik ri katyoxirisan ri sipanik?
20 Jeri' xapachin ri kub'ij jun jastaq pa ri ub'i' ri tzujb'al
sipanik, man xaq xwi ta kub'ij pa ub'i' ri tzujb'al, xane pa
ub'i' ronojel ri k'o pu'wi' ri tzujb'al sipanik. 21 Ri winaq
ri kub'ij jun jastaq pa ri ub'i' ri Templo, man xaq xwi
ta kub'ij pa ri ub'i' ri Templo, xane tajin kub'ij pa ub'
i' ri Dios, rumal cher are ri Dios k'o pa ri Templo. 22
Ri kub'ij jun jastaq pa ub'i' ri kaj, tajin kub'ij pa ub'i'
ri ut'uyulib'al ri Dios, xuquje' pa ri ub'i' ri Dios rumal
cher Are' t'uyul chila'. 23 {K'ax iwe ix a'jtijab' rech ri
taqanik xuquje' fariseos, ix kawach! Kiya ri ulajujil ri

menta, ri anis, xuquje' ri comino. Itzagom k'u kanoq ri

taganik ri nim uq'ij jetaq ri suk'al, ri b'anoj toq'ob', ri
utzilal. Choq'aq' wi ub'anik wa' we nik'aj ri' jacha we nik'
aj chik ri'. 24 Moy taq k'amal taq b'e. Kicha' na ri nitz' us,
kib'iq' k'u b'ik ri kamey. 25 jK'ax iwe ix a'jtijab' rech ri
taganik xuquje' fariseos, ix kawach! Kich'ajch'ob'ej ri rij
ri qumub'al xuquje' ri ipala't, are k'u ri upam nojinaq
che elaq' xuquje' etzelal. 26 Moy laj fariseo, nab'e chach'
ajch'ob'ej ri upam ri aqumub'al xuquje' ri apala't, jeri'
kach'ajch'ojir ri' ri upam xuquje' ri rij. 27 jK'ax iwe ix a'
jtijab' rech ri taganik xuquje' fariseos, ix kawach! Jer ix k'
o mugb'al taq kaminagqib', saq iwij. Je'l kaka'y ri iwij, ri
ipam nojinaq che q'ayinaq taq kib'aqil kaminaqib'. 28 Ix
suk' kixka'y chi'wij, pa iwanima' ixnojinaq che kawachil
xuquje' etzelal. 29 {K'ax iwe ix a'jtijab' rech ri taganik
xuquije' fariseos, ix kawach! Kiyak tz'aq na'tab'al ke ri e q'
alajisal taq utzij ri Dios, xuquje' kiwiqiqej ri tz'ib'atal wi
ri kib'i' ri e suk' taq winag. 30 Xuquje' kib'ij we ta uj k'o
uj che ri q'ij ri xek'oji' ri e qatat qanan, ri' man uj jun
ta chikikamisaxik ri e q'alajisal taq utzij ri Dios. 31Ix
kachi'l k'ut ri winaq ri' rumal kib'ij chi ix kija'l ri winaq
ri xekamisan ri e q'alajisal taq utzij ri Dios. 32 {Xa junmul
chitz'aqatisaj ri xkib'an ri itat inan ojer! 33 jIx kumatz,
ix kalk'wa'l taq kumatz! ;Jachin kato'w iwi' rech man
kixe' taj pa ri q'aq'? (Geenna g1067) 34 Rumal ri' ke'ntaq na
loq q'alajisal taq utzij ri Dios, achyab' ri k'o keta'mab'al
xuquje' a'jtijab'. E k'o ki'kamisaj na chike e nik'aj chik
ki'rip na, e nik'aj chik kerapux na pa taq ri Sinagoga,
xuquje' ko'qotax na pa taq ri tinimit. 35 Jeri' ix kixux na

a'jmakib' rumal cher kikamisaxik winaq ri maj kimak,

wa' xchaple'taj loq ruk' ri ukamikal ri Abel, xtoq'i' ruk' ri
ukamikal ri Zacarias uk'ojol ri Berequias, ri xikamisaj pa
ri Templo chuxo'l ri Tyoxalaj k'olib'al xuquje' ri tzujb'
al rech ri tzujb'al sipanik. 36 Qas tzij kinb'ij chi'we chi
ix kixtojow na ri k'axal ri xkib'an kanoq ri itat inan. 37
iWinaq a'j Jerusalén, winaq a'j Jerusalén, ix ri ki'kamisaj
ri e q'alajisal taq utzij ri Dios, xuquje' kib'an che ab'aj ri
winaq ri ketaq loq iwuk'! Sib'alaj k'i mul xwaj xe'nmulij
ri' iwalk'wa'l jetaq kub'an jun ati't ak' are ku'mulij ri ral
pa ri uxik', man xawaj ta k'ut. 38 Rumal ri' maj jun winaq
kakanaj na kanoq pa ri iwachoch. 39 Xuquje' kinb'ij chi'
we chi man kiwil ta chi na nuwach k'a kuriq na ri q'ij are

kib'ij: Tewchi'tal ub'i' ri petinaq pa ri ub'i' ri Ajawxel.

24 Ri Jesus xel loq pa ri Templo, are tajin kab'inik,
ri utijoxelab' xeqet ruk' xkik'ut choch ronojel ri ja ri
wokowinaq ri Templo. 2Ri Jests xub'ij chike: ;La kiwil
ronojel we ri'? Qas tzij kinb'ij chi'we, maj jun ab'aj kakanaj
kanoq pu'wi' jun chik, jeri' rumal cher ronojel katukix
na. 3 Are xe' ri q'ij, ri Jesus xt'uyi' pu'wi' ri juyub' Olivos,
ri utijoxelab' xo'pan ruk' xaq pa utukel xkita che: ;Jampa'
kak'ulmataj we ri' xuquje' jas retal ri petib'al la, xuquje'
jas retal ri k'isb'al rech ri uwachulew? (aion g165) 4 Ri Jesus
xub'ij chike: Chichajij iwib' rech maj jachin kixsub'uwik.
5 E k'i kepe na kakikoj ri nub'i' kakib'ij chi a're' e Cristo,
sib'alaj e k'i winaq ke'kisub' na. 6 Ri ix kita na ri ch'oj ri
kab'anik xuquje' ri ch'o'j ri kachomax ub'anik, man kixi'j
ta k'u iwib', rumal cher choq'aq' wi chi kak'ulmataj we ri'
, Xxa k'u man are ta wa' ri k'isb'al rech ri uwachulew. 7

Kach'o'jin na jun tinimit ruk' jun tinimit chik, xuquje' jun

wokaj tinimit ruk' jun wokaj tinimit chik. Kape na kab'
raqan xuquje' numik pa ronojel ri uwachulew. 8 Are wa'
ri majib'al rech ri q'oxom. 9Kixkijach na rech kab'an k'ax
chi'we, xuquje' rech kixkamisaxik, konojel ri kaketzelaj
na iwach ri tinimit, xa rumal we in. 10 Pa taqri q'ijri' e
k'i kakitzaq na kanoq ri kojonik, e k'o chi nik'aj ke'kik'
ayij na ri e kachi'l, xuquje' kaketzelaj na kiwach. 11 E k'i
kakijaluj na chi e q'alajisal taq utzij ri Dios, kekwin k'u na
ke'kiq'ol nik'aj winaq chik. 12 Sib'alaj nim ri etzelal kab'
an na rumal ri' e k'i na man keloq'an ta chik. 13 Are k'u ri
ko kak'oji'k, kakolotaj na pa ri k'isb'al q'ij. 14 Katzijox
na we utz laj taq tzij ri' pa taq ronojel ri tinimit rech ri
uwachulew, k'a te ri' kape ri k'isb'al rech ri uwachulew.
15 Xaq jeri' are kiwil ri xa'wib'al taq jastaq ri kak'ulmataj
pa ri Tyoxalaj k'olib'al, ri xutzijoj loq ri q'alajisal utzij ri
Dios, Daniel, are xub'ij: (Ri kusik'ij ri uwach ri wuj chuch'
ob'o rij we ri'). 16 Ri winaq ri ke'l pa ri tinimit Judea
cha'nimaj b'ik cheb'o'j pa taq ri juyub'. 17 Ri k'o pa ri
jari k'o pu'wi' ri rachoch, maqaj chi na b'i chuk'amik
jun jastaq pa ri rachoch. 18 Ri tajin kachakun cho ri saq,
matzalij chuk'amik ri ratz'yaq. 19 Cher ri ¢'ij ri' sib'alaj k'
ax kakiriq na ri' yawab' taq ixoqib' xuquje' ri ke'kitub'isaj
kal. 20 Chib'ana ch'awem rech ri iwelik b'ik waral man
kak'ulmataj taj pa taq ri q'alaj, xuquje' man paq'ij taj
rech uxlanem. 21 Jeri' rumal cher kape na jun nimalaj k'
axk'olal ri man k'ulmatajinaq ta wi pa ri uchaple'tajib'al
ri uwachulew, xuquje' man k'ulmatajinaq ta wi pa taq we
q'ij kamik, maj chi jun k'ulmatajik kajunumataj ruk' ri

kape na. 22 Maj jun winaq ri' kak'asi'k che ri' we ta mat

kak'opix ri q'ij ri', xa k'u kumal ke ri e cha'talik kak'opix
na. 23 We k'o jun kub'ij chi'we: “Chiwilampe', chi ri' k'o
wi ri Cristo,” o “je la' k'o wi,” man kikoj taj re. 24 Jeri'
rumal kepe na e k'i kakijaluj chi a're' e Cristo xuquje'
kakijaluj chi a're' e q'alajisal taq utzij ri Dios, kakib'an
na nima'q taq etal xuquje' mayijab'al taq jastaq rech ke'
kisub' ri winaq pune are ri e cha'talik. 25 Qas chich'ob'
o' chi nub'im chik we jastaq ri' chi'we, pune maja' kak'
ulmatajik. 26 Rumal ri', we kab'ix chi'we: “Chiwilampe'
, k'o pa ri le'aj jawje' ri maj wi ja,” o wine kab'ix chi'
we “chiwilampe', k'o pa we jun ja ri'.” Man ki'wila taj
xuquje' man kikoj taj. 27 Jeri' rumal jetaq ri kub'an ri
kayapa' ri karepq'un chirelib'al q'ij kaqaj pa ri uqajib'
al q'ij, jeri' kub'an na ri upetib'al, ri uK'ojol ri Achi. 28
Jawje' k'o wi ri kaminaq chila' kerapap wi na ri k'uch, are
wa' kak'utuwik chi are k'isb'al rech ri uwachulew. 29 Are
kik'ow ri nimalaj k'axk'olal, kachup na ri q'ij, man kaka'y
ta chi ri ik', ketzaq na loq ri ch'umil xuquje' kachup na
ronojel ri k'o cho ri kaj. 30 Ri retal ri uK'ojol ri Achi kaq'
alajin na cho ri kaj, kak'axir k'u na kanima' konojel ri
winagq ri e k'o cho ri uwachulew. Kakil na ri uK'ojol ri
Achi kape ruk' kwinem xuquje' juluwem pa ri sutz' ri k'o
cho ri kaj. 31 Ku'taq k'u na b'ik ri rangelib' pa ronojel
ri uwachulew rech ruk' ri roq'ib'al ri su' ke'kimulij na
konojel ri e cha'talik pa ronojel ri uwachulew. 32 Chik'
ama jun ino'j chirij ri kub'an ri higuera: Are karexar ri
uq'ab' xuquje' kak'iy la ri uxaq, iweta'm chi xqeb' loq ri
q'alaj. 33Je xuquje' are kiwil we jastaq ri', chiweta'maj

chi naqajin loq ri upetib'al ri ajawarem rech ri Dios. 34

Qas tzij kinb'ij chi'we chi maja' kixkamik are, kak'ulmataj
ronojel we jastaq ri'. 35Kasach na uwach ri kaj xuquje' ri
uwachulew, are k'u ri nutzij man kasach ta wi uwach. 36
Are k'u ri q'ij xuquje' ri q'otaj, maj jun eta'maninaq man
ne keta'm taj ri angelib' xuquje' ri uK'ojol ri Achi, xane
xwi ri Tataxel eta'maninaq we jastaq ri'. 37 Ri upetib'al ri
uK'ojol ri Achi kajunumataj ruk' ri xk'ulmataj ruk' ri Noé.
38 Rumal cher are maja' kuriq ri q'ij rech ri nimalaj jab' ri
winaq kewa'ik, kequmunik, kek'uli' xuquje' kakiya kib' pa
taq k'ulanem k'a xopan na ri q'ij are xok ri pa ri arca.
39 Man xketa'maj ta wi ri kak'ulmatajik k'a xopan na ri
q'ij ri xqaj ri nimalaj jab' xuk'am b'ik konojel ri winagq.
Jeri' kak'ulmataj na pa ri upetib'al ri uK'ojol ri Achi. 40
Kechakun na keb' achyab' cho ri saqg, ri jun kak'am na b’
ik, ri jun katzaq na kanoq. 41E keb' ixoqib' keke'n na
junam, ri jun kak'am na b'ik, ri jun chik katzaq na kanoq.
42 Rumal b'a ri', chisuk'umaj iwib', rumal man iweta'm
taj jampa' ri upetib'al ri Ajawxel. 43 Chichomaj we ri': We
ri ajchoq'e ri ja reta'm jas q'otaj kok ri elag'om pari ja,
kak'ask'at ri' rech man kuya ta b'e che ri elag'om kok pa
ri ja. 44 Rumal ri' rajawaxik kikowij, rumal cher ri uK'ojol
ri Achi kapetik are man iwaye'm ta apanoq. 45 Ri ajchak
ri suk' ranima', k'o reta'mab'al, are wa' ri ya'tal kan b'e
che karil ronojel ri jastaq xuquje' kuya kiwa ri ajchakib’
pa ri q'otaj rech wa'im. 46 Utz rech we kulrigitaj rumal ri
rajaw tajin kub'an apanoq ri uchak. 47 Qas tzij kinb'jj
chi'we chi ri patrén kukoj na ri patanijel ri' che chajil
rech ronojel ri ujastaq. 48 Jas kak'ulmataj ri' we ri ajchak

kub'ij pa ranima': “Kab'eyetaj ri' ri wajaw,” 49 k'a te ri'

kuchaple'j kich'ayik ri e rachi'l xuquje' kuchaple'j wa'im
xuquje' q'ab'arik kuk' ri q'ab'arelab'. 50 Pa ri q'ij ri man
uchomam ta apanoq, pa ri q'otaj ri man uchomam ta
apanoq, katzalij loq ri rajaw. 51 Ri patrén kub'an na k'ax
che ri ajchak xuquje' kuq'at na tzij pu'wi' kuk' e kawach

taq winagq. Chila' k'o wi na oq'ej xuquje' qut'ut'em ware.

25 Ri ajawarem rech ri kaj kajunumataj kuk' ri e lajuj
alitomab' ri man e k'ulan taj, xkik'am b'ik ri kilampara,
xeb'e chuk'ulaxik ri ji'atz. 2 E job' chike ri alitomab' maj
keta'mab'al, ri e job' chik k'o keta'mab'al. 3Ri alitomab'
ri maj keta'mab'al xkik'am b'ik ri kilampara, man nim
ta k'ut ri kaceite xkik'am b'ik. 4 Xuquje' ri alitomab'
ri k'o keta'mab'al xkik'am b'ik ri kilampara rachi'l ri
kaceite. 5Ri ji'atz xb'eyetaj b'ik rumal ri' xewar konojel ri
alitomab'. 6 Nik'aj aq'ab' xtataj jun ch'ab'al kub'ij: “;Xpe
le ji'atz, chixel loq chuk'amawa'xik!” 7 Jeri' konojel ri
alitomab' xek'astajik, xo'k chusuk'umaxik ri kilamparas.
8 Ri alitomab' ri maj keta'mab'al xkib'ij chike ri alitomab'
ri k'o keta'mab'al: “Chiya jub'iq' qe ri iwaceite rech man
kechup ta ri qaldmparas.” 9Ri alitomab' ri k'o keta'mab’
al xkib'ij: “Man kaqaya taj, we kaqaya iwe man kub'an
ta chila' chaqge uj, are utz we ki'loq'o iwe pa ri k'ayib'al
aceite.” 10 Are e b'enaq chuloq'ik ri aceite, xopan ri ji'
atz. Ri alitomab' ri kaye'm apanoq xok ruk' pa ri nimaq'
ij rech k'ulanem, k'a te ri' xtz'api'k ri uchi' ja. 11K'a
te ri' xuquje' ri nik'aj alitomab' chik, xkib'ij: “jAjawxel,
Ajawxel, jaqa la ri uchi' ja chiqawach!” 12 Ri Ajawxel xub'
ij: “Man kinjaq taj, man weta'm taj iwach.” 13 Rumal

ri' chixk'asloq rumal man iweta'm taj ri q'otaj xuquje'

ri q'ij are jewa' kak'ulmatajik. 14 Ri ajawarem rech ri
Dios kajunumataj ruk' jun achi, are xe' pa ri utagkil xu'
sik'ij ri e patanil rech xuchilib'ej kanoq ri urajil chike.
15 Che ri jun xuya job' mil q'ana pwagq, che ri jun chik
xuya keb' mil, che ri jun chik xuya jun mil, jaljoj xub'an
chuya'ik ri pwaq chike rumal cher are xrilo ri keta'mab'al
chuchajixik, k'a te ri' xe' pa ri utagkil. 16 Ri patanijel
ri xuk'amawa'j job' mil xchakun ruk' ri pwagq, xuch'ek
chi jun job' mil chirij. 17 Je xuquje' ri xuk'amawa'j keb'
mil xuch'ek chik jun keb' mil chik chirij. 18 Are k'u ri
achi ri xuk'amawa'j jun mil xuk'ot jun jul pa ri ulew, k'a
te ri' xrawaj kanoq ri urajil ri rajaw. 19 Are xik'ow sib'
alaj k'i q'ij, ri patrén xtzalij loq, xuta ri kwenta chike ri
e patanijel taq rech. 20Ri patanijel ri xuk'amawa'j job'
mil pwaq, xuk'am chi b'ik ri jun mil ri xuch'eko, xub'
ij che ri patrén, Ajawxel lal xya la kanoq job' mil pwaq
chwe, chilampe la xinch'ek chi lajuj mil chirij le xya la
kanoq chwe. 21 Ri upatrén xub'ij che: Utz ri xab'ano, utz
laj ajchak, suk' ri awanima'. Utz xab'ano ruk’ ri nitz' ri
xinya chawe rumal ri' kib'an chawe chi kachajij na nima
taq jastaq. Chatan loq chatki'kotoq ruk' ri awajaw. 22
Xopan xuquje' ri achi ri xuk'amawa'j keb' mil pwaq xub'jj
che ri patrén. Ajawxel lal xya la kanoq keb' mil pwaq
chwe, chilampe la xinch'ek chi keb' mil pwaq chirij le xya
la kanoq chwe. 23 Ri patrén xub'ij che: “Utz ri xab'ano,
utz laj ajchak, suk' awanima!, utz xab'ano ruk' ri nitz' ri
xinya chawe, kinb'an na chi kab'an awe pu'wi' nim jastaq.
Chatan loq, chatki'kot pa ri ki'kotemal rech ri awajaw.”

24 K'a te ri' xopan ri achi ri xuk'amawa'j mil pwagq. Xub'ij:

“Ajawxel, in weta'm chi sib'alaj ko ri anima' la, are kaj la
kab'an la yakoj cho ri ulew jawje' ri man xtiko'nij ta wi la,
xuquje' are kaj la kak'amawa'j la uwach ri tiko'n jawje' ri
man xtiko'nij ta wi la. 25 Rumal ri' xinxi'j wib', xinmuq ri
rajil la pa ri ulew. Ri' xink'am loq, are wa' ri rajil la.” 26 Ri
upatrén xub'ij che: “At jun itzel ajchak, at saq'or. Xaq jeri'
aweta'm chi kinyako'nijik jawje' ri man xintiko'nij ta wi,
xuquje' kik'amawa'j we ri uwach ri tiko'n jawje' ri man
xintiko'nij ta wi. 27 Are utz we ta xaya ri nurajil jawje'
kayak wi ri pwaq rech kuch'ek ral, rech are xintzalij loq
xaya ta apanoq ri ch'ekoj chwe.” 28 Ri patrén xub'ij chike
ri nik'aj ajchakib' chik: “Chimaja ri jun mil pwagq che,
chiya che ri k'o lajuj mil ruk'. 29 Jeri', rumal cher ri nim
k'o ruk' kaya'taj na nim che, rech sib'alaj nim kak'oji' na
ruk'. Are k'u ri maj k'o ruk' kamaj na che ri k'isb'al jastaq
ri k'o ruk'. 30 We itzel ajchak ri', chiwesaj b'ik, chik'yaga
b'ik pa ri q'equ'mal, jawje' k'o wi na oq'ej xuquje' qut'ut’
em ware.” 31Ri uK'ojol ri Achi are kape pa ri ujuluwem,
rachi'l ri angelib', kat'uyi' na pa ri utem ri kajuluwik. 32
Konojel ri winaq rech ri uwachulew kakimulij na kib'
choch, ri uK'ojol ri Achi ku'q'at na nik'aj chike ri nik'aj
chik, jacha ri kub'an ri jun ajyuq' ku'q'at ri chij chike ri e
k'isik'. 33 Ku'ya na ri chij pa ri uwiqiq'ab' xuquje' ri k'
isik' pa ri umox. 34 Ri Taqanel kub'ij na chike ri e k'o pa
ri uwiqiq'ab": “Chixpetoq, ri ix ri ixutewechi'm ri nuTat,
chik'amawa'j ri iwechab'al, are wa' ri ajawarem ri chi'tal
loq chi'we are maja' katiktaj loq ri uwachulew. 35 Jeri'
rumal are xinnumik, xiya nuwa, are xchaqi'j nuchi', xiya

nujoron, are xinwa'katik xiya kanoq nuk'olib'al jawje'

kinkanaj wi. 36 Are xajawataj watz'yaq, xiya watz'yaq, are
xinyawajik, xinichajij, are xintz'api'k pa che' xinisolij.” 37
Ri suk' taq winaq kakib'ij na: “Ajawxel, jjampa' xqaya wa
la are xnum la? ;Jampa’' xqaya joron la are xchagqi'j chi'
la? 38 ;Jampa' xqaya k'olib'al la are xwa'kat la o jampa'
xqaya atz'yaq la are xajawataj che la? 39 ;Jampa' xqasolij
la are lal yawab' o are xtz'api'k la pa che'?” 40 Ri Taganel
kub'ij na chike: “Qas tzij kinb'ij chi'we, ronojel ri xib'
ano chike ri e wachalal pune are ri k'in laj nitz', chwe
in xib'an wi.” 41K'a te ri' kub'ij na chike ri e k'o pa ri
umox: “Chixel wuk' itzel taq winagq, jix pa ri tyo'nel q'aq'
ri maj uk'isik, are ri' uk'olib'al ri Itzel xuquje' ri u'taqo’
n. (aionios g166) 42 Jeri' rumal cher man xiya ta nuwa are
xinnumik, man xiya ta nujoron are xchagji'j nuchi'. 43 Are
xinwa'katik man xiya ta nuk'olib'al jawje' kinkanaj wi,
man xiya ta watz'yaq are xajawataj chwe, are xinyawajik
xuquje' xintz'api'k pa che man xinisolij taj.” 44 Ri winaq
ri' kakib'ij na che: “Ajawxel, ;jampa' man xqato'ta la are
xnum la, jampa' xchaqi'j chi' la, jampa' xwa'kat la, jampa'
xajawataj atz'yaq la, jampa' xyawaj la o xtz'api' la pa che'
?” 45Ri Ajawxel kub'ij na: “Qas tzij kinb'ij ronojel ri man
xib'an taj kuk' ri e wachalal pune a're' alaj taq e nitz,
chwe in ri' xib'an wi. 46 Ri itzel taq winaq keb'e na pa ri
jun alik k'axk'olal are k'u ri suk' taq winaq keb'e na pa ri

jun alik k'aslemal.” (aionios g166)

26 Are xto'taj ri Jesus chub'ixik ronojel we jastaq ri',
xub'ij chike ri utijoxelab': 2 Iweta'm chi xa keb' q'ij chik
karaj kuriq ri nimaq'ij Pascua, che ri q'ij ri' ri uK'ojol ri

Achi kajach na pa kiq'ab' ri achyab' rech karipik. 3 Are

k'u ri e k'amal taq b'e kech ri ch'awenelab' cho ri Dios
pa kiwi' ri winag, ri a'jtijab' rech ri taqanik, xuquje' ri e
k'amal taq b'e pa ri tinimit xkimulij kib' cho rachoch
ri Caifés, kinima'qil ri e ch'awenelab' cho ri Dios. 4
Xkitzukuj jas je' kakib'an chuchapik ri Jests rech jeri'
kakikamisaj. 5 Man kakaj ta k'ut kakib'an ri k'ax ri' pa ri
nimaq'ij rumal cher xkichomaj, xkib'ij: Kakimulij kib' la'
le winaq chagqij. 6 Are k'o ri Jests pa ri tinimit Betania,
cho rachoch ri Simén, ri ch'a'k achi. 7 Xqgeb' jun ixoq ruk’
ruk'a'm jun k'olib'al b'antal che alabastro nojinaq che k'
ok'alaj kunab'al paqal rajil. Xutix k'u pu' jolom ri Jests
are t'uyul pu'wi' ri mexa. 8 Are xkil ri tijoxelab' ri xk'
ulmatajik, xeyojtajik. Xkib'ij: ;Jas che xaq xtix we kunab'
al ri'? 9Jas che man xk'ayix ta we kunab'al ri' rech jeri'
kach'ek nimalaj pwaq chirij kaya chike ri e meb'aib'. 10Ri
Jesus reta'm ri xkib'ij: rumal ri' xub'ij chike: ;Jas che kib'
ij tzij che we ixoq ri'? Jun utz laj chak ri xub'an wuk'
in. 11Ri e meb'a e k'o wi la' chi'xo'l, man je ta k'u in. 12
We kunab'al ri' xutix chwij na'tab'al rech chi kinmugqi'
na. 13 Qas tzij kinb'ij chi'we chi pa ronojel ri uwachulew
jawje' katzijox wi na ri utz laj taq tzij, katzijox xuquje' na
ri xub'an we ixoq ri'. 14 Ri Judas Iscariote, jun chike ri
kab'lajuj tijoxelab', xe' kuk' ri e k'amal taq kib'e ri e ch'
awenelab' cho ri Dios pa kiwi' ri winaq. 15 Ri Judas xub'ij
chike: ;Janipa kiya chwe, we kinjach ri Jests chi'we? Ri
ch'awenelab' cho ri Dios pa kiwi' ri winaq xkib'ij che:
Kaqaya juwinaq laluj saq pwaq chawe. 16 Che ri q'ij ri'
, ri Judas xuchaple'j utzukuxik ri q'otaj rech kujach ri

Jesus chike. 17 Pa ri nab'e q'ij rech ri nimaq'ij are katij ri

kaxlan wa ri maj ch'am ruk' ri tijoxelab' xeqet ruk' ri
Jesus xkib'ij che: ;Jawje' kaj wi la kaqab'an wi ri wa'im
rech Pascua? 18 Ri Jesus xub'ij chike: Jix pa ri tinimit cho
rachoch ri jun achi chib'ij che chi ri ajtij kub'ij: “Naj ta
chik in k'o waral. Kawaj k'ut kinwik'owisaj ri nimaq'ij
rech pascua waral kuk' ri nutijoxelab'.” 19 Ri tijoxelab'
xkib'ano jetaq ri xub'ij ri Jests chike, xkib'an apanoq ri
wa rech ri nimaq'ij Pascua. 20 Are xok aq'ab', ri Jesus xt'
uyi'k kuk' ri kab'lajuj utijoxelab' pu'wi' ri mexa. 21 Are
tajin kewa'ik xub'ij chike: Qas tzij kinb'ij chi'we, jun chi'
we kinuk'ayij na. 22 Ri tijoxelab' xeb'isonik are xkita ri
xb'ix chike, xkichaple'j utatab'elo'xik che ri Jesus: ;Te'
q in ri' Ajawxel? 23 Ri Jests xub'ij: Are kink'ayin na ri
winaq ri kuk'am uwa wuk' pa ri pala't. 24 Qas tzij, ri ralk'
wa'l ri' achi kakam na jetaq ri tz'ib'atalik, k'ax k'u rech ri
winagq ri kak'ayinik. Are katanik we ta mat xalaxik. 25Ri
Judas ri k'ayinel xub'ij che ri Jesus: Ajtij, ;te'q in ri'? Ri
Jests xub'ij che: At xatb'inik. 26 Are tajin kewa'ik, ri Jests
xuk'am ri kaxlan wa, xutewechi'j k'a te ri' xupa'ij, xuya
chike ri utijoxelab' xub'ij: Chik'amawa'j, chitija', are wa'
ri nutyo'jal. 27 K'a te ri' xuk'am ri qumub'al, xutyoxij
che ri Dios k'a te ri' xutzuj chike xub'ij: Chixqumunoq
iwonojel. 28 Are wa' ri nukik'el rech ri k'ak' ch'ekom tzij,
ri katixtob' na che kikuyik kimak sib'alaj e k'i winaq. 29
Qas tzij kinb'ij chi'we chi man kinqumuj ta chi na we
vino ri' kachaple'taj b'ik kamik k'a te kinqumuj chi ri' ri
k'ak' vino pa ri ajawarem rech ri nuTat. 30 Are xeto'taj
chub'ixoxik jun Salmo, xeb'ek pu'wi' ri juyub' Olivos. 31

Ri Jesus xub'ij chike: Iwonojel kinitzaq na kanoq, jeri'

rumal tz'ib'atalik: Kinb'an na k'ax che ri ajyuq', ri chij ka'
nimaj na b'ik. 32 Are kink'astajik, kinnab'ej na chi'wech
kine' je la' pa Galilea. 33 Ri Pedro xub'ij: Pune konojel
kakitzaq la kanoq, in man je ta ri kinb'ano. 34 Ri Jests
xub'ij che: Qas tzij kinb'ij chawe, chaq'ab' kamik oxmul
ab'im chi man aweta'm ta nuwach are koq' ri ama' ak'. 35
Ri Pedro xub'ij che ri Jests: Pune choq'aq' kinkam uk' Ia,
man kinb'ij ta k'u wi chi mat weta'm wach la. Konojel ri
tijoxelab' je xuquje' xkib'ij. 36 K'a te ri' xe' ri Jesus, xuk'
am b'ik ri utijoxelab', xe' pa jun le'aj ub'i'nam Getsemanti,
xub'ij chike ri utijoxelab': Chixt'uyul kanoq waral ke'nb’
ana na ch'awem je la' apanoq. 37 Xu'sik'ij b'ik ri Pedro
rachi'l ri e keb' uk'ojol ri Zebedeo, k'a te ri' xuchaple'j b'
isonem xuquje' xk'axir ranima'. 38 Ri Jesus xub'ij chike:
Sib'alaj kaq'oxow ri wanima' jer kinna'o chi kinkamik,
chixkanaj kanoq waral, chixk'asloq wuk'. 39 Xb'in chi na
apanoq jub'iq', k'a te ri' xuki'k, xuya ri upalaj pa ri ulew,
xub'an ch'awem xub'ij: Tat, k'o ta b'a ne wi, mat kinriq
we k'ax ri', man in ta k'ut kab'an we, xane are b'anoq ri
kaj lal. 40 Are xtzalij loq jawje' e k'o wi kan ri utijoxelab'
tajin kewarik are xulu'riga'. Xub'ij che ri Pedro: ;Man
xixkwin taj xixk'asi'k jun hora wuk'? 41 Chixk'asloq rech
man kixtaqchi'x taj pa mak. Ri uxlab'al qas tzij k'olik
xa k'u are ri tyo'jal man k'o taj uchug'ab'. 42 Ri Jesus
xtzalij chik junmul chub'anik ch'awem, xub'ij: Tat, we
rajawaxik wi kinkamik, b'anoq ri kaj la. 43 Are xtzalij
log, junmul chik xulu'riga ri utijoxelab' tajin kewarik,
rumal cher sib'alaj k'ax kiwaram. 44 Xu'ya kanoq kitukel,

xtzalij chub'anik ch'awem churox mul, pa ri uch'awem

je xub'ij jetaq ri xub'ij nab'e. 45 Xtzalij chi loq junmul
kuk' ri utijoxelab' xub'ij chike: K'a tajin kixwarik, xuquje'
kixuxlan ix. Chiwilampe', xopan ri q'otaj, ri uK'ojol ri
Achi kajach na pa kiq'ab' ri a'jmakib'. 46 Chixwa'jiloq,
yjo'! jXul le k'ayil we! 47 Tajin katzijon na ri Jests are
xopan ri Judas, jun chike ri e kab'lajuj tijoxelab'. E rachi'l
b'ik sib'alaj e k'i winagq, ri e taqtal b'ik kumal ri e k'amal
taq kib'e ri e ch'awenelab' cho ri Dios pa kiwi' ri winaq,
xuquje' ri e k'amal taq b'e rech ri tinimit, kuk'a'm taq b’
ik sak'ib'al xuquje' che'. 48 Ri Judas ub'im chike ri winaq:
Ri achi ri kintz'umaj are ri', chichapa b'ik. 49 Xqeb' k'u ri
Judas ruk' ri Jesus, xuya rutzil uwach, xutz'umaj k'a te
ri' xub'ij: jAjtij! K'a te ri' xutz'umaj. 50 Ri Jests xub'ij
che: Ala, jjas rumal at petinaq? K'a te ri' konojel ri winaq
xeqet ruk’ ri Jesus, xkichapo. 51 Are jeri' xk'ulmatajik, jun
chike ri utijoxelab' ri Jesus xuk'am jun sak'ib'al, xusak'ij
ri uxikin ri jun patanijel rech ri kinima'qil ri ch'awenelab'
cho ri Dios. 52 Ri Jests xub'ij che: Chayaka ri asak'ib'
al, rumal cher ri' ruk' sak'ib'al kakamisanik ruk' sak'ib'
al kakamisax na. 53 ;jXa k'u pa ak'u'x chi man kinkwin
taj kinta tob'anik che ri nuTat, aninaq ri' kuya e kab'
lajuj wokaj angelib' chinuto'ik? 54 We k'u jeri' kib'ano,
man kak'ulmataj ta ri' ri tz'ib'atalik ri kub'ij chi jeri' kak'
ulmataj na. 55K'a te ri' xub'ij chike ri winaq: ;La xa k'u in
jun elag'om rech rumal ri' kixpe chwij ruk' taq sak'ib'al
xuquje' che'? Ronojel ¢'ij xint'uyi'k pa ri Templo xinya k'
utu'n, man xinichap ta k'ut. 56 Xk'ulmataj k'u ronojel we
jastaq ri' rech jeri' kak'ulmataj ronojel ri xkitz'ib'aj loq ri

e q'alajisal taq utzij ri Dios. Are k'u ri tijoxelab' xa'nimaj

b'ik konojel, xkitzaq kanoq ri Jests. 57 Ri winaq xkik'am
b'ik ri Jestis choch ri Caifas k'amal kib'e ri ch'awenelab',
chila' kimulim wi kib' konojel ri a'jtijab' rech ri taganik
xuquje' ri e k'amal taq b'e. 58 Are k'u ri Pedro naj k'o wi
apanoq che ri Jests uterene'm b'ik, xok b'ik cho rachoch
ri kinima'qil ri ch'awenelab' cho ri Dios. Are xok b'ik,
xt'uyi'k kuk' ri ajch'o'jab' chajinelab' rech karilo jas ri
kak'ulmatajik. 59 Ri e kinima'qil ri ch'awenelab' cho ri
Dios xuquje' ri e k'amal taq b'e rech ri tinimit xkitzukuj
jun b'anoj tzij ri kuq'alajisaj chi ri Jesus ajmak rech jeri'
kakikamisaj. 60 Man xkiriq ta k'ut umak, pune sib'alaj e
k'i winaq xo'panik xkib'an ri b'anoj tzij chirij. K'isb'al
rech xo'pan e keb', 61 we keb' achyab' ri xkib'ij: We achi
ri' xub'ij: “Ri in kinkwinik kintukij ri Templo rech ri Dios,
k'a te ri' pa oxib' q'ij kinyak uk'axel.” 62 Ri kinima'qil ri
ch'awenelab' cho ri Dios, xtak'i'k xuta che ri Jests: jLa
maj jas kab'ij at? ;Jas kel kub'ij we jastaq we kakicha' we
winaq ri' chawe? 63 Ri Jesus xa ta ne jun tzij xub'ij. Ri
kinima'qil ri k'amal taq b'e xub'ij: Pa ri ub'i' ri k'aslik
Dios kinta chawe: Chab'ij chage we at ri at Cristo, uK'ojol
ri Dios. 64 Ri Jests xub'ij: Are la' le xab'ij. Chanim kinb'jj
chi'we iwonojel, kachaple'taj b'ik chanim, kiwil na ri uk'
ojol ri Achi t'uyul pa ri uwiqiq'ab' ri kakwin chub'anik
ronojel ri jastaq, xuquje' kape na pa ri sutz' ri k'o pa ri
kaj. 65Ri kinima'qil ri ch'awenelab' cho ri Dios xut'oqopij
ri ratz'yaq, xub'ij: We achi ri' xub'ij ri awas ub'ixik cho ri
Dios, man ka'jawataj ta chik e nik'aj q'alajisanelab' chik.
Qas ix xixtow ruk' ixikin ri xub'ij. 66 ;Jas kichomaj kaqab'

an che we achi ri'? Are' xkib'ij: Tagal che kakamik. 67 E k'

0 jujun xkichub'aj ri upalaj ri Jesus k'a te ri' xkich'ey ruk’
t'oyom q'ab'. E nik'aj chik xkich'ey chupalaj. 68 K'a te ri'
xkib'ij che: Cristo, chariqgampe' jachin xatch'ayowik. 69
Are k'u ri Pedro t'uyul apanoq cho ri ja. Jun aj ik' xqeb'
ruk', xub'ij che: At xuquje' at rachi'l ri Jests aj Galilea. 70
Ri Pedro chikiwach konojel xub'ij: Man weta'm taj jas ri
tajin kab'ij. 71 K'a te ri' xe' chuchi' ri uchi' ja', xqeb' chi
jun aj ik' ruk' xub'ij chike ri winaq ri e k'o chila'. We achi
ri' rachi'l ri Jesus aj Nazaret. 72 Ri Pedro junmul chik xub'
ij: Man weta'm ta wi uwach le achi le'. 73 Man naj taj ik'
owinaq are xeqet ri winaq ri e k'o chila' ruk' ri Pedro,
xkib'ij che: At at kachi'l, q'alaj le katzijonik. 74 Ri Pedro
xuchaple'j ub'ixik k'axal chib'il rib' xub'ij: Qas karilomaj
ri Dios, man weta'm ta uwach le achi le'. Qas pa ri q'otaj
ri' xoq' ri ama' ak'. 75 Xna'taj k'u che ri Pedro ri xub'ij ri
Jesus che: Qas tzij kinb'ij chawe, chaq'ab' kamik oxmul
ab'im chi man aweta'm ta nuwach are koq' ri ama' ak'. Ri

Pedro xel b'ik chila' xoq'ik ruk' nimalaj b'is.

27 Ri e k'amal taq kib'e ri ch'awenelab' cho ri Dios
xuquje' ri e k'amal taq b'e rech ri tinimit sib'alaj aq'ab'il
xkichomaj ukamisaxik ri Jests. 2 Xkiyut b'ik, xkik'am
b'ik, xekijacha choch ri Pilato ri taganel. 3 Are xril ri
Judas ri xjachow ri Jesus, chi xq'at tzij pu'wi' ri Jests rech
kakamisaxik, xk'axir ranima' rumal ri xub'ano, xe'ek xu'
tzalij kanoq ri juwinaq laluj saq pwaq chike ri e k'amal
taq kib'e ri ch'awenelab' cho ri Dios xuquje' ri e k'amal
taq b'e rech ri tinimit. 4 Ri Judas xub'ij: Xinmakunik,
xinjach ri jun winaq ri maj umak. Ri achyab' xkib'ij che:

Maj ge uj la' che. At la' at eta'maninaq. 5Ri Judas k'ut

xuk'yaq kanoq ri pwaq pa ri Templo k'a te ri' xel b'ik,
xu'jitz'aj rib'. 6 Ri e kinima'qil ri ch'awenelab' xkisik' ri
pwaq xkib'ij: Ri taganik man kuya ta b'e chaqe kagayak
we pwagq ri' pa ri k'olib'al rech pa ri Templo, rumal cher
we pwagq ri' tojb'al rech kik'. 7 Xaq jeri' xkichomaj uloq'ik
jun ulew ub'i' uk'olib'al ri b'anal b'o'j ruk' ri pwagq ri'
, rech ke'kimugq ri winaq ri man a'j pa ri tinimit taj. 8
Rumal ri' ri ulew ub'i'nam k'a pa taq ri q'ij kamik Kik'
ulew. 9]Jeri' xk'ulmajik ri xub'ij loq ri q'alajisal utzij ri
Dios, Jeremias: Xkik'amawa'j ri winaq juwinaq lajuj saq
pwagq jetaq ri xkichomaj loq ri winaq a'j Israel. 10 Ruk' ri'
xkiloq' ri ulew rech ri b'anal b'0'j, jewa' xub'ij ri Ajawxel
chwe. 11 Are xopan ri Jesus choch ri Pilato, xuta che:
¢(La at ri' ri at nim taqanel kech ri winaq a'j Israel? Ri
Jesus xub'ij che: Are la' le xab'ij. 12 Xa ta ne jun tzij xub'ij
ri Jesus are xtzujux kumal ri e k'amal taq kib'e ri e ch'
awenelab' choch ri Dios e kachi'l ri e k'amal taq b'e rech
ri tinimit. 13 Ri Pilato xub'ij che: ;La man kata ri tajin
kakib'ij chawe? 14 Ri Jesus xa ta ne jun tzij xub'ij, xuquje'
man xutzalij ta uwach ri xb'ix che. Rumal ri' sib'alaj
xmayijanik ri q'atal tzij. 15 Pa ri nimaq'ij, naq'atal che ri
Pilato kutzoqopij jun winagq ri tz'apital pa che', xapachin
ri kakita ri winaqg. 16 K'o k'u jun achi sib'alaj eta'matal
uwach ub'i' Barrabas, tz'apital pa che. 17 Ri Pilato xuta
chike wi winagq: ;Jachin kiwaj kintzoqopij, la are ri Jesus,
ri kab'ix Cristo che o are ri Barrabds? 18 Ri Pilato reta'm
chi ri e k'amal taq b'e rumal koyawal xkijach ri Jesus. 19
Are t'uyul ri Pilato pa ri utem rech q'atb'al tzij, ri rixoqil

xutaq ub'ixik che: Maj jas kab'an che ri suk' achi ri',

rumal rech xinriq k'ax pa ri nuwaram. 20 Ri kinima'qil ri
ch'awenelab' choch ri Dios pa kiwi' ri winaq e kachi'l ri
e k'amal ta b'e kech ri tinimit xe'kimenk'etij ri winaq
rech are kakita katzoqopix ri Barrabds. Are k'u ri Jests
kamisaxoq. 21Ri Pilato xuta chike ri winaq: ;Jachin chike
we keb' achyab! ri' kiwaj kintzoqopij? Ri winaq xkib'ij:
Are ri Barrabas. 22 Ri Pilato xub'ij: ;Jas k'u kinb'an che
le Jesus, ri kab'ix Cristo che? Konojel ri winaq xkib'ij:
iRipoq! 23Ri Pilato xub'ij: ;Jas rumal? ;Jas k'ax ub'anom?
Konojel ri winaq ruk' chuq'ab' xkib'ij: jRipoq! 24 Are xril
ri Pilato chi maj kub'ij kik'u'x ri winaq chutzoqopixik ri
Jesus, xane xa tajin kech'u'jarik, xtaganik rech kak'am
loq uja’, xuch'aj k'u ug'ab' chikiwach konojel ri winaq, k'
a te ri' xub'ij: Man numak ta in we kakam we achi ri'
, imak ix la'. 25 Ri winaq xkib'ij: Uj, xuquje' ri e gija'
| uj a'jmakib' che ri ukamikal we achi ri'. 26 Ri Pilato
xutzoqopij ri Barrabas xuquje' xtagan chuch'ayik ri Jesus,
k'a te ri' xujach b'ik chike ri winaq rech karipik. 27Ri e
rajch'o'jab' ri Pilato xkik'am b'ik ri Jesds cho ri nimalaj ja
q'atb'al tzij k'a te ri' xkimulij kib' chirij. 28 Xkesaj ri ratz'
yaq k'a te ri' xkikoj jun mora't manta chirij. 29 Xkikem
jun k'ix korona, xkikoj pa ujolom, k'a te ri' xkiya jun aj
pa ri ug'ab', xkichaple'j uyoq'ik, xexuki'k choch xkib'ij:
Nim aq'ij taqanel kech ri winaq ri a'j Israel. 30 Xkichub'aj
ri upalaj, k'a te ri' xkich'ey pa ujolom ruk' ri aj. 31 Are
xeto'taj chuyakik kitze' che ri Jesus, xkesaj ri manta chrij,
xkitzalij ri ratz'yaq chirij, k'a te ri' xkik'am b'ik pa ripik.
32 Are e b'enaq pa ri b'e, xkiriq jun achi ub'i' Simdn, aj

Cirene, xkikoj kichuq'ab' xkib'ij che chi kuk'am b'ik ri

ripb'al. 33K'a te ri' xo'pan pa ri jun le'aj ub'i' Gélgota
(ri kel kub'ij K'olib'al rech ri b'aqgilaj). 34 Chila' xkiya wi
vino rachi'l hiel che ri Jesus. Ri Jests are xuna' jub'iq',
man xraj taj xuqumuj. 35K'a te ri' xkiripo xuquje' xo'k
pa etz'anem rech kakilo jachin kach'ekow b'ik ri ratz'
yaq. 36 Xuquje' xet'uyi'k chuchajixik. 37 Pa uwi' ri ujolom
ri Jesus xkitz'ib'aj jas ri xumakuj, ri kub'ij: ARE WA' RI
JESOS, RI NIM TAQANEL PA KIWI' RI WINAQ A'J ISRAEL.
38 Pa uxukut ri Jests xe'kirip xuquje' e keb' eleq'omab’,
jun pa ri umox, jun pa ri uwiqiq'ab'. 39 Ri winaq ri ki'k'ow
b'ik chila', kakisutusa ri kijolom, kakiyoq' kanoq, kakib'ij:
40 At, ri katukij ri Templo k'a te ri' pa oxib' q'ij kayak uk'
axel, chakolo awib', we qgas at ri at uK'ojol ri Dios, chatqaj
loq cho le ripb'al. 41 Xkitze'j xuquje' uwach ri Jesus ri
kinima'qil ri e ch'awenelab' cho ri Dios pa kiwi' ri winaq
e kachi'l ri a'jtijab' rech ri taganik, xuquje' ri e k'amal taq
b'e ke ri tinimit. 42 Xkib'ij: Man kakwin taj kukol rib'
pune xu'kol chi nik'aj, kub'ij k'ut chi are nimalaj taganel
pa Israel. Qaj loq cho le ripb'al rech kujkojon che. 43 We
qas ku'l uk'u'x chirij ri Dios, To'q b'a rumal ri Dios, we
qgas kaloq'axik. ;La man k'u xub'ij: In in uK'ojol ri Dios?
44Ri eleq'omab' xuquje' ri xerip chuxukut ri Jesus kakib'ij
apanoq itzel taq tzij che. 45 Pa ri nik'aj q'ij xq'equ'mataj
ronojel ri uwachulew k'a te xtani'k pa ri urox hora b'
enaq q'ij. 46 Teq' qas pa ri urox hora rech b'enaq q'ij,
ri Jests xuraq uchi' ruk' chuq'ab' xub'ij: Eli, Eli ;lama
sabactani? Ri kel kub'ij NuDios, nuDios, ;jas che xintzaq
la kanoq nutukel? 47 E jujun chike ri e k'o chila' xkib'ij:

Xa tajin kusik'ij apanoq ri Elias. 48 Aninaq jun chike ri

winaq xu'tzukuj loq jun q'ux, xumub'a pa vinagre k'a te
ri' xuxekeb'a' che jun aj, xuya apanoq pa uchi' ri Jesus. 49
E nik'aj chik xkib'ij: Chiwaye'j na, qilampe' we qas kape ri
Elias chuto'ik. 50 Junmul chik ri Jests xuraq uchi' ruk'
chuq'ab', k'a te ri' xkamik. 51 Qas pa ri q'otaj ri', ri tasb'al
pa ri Tyoxalaj k'olib'al ri k'o pa ri Templo xragin pa keb',
xuchaple'j log pu'wi' xulk'is chuxe'. K'a te ri' xub'an jun
nimalaj kab'raqan, ri a'b'aj xepaq'inik. 52 Xejaqgataj loq
ri mugb'al taq kaminaqib', e k'i e ralk'wa'l ri Dios ri e
kaminaq, xek'astajik. 53 Xe'l loq pa taq ri mugb'al are k'
astajinaq chi ri Jesus, xo'k b'ik pa Jerusalén ri utinimit
ri Dios, e k'i winaq xi'lowik. 54 Are xkil ri kinima'qil ri
ajch'o'jab' xuquje' konojel ri e chajininaq ri Jesus, ri kab'
raqan xuquje' ronojel ri xk'ulmatajik, sib'alaj xkixi'j kib',
xkib'ij: Qas tzij wi, we achi ri' gas uK'ojol ri Dios wi. 55Ri
ixoqib' ri xkiterene'j loq ri Jesus are xel loq pa Galilea,
naj e k'o wi keka'y apanoq. 56 Chkixo'l ri ixoqib' ri' e k'o
ri Maria Magdalena, ri Maria ri unan ri Jacobo rachi'l ri
José, xuquije' ri kinan ri e ralk'wa'l ri Zebedeo. 57 Okem
kub'an ri aq'ab', xpe jun q'inom achi, ub'i' José, kel pa ri
tinimit Arimatea, xub'an na utijoxel ri Jesus. 58 Xopan
ruk’ ri Pilato, xu'ta ri utyo'jal ri Jesus, ri Pilato xtaqanik
kaya loq che. 59 Ri José xub'olq'otij ri utyo'jal ri Jests
pa jun saq atz'yaq. 60 Xuya kanoq pa jun k'ak' mugb'al
ri k'ottal pa jun ab'aj ri k'o pa ri rulew. Xuwolgotij jun
nimalaj ab'aj xutz'apib'ej kanoq ri uchi' ri jul. K'a te ri'
xel b'ik chila'. 61 Choch ri mugb'al e t'uyul apanoq ri
Marfa Magdalena xuquje' ri jun Marfa chik. 62 Jun q'ij ik'

owinagq ri suk'umam q'ij rech uxlanem, ri e kinima'qil ri

e ch'awenelab' cho ri Dios pa kiwi' ri winaq e kachi'l ri
fariseos, xo'pan ruk' ri Pilato. 63 Xkib'ij che: Ajawxel,
kana'taj chaqe are k'as na ri jun achi ri b'anal tzij xub'ij:
“Kink'astaj na pa oxib' q'ij.” 64 Rumal ri, tagan la katz'
apix ri uchi' ri jul, tz'aqat na oxib' q'ij, rech man kepe ta
ri utijoxelab' kulkeleq'aj ri utyo'jal k'a te ri' kakib'ij na
chike ri winaq chi xa xk'astajik. Ri b'anoj tzij ri' sib'alaj
nim na cho ri nab'e. 65Ri Pilato xub'ij chike: Chik'ama b’
ik jun wok ajch'o'jab' rech kakichajij ri uchi' ri jul. 66 Jeri'
xeb'ek, xe'kikojo kanoq jun ab'aj chutz'apixik ri jul, xkikoj

kanoq retal, xuquje' xe'kiya kanoq ri e chajil taq rech.

28 Ik'owinaq chi ri q'ij rech uxlanem, gas pa ri usaqirib’
al ri nab'e q'ij rech ri wuqub' q'ij, ri Marfa Magdalena
rachi'l ri jun Marfa chik xeb'ek chi rilik ri mugb'al. 2 Xaq
k'a te' xub'an jun nimalaj kab'ragan, jeri' rumal cher jun
angel rech pa ri kaj xqaj loq, xqeb' chuxukut ri mugb'
al, xresaj ri ab'aj k'a te ri' xut'uyulej. 3 Ri dngel sib'alaj
karepq'unik jetaq ri kayapa', sib'alaj saq ri ratz'yaq jetaq
ri saq tew. 4Ri ajch'o'jab' chajinelab' sib'alaj xkixi'j kib',
xkichaple'j b'irib'atem, kekam che ri kixib'in ib'. 5Ri
angel xub'ij chike ri ixoqib": Man kixi'j ta iwib', weta'm
chi are kitzukuj ri Jests ri xripik. 6 Man k'o taj waral, xk'
astaj uwach, jacha ri xub'ij chi'we. Chixanloq chiwila'
jawje' ri xmugqi' wi. 7K'a te ri' jix aninagq, ji'b'ij chike
ri utijoxelab': “Xk'astaj ri Jesus chikixo'l ri kaminaqib',
kanab'ej na chi'wach je la' pa Galilea. Iweta'm chik, je la'
kiwil wi na uwach.” 8Ri ixoqib' aninaq xe'l b'ik ruk' ri
mugb'al, kixi'm kib' xuquje' keki'kotik, kexik'anik xe'kib'

ij chike ri tijoxelab'. 9 Xaq k'a te xkik'ulaj ri Jests pa ri b’

e, xuya rutzil kiwach. Ri ixoqib' xeqet ruk' xkimatzej ri
raqan xuquje' xkiq'ijila'j. 10 Ri Jests xub'ij chike: Man
kixi'j ta iwib', ji'b'ij chike ri e wachalal cheb'oj je la' pa
Galilea, je l1a' kakil wi na nuwach. 11 E b'enaq ri ixoqib'
pa ri b'e, are jujun chike ri ajch'o'jab' chajinelab' xo'k
b'ik pa ri tinimit, xe'kitzijoj chike ri e kinima'qil ri ch'
awenelab' pa kiwi' ri winaq ronojel ri xk'ulmatajik. 12
Are xeto'taj che ri kichomanik ri e k'amal taq b'e rech ri
tinimit xuquje' ri e kinima'qil ri ch'awenelab' cho ri Dios,
xkiya nimalaj pwaq chike ri ajch'o'jab' chajinelab'. 13
K'a te ri' xkib'ij chike: Chib'ij: are ri utijoxelab' ri Jests
xulkeleq'aj ri utyo'jal ri Jesus are tajin kujwarik. 14 Man
kixi'j taj iwib' we kuta ri q'atal tzij we ri', uj kujch'aw pi'
wi'. 15Ri ajch'o'jab' chajinelab' xkik'am ri pwaq xuquje’
je xkib'ij jetaq ri xb'ix chike. Are wa' ri xaq je' katzijox
chkixo'l ri winaq a'j Israel pa taq we q'ij kamik ri'. 16Ri e
julajuj tijoxelab' xeb'e pa Galilea, pu'wi' ri juyub' ri xub'
ij ri Jests chike. 17 Are xkil ri Jesus, xkiq'ijilaj, e k'o k'
u jujun chike man xkikoj taj chi are Jests. 18 Ri Jesus
xqet kuk', xub'ij: Ronojel chuq'ab' ya'tal chwe pa ri kaj
xuquje' choch ri uwachulew. 19 Rumal ri' jix chitzijoj ri
utz laj tzij chike konojel ri winaq rech ri uwachulew, chib'
ana kiqasana' pa ri ub'i' ri Tataxel, K'ojolaxel xuquje' ri
Tyoxalaj Uxlab'ixel. 20 Chi'tijoj chunimaxik ronojel ri
ixnutagom chub'anik, gas tzij kinb'ij chi'we kink'oji' na
iwuk' ronojel q'ij, k'a pa ri k'isb'alil rech ri uwachulew.

(aion g165)

Marcos

1Jewa' xk'ulmatajik are xchaple'taj loq utzijoxik ri utz
laj tzij rech ri Jesucristo, uk'ojol ri Dios. 2 Xk'ulmatajik
jetaq ri utz'ib'am loq ri q'alajisal rech ri utzij ri Dios
Isafas, are xub'ij: Kintaq na b'ik ri nutaqo'n kanab'ej na
chawach, rech kusuk'umaj apanoq ri ab'e, 3 Uch'ab'al jun
winaq ri kasik'inik pa ri katz'inow ulew, kub'ij: Chisuk'
umaj ri ub'e ri Ajawxel, suk'um chib'ana che ri ub'e. 4
Jeri' xub'an ri Juan are xutzijoj ri qasana' rech k'exb'al k'
u'x rech kuyb'al mak pa ri katz'inow ulew. 5Konojel ri
winaq a'j Judea, a'j Jerusalén xo'pan ruk'. Ri Juan xub'an
kigasana' ri winaq pa ri nima' Jorddn, are xtzujutaj kib'
che ri kimak. 6 Ri ratz'yaq ri Juan che rismal kamey b'
antal wi, ri jat'ib'al upam jun tz'u'm, are xutij che uwa ri
e sak' rachi'l ri juyub'il kab'. 7Jewa' xub'ij are xutzijoj
ri utzij ri Dios: Kape chi na jun ri sib'alaj k'o ukwinem
chinuwach in, man taqal ta chwe kinkir ri uxajab'. 8
In xinb'an igasana' ruk' ja', are k'u ri kape na kub'an
na iqasana' pa ri Tyoxalaj Uxlab'ixel. 9 Pa taq ri q'ij ri'
xopan ri Jesus, upetik pa Nazaret rech Galilea, xb'an kan
ugasana' rumal ri Juan pa ri nima' Jordan. 10 Ri Jesus
are xel loq pa ri nima', xril ri kaj xjaqajob'ik, xqaj loq
ri Tyoxalaj Uxlab'ixel jer xub'an jun palomax. 11 Xtataj
xuquje' jun ch'ab'al upetik pa ri kaj xub'ij: At, at loq'alaj
nuk'ojol, kaki'kot na nuk'u'x awuk'. 12K'a te ri' xk'am b'
ik ri Jesus rumal ri Uxlab'ixel pa ri katz'inow ulew. 13
Kawinaq q'ij xk'oji'k chila' chikixo'l juyub'il taq a'waj,
xkoj k'a'mab'al pa ri ub'e rumal ri Itzel rech kaqaj pa

mak. Xepe k'u ri angelib' chupatanixik. 14 Are xokisataj

ri Juan pa che', ri Jests xe' chutzijoxik ri utz laj utzij ri
Dios pa Galilea. 15 Xub'ij: Xopan ri q'ij ri utzujum loq ri
Dios, xnaqajir loq ri rajawarem, chik'exa ik'u'x, chikojo
ri utz laj tzij. 16 Are xik'ow b'ik ri Jestis chuchi' ri cho
pa Galilea, xe'ril ri Simén rachi'l ri Andrés ri rachalal,
tajin kakik'yaq ri kik'at pa ri cho, rumal cher e chapal
taq kar. 17 Ri Jesus xub'ij chike: Chixanloq, chiniterene'j,
kinb'an na chi'we chikik'am loq achyab' wuk'. 18 Aninaq
xkitzaq kanoq ri kik'at, xeteri' b'ik chirij ri Jestis. 19 Ri
Jesus are b'ininaq chi apanoq jub'iq' xe'ril ri Jacobo rachi'
1 ri Juan e ralk'wa'l ri Zebedeo, e k'o apanoq pa ri jukub'
b'inib'al pu'wi' ri ja', tajin kakisalab'aj ri kik'at pu'wi'
rija'. 20 Ri Jesus xu'sik'ij apanoq ri achyab', ri achyab'
xkiya kan ri kitat Zebedeo kuk' ri e kajchakib' pa ri jukub’
b'inib'al, k'a te ri' xeb'e ruk' ri Jesds. 21 Are xo'pan pa
ri tinimit Capernadm, pa ri q'ij rech uxlanem, ri Jests
xok b'ik pa ri Sinagoga, xuchaple'j uya'ik k'utu'n. 22 Ri
winaq kemayijan che taq ri uk'utu'n, rumal cher man
kuxi'j ta rib' chuk'utik. Man je ta kub'ano jetaq kakib'
an ri a'jtijab' rech ri taganik. 23 Xaq k'a te' xwa'jil jun
achi pa ri Sinagoga ri k'o jun itzel uxlab'al che, xuraq
uchi' xub'ij: 24 Jesus aj Nazaret, jjas che kanim awib'
chiqaxo'l? ;La xa at petinaq chiqatukixik? In weta'm at
jachinaq. At ri' ri at cha'tal rumal ri Dios. 25Ri Jesus xub'
ij che: Chatuxlanoq, chatel b'ik che we achi ri'. 26 Ri itzel
uxlab'al xutzaq ri achi pa ri ulew ruk' chuq'ab', k'a te ri'
xuraqaqej uchi', xel b'ik che ri achi. 27 Konojel ri winaq
xkixi'j kib'!, kakitatab'ela chib'il taq kib'": ;Jas wa' we ri'?

Jun k'ak' k'utu'n wa' rumal la' qas ruk' chug'ab' kub'

ano! Pune a're itzel taq uxlab'al keniman che. 28 Rumal
wa' aninaq xel utzijoxik ri Jests pa ronojel Galilea. 29
Ri Jesus are xe'l b'ik pa ri Sinagoga e rachi'l ri Jacobo
xuquje' ri Juan xeb'e cho rachoch ri Simén xuquje' ri
Andrés. 30 Aninaq xkib'ij che ri Jesus chi ri uji' ixoq ri
Simén yawab', q'oyol pa ri usok, k'o q'aq' che. 31Ri Jesus
xqeb' ruk' ri ixoq, xuchap che ri uq'ab', xuto'o xwa'jilik.
Aninaq k'ut xel b'ik ri q'aq' che ri ixoq. Aninaq xwa'jilik
xuchaple'j kipatanixik. 32 Are xqaj ri q'ij, ri winaq xe'kik'
am b'ik ri e yawab'ib' xuquje' ri e k'o itzel taq uxlab'al
chike ruk' ri Jests. 33 Jeri' konojel ri winaq xkimulij kib'
chuchi' ri uchi' ja. 34Ri Jests xu'kunaj e k'i yawab'ib'. Xe'
resaj xuquje' itzel taq uxlab'al, man xuya ta b'e chike ri
uxlab'al xech'awik rumal cher ri itzel taq uxlab'al keta'm
uwach ri Jests. 35 Sib'alaj aq'ab'il k'a kamuquq na, xwa'
jil b'ik ri Jesus xel b'i cho ri ja, xe' pa jun le'aj utukel,
chila' xuchaple'j wi ch'awem. 36 Ri Simén e rachi'l jujun
tijoxelab' chik xeb'e chutzukuxik ri Jesus. 37 Are xkiriqo
xkib'ij che: Konojel ri winaq tajin kakitzukuj la. 38 Ri
Jesus xub'ij chike: Chujel b'ik waral, jo' chi pa taq nik'aj
le'aj chik, rech jeri' ke'ntzijoj ri utzij ri Dios, rumal cher
are wa' nupatan in petinaq. 39 Xaq jeri', xb'inik pa ronojel
Galilea, xutzijoj ri utz laj tzij pa ri Sinagoga, xuquje' xe'
resaj ri itzel taq uxlab'al chike ri winaq. 40 Xopan jun ch'
a'k achi ruk' ri Jesus, xqeb' ruk' xuki'k choch, k'a te ri'
xuta toq'ob' che xub'ij: We kaj la, chinch'ajch'ob'ej la. 41
Salab'ataj ri ranima' ri Jesus xuyuq ri uq'ab' xuchap ri
achi, xub'ij: Je' kawaj, chatch'ajch'ob'etajoq. 42 Ri achi

aninaq xutzirik, xel b'ik ri ch'a'k che. 43 Ri Jesus xutaq b’

Marcos 102



ik ri achi, xupixab'aj b'ik, xub'ij che: 44 Qas chata', mab'jj
chi che jun winaq ri xk'ulmataj awuk', xaq xwi jat jak'utu
awib' choch ri ch'awenel pa kiwi' ri winaq, chak'ama b’
ik ri sipanik ri kub'ij ri utaganik ri Moisés, rech kakil ri
winaq chi xatutzirik. 45 Are xel b'ik ri achi ruk' ri Jesus,
xuchaple'j utzijoxik chike ri winaq ri xk'ulmatajik. Rumal
ri' man xkwin ta chi ri Jests xok pa taq ri tinimit, pune

jeri' e k'i winaq a'j jaljoj taq tinimit xo'pan ruk'.

2 Ik'owinaq chi jun janipa q'ij, ri Jests xok chi b'i junmul
pa Capernauim, aninaq xtukin utzijoxik chi xopan ri Jesus
pa ri utinimit. 2 Ri winaq aninaq xkimulij kib', xkinojisaj
ri ja. Ri Jesas xuchaple'j utzijoxik ri utz laj tzij chike. 3
Xo'pan xuquje' e kajib' achyab' kuk'am b'ik jun achi che'
arinaq ri utyo'jal. 4 Man kekwin ta k'ut keqeb' ruk' ri
Jesus rumal ri kik'yal ri winaq, rumal ri' xkesaj ri uwi'
ri ja jawje' k'o wi ri Jesus, xkiqasaj b'ik ri achi ri che'
arinaq ri ub'aqil, q'oyol pa ri uch'at. 5 Are xril ri Jesds
ri kikojob'al ri achyab', xub'ij che ri achi ri che'arinaq
utyo'jal: Nuk'ojol, ri amak xekuyutajik. 6 Jujun chike ri
a'jtijab' rech ri taganik ri e t'uyul chila' xkichomaj: 7
Jas che jewa' katzijon we achi ri'? Awas ri tajin kub'
ij: “;Jachin ri' ri kakwinik kukuy makaj, we man xaq
xwi ri Dios?” 8 Qas che ri' ri q'otaj ri', ri Jesus xreta'
maj ri tajin kakichomaj ri a'jtijab' rech ri taganik. Xub'ij
chike: ;Jas che jeri' kixchomanik? 9 ;Jas ri man k'ax ta
ub'ixik che we achi ri che'arinaq utyo'jal, “xkuyutaj ri
amak” o are “chatwaljiloq, chak'ama b'ik ri ach'at, jat
cho awachoch”? 10 Rech kiwilo chi ri uK'ojol ri Achi k'o

ukwinem chukuyik makaj cho ri uwachulew. Xuch'ab'ej ri

achi ri che'arinaq ub'aqil xub'ij che, 11 Kinb'ij chawe:
Chatwa'jiloq, chak'ama b'ik ri ach'at, jat cho awachoch.
12 Ri achi xwa'jilik, chikiwach konojel ri winaq xuk'am b’
i ri uch'at, kab'inik xe'ek. Konojel ri winaq xkichaple'j
uq'ijila'xik ri Dios. Xkib'ij: Man gilom ta wi jun jastaq
jetaq we ri'. 13 Junmul chik xe' ri Jests chuchi' ri plo.
Xuya k'utu'n chike konojel ri winaq ri xo'pan ruk'. 14
Are xuchaple'j b'inem chila!, xril ri Levi uk'ojol ri Alfeo
tajin kutoq'ij alkabal rech ri tinimit Roma, ri Jesus xub'ij
che: Chinaterene'j. Ri Levi xwa'jilik, xteri' b'ik chirij ri
Jesus. 15Ri Jesus xk'oji' pu'wi' ri mexa cho rachoch ri
Levi, e k'i toq'il taq alkabal xuquje' a'jmakib' xet'uyi'k
ruk' xuquje' ri utijoxelab', sib'alaj e k'i chik ri e teren
chirij ri Jesus. 16 Are xkil ri e fariseos a'jtijab' rech ri
taganik chi ri Jesus tajin kawa' kuk' ri winaq ri', xkita
chike ri utijoxelab': ;La kawa' k'u we achi ri' kuk' ri a'
jmakib' xuquje' kuk' ri e toq'il taq alkabal? 17 Are xuta ri
Jesus ri xkib'ij, xub'ij: ;La man are kajawataj ajkun chike
ri e yawab'ib'? In man xinpe taj chikisik'ixik ri e suk’
xane xinpe chikisik'ixik ri a'jmakib'. 18 Jun q'ijal ri winaq
xkilo chi ri utijoxelab' ri Juan xuquje' ri e fariseos man
kewa' taj, e jujun xeqet ruk’ ri Jesus, xkita che: ;Jas che ri
utijoxelab' ri Juan xuquje' ri kitijoxelab' ri fariseos man
kewa' taj, are k'u le tijoxelab' la man je taj kakib'ano? 19
Ri Jesus xub'ij chike: ;La kuya k'u ri' man kewa' tarie
rech ch'ab'e'n ri ji'atz are k'o kuk'? Man kuya ta ri'. 20
Ku'riga k'u na q'ij are kesax ri ji'atz kuk', che ri q'ij ri' qas
man kewa' ta wi. 21 Man k'o ta jun kukoj jun ch'aga'p k'

ak' atz'yaq chuk'ojoxik jun qg'e'l atz'yaq. We jeri' kub'ano

kat'oqopin la ri' ri ch'aga'p k'ak' atz'yaq ri xukoj chuk'
ojoxik ri q'e'l atz'yaq, xuquje' kanimar na ri teq' che ri k'
ak' atz'yaq. 22 Xuquje' maj jun kuya k'ak' vino pa ri q'e'l
tz'u'm k'olib'al. We jeri' kub'ano, ri tz'u'm k'olib'al kat'
oqopinik, katix na ri vino xuquje' ket'oqopinik ri tz'u'm.
Are utz kaya ri k'ak' vino pa ri k'ak' tz'u'm k'olib'al. 23 Pa
jun q'ij rech uxlanem xik'ow b'i ri Jests chuxo'l ri tiko'n,
ri utijoxelab' xkichaple'j utzukuxik ri ujolom ri tiriko. 24
Ri fariseos xkib'ij che ri Jests: Chawilampe', jjas che ri
atijoxelab' kakib'an ri man ya'tal taj kab'an pa ri q'ij rech
uxlanem? 25 Ri Jests xub'ij chike: ;La man isik'im ri xub'
an junmul ri David, e rachi'l ri rajch'o'jab' are xenumik?
26 Xok b'ik pa ri Templo, xu'tija ri tyoxalaj kaxlan wa ri
xaq xwi ya'tal chike ri ch'awenelab' cho ri Dios kakitijo,
xuquje' xuya ke ri rachi'l, che ri' are ri Abiatar ch'awenel
cho ri Dios pa kiwi' ri winaq. 27 Ri q'ij rech uxlanem xb'
anik rech kukoj ri achi, man are ta ri q'ij rech uxlanem
kakojow ri achi, 28 xaq jeri' ri uK'ojol ri Achi, are kab'an

rech pu'wi' ronojel pune are ri q'ij rech uxlanem.

3Junmul chik xok b'ik ri Jests pa ri Sinagoga, chila' k'o
wi jun achi che'arinaq jun uq'ab'. 2K'o k'u jujun winaq
kakaj kakimol umak ri Jesus, xaq jeri' xaq kik'ak'ale'm
we kukunaj kanoq ri achi pa ri q'ij rech uxlanem. 3Ri
Jesus xub'ij che ri achi, ri che'arinaq uq'ab': Chattak'al
chikiwach konojel. 4K'a te ri' xub'ij chike winaq ri e k'ak'
ale'ninaq: ;Jas ya'talik kab'an pa ri q'ij rech uxlanem?
;La ya'talik kab'an utzilal o etzelal, la utz kakol jun
winaq o are utz kakamisaxik? Maj jun chike ri winaq

xch'awik. 5Ri Jesus xu'ka'yej ri winag, xyojtajik, xuquje'

xb'isonik rumal ri ukowil ri kanima', k'a te ri' xub'jj
che ri achi: Chayuqu ri aq'ab'. Are xuyuq ri uq'ab' ri
achi, xutzirik. 6 Xaq xe'l loq ri fariseos pa ri Sinagoga,
xkichaple'j uchomaxik kuk' ri herodianos jas kakib'an
chukamisaxik ri Jestis. 7Ri Jesus e rachi'l ri utijoxelab'
xe' chuchi' ri cho, sib'alaj e k'i winaq xeteri' b'i chirij. 8
Are xeta'mataj ri kub'an ri Jesus, e k'i winaq a'j Judea,
Jerusalén, Idumea, ri kepe ch'aga'p che ri Jordan, xuquje'
ri kepe pa ri tinimit Tiro xuquje' Sidén xo'pan ruk'. 9
Ri Jesus xub'ij chike ri utijoxelab' chi kakisuk'umaj jun
jukub' b'inib'al pu'wi' ri ja' rech kak'oji' ri Jests chupam
jeri' man katak'ale'x taj kumal ri winaq. 10 Jeri' rumal e
k'i xu'kunaj xuquje' konojel ri e yawab'ib' kakaj kakichap
ri Jests. 11Ri itzel taq uxlab'al are xkil ri Jests xexuki'k
choch, xkib'ij che: jAt at uK'ojol ri Dios! 12 Ri Jests xub'ij
chike ri itzel taq uxlab'al chi man kakib'ij taj jachin ri are'
. 13Ri Jesus xpaqi' pu'wi' jun juyub', xu'sik'ij b'ik ri xraj
xeb'e ruk'. 14 Chila' xu'cha' wi ri kab'lajuj u'taqo'n, rech
ku'x e rachi'l xuquje' rech ku'taq b'ik chutzijoxik ri utz laj
tzij. 15 Xuquje' xuya kwinem chike rech ke'kesaj itzel taq
uxlab'al. 16 Are wa' ri kib'i' ri e kab'lajuj ri xu'cha'o: ri
Simén ri xub'ij Pedro che, 17 ri Jacobo rachi'l ri rachalal
Juan e ralk'wa'l ri Zebedeo ri xb'ix Boanerges chike rumal
ri Jesus, 18 ri Andrés, ri Felipe, ri Bartolomé, ri Mateo, ri
Tomas, ri Jacobo uk'ojol ri Alfeo, Tadeo, ri Simén ri kab'ix
Zelote, 19 xuquje' ri Judas Iscariote, ri xjachow ri Jesus pa
kamikal. 20 K'a te ri' xok b'i ri Jesus pa jun ja, ri winaq
junmul chik xkimulij kib' ruk', rumal ri' ri Jests xuquje'

ri utijoxelab' man xekwin taj xewa'ik. 21 Are xkita ri

rachalal ri Jesus ri tajin kak'ulmatajik, xe'l b'i chi rilik,
xkib'ij: Xkonar le Jesus. 22 Ri a'jtijab' rech ri taganik ri xo'
pan pa Jerusalén xkib'ij: K'o ri Beelzebti che we achi ri',
kakwinik karesaj ri itzel taq uxlab'al rumal k'o ri kinimal
ri itzel ruk'. 23 Ri Jesus xu'sik'ij ri winaq, xub'ij we jun k'
amb'ejab'al no'j chike: ;Jas kub'an ri Itzel chi resaxik b'ik
ri itzel? 24 Ri winaq pa jun tinimit we xaq chikixo'l a're'
kech'o'jin wi, ketukin na ri' xuquje' kasach na kiwach ri'.
25 We k'o jun ja winaq xaq kech'o'jin chikixo'l a're', we ja
winaq ri' kasach na kiwach. 26 Je xuquje' we kub'an ch'o'
j ri itzel chib'il rib', man kajeqi' ta ri', xane kasach ri'
uwach. 27 Qilampe', maj jun kakwinik kelaq' pa rachoch
jun achi ri k'o uchuq'ab' we man nab'e kujat'ij ri achi
ajchoq'e ri ja. K'a te ri' kakwinik kareleq'aj b'ik ri jastaq.
28 Qas tzij kinb'ij chi'we ronojel ri makaj, xuquje' ri b'im
awas taq jastaq kakuyutaj na. 29 Xaq xwi man kakuyutaj
taj ri winaq ri kub'ij awas taq tzij che ri Tyoxalaj Uxlab'
ixel. We winaq ri' man kakuyutaj ta wi, ajmak chib'e q'ij
saq. (aion g165, aionios g166) 30 Ri Jesus xub'ij we tzij ri' rumal
cher ri winaq xkib'ij: K'o jun itzel uxlab'al che. 31K'a te
ri' xo'pan ri unan xuquje' ri e rachalal ri Jests. Xekanaj
kanoq cho ri ja ri k'o wi ri Jesus, xkitaq b'i jun winaq
chusik'ixik ri Jesus. 32Jeri' rumal sib'alaj e k'i winaq e
remel chirij, xkib'ij che: Ri anan rachi'l ri a'wachalal e k'o
cho we ja, tajin katkitzukuj. 33 Ri Jesus xub'ij: ;Jachin ri'
ri nunan, jachin ri' ri e wachalal? 34 K'a te ri' xu'ka'yej
konojel ri winaq ri e t'uyulik kisutim rij, xub'ij: Chi ri' k'o
wi ri nunan rachi'l ri e wachalal. 35 Are wachalal, are

wanab', are nunan ri winagq ri kub'an ri karaj ri nutat.

4Junmul chik ri Jesus xuchaple'j uya'ik k'utu'n chuchi'
ri plo. Sib'alaj e k'i winaq xkimulij kib' chutayik ri k'utu'n
rumal ri' xaq'an ri Jesds pa jun jukub' b'inib'al pu'wi' ri
ja'. Konojel ri winaq xek'oji' chuchi' ri plo. 2 Xuchaple'j
uk'utik sib'alaj k'i jastaq ruk' k'amb'ejab'al taq no'j jewa'
xub'ij: 3 jChitampe'! Jun ajtikolob' xe' pa tiko'nijik. 4
Are xuchikoj ri ija', nik'aj xqaj chuchi' ri b'e, xo'pan ri
chochi' xkitijo. 5 Nik'aj ija' chik xqaj chuxo'l ri ab'aj,
jawje' man nim taj ulew k'olik. Aninaq xk'iy loq ri tiko'
n rumal man naj taj qajinaq ri ulew. 6 Are xel loq ri q'
ij, xechaqi'jar ri tiko'n rumal man naj taj qajinaq ri uk'
a'mal pa ri ulew. 7 Nik'aj ija' chik xqaj chuxo'l ri k'ix,
are xek'ly loq xejiq' chuxo'l ri k'ix, man xewachin taj.
8 Ri nik'aj ija' chik xeqaj pa ri utz ulew. Are xk'iy loq,
xenima'qirik, xewachinik e jujun xkiya juwinaq lajuj, e
nik'aj oxk'al e nik'aj chik jun ciento. 9K'a te ri' xub'jj
ri Jesus: Ri k'o uxikin chutatab'exik, chutatab'ej. 10 Are
xeb'e konojel ri winaq, xeqet ri kab'lajuj utijoxelab' ruk'
ri Jesus, xkita che jas ub'anik ri k'amb'ejab'al no'j. 11
Ri Jesus xub'ij: Ya'tal chi'we ix kiweta'maj ri ajawarem
rech ri Dios; are k'u ri man e qachi'l taj ruk' k'amb'ejab’
al no'j kinb'ij chike. 12 Jeri' rumal cher pune keka'yik
man kakich'ob' taj ri kakilo, pune kakito man kakich'ob'
taj ri kakitatab'ej. Rech man kakik'ex taj kik'u'x xuquje'
man kekuyutaj taj. 13 ;Man kichomaj taj we jun k'amb'
ejab'al no'j ri'? Man kixkwin ta b'a ri kichomaj ronojel ri
nik'aj chik. 14 Ri ajtikolob' kutik ri utzij ri Dios. 15E k'o
winaq kejunumataj ruk' ri ulew ri k'o chuchi' ri b'e. Are

katatab'etaj ri tzij kumal kape ri itzel karesaj pa kanima'.

16 E jujun chik kejunumataj ruk' ri ab'aj ulew. Sib'alaj
keki'kotik are kakitatab'ej ri tzij. 17 Man katiki' ta k'u ri
tzij pa kanima', man naj taj kuq'i'o. Are kape k'axk'olal,
o kab'an k'ax chike xa rumal ri utz laj tzij, kakijelech'
uj kanoq kib'e. 18 E nik'aj chik kejunumataj ruk' ri k'ix
ulew: kakitatab'ej ri tzij. 19 Are k'u ri kirajawaxik rech
we k'aslemal rech uwachulew, ri sub'unik, xuquje' ri q'
inomal, itzel taq rayinik, kakijiq'isaj ri utz laj tzij, man
kawachin taj. (aion g165) 20 Nik'aj chik kejunumataj ruk’ ri
utz ulew. Kakitatab'ej ri tzij, kakik'amawa'j pa kanima',
kewachinik kakiya juwinaq lajuj, kakiya oxk'al, kakiya
jun ciento kiwach. 21 Xub'ij xuquje' ri Jests chike: ;La
katzij jun ldmpara k'a te ri' kaya chuxe' jun ch'at o chuxe'
jun cajon? ;La man xa kaya pa jun k'olib'al chikaj rech
katunanik? 22 Maj jun jastaq awatalik ri mat karigitaj
na, xuquje' maj jun jastaq ri xaq pa awal b'i'talik ri mat
keta'mataj na. 23 Ri k'o uxikin chutatab'exik, chutatab'
€j. 24Ri Jests xuquje' xub'ij: Chichajij iwib' che ri kito.
Ruk' ri pajb'al ri kixpajanik, ruk' ri' kapaj na ri jastaq iwe,
kaya'taj ne na uwi'. 25Ri k'o ruk' kaya'taj nim che, are k'
u ri maj k'o ruk' kamaj na che ri nitz' ri k'o ruk'. 26 Ri
Jests xub'ij: Ri ajawarem rech ri Dios kajunumataj ruk' ri
ajtikolob!' ri kuchikoj ri ija' pa ri ulew. 27 Ri ajtikolob'
pune kawarik o man kawar taj, ri ija' chi paq'ij chi chaq'
ab' tajin kak'iyik. Pune jeri' man reta'm ta k'ut jas kub'an
ri ija' che uk'iyem. 28Ri ija' kawachinik pa utukel: nab'e
katuxar loq, k'a te ri' kak'iy loq ri ujolom, k'isb'al rech
kak'iy loq ri uwach. 29 Are kutzir ri tiko'n, kaq'atik, rumal

cher xopan ri q'ij rech yakoj. 30 Xub'ij xuquje' ri Jesus:

¢Jas ruk' kaqajunamaj wi ri ajawarem rech ri Dios? ;Jas k'
amb'ejab'al no'j kaqakoj chutzijoxik rij? 31 Kajunumataj
ruk' jun uwach moxtansia. Nitz' chikiwach konojel ri ija'
are katikik. 32 Are kak'iy loq sib'alaj nim ke'ek, kux jun
nimalaj che' chikiwach ri nik'aj e tiko'n chik. Nima'q keb'
e ri ug'ab', chila' kakib'an wi kisok ri a'waj ri kerapinik.
33 Ruk' jaljoj k'amb'ejab'al taq no'j xuya uch'ob'ik ri Jesus
ri k'utu'n chike ri winaq. Jas na k'u ri xkwin ri kichomab'
al chuch'ob'ik. 34 Ruk' k'amb'ejab'al taq no'j xub'ij chike
ri winaq ronojel ri jastaq. Are xaq xwi ri utijoxelab' e k'o
ruk’, xub'ij chike jas je' kel kub'ij ri k'amb'ejab'al taq no'j.
35 Chaq'ab' che ri ¢'ij ri' xub'ij ri Jesus chike ri utijoxelab':
Chujq'ax ch'aqa'p. 36 Ri tijoxelab' xe'l b'ik kuk' ri winaq,
xeb'ek ruk’ ri Jesus pa ri jukub' b'inib'al pu'wi' ri ja', e k'
o chi nik'aj winaq xaq'an b'ik pa nik'aj taq jukub' chik,
xeb'e kuk'. 37 Are e k'o chi pu'wi' ri plo, xwaljil aq'anoq
jun nimalaj kyaqiq'al jab', ri ja' xuchaple'j okem pa ri
jukub' b'inib'al karaj kasach kanoq chuxe' ri plo. 38 Ri
Jesus tajin kawarik pa ri k'isb'al t'uyulib'al ri k'o pa ri
jukub' b'inib'al, ri e tijoxelab' aninaq xkik'asuj xkib'ij che:
iAjtij! ;la man kil la chi raj kujkamik? 39 Xwa'jilik ri Jesus,
xuyaj ri kyaqiq', k'a te ri' xub'ij che ri plo: Chatuxlanogq.
Ri plo xjori'k xuta ch'ab'exik. 40 Ri Jesuis xuta chike ri
utijoxelab': ;Jas che sib'alaj kixi'j iwib'? ;Maj ikojob'al?
41 Ri tijoxelab' sib'alaj xkixi'j kib' kakib'ij chib'il taq kib":

¢Jachin we achi ri', ri plo rachi'l ri kyaqiq' keniman che?

5Xo'pan ch'aga'p rech ri cho pa ri kulew ri winaq
gerasenos. 2 Are xqaj ri Jesus pa ri jukub' b'inib'al pu'wi'

ri ja', xk'ulax rumal jun achi, k'o jun itzel uxlab'al che,

elem loq rech chuxo'l ri e mugb'al taq kaminagqib'. 3Ri
achi chikixo'l taq ri muqgb'al kaminaqib' kak'oji' wi chi
paq'ij chi chaq'ab', man kab'an ta uyutik ruk' ch'ich' jat'
ib'al. 4Kut'oqopij taq ri ch'ich' jat'ib'al ri kajat'ib'ex rech,
maj jun kakwin chuchapik. 5 Chi chaq'ab' chi paq'ij ri
achi kak'oji' chikixo'l ri mugb'al taq kaminaqib' xuquje'
pu'wi' taq ri juyub', kuragagej uchi' xuquje' kuch'ey rib'
ruk' taq ab'aj. 6 Naj k'o wi ri achi are xril apanoq ri Jesus,
kaxik'anik xe'ek xe'xukuloq choch. 7 Ruk' chuq'ab' xuraq
uchi', xub'ij: Jesus ralk'wa'l ri nimalaj Dios ;jas che kape
la waral? B'ana la toq'ob' man kab'an ta la k'ax chwe. 8
Jewa' xub'ij ri itzel uxlab'al rumal cher ri Jests xub'ij che:
Chatel b'ik che we achi ri'. 9Ri Jesus xuta che: ;Jas ab'i'?
Ri itzel uxlab'al xub'ij: Legién nub'i', rumal sib'alaj uj k'i.
10 Ri itzel sib'alaj xuta toq'ob' che ri Jesds rech man kesax
taj b'ik pa ri tinimit ri'. 11 E k'o sib'alaj e k'i aq tajin
keyuq'ux apanoq pu'wi' ri juyub' rumal ri', ri itzel taq
uxlab'al xkib'ij che ri Jesus: 12 Ya la b'e chage kujok chike
le aq le'. 13 Ri Jesus xuya b'e chike. Ri itzel taq uxlab'
al xe'l b'ik che ri achi, xo'k chike ri keb' mil aq ri tajin
keyuq'uxik. Ri aq xech'u'jarik, xetzaq b'ik pa ri plo, xejiq'
ik. 14 Ri e yuq'ul taq aq xa'nimaj b'ik, xeb'e pa taq ri le'aj
chutzijoxik ri xk'ulmatajik, konojel k'u ri winaq xeb'e chi
rilik ri xk'ulmatajik. 15 Are xo'pan ri winaq jawje' ri k'
o wi ri Jesus xkixi'j kib' rumal xkilo ri achi ri xe'l b'ik
itzel uxlab'al chike, t'uyulik, utz uwach. 16 Ri xi'low ri xk'
ulmatajik xkitzijoj chike ri winaq jas xk'ulmataj ruk' ri
achi ri xe'l b'ik itzel uxlab'al che xuquje' jas xk'ulmataj

kuk' ri itzel taq uxlab'al. 17 Ri winaq xkita toq'ob' che ri

Jesus chi kel b'ik pa ri le'aj ri'. 18 Are tajin kaq'an ri Jesus
pa ri jukub' b'inib'al are xpe ri achi ri xe'sax itzel uxlab'
al che, xub'ij che ri Jesus chi karaj k'a te ri' chirij. 19Ri
Jesus man xraj taj, xane xub'ij che: Jat cho awachoch, jat
ruk' ri awixoqil xuquje' kuk' ri awalk'wa'l ja'tzijoj chike
jas xub'an ri Dios awuk', xel uk'u'x chawe. 20 Jeri' xe' ri
achi pa ri tinimit Decapolis chutzijoxik ri xub'an ri Jests
ruk'. Konojel ri winaq xemayijanik. 21 Sib'alaj e k'i winaq
xo'pan ruk’ ri Jesas are xopan chuchi' ri plo, rumal ri'
xaq chuchi' ri plo xkanaj wi. 22 Xopan k'ut jun k'amal b'e
rech ri Sinagoga ruk' ri Jesus ub'i'nam Jairo. Ri Jairo are
xrilb'ej uwach ri Jesus xuki' pa ri ulew. 23 Xuta toq'ob'
che, xub'ij: Raj kakam ri k'in laj numi'al, oj la wuk' je'
yari gq'ab' la pu'wi' rech kutzirik xuquje' kak'asi'k. 24
Ri Jesus xe' ruk' ri Jairo, sib'alaj e k'i winaq xeteri' b'ik
chrij, kakipaqchi' la kib'. 25 K'o jun ixoq ri xe' kab'lajuj
junab' xaq katuruw ukik'el. 26 B'enaq kuk' sib'alaj e k'i
ajkunab' usachom ronojel ri urajil, man k'o xutayij ri
xub'ano rumal cher xa xnimataj ri yab'il che. 27 Are xuto
katzijoxik ri Jesus, xok b'ik chikixo'l ri winaq, xu'chapa ri
umanta. 28Jewa' xub'ano rumal xub'ij: Kinkunatajik we
kinkwinik kinchap ri ratz'yaq ri Jests. 29 Aninaq xtani'k
ri kik' che ri ixoq, k'a te xuna'o xtani'k ri q'oxom che.
30 Qas che ri' xuna' xuquje' ri Jesus chi xel b'ik chuq'
ab' che, rumal ri' xuta chike ri winaq: ;Jachin xchapow
ri watz'yaq? 31Ri utijoxelab' xkib'ij che: K'a kata na la
jachin xchapow la ;la man kil la chi sib'alaj e k'i winaq
kepaqchi'n la? 32 Ri Jests xka'yilob'ik rech karilo jachin ri

xchapowik. 33 Are xril ri ixoq chi xreta'maj ri Jesus ri xk'

ulmatajik, aninaq xuki'k choch, xub'ij che jas ub'antajik
ri jastaq. 34Ri Jesus xub'ij che: Xatutzirik numi'al, jat pa
ja'maril, xatutzir che ri q'oxom. 35 Tajin katzijon ri Jesus
are xo'pan nik'aj achyab', kipetik cho rachoch ri Jairo, k'
amal b'e pa ri Sinagoga, xkib'ij che: Xkam ri ami'al, man
kaya ta chi latz' che le ajtij. 36 Ri Jairo man are ta xrilij ri
xb'ix che. Ri Jests xub'ij che ri Jairo: Man kaxi'j taj awib',
xaq xwi chatkojon chwe. 37 Ri Jestis man xraj taj, xeb'e
sib'alaj e k'i winaq ruk', xaq xwi xu'sik'ij b'ik ri Pedro, ri
Jacobo rachi'l ri Juan ri rachalal ri Jacobo. 38 Are xo'pan
cho rachoch ri k'amal b'e pa ri Sinagoga, ri Jests xe'ril ri
winaq tajin kakiragaqej kichi' ko'q'ik. 39 Xok b'ik pa ri
ja, xub'ij chike: ;Jas che sib'alaj kixel ch'u'j chiroq'exik
le ali? Le ali man kaminaq taj, xaq kawarik. 40 Konojel
ri winaq xkitze'j ri Jesus, ri Jesus xe'resaj loq konojel ri
winagq ri e k'o pa ri ja, xaq xwi xekanaj kanoq ri utat unan
ri ak'al rachi'l ri e tijoxelab', xeb'e jawje' ri k'o wi ri ali.
41Ri Jesuts xuchap ri ali che ri uq'ab', xub'ij che: Talita,
kum! ri kel kub'ij Ali, kinb'ij chawe: Chatwa'jiloq. 42 Ri ali
ri kab'lajuj ujunab' aninaq xwa'jilik, xuchaple'j b'inem.
Konojel ri winaq xemayijanik are xkil ri xk'ulmatajik. 43
Ri Jests xub'ij chike ri winaq chi man kakitzijoj taj ri xk'

ulmatajik, k'a te ri' xtaganik katzuq ri ali.

6 Xel b'ik ri Jests chila', e rachi'l ri utijoxelab' xe' pa
ri utinimit ri xk'iy wi. 2 Are xuriq ri q'ij rech uxlanem,
xuchaple'j uya'ik k'utu'n pa ri Sinagoga, ri winaq ri
xetowik xemayijanik, xkib'ij: ;Jawje' xuk'amawa'j wi we
k'utu'n we achi ri'? ;Jachin yo'winaq la' le eta'mab'al

che? ;Jawje' kape wi che ri kwinem chub'anik ronojel

ri mayijab'al taq jastaq? 3 jLa man are wa' ri ajanel,
ral ri Marfa, kachalal ri Jacobo, ri José, ri Judas xuquje'
ri Simén? ;La man are e ranab' ri e k'o quk' chanim?
Xkitatab'ela' k'otb'al taq chi' rumal rech ri Jests. 4 Ri
Jesus xub'ij chike: Sib'alaj nim kil jun q'alajisal utzij
ri Dios pa k'i tinimit, xaq xwi man nim taj kilik pa ri
utinimit, xuquje' man nim taj kilik kumal ri utat unan
xuquje' ri rachalal. 5 Rumal ri' man k'i taj mayijab'al taq
jastaq xub'an ri Jesus pa ri utinimit, xwi xekunataj jujun
yawab'ib' are xuya ri uq'ab' pa kiwi'. 6 Sib'alaj xmayijanik
rumal chi ri winaq man xekojon taj. Ri Jesus xik'ow pa
ronojel ri tinimit ri e k'o naqaj, xuya k'utu'n. 7 Xu'sik'ij ri
e kab'lajuj utijoxelab', pa kakab' xu'taq b'ik chutzijoxik ri
utzij ri Dios. Xuya b'ik kwinem chike pa kiwi' ronojel itzel
uxlab'al. 8 Xub'ij chike chi man kakik'am ta b'ik kiwa,
kichim, kirajil pa ri kiximb'al kipam, xane xaq xwi ri
kich'ami'y. 9 Xuquje' xub'ij chike: Chik'ama b'ik ixajab',
man kik'am ta b'ik keb' wok iwatz'yaq. 10K'a te ri' xub'ij:
Chixk'ol kanoq pa ri ja ri kixk'amawa'x wi, k'a kixel na b'
ik pa ri tinimit. 11 We man kixk'amawa'x pa jun k'olib'al,
o we ne man kakitatab'ej ri kib'ij, chitota kanoq ri ulew ri
k'o che ri iwaqan, rech jeri' kaq'alajinik chi man utz taj ri
kakib'ano. 12 Ri kab'lajuj tijoxelab' xkichaple'j utzijoxik
chike ri winaq chi rajawaxik kakik'ex kik'u'x. 13 Xe'kesaj
xuquje' itzel taq uxlab'al, xkikoj aceite rech olivo chike
ri e yawab'ib' rech kekunatajik. 14 Ri taganel Herodes
xreta'maj ri tajin kub'an ri Jesus. E jujun xkib'ij xk'astaj
loq ri Juan B'anal gasana' rumal ri' k'o ukwinem chub'

anik mayijab'al taq jastaq. 15 E nik'aj winaq chik xkib'ij:

Are Elfas. E nik'aj chik xkib'ij: Jun q'alajisal utzij ri Dios
jetaq ri xek'oji' ojer. 16 Are xuta ri Herodes ri kakib'ij ri
winagq, xub'ij: Xk'astaj loq ri Juan ri xintagan chukutixik
ri ujolom. 17 Jeri' xub'ij rumal are ri Herodes xtaqan
chutz'apixik ri Juan pa che, rumal ri Herodes xk'uli'k ruk’
ri Herodfas, rixoqil ri rachalal Felipe. 18 Ri Juan xub'ij che
ri Herodes: Ri taqanik kub'ij chi man ya'tal ta chawe katk'
uli' ruk' ri rixoqil ri awachalal. 19 Rumal ri' ri Herodfas
sib'alaj royawal che ri Juan, are karaj kukamisaj. Man
kwininaq ta k'u che. 20 Ri Herodes kuxi'j rib' cho ri Juan,
rumal ri' uchajim, reta'm chi suk' xuquje' maj umak.
Kutatab'ej ronojel ri kub'ij ri Juan pune kak'axir ranima'.
21]Jun q'ijal, are xutz'agatisaj ujunab' ri Herodes, xub'an
jun nimalaj nimaq'ij, xu'sik'ij konojel ri e rajchakib', e
rajch'o'jab' xuquje' ri e winaq ri nim kib'anik pa Galilea.
22 Ri ral ri Herodias xojow pa ri nimaq'ij, ri Herodes
xuquje' ri e rajchakib' sib'alaj je'l xkilo. Ri Herodes xub'ij
che ri ali: Chata chwe ri kawaj, qas kinya wi chawe. 23 Ri
Herodes xub'an jun ch'ekom tzij, xub'ij che: Xapakux ri
kata chwe kinya chawe, pune pa nik'aj che ri tinimit. 24
Ri ali xuta che ri unan: ;Jas kinto? Ri Herodfas xub'ij che
ri ral: Chata ri ujolom ri Juan B'anal qasana'. 25 Aninaq
xe' ri ali, xub'ij che ri taganel ri karaj: Chanim kawaj kaya
la chwe pa jun pala't ri ujolom ri Juan B'anal gasana'. 26
Ri taganel xk'axir ranima', rumal k'u ri ch'ekom tzij ri
xub'ano chikiwach ri e rajtob'om, man xraj taj xuyak
royawal ri ali. 27 Aninaq xu'taq b'ik jun rajch'o'j ri k'o
uchug'ab' chukutixik ri ujolom ri Juan. Ri achi xe'ek, xu'

kutij loq ri ujolom ri Juan ri k'o pa che'. 28 Are xtzalij log

ruk'a'm loq ri ujolom ri Juan pa jun pala't, xuya che ri
ali, ri ali xu'jacha che ri unan. 29 Ri utijoxelab' ri Juan
are xketa'maj ri xk'ulmatajik, xe'kik'ama loq ri utyo'jal
ri Juan, xe'kimuqu kanoq. 30 Ri tijoxelab' xetzalij ruk'
ri Jesus, xe'kitzijoj che ri xkib'ano xuquje' ri xkik'utu.
31 Man kekwin ta k'ut kakitij kiwa rumal ri kik'iyal ri
winaq ri xo'pan ruk' ri Jests. Rumal ri' ri Jesus xub'ij
chike ri utijoxelab': Chixanlog, jo' pa jun k'olib'al, xaq
uj wi, rech kixuxlan jub'iq'. 32 Xeb'e k'ut kitukel pa jun
jukub' b'inib'al pu'wi' ri ja', pa jun k'olib'al jawje' kub'e
k'ol wi kitukel. 33 Sib'alaj k'i winaq xi'lowik are xeb'ek
rumal ri' xe'kiterene'j b'ik chkaqan, nab'e chik xo'pan
chikiwach. 34 Are xqaj ri Jesus pa ri jukub' b'inib'al, xe'
ril sib'alaj k'i winaq, xe'l uk'u'x chike rumal je ri e k'o
chij ri maj kajyuq'. Xuchaple'j uk'utik sib'alaj k'i jastaq
chikiwach. 35 Are xqaj ri q'ij, xeqet ri tijoxelab' ruk' ri
Jesus, xkib'ij che: Xe' le q'ij, xuquje' sib'alaj naj uj k'o
wi che ri tinimit. 36 Che'taqa la b'i le winaq keb'e pa ri
tinimit ri k'o chi qanaqaj rech ke'kiloq'o jastaq ketijowik
rij. 37 Ri Jesus xub'ij chike: Chiya ix kiwa. Ri tijoxelab'
xkib'ij: Pwaq re jun junab' chak wa' kuk'am b'ik ;la kaj k'
u la kaqasach ronojel ri pwaq ri' rech ke'qatzuq we winaq
ri'? 38 ;Janipa kaxlan wa k'o iwuk'? xcha ri Jests chike. Ri
tijoxelab' xe'kila janipa k'a te ri' xkib'ij che: Job' kaxlan
wa k'o quk' rachi'l keb' kar. 39 Xtagan k'u ri Jesus rech
ket'uyub'ax ri winaq cho ri saq pa taq wokaj. 40 Ri winaq
xkimulij kib' pa taq nik'aj ciento xuquje' pa taq jujun
ciento. 41Ri Jesus xuk'am ri job' kaxlan wa rachi'l ri keb'

kar, xka'y chikaj, xutewechi'j. K'a te ri' xupirij ri kaxlan

wa, xuya chike ri utijoxelab' rech kakiya chike ri winagq.
Xujach xuquje' ri kar chikiwach konojel. 42 Konojel ri
winaq xewa'ik, sib'alaj xenojik. 43 Ri tijoxelab' xkisik'
ronojel ri ch'aga'p taq kaxlan wa ri xkanajik rachi'l ri
kar, xkimulij k'u kab'lajuj chakach. 44 Job' mil winaq ri
xetzuqik. 45 Ri Jesus tajin katzijon na kanoq kuk' winaq,
xu'taq b'ik ri utijoxelab' rech keb'e pa jun jukub' b'inib'al
pu'wi' ri ja!, kenab'ej apanoq keb'e Betsaida. 46 Are xech'
ab'etaj kanoq ri winaq rumal xe' pa ri juyub', xub'ana
ch'awem. 47 Xok chaq'ab', ri jukub' b'inib'al pu'wi' ri
ja' k'o pa ri unik'ajil ri plo. Ri Jesus k'o na kanoq utukel
chuchi' ri plo. 48 K'a kamuquq na are xe'ril ri tijoxelab'
tajin kakib'inisaj ri jukub' b'inib'al ruk' chuq'ab' rumal ri
kyaqiq' tajin ku'puyij, ri Jests kab'inik pu'wi' ri ja' xqeb'
kuk' raj xik'ow b'ik chikiwach. 49 Ri tijoxelab' are xkilo
chi tajin kab'in pu'wi' ri ja', xkiraq kichi', pa kik'u'x chi
jun sub'unel. 50 Sib'alaj xkixi'j kib' rumal ri xkilo. Ri
Jesus aninaq xu'ch'ab'ej, xub'ij chike: Chixuxlanog, In wa'
. Man kixi'j ta iwib'. 51 Xaq'an kuk' pa ri jukub' b'inib'al,
ri kyaqiq' xtani'k, ri tijoxelab' sib'alaj xemayijanik. 52
Rumal sib'alaj k'axirinaq kik'u'x chuchomaxik jas ri xb'
an chuk'iyirisaxik ri kaxlan wa. 53 Are xq'axetaj ri ja'
kumal, xo'pan pa ri tinimit Genesaret, xkiya kanoq ri
jukub' b'inib'al chuchi' ri ja'. 54 Xeqaj pa ri jukub' b'inib'
al, ri winaq aninaq xkich'ob' uwach ri Jests. 55 Ri winaq
xkiterene'j ri Jests pa ronojel ri le'aj ri xe' wi. Are xkita
konojel ri winaq jawje' k'o wi ri Jests xe'kik'am b'ik ri e
yawab'ib' cho ri kich'at rech ku'kunaj kanoq. 56 Pa taq ri

nima'q taq tinimit, nitz' taq tinimit, le'aj ri xik'ow wi ri

Marcos 117



Jesus, ri winaq xe'kiya ri e yawab'ib' pa taq ri k'ayib'al.
Xkita toq'ob' che ri Jesus rech kuya b'e chike kakichap ri

umanta. Konojel ri xkichapo ku'tzir kanogq.

7 Ri fariseos e kachi'l ri a'jtijab' rech ri taqanik ri kipetik
pa Jerusalén xkimulij kib' chrij ri Jests. 2 Xkilo chi ri
tijoxelab' man xkich'aj taj ri kiq'ab' jetaq ri kinaq'atajib’
al, are xewa'ik. 3 Are k'u ri fariseos xuquje' ri winaq a'j
Israel je' kakib'an chuch'ajik kiq'ab' jetaq ri kub'ij ri naq'
atajib'al kech ri e ri'jab' taq winaq. 4 Are ketzalij loq pa ri
k'ayib'al kakich'aj nab'e ri kiq'ab' we kakitij jun jastaq.
Xuquje' kakich'aj ri qumub'al, ri xaru' xuquje' ri pala't ri
e b'antal che ch'ich'. 5 Rumal ri', ri fariseos e kachi'l ri a'
jtijab' rech ri taganik xkita che ri Jesus: ;Jas che man
kakinimaj ta le atijoxelab' ri kub'ij ri naq'atajib'al ke ri
nima'q taq winaq, man kakich'aj ta le kiq'ab' are kewa'ik?
6 Ri Jests xub'ij chike: Qas tzij ri xub'ij ri Isafas are xutz'
ib'aj: We tinimit ri' xaq che uchi' kub'ij chi kinuq'ijila'j, ri
ranima' naj k'o wi chwe. 7 Maj kutayij kinkiq'ijila"j, ri kik'
utu'n xaq kech achyab'. 8Ri ix iwetzelam ri utaqanik ri
Dios, are k'u tajin kinimaj ri kitaganik ri achyab'. 9K'a
te ri' xub'ij: Je'l kib'an chunimaxik ri inaq'atajib'al, are
jjelech'um kanoq iwib' chunimaxik ri utaqanik ri Dios. 10
Chiwilampe', ri Moisés xub'ij: Nim chi'wila ri itat inan, ri
winaq ri ke'retzelaj ri utat unan kakamisax na. 11 Ri ik’
utu'n ix kub'ij chi ri alk'wa'laxel kuya'o kub'ij chike ri
utat unan: “Ri tob'anik ri kawaj xinya che alaq xinya che
ri Dios.” 12 We jeri' kub'ij ri alk'wa'laxel man kakwin ta
chi ri' ku'to' ri utat unan. 13 Jeri' kak'ulmataj iwuk' ix

rumal ri naq'atajib'al ri kik'utu, man kinimaj ta chik ri

utzij ri Dios, k'i jastaq jetaq we ri' kib'ano. 14 Junmul
chik ri Jests xu'sik'ij ri winaq, xub'ij chike: Chinitatab'ej
iwonojel xuquje' chich'ob'o we ri": 15 Man are ta kach'
ulujisan ri winaq ri jastaq ri kutijo xane are kach'ulujisan
ri etzelal ri kel loq pa ranima'. 16 Ri Jests xub'ij: Qas
chichomaj rij we tzij ri' we xinb'ij chi'we. 17 Are xto'taj
chub'ixik we ri', xel b'ik kuk' ri winaq, xok b'ik pa ri ja, ri
utijoxelab' xkita che jas kel kub'ij chomanik ri xub'ij. 18
Ri Jests xub'ij chike: ;Man kichomaj ta xuquje' ne lo ix
ri kinb'ij? ;La man kichomaj chi maj jun jastaq ri kutij
ri winaq kakwin chuch'ulujisaxik? 19 Rumal cher man
pa ri ranima' taj ke' wi ri kutijo xane chupam, k'a te ri'
ku'chuluj kanoq. Ruk' we ri' ri Jests xub'ij chi ronojel ri
jastaq tijowik rij, ch'ajch'oj. 20 Xuquje' xub'ij: Are kach'
ulujisan ri kel loq che ri winaq. 21 Pa ri ranima' ri winaq
kape wi ri itzel taq chomanik, gq'oyolem kuk' taq achyab'
xuquje' kuk' taq ixoqib!, ri kamisanik, ri utzukuxik e keb'
ixoqib'. 22 Ri jiq'jatik, ri etzelal, ri sub'unik, ri ub'anik
etzelal maj uq'atexik, ri k'ax ri kuna' chi jun chirij jun
rech winag, ri b'anoj tzij, ri nimal, xuquje' are man kuya
ta rib' ri winaq pa suk'umaxik. 23 Ronojel we etzelal ri' pa
ranima' ri winaq kape wi, are wa' ri kach'ulujin ri ranima'
ri winaq. 24 Xel b'ik ri Jesus chila', xe' pa jun le'aj ri k'o
pa ri tinimit Tiro rachi'l Sidén. Xok b'ik pa jun ja, are xraj
maj jun keta'manik jawje' k'o wi, man xkwin ta k'ut rawaj
rib'. 25K'o jun ixoq aninaq xreta'maj chi xopan ri Jests
chila'. Ri ixoq k'o jun ral ali, k'o jun itzel uxlab'al che,
xopanik xe'xukul cho ri Jests. 26 Ri ixoq aj Fenicia rech ri

tinimit Siria xuta toq'ob' che ri Jesus rech kakunax ri ral.

Marcos 119



27 Ri Jesus xub'ij che: Nab'e chaya b'e chike ri alk'wa'
laxelab' kewa'ik, rumal man kuya taj kamaj ri kiwa ri alk'
wa'laxelab' kak'yaq chkiwach ri tz'i'. 28 Ri ixoq xub'ij:
Je' tat, ri tz'i' kakitij xuquje' ri uxe'r taq kiwa ri alk'wa'
laxelab' ri katzaq chuxe' ri mexa. 29 Ri Jesus xub'ij che:
Rumal jeri' xab'an chutzalixik uwach ri xinb'ij chawe, ri
itzel xel b'ik che ri awal. Jat pa jororemal. 30 Are xopanik
ri ixoq cho rachoch, xu'riga ri ak'al q'oyol pa ri uch'at.
Elinaq chi b'ik ri itzel uxlab'al che. 31 Xel loq ri Jests pa
ri tinimit Tiro, xe' pa Sidén chuxukut ri plo pa Galilea,
xkanaj kanoq pa ri tinimit Decdpolis. 32 Ri Jesus are k'o
chila', xkik'am b'ik jun achi ruk' katak'to'man kach'awik,
xkita toq'ob' che kuya ri ug'ab' pu'wi'. 33Ri Jests xuk'
am b'ik ri achi utukel, xujut ri uwi' uq'ab' pa ri uxikin,
k'a te ri' xukoj uchub' cho ri raq'. 34 K'a te ri' xka'yik
cho ri kaj, xujiq'aj nim kyaqiq', k'a te ri' xub'ij che ri
achi: jEfatd! ri kel kub'ij {Chatjaqatajoq! 35 Ruk' we ri'
xjaqataj ri uxikin ri achi xuquje' xjaqataj ri uch'ab'al,
xuchaple'j ch'awem jetaq kach'aw jun utz winaq. 36 Ri
Jesus xub'ij chike ri winaq chi man kuya taj kakitzijoj
ri xk'ulmatajik, pune xu'pixib'aj, ri winaq ruk' chuq'ab’
xkitzijoj ri xk'ulmatajik. 37 Ri winaq sib'alaj xemayijanik,
xkib'ij: Utz kub'an chub'anik taq le jastaq, ku'kunaj ri e t'
o'yab' xuquje' kuya kich'ab'al ri e memab'.

8 Pa taq ri q'ij ri', sib'alaj e k'i winaq xkimulij kib'. Rumal
ri maj kakitijo, ri Jesus xu'sik'ij ri' utijoxelab' xub'ij chike:
2 Sib'alaj kintoq'ob'isaj kiwach we winaq ri' rumal xe'
oxib' q'ij e k'o wuk' maj kiwa kitijom. 3 We ke'ntaq

b'ik cho taq kachoch kekam wa' che numik pa ri b'e,

rumal maj kiwa kitijom e k'o jujun chike naj kepe wi.
4 Ri tijoxelab', xkib'ij che: ;Jawje' keqak'ama wi kiwa
konojel we winaq ri'? Naj uj k'o wi che ri tinimit. 5Ri
Jesus xuta chike: ;Janipa kaxlan wa k'o iwuk'? 6 Ri Jesus
xub'ij chike ri winaq chi ket'uyi' pa ri ulew. Xuk'am ri
wuqub' kaxlan wa, xutyoxij che ri Dios, k'a te ri' xuya
chike ri utijoxelab' rech kakijach chikiwach ri winaq.
Jeri' xkib'an ri tijoxelab'. 7 Xuquje' k'o keb' oxib' alaj taq
nitz' kar kuk'. Xutyoxij xuquje' ri Jesus che ri Dios, k'a te
ri' xub'ij chike ri utijoxelab' chi kakijach chikiwach ri
winaq. 8 Ri winaq xewa'ik, sib'alaj xenojik. Ri tijoxelab'
xkimulij na wuqub' chakach ch'aga'p kaxlan wa. 9 E kajib'
mil ri winaq ri xewa'ik. K'a te ri' xel b'ik kuk' ri winagq.
10 Xe' kuk' ri utijoxelab' pa jun jukub' b'inib'al, xe'b'e
pa ri tinimit Dalmanuta. 11 Ri fariseos xo'panik ruk’ ri
Jesus, xkichaple'j uk'otik uchi', xkita che jun k'utb'al rech
chikaj. 12 Ri Jesus naj xujiq'aj ri kyaqiq', k'a te ri' xub'ij:
¢Jas che we winaq ri' kakita jun k'utb'al rech chikaj? Qas
tzij kinb'ij maj k'utb'al kaya'taj na chike. 13 K'a te ri' xel
b'ik kuk', xe' pa jun jukub' b'inib'al, xe' ch'aga'p che ri k'
o wi. 14 Xsachan chike ri tijoxelab' xkik'am b'ik kiwa, xa
jun kaxlan wa k'o b'ik pa ri jukub' b'inib'al pu'wi' ri ja'
. 15 Ri Jesus xub'ij chike: Qas chichajij iwib' che ri ch'
am kech ri fariseos xuquje' ri Herodes. 16 Ri tijoxelab'
xkib'ij: Jeri' la kub'ij rumal maj qawa xqak'am loq. 17
Ri tijoxelab' man xkich'ob' taj chi are tajin kab'ix chike
ri k'utu'n kech ri fariseos. Are xril ri Jests we ri', xub'jj
chike: ;Jas che kib'ij chi maj iwa? ;La man kixka'yik, man

kixchomanik? ;La xa q'eqarinaq ri ichomab'al? 18 ;La xa

maj ib'oq'och chi rilik, o xa maj ixikin chutayik? ;La man
kana'taj chi'we? 19 Are xinjach ri kaxlan wa chikiwach ri
job' mil winaq ;janipa chakach ch'aga'p ximulij? Kab'
lajuj, xecha ri tijoxelab'. 20 Are xinjach chik ri wuqub'
kaxlan wa chike ri kajib' mil winaq ;Janipa chakach ch'
aqa'p ximulij? Wuqub', xecha ri tijoxelab'. 21 K'isb'al rech
xub'ij: ;La xaq je' man kich'ob' taj jas kel kub'ij ri ch'
am kech ri fariseos? 22 Are xopan ri Jesus pa ri tinimit
Betsaida, nik'aj winaq xkik'am b'ik jun moy achi ruk’
xkita toq'ob' che kuchap kanoq. 23 Ri Jests xuk'am b'ik ri
moy achi che ri uq'ab' xel b'ik pa ri tinimit. Xuchub'aj pa
ri ub'oq'och, xuya ri uq'ab' pu'wi' k'a te ri' xuta che: ;La
kawil chik? 24 Ri achi xuwaljilisaj ri uka'yeb'al xub'ij: Je',
ke'nwil chi ri winaq jer keb'antaj che' keb'inik. 25Ri Jests
xuya chik junmul ri uq'ab' pu'wi' ri u'b'oq'och ri achi, k'a
te ri' xkunatajik. Ri achi xk'ayik xuchaple'j rilik ri jastaq
jacha kub'an jun utz uwach winaq. 26 Ri Jesuis xutaq b'ik
ri achi cho rachoch, xub'ij b'ik che: Man katok ta chi b'ik
pa le tinimit xuquje' man katzijoj ta chike ri winaq jas
ri xk'ulmataj awuk'. 27 Ri Jesus e rachi'l ri utijoxelab'
xeb'e pa taq ri le'aj rech Cesarea rech Filipo. E b'enaq pa
ri b'e are xuta chike: ;In jachin in kakib'ij ri winaq? 28
Ri tijoxelab' xkib'ij: E jujun kakib'ij chi lal Juan B'anal
gasana!, e jujun chik kakib'ij chi lal lal Elfas, e nik'aj chik
kakib'ij chi lal la jun chike ri e q'alajisal taq utzij ri Dios.
29 Ri Jests xub'ij chike: jJas kib'ij ix? ;In jachin ri in? Ri
Pedro xub'ij: Lal, lal Mesfas. 30Ri Jesus xub'ij chike chi
man kakitzijoj ta chik che jun winaq jachin ri are'. 31K'a

te ri' xuchaple'j uya'ik k'utu'n, xub'ij: Ri uK'ojol ri Achi

kuriq na k'ax, ketzelax na uwach kumal ri k'amal taq kib'
e ri winaq, kumal ri kinima'qil ri e ch'awenelab' cho ri
Dios xuquje' ri a'jtijab' rech ri taganik. Sib'alaj choq'aq' k'
u wi kakamisax na, xuquje' kak'astaj na uwach churox ¢'
ij. 32RiJesus qgas k'yaqal xub'an chub'ixik, rumal ri' ri
Pedro xusik'ij b'ik pa utukel pa jun k'olib'al xuchaple'j
uyajik. 33 Xtzalq'omij ri Jesus, xu'ka'yej ri utijoxelab', k'a
te ri' xuyaj ri Pedro xub'ij: Itzel, chatel chinuwach. Man
are ta kachomaj at ri jastaq rech ri Dios xane are ri kech ri
achyab'. 34K'a te ri' xu'sik'ij ri winaq rachi'l ri utijoxelab’
xub'ij chike: We k'o ne jun karaj kuxik nutijoxel, chuk'ek’
ej rib', reqaj ri che' ripb'al xuquje' chinuterene';j. 35 Jeri'
rumal ri winagq ri karaj kukol ri uk'aslemal, kutzaq na
ri', are k'u ri kutzaq ri uk'aslemal xa rumal we xuquje'
rumal rech ri utz laj tzij, kukol na ri' ri uk'aslemal. 36
¢Jas kutayij che ri winaq kuch'ek ronojel ri q'inomal rech
uwachulew, we man kakwinik kukol ri uk'aslemal? 37 ;Jas
kakwin jun kuya cho ri uk'aslemal? 38 We k'o jun kuk'
ixib'ej nuq'alajisaxik xuquje' utzijoxik ri nutzij chike we
itzel taq winaq a'jmakib' rech we q'ij kamik. Ri uK'ojol ri
Achi kak'ix na che we winaq ri' are kape pa ri ujuluwem

ri utat e rachi'l ri tyoxalaj taq rangelib'.

9 Te k'u ri' xub'ij: Qas tzij kinb'ij chi'we, e k'o jujun chike
ri e k'o chanim man kekam ta na we man nab'e kakil ri
rulik ri ajawarem rech ri Dios ri kape na ruk' kwinem. 2
Ik'owinaq chi waqib' q'ij che we ri', ri Jests xusik'ij b'ik ri
Pedro, ri Jacobo, ri Juan, xeb'e ruk' pu'wi' jun nimalaj
juyub'. Chila' xk'exk'ob' wi ri uka'yib'al ri Jesus chikiwach

ri xeb'e ruk'. 3Ri ratz'yaq sib'alaj xrepq'unik, maj jun

winaq choch ri uwachulew ri xkwin ta ne chub'anik we
ri'. 4 Xuquje' xkik'ut kib' ri Elfas rachi'l ri Moisés tajin
ketzijon ruk' ri Jesds. 5Ri Pedro xub'ij che ri Jesus: Ajtij,
utz uj k'o waral, kujkwinik kagab'an oxib' alaj taq ja: jun
e la, jun rech le Moisés, xuquje' jun rech le Elfas. 6 Xub'ij
we ri' xa rumal xib'in ib', man gas ta xuchomaj ri xub'ij.
7K'a te ri' xpe jun sutz', xu'ch'uq konojel. Xpe jun ch'ab'
al chupam, xub'ij: Are wa' ri log'alaj nuk'ojol. Chitatab'e;.
8 Are xeka'ylob'ik, xaq xwi xkil chi uwach ri Jests. 9 Are
tajin keqaj loq pu'wi' ri juyub!, ri Jests xub'ij chike chi
man kakitzijoj ta chi che jun winaq ri xkilo, k'a te kuya'
o kakitzijoj are kak'astaj ri uK'ojol ri Achi chikixo'l ri
kaminaqib'. 10 Xkik'ol pa kanima', xa k'u kakitatab'ela la
chib'il taq kib!' jas kel kub'ij are xub'ij chi kawa'jil chikixo'
I ri kaminaqib'. 11Ri tijoxelab' xkita che ri Jests: ;Jas che
ri a'jtijab' rech ri taganik kakib'ij chi nab'e kape na ri
Elfas? 12Ri Jesus xub'ij: Qas tzij wi, ri Elfas are kape nab'
e chusuk'umaxik ronojel ri jastaq. ;Jas ta k'u che tz'ib'
atalik chi ri uK'ojol ri Achi kuriq na k'ax xuquje' ketzelax
na uwach? 13 Kinb'ij chi'we chi ri Elias xpe kanoq, ri
winaq xkib'an che ronojel ri xkaj, jetaq ri tz'ib'atalik. 14
Are xo'pan kuk' ri nik'aj tijoxelab' chik, xe'kil sib'alaj e k'i
winaq xuquje' a'jtijab' rech ri taganik tajin kakib'an ch'o'
j pa tzij kuk'. 15Ri winaq are xkil ri Jesus kexik'anik xeb'e
chuya'ik rutzil uwach. 16 Ri Jesus xuta chike: ;Jas tajin
kich'o'jij kuk'? 17 Jun achi k'o chikixo'l ri winaq xub'jj
che ri Jesus: Ajtij, xink'am loq ri nuk'ojol choch la rumal
k'o jun itzel uxlab'al che, man kuya ta b'e che kach'awik.

18 Are kukoj uchuq'ab' ri itzel uxlab'al che, katzaq pa

ri ulew, kawusuw upu'chi', kuqut'ut'ej ri uware. Xinb'jj
chike le tijoxelab' la kakesaj b'ik ri itzel uxlab'al che, man
xekwin ta che. 19 Ri Jests xub'ij: jk'ax iwe ix winaq ri maj
ikojob'al che ri Dios, naj chik in k'o iwuk"! ;Jampa' xaq in
k'o iwuk'? ;La xaq kinkoch' in ri kib'ano? Chik'ama loq ri
ala. 20 Xkik'am b'ik ri ala ruk'. Ri itzel uxlab'al xutzaq ri
ala pa ri ulew, xuchaple'j b'alka'tik, kawusuw ri upu'chi'.
21 Ri Jesus xuta che ri utat ri ala: ;Jampa' xuchaple'j we k'
ax ri' che we ala? Ri achi xub'ij: Pa ri ralk'a'lal. 22 Ri itzel
uxlab'al k'i mul raj ukamisam we ala. Utzagom pa ri q'aq'
xuquje' pa ri ja'. We kakwin la, kujto' la. Che'l ku'x la
chaqge. 23Ri Jesus xub'ij: ;Jamo ri' kab'ij we kakwin la'?
Ronojel ke' ub'anik ruk' ri winaq ri kakojon che ri Dios. 24
Ri utat ri ala aninaq xub'ij: Kinkojonik che ri Dios, chinto'
la ruk' ri nukojob'al. 25 Are xril ri Jesus chi tajin kakimulij
kib' k'i winaq, xub'ij che ri itzel uxlab'al: At uxlab'al ri
kab'an t'o'y, mem che we ala ri', chatel b'ik, man katok ta
chik che. 26 Ri uxlab'al xuragaqgej uchi', xub'irirej ri ala
ruk' chuq'ab', k'a te ri' xel b'ik che. Ri ala raj xkamik cher
xb'antajik, e k'i winaq xkib'ij: Xkam le ala. 27 Ri Jesus k'
ut xuchap ri ala che ri ug'ab', xuwa'jilisaj. Ri ala xwa'
jilik, xtak'i'k. 28 Are xok b'ik ri Jesus pa ri ja e rachi'l ri
utijoxelab', xkita che xaq pa utukel: ;Jas che man xujkwin
taj uj xqesaj b'ik ri itzel uxlab'al? 29 Xub'ij ri Jesds chike:
We itzel uxlab'al ri' xwi kel b'ik we kib'an ch'awem. 30
Xel b'ik pa ri le'aj ri', xi'k'ow b'ik pa Galilea. Are karaj ri
Jesus maj jachin keta'manik jawje' k'o wi. 31 Jeri' rumal
tajin kub'ij chike ri utijoxelab': Ri uK'ojol ri Achi kajach

na pa kig'ab' ri achyab'. Kakamisax na, churox q'ij k'ut

kak'astaj na. 32Ri tijoxelab' man xkichomaj taj jas xraj
xub'ij ruk' we ri', xkixi'j kib' xkita che jas xraj xub'ij. 33
Xo'pan pa Capernaum. Are k'o chi pa ri ja, xuta ri Jests
chike: ;Jas ri tajin kitzijoj loq are ix petinaq pa ri b'e? 34
Ri tijoxelab' man xech'aw taj, rumal pa ri b'e are xkitzijoj
la rij jachin ri nim uq'ij. Rumal pa kijujunal kakina'o chi e
nima'q chikiwach ri e kachi'l. 35Ri Jesus xt'uyi'k, xusik'
ij ri kab'lajuj utijoxelab', xub'ij chike: We k'o jun karaj
kok che nab'e chike konojel ri winaq, rajawaxik kux na
k'isb'al chike konojel xuquje' patanil ke konojel. 36 K'a
te ri' xuk'am jun ak'al xuya chikixo'l, k'a te ri' xuq'aluj
xub'ij chike: 37 Ri kuk'amawa'j jun chike we ak'alab' ri'
pa nub'i', in kinuk'amawa'j, ri kinuk'amawa'j in, man
in taj kinuk'amawa'j xane are kuk'amawa'j ri xintaqow
log. 38 Ri Juan xub'ij: Ajtij, xqil jun winaq tajin ke'resaj
itzel taq uxlab'al pa ri b'i' la, xqaq'il kanoq rumal man
qachi'l taj. 39 Ri Jesus xub'ij: Man kiq'il taj, maj jun winaq
kub'an mayijab'al taq jastaq pa ri nub'i', k'a te ri' itzel
katzijon chwe. 40 Ri man qak'ulel taj qachi'l ri'. 41 Qas
tzij kinb'ij chi'we, xapachin ri kusipaj juqub' ja' pa ri nub'
i', katoj na uk'axel che. 42 We k'o jun kutaqchi'j pa mak
jun chike we alaj taq nitz' ri', are katanik kajat'ix jun ab'
aj keb'al chuqul, kak'yaq b'ik k'a pa uk'u'x ri plo. 43 Je
xuquje' we are ri aq'ab' katutaqchi'j pa mak, chasak'ij.
Are katanik katok pa ri jun alik k'aslemal, xa jun aq'ab’
cho ri kate' pa ri tyo'nel q'aq' ri man kachup taj, ruk'
ukob'chal aq'ab'. (Geenna g1067) 44 /Ri tyo'nel q'aq' man
kachup ta wi xuquje' ri winaq man kakam taj chupam./

45 We are ri awaqan kattaqchi'n pa mak, chasak'ij. Are

katanik katok pa ri kaj, maj jun awaqan cho ri kak'yaq b’
ik pa ri tyo'nel q'aq' ruk' ukob'chal awagan. (Geenna g1067)
46 /Chila' k'ut man kakam ta wi ri winaq xuquje' man
kachup taj ri gq'aq'./ 47 We are ri ab'oq'och kattaqchi'n pa
mak, chawesaj. Are katanik katok pa ri ajawarem rech
ri Dios xa jun ab'oq'och cho ri katk'yaq b'ik pa ri tyo'
nel g'aq' ruk' ukob'chal ab'oq'och. (Geenna g1067) 48 Chila'
man kak'is ta wi ri k'axk'olal che ri winaq xane kuriq k'
ax chib'e q'ij saq, rumal man kachup ta wi ri gq'aq'. 49
Ri q'aq' are je kel ri atz'am ri kayo'w utzayil ronojel. 50
Utz ri atz'am, are k'u we kelik ri utzayil ;jas kab'an ri'
chutzalixik ri utzayil? Man kak'is ta b'a ri iwatz'amil rech

kixk'oji'k pa ja'maril kuk' konojel ri winaq.

10 Xel b'ik ri Jesus pa ri tinimit ri k'o wi, xe' pa ri
tinimit ri k'o pa Judea ch'aga'p che ri Jordan. Junmul
chik xkimulij kib' winagq, ri Jesus xuchaple'j chik uya'ik k'
utu'n chikiwach jacha ri naq'atal che kub'ano. 2 Xo'pan
nik'aj fariseos, xeqet ruk' ri Jests chub'ixik jun k'a'mab’
al che, xkib'ij: ;La ya'tal che jun achi kujach ri rixoqil?
3Ri Jesus xub'ij chike: ;Jas kub'ij ri utaqanik ri Moisés
rajawaxik kib'ano? 4Ri fariseos xkib'ij: Ri Moisés xuya b’
e chi utz katz'ib'ax jun wuj jawje' kub'ij wi chi xjach ri
ixoq, k'a te ri' kesax b'ik ri ixoq rumal ri achi. 5Ri Jests
xub'ij: Ri taganik ri' are ri Moisés xtz'ib'anik rumal man
kiwaj taj kixnimanik. 6 Man je ta ri' ub'anik are xtiktaj
loq ronojel, ri Dios xutik ri achi xuquje' ri ixoq. 7 “Rumal
ri', ri achi kuya kanoq ri utat xuquje' ri unan ke' ruk'
ri rixoqil, 8 rech xa jun tyo'jal ku'xik.” Jeri' man e keb'

ta chik xane xa e jun chik. 9 Xaq jeri' ri xunuk' ri Dios

man kuya taj kujach ri achi. 10 Are xo'pan cho ri ja, ri
tijoxelab' xkita che ri Jesus jas kel kub'ij we jastaq ri'. 11
Ri Jesus xub'ij: Ri kujach rixoqil k'a te ri' kak'uli'k chik
ruk' jun ixoq chik e keb' rixoqil xuquje' xmakunik ruk' ri
nab'e. 12 We are ri ixoq kujach rachajil k'a te ri' kak'uli'k
chik ruk' jun achi chik, kamakunik. 13 Ri winaq xe'kik'am
b'ik ak'alab' ruk’ ri Jests rech ku'chapo, ri e tijoxelab' k'
ut xe'kiyaj ri e k'amowinaq b'ik. 14 Are xril ri Jesus ri xk'
ulmatajik, xyojtajik xub'ij chike ri utijoxelab': Man ki'q'
atej ta ri ak'alab' kepe wuk', chiya b'e chike, rumal a're'
kech'ab'en na ri ajawarem rech ri Dios ri kakub'i' kik'u'x
chirij ri Dios jetaq ri kakib'an ri ak'alab' kakub'i' kik'u'x
chirij ri kitat kinan. 15 Qas tzij kinb'ij chi'we, ri man kuk'
amawa'j ta ri ajawarem rech ri Dios jetaq kab'an chuk'
amawa'xik jun laj nitz' ak'al man kakwin ta ri' kok chila'.
16 Ri Jesus xuq'alyj ri ak'alab', k'a te ri' xuya ri uq'ab' pa
kiwi' xu'tewechi'j. 17 B'enam kub'an ri Jests are kaxik'an
jun achi xopan ruk', xuki'k choch, xub'ij: Utz laj ajtij,
;jas rajawaxik kinb'ano rech kinwechab'ej ri jun alik k'
aslemal? (aionios g166) 18 Ri Jesds xub'ij che ri ala: ;Jas che
kab'ij utz chwe? jMan k'o ta jun qas utz, xane xaq xwi ri
Dios! 19 Aweta'm chik ri taganik kub'ij: Matkamisanik,
matzukuj keb' awixoqil, man katelaq' taj, man kab'an ta
b'anoj tzij chirij jun chik, man kab'an ta etzelal che jun
winaq chik, nim cha'wila ri atat anan. 20 Xub'ij ri achi:
Ronojel we ri' nuchaple'm loq ub'anik pa ri walk'a'lal. 21
Ri Jesus ko xuka'yej ri achi, k'a te ri' ruk' log'anik xub'
ij che: Xa jun jastaq chik kajawatajik kab'ano: ja'k'ayij

ronojel ri k'o awuk!, k'a te ri' chasipaj ri pwaq chike ri e

meb'aib' rech kaya'taj aq'inomal chila' chikaj, k'a te ri'
chatan loq chinaterene'j xuquje' chaweta'maj awe ri kinb'
ano. 22 Ri achi are xuta we ri' xk'axk'ob' ranima', kab'
isonik xe' cho rachoch rumal sib'alaj k'i ug'inomal k'olik.
23 Xka'yilob' ri Jesus, k'a te ri' xub'ij chike ri utijoxelab'
sib'alaj k'ax kakiriq ri q'inomab' ko'k pa ri ajawarem rech
ri Dios. 24 Ri tijoxelab' xemayijanik che ri xub'ij ri Jesus.
Junmul chik xub'ij: Walk'wa'l, sib'alaj k'ax okem pa ri
ajawarem rech ri Dios. 25 Are man k'ax taj kub'an jun
kamey kok pa ri ujolom ri b'aq t'iso'mab'al cho jun q'
inom kok pa ri ajawarem rech ri Dios. 26 Xnimataj ri
kimayijanik ri tijoxelab' rumal ri' xkichaple'j ub'ixik chib'
il taq kib' we jeri' jjachin kakwinik kukol rib'? 27 Ri Jests
ko xu'ka'yej xub'ij chike: Ri Dios kakwinik chub'anik ri
man kekwin ta ri achyab' che. 28 Xub'ij ri Pedro che ri
Jesus: ;Jas kak'ulmataj quk' uj, ri qaya'om kanoq ronojel
ri qajastaq rumal terene'xik la? 29 Ri Jests xub'ij: Qas tzij
kinb'ij chi'we: ri utzagom kanoq rachoch, e rachalal, e
ranab', utat unan, e ralk'wa'l xuquje' rulew xa rumal ri
utz laj tzij 30 kuk'amawa'j na ciento mul uk'axel pa taq
we q'ij junab' ri' rachoch, e rachalal, e ranab', u'nan, u'k'
ojol, e rulew pune kuriq k'ax ruk'. Xuquje' pa ri q'otaj
ri kape na, kuk'amawa'j ri jun alik k'aslemal. (aion g165,
aionios g166) 31 E k'i winaq sib'alaj nima'q kakina'o choch
ri uwachulew xa k'u maj kiq'ij kaya na pa ri ajawarem
rech ri Dios xuquje' e k'o man nima'q taj kakina'o are
e k'o cho ri uwachulew xa k'u nima'q na ki'lik pa ri
ajawarem rech ri Dios. 32E b'enaq pari b'e, e paqal pa

Jerusalén, ri Jests xnab'ej b'ik chikiwach. Ri e tijoxelab'

sib'alaj xemayijanik, ri nik'aj chik ri e teren loq xkixi'j
kib'. Ri Jesus xu'sik'ij ri e kab'lajuj utijoxelab' xaq kitukel
xub'ij chike ri kak'ulmatajik, xub'ij: 33 Chanim kuje' pa
Jerusalén, chila' kajach wi na ri uK'ojol ri Achi pa kiq'ab'
ri e k'amal taq kib'e ri e ch'awenelab' cho ri Dios pa kiwi'
ri winaq xuquje' ri a'jtijab' rech ri taqanik. Kakiq'at na
tzij pu'wi' rech kakamisaxik xuquje' kajach na pa kiq'
ab' ri winaq ri man a'j Israel taj. 34 Ketzelax na uwach,
kachub'ax na upalaj, karapux na xuquje' kakamisax na.
Churox q'ij k'ut kak'astaj na. 35Ri Juan xuquje' ri Jacobo
e ralk'wa'l ri Zebedeo, xeqet ruk' ri Jesus xkib'ij che: Ajtij,
kaqaj chi kaya la chage ri kaqata che la. 36 Ri Jests xub'ij:
;Jas kiwaj kinb'an iwuk'? 37 Jun chike xub'ij: Ya la b'e
chage chi pa ri ajawarem la ri kajuluwik jun chaqe kat'
uyi' na pa ri wiqiq'ab' la xuquje' jun pa ri mox la. 38 Ri
Jests xub'ij: Man iweta'm taj ri kitoq'ij ;La kiq'i' ix ri k'
ax ri kinriq na in? ;jLa kiq'i' ix ri kamikal ri kinriq na
in? 39 Ri a're' xkib'ij: Kujkwinik. Ri Jests xub'ij chike:
Kixkwin ri' kiq'i' ri k'axal ri kinriq in xuquje' ri kamikal
ri kinriq na in 40 are k'u ri uya'ik chi'we chi kixt'uyi'k pa
ri nuwiqiq'ab' xuquje' pa ri numox man in taj kab'an we
pu'wi'. Chomatal chi ri' nab'e kanoq jachin ajchog'e ri k'
olib'al ri'. 41 Are xkita ri e lajuj ri xk'ulmatajik xeyojtaj
chikij ri Jacobo xuquje' ri Juan. 42 Ri Jests xu'sik'ij xub'ij
chike: Iweta'm ix, ri winaq ri kakina'o e k'amal taq b'e
kech ri tinimit xuquje' ri nima'q kib'anik pa ri tinimit
ke'kib'an k'ax chike ri e kiwinaq. 43 Man ya'tal ta k'ut
jeri' kak'ulmataj iwuk' ix, ri karaj kux nab'yal chi'xo'l are

rajawaxik kux patanil iwe. 44 Xuquje' ri karaj kux nim

uq'ij chike konojel rajawaxik kux kajchak konojel. 45 Jeri',
rumal man ne xpe ta ri uK'ojol ri Achi rech kapatanixik
xane xpetik chuya'ik ri uk'aslemal che kikolik sib'alaj
e k'i winaq. 46 K'a te ri' xo'pan pa ri tinimit Jericé. B'
enam kub'an ri q'ij are xel b'ik ri Jesus pa Jericé e rachi'l
ri utijoxelab' xuquje' sib'alaj e k'i winaq. K'o jun moy
kuta ulimoxna ub'i' Bartimeo (ralk'wa'l ri Timeo) t'uyul
chuchi' ri b'e. 47 Are xuto chi petinaq ri Jesus aj Nazaret,
xuchaple'j uraqik uchi' xub'ij: Jests, Ralk'wa'l ri David,
che'l ku'x la chwe. 48 E k'i xkiyajo rech katani'k, man
xtani' ta k'ut xane ko xuraq uchi' xub'ij: Ralk'wa'l ri
David, che'l ku'x la chwe. 49 Xtak'i' ri Jesus, xub'ij: Chich'
ab'ej apanoq. Xaq jeri' xkich'ab'ej apanoq. Xkib'ij che:
Chatki'kotoq, katusik'ij le Jesus. 50 Ri achi xuk'yaq kanoq
ri uq'u', xch'oplajik, xqeb' loq ruk' ri Jesds. 51 Ri Jests
xuta che: ;Jas kawaj kinb'an awuk'? Ri moy achi xub'ij:
Ajtij, kawaj kinka'yik. 52 Ri Jesus xub'ij che: Ri akojob'al
xatukunaj, utz chik kate'ek. Aninaq xka'y chi junmul ri

achi, xuchaple'j uterene'xik ri Jesus pa ri b'e.

11 Are xo0'pan pa Betfagé xuquje' pa Betania, chunaqaj ri
tinimit Jerusalén pu'wi' ri juyub' Olivos, ri Jests xu'taq b’
ik e keb' chike ri utijoxelab'. 2 Xub'ij chike: Jix pa ri le'aj
ri k'o apanoq chigawach. Chila' ki'riqa wi jun laj nitz' b'
ur, jat'ital kanoq ri maj jun winaq kejeninaq. Chikira', k'a
te ri' chik'ama loq. 3 We k'o jun katow chi'we: “;Jas che
je la' kib'ano?” chib'ij che “Xa kajawataj che ri Ajawxel,
k'a te kutzalij.” 4Ri tijoxelab' xe'kiriqa ri b'ur jat'ital
kanoq pa ri b'e chuchi' jun nim uchi' ja, xkikir loq. 5

Jujun chike ri e k'o chila' xkita chike: ;Jas che tajin kikir

le b'ur? 6 Ri tijoxelab' xkib'ij chike jas ri ub'im b'ik ri
Jesus chike, jeri' xya b'e chike kumal ri winaq xkikir loq
ri b'ur. 7 Xkik'am b'ik ri k'in laj nitz' b'ur ruk’ ri Jesus,
xkiya ri e kimanta chrij ri b'ur, k'a te ri' xkejen ri Jests
chirij. 8 E k'i xkilik' ri kimanta pa ri b'e, e nik'aj chik
xkiya ug'ab' taq che' pa ri b'e ri kik'amom loq pa taq ri
juyub'. 9Ri winaq ri e nab'e xuquje' ri e terenik xkiraq
kichi' xkib'ij: jHosanna! jTewchi'tal ub'i' ri petinaq pa
ri ub'i' ri Ajawxel! 10 jTewchi'tal ri ajawarem rech ri
qatat David ri petinaq pa taq we q'ij ri'l jYo'q nimal uq'ij!
11 Are xok b'ik ri Jesus pa Jerusalén, xe' pa ri Templo.
Are xiltaj kanoq ronojel rumal, b'enaq chik ri q'ij, xe'
pa ri tinimit Betania e rachi'l ri kab'lajuj utijoxelab'. 12
Chukab' q'ij, are kelik loq pa Betania, ri Jesus xnumik. 13
Xril apanoq jun uche'al higuera ri k'o uxagq, xe'rila' k'ut
we k'o uwach. Are xopan ruk' ri che' xaq xwi uxaq xu'
riga', maj uwach rumal maja' kuriq ri q'ij kawachin ri
higos. 14 Ri Jesus xub'ij che ri uche'al higos: Maj chi jun
kutzukuj higos chawe, ri tijoxelab' xkita ri xub'ij ri Jesus.
(aion g165) 15 Are xo0'pan pa ri tinimit Jerusalén, ri Jesus
xok b'ik pa ri Templo, xuchaple'j kesaxik loq ri winaq ri
a'jk'ayib' xuquje' ri tajin keloq'o'manik. Xuwolqotij b'ik
ri kimexa ri tajin kakik'ex pwaq xuquje' ri kik'olib'al ri a'
jk'ayib' taq palomax. 16 Man xuya ta b'e che xa ta ne jun
kukoj b'ik uk'ay pa ri Templo. 17 Xuquje' xub'ij chike we
tzij ri': La man iweta'm ri tz'ib'atalik kub'ij: Ri wachoch b'
anb'al ch'awem kech konojel ri winaq ri kepe pa ronojel
ri uwachulew. Ix k'ut ib'anom kijul eleq'omab' che. 18

Are xkita ri e k'amal taq kib'e ri e ch'awenelab' cho ri

Dios pa kiwi' ri winaq xuquje' ri a'jtijab' rech ri taganik,
xkitzukuj jas je' kakib'an chukamisaxik, rumal kakixi'j
kib' choch jeri' rumal ri winaq kemayijanik che ronojel ri
uk'utu'n. 19 Are xe' ri q'ij, ri Jesus e rachi'l ri utijoxelab’
xe'l b'ik pa ri tinimit. 20 Che ri aq'ab'il are xi'k'ow b'ik
chuxukut ri uche'al ri higos, xkilo chi xchaqi'jar ri uk'
a'mal ri che'. 21 Xna'taj che ri Pedro ri ub'im kanoq ri
Jesus, xub'ij che: Ajtij, chilampe la, xchagi'jar le uche'al le
higos le xetzelaj la kanoq uwach. 22 Ri Jests xub'ij chike
ri utijoxelab': jChixkojonoq che ri Dios! 23 Qas tzij kinb'jj
chi'we, we k'o jun kub'ij che we jun juyub' ri": “Chatel b'
ik chila', jat pa le plo, qas kukojo ri kub'ij man kakab'alaj
ta uk'u'x che, kak'ulmataj na ri kub'ij.” 24 Rumal ri' kinb'
ij chi'we are kib'an ch'awem, chikojo chi xik'amawa'j ri
tajin kito rech kaya'taj na chi'we. 25 We iwoyawal che jun
are tajin kib'an ch'awem, chixkuyunoq rech ri iTat ri k'
o chila' chikaj kukuy xuquje' na ri imak ix. 26 /We k'u
man kikuy ix kimak nik'aj chik, ri iTat ri k'o chikaj man
kukuy ta ri imak ix./ 27 Junmul chik ri Jesus e rachi'l ri
utijoxelab' xo'pan pa Jerusalén. Are tajin kab'in ri Jests
pa ri Templo, xeqet ri e k'amal taq kib'e ri ch'awenelab'
cho ri Dios pa kiwi' ri winaq ruk' xuquje' ri a'jtijab' rech
ri taqanik e kachi'l ri e k'amal taq b'e kech ri winaq a'j
Israel. 28 Xkib'ij che: ;Jachin xyo'w kwinem chawe chub'
anik we jastaq ri'? ;Jachin yo'winaq kwinem chawe rech
jewa' kab'ano? 29 Xub'ij ri Jesuts chike: In xuquje' ri kinta
jun jastaq chi'we, we kixkwinik kib'ij chwe, kinb'ij chi'we
jachin yo'winaq kwinem chwe chub'anik we jastaq ri': 30

ri qasana' ri xub'an ri Juan, ;la pa ri kaj upetik wi o rech

uwachulew? 31 Xkichaple'j utayik chib'il kib', xkib'ij: We
kaqgab'ij chi rech pa ri kaj, ;jas che man xikoj taj kacha la'
chaqge? 32 Man kujkwin ta k'ut kaqab'ij chi jun winaq
xyo'w kwinem che. Jewa' xkib'ij rumal xkixi'j kib' chub'
ixik chi rech uwachulew rumal keta'm ri winaq chi ri
Juan jun q'alajisal utzij ri Dios. 33 Xaq jeri' xkib'ij che ri
Jesus: Man geta'm taj. Ri Jesds xub'ij chike: Man kinb'jj ta
xuquje' in chi'we jachin yo'winaq kwinem chwe chub'

anik we jastaqri'.

12 Ri Jests xuchaple'j tzijonem kuk' ri winaq ruk' k'
amb'ejab'al taq no'j, xub'ij: K'o jun achi xutik nik'aj uvas.
Xukoralij rij, xuk'ot jun nimalaj pich'b'al uvas, k'a te ri'
xuyak jun nimalaj ja jawje' kak'oji' wi ri chajinel. Xuya pa
qgajik chike e nik'aj ajchakib', k'a te ri' xe' pa jun utaqgkil.
2 Are xopan ri q'ij rech yakoj, xutaq b'ik jun rajchak kuk'
ri ajchakib' chutoq'ixik nik'aj rech ri yakoj. 3Ri ajchakib’
xkichap ri taqo'n, xkich'ayo, maj xkiya b'ik che, xkitaq b'
ik cho ja. 4Ri ajchoq'e ri ulew xutaq chi b'ik jun rajchak.
Ri ajchakib' xkib'an k'ax che xkiya pa uk'ixib'al xuquje'
xkiraqij loq ri ujolom. 5Xutaq chi k'u b'i jun ajchak, ri
ajchakib' k'ut xkikamisaj loq we ajchak ri'. E k'i xu'taq chi
na b'ik, e k'o xech'ay loq chike, nik'aj chik xekamisax log.
6 K'isb'al rech, ri ajchoq'e ri ulew xutaq b'ik ri xa jun uk'
ojol ri sib'alaj kuloq'aj, xub'ij: “Kakinimaj wa' we nuk'
ojol.” 7Ri ajchakib' are xkil ri uk'ojol ri ajchoq'e ri ulew
xkib'ij chib'il taq kib': “Are wa' ri kech'ab'en kanoq ri
ulew, gakamisaj, rech kagechabej kanoq ri ulew.” 8 Are
xopanik ri k'ojolaxel, xkichapo, xkikamisaj, xkesaj b'ik pa

ri ulew. 9 ;Jas k'u kub'an ri' ri ajchoq'e ri ulew are katzalij

loq? Ku'kamisaj na ri ajchakib' xuquje' kuya na ri ulew
tikb'al uvas chike nik'aj chik. 10 ;La man isik'im ri tz'ib'
atalik ri kub'ij? Ri ab'aj ri xketzelaj ri e yakol taq ja' xuxik
ri ab'aj ri qas k'o kutayij. 11 Are wa' ri uchak ri Ajawxel,
ri kuyak gamayijanik. 12 Ri kinima'qil ri winaq a'j Israel
are xkich'ob'o chi are katzijox kij pa ri k'amb'ejab'al noj,
xkaj xkichap ri Jests. Man xkib'an ta k'ut rumal cher
kakixi'j kib' chikiwach ri e winag, jeri' xkitzaq kanoq xeb'
ek. 13K'a te ri' xe'kitaq b'ik e jujun fariseos e kachi'l e
jujun herodianos ruk' ri Jesus rech kakikoj jun k'a'mab'al
che ruk’ ri tzij ri tajin kub'ij. 14 Are xo'panik xkib'ij che:
Ajtij, geta'm chi lal jun tz'aqat achi. Man kaya ta la b'e
chi jun winaq chik kab'in che la ri rajawaxik kab'an la,
rumal man are ta kil la ri keka'y ri winaq. Xane qas are
kak'ut la ri utz laj b'e ri ke' ruk' ri Dios, b'ij la chaqe ;la
ya'talik katoj che ri César ri alkabal o man ya'tal taj? 15
¢La choq'aq' kagatojo o man choq'aq' taj? Ri Jesus reta'm
jas che tajin kakib'ij che we ri', xub'ij chike: ;Jas che kikoj
k'a'mab'al pa chwe? Chik'ama loq jun pwaq rech Roma,
rech kagqilo. 16 Xkik'am b'ik ri pwagq choch ri Jesus, xub'ij
chike: ;Jachin ajchoq'e we tz'ib' ri' le k'o choch xuquje' le
palajaj? Rech ri César, xecha ri winaq. 17 Ri Jesus xub'ij:
Chiya che ri César ri rech ri César, xuquje' chiya che ri
Dios ri rech ri Dios. Konojel ri winaq xemayijanik che ri
xub'ij ri Jesus. 18 Are k'u ri saduceos ri man kakikoj taj
chi k'o k'astajib'al wach xo'pan ruk' ri Jesus, xe'kib'ij che:
19 Ajtij, ri Moisés xuk'ut chiqawach pa ri wuj ri xutz'ib'aj
chi are kakam jun achi xuquje' kakanaj kanoq ri rixoqil

maj ral. Choq'aq' wi ri rachalal ri achi ri xkamik, kak'uli'k

ruk' ri ixoq ri xkanaj kanoq rech kek'oji'k rija'l ri rachalal
ri xkamik. 20 E k'o k'u wuqub' alaxik. Ri nab'e xk'uli'k,
maj e ralk'wa'l xekanaj kanoq are xkamik. 21 Ri ukab' xk'
uli'k ruk' ri malka'n ixoq, xkam xuquje' b'ik maj e ralk'
wa'l xekanaj kanogq, je xub'an xuquje' ri urox. 22 Je xk'
ulmataj kuk' konojel k'a xkam na b'ik ri k'isb'al chike ri
wuqub', k'isb'al rech, xkam xuquje' b'ik ri ixoq. 23 Pa ri
k'astajib'al wach, jjachin chike ri achyab' qas rachajil
ri ixoq, rumal konojel xek'uli' ruk'? 24 Ri Jests xub'ij
chike: Ri ix, ix sachinaq, xa man iweta'm ta ri' ri tz'ib'
atalik xuquje' man iweta'm taj ri utzij ri Dios xuquje' ri
ukwinem. 25 Are kek'astaj ri kaminaqib', man kek'uli' taj
xuquje' man keya taj pa k'ulanem, xane je ku'x ri angelib'
ri e k'o pa ri kaj. 26 Are k'u ri k'astajib'al wach kech ri
kaminaqib', ;la man isik'im ri uwuj ri Moisés, jawje' ri
kutzijoj wi rij ri k'ix, ri Dios xub'ij che: In in uDios ri
Abraham, ri Isaac, xuquje' ri Jacob? 27 Ri Dios man kiDios
ta kaminaqib' xane kiDios e k'aslik winaq. Ri ix sib'alaj ix
sachinaq. 28 Jun chike ri a'jtijab' rech ri taganik xqeb'
ruk' ri Jesus, are xuto tajin ketzijonik xuquje' xuta ri xub'
ij ri Jesus, xuta che: ;Jachin chike ri taganik ri nim uq'ij
chike konojel? 29 Ri Jesuis xub'ij: Ri nim taqanik chike
konojel are we jun ri': Winaq a'j Israel, chitatab'ej chi
ri Dios are xa jun Ajawxel. 30 Chaloq'aj ri awAjaw Dios
ruk' ronojel awanima', ruk' ronojel ak'u'x, xuquje' ruk’
ronojel achuq'ab'. Are wa ri' taganik ri sib'alaj nim uq'ij
chike konojel. 31Ri ukab' taganik are we jun ri': Chaloq'aj
ri ajil tz'aqat, jetaq ri kab'an chuloq'axik awib' at. 32 Utz

ri xb'an la chub'ixik, ri achi xub'ij: Ajtij, qas tzij ri xb'ij la,

ri Dios xa jun, man k'o ta chi jun Dios xaq xwi ri are'. 33
Ulogq'axik ri Dios ruk' ronojel anima'aj, ruk' ronojel ku'
x xuquje' ruk' ronojel chuq'ab'. Xuquje' uloq'axik ri k'
ulja jetaq kub'an chuloq'axik rib' jun, k'o na choch ri
utzujik poron sipanik xuquje' ri utzujik ri kaminaq taq
awaj choch ri Dios. 34Ri Jesus are xrilo chi ri achi xutzalij
uwach ri xub'ij ri Jests ruk' eta'manik xub'ij che: Nagaj at
k'o wi che ri ajawarem rech ri Dios. K'a te ri' man k'o ta
chik jun winaq xub'ij jun jastaq che ri Jesus. 35 Are tajin
kuya k'utu'n ri Jesus pa ri Templo, xub'ij chike ri winaq:
¢Jas che kakib'jj ri a'jtijab' rech ri taqanik chi ri Cristo uk'
ojol ri David? 36 Ri David nojinaq che ri Tyoxalaj Uxlab'
ixel che are xub'ij: Ri Ajawxel xub'ij che ri wAjaw: Chatt'
uyul pa ri nuwiqiq'ab', k'a kinya na pa awaqan konojel
ri ak'ulel. 37 Ri David we kub'ij Ajawxel che ri Cristo,
Jjas ta k'u che ri' uk'ojol? Ri winagq sib'alaj utz xkib'an
chutatab'exik ri xub'ij ri Jesds. 38 Ri Jesus pa ri uk'utu'n
xub'ij: Chichajij iwib' chike ri a'jtijab' rech ri taganik. Utz
kakina'o kewa'kat pa taq ri k'ayib'al kikojom ri katz'yaq
ri karepq'unik, xuquje' utz kakina'o kaya rutzil kiwach.
39 Utz kakina'o ket'uyi'k pa taq ri nab'e taq t'uyulib'al
pa ri Sinagoga, xuquje' are kakicha' ri t'uyulib'al ri nim
ub'antajik pa taq ri nimaq'ij ri kesik'ix wi. 40 Kakimaj ri
kijastaq ri e malka'nib' taq ixoqib' xuquje' kakib'an ch'
awem rech ketataj kumal nik'aj winaq chik. Nimalaj ri k'
axk'olal ri kape pa kiwi' we achyab' ri' k'o na chikiwach
nik'aj chik. 41Ri Jesus xt'uyi'k chunaqaj ri k'olib'al rech
ri sipanik, xuchaple'j kika'yexik ri winaq are kakiya ri

kisipanik pa ri k'olib'al rech, ri k'o pa ri Templo. Sib'alaj e

k'l q'inomab' xkiya nima'q taq pwagq. 42 Xopan k'ut jun
malka'n ixoq, xu'ya kanoq keb' q'ana taq pwaq ri man
nim taj kilitajik. 43 Ri Jesus xusik'ij ri utijoxelab', xub'jj
chike: Qas tzij kinb'ij chi'we, we malka'n ixoq ri' are nim
xuya chikiwach konojel. 44 We nik'aj winaq xkiya ri jub'
iq' che ri nim ri k'o kuk', are k'u we ixoq ri' xuya ronojel

ri k'o ruk'.

13 Elem loq rech ri Jesus pa ri Templo, jun chike ri
utijoxelab' xub'ij che: Ajtij, chilampe sib'alaj je'l kaka'y le
nima'q taq ab'aj le kojtal che le Templo. 2 Ri Jesus xub'jj
che: ;La kawil ronojel we nimaq taq ja ri'? Man jun ab'aj
kakanaj chi kanoq pu'wi' jun ab'aj, ronojel katukix na. 3
Are xe' ri q'ij, ri Jesus xt'uyi'k pu'wi' ri juyub' Olivos, ri k'
o apanoq choch ri Templo. Ri Pedro, ri Jacobo, ri Juan,
xuquje' ri Andrés xkita che ri Jesus xaq pa utukel, xkib'ij
che: 4B'ijla chaqge ;jampa' kak'ulmataj le xb'ij la? ;Jas
kak'utuwik chi xa jub'iq' karaj kak'ulmatajik? 5Ri Jesus
xub'ij chike: Qas chichajij iwib', k'o mixsub'uwik. 6 E k'i
winaq kepe na pa ri nub'i' kakib'ij: “In ri',” xuquje' ke'
kisub' na e k'i. 7 Are kito chi k'o ch'o'j kab'anik xuquje'
katzijoxik chi kab'an na ch'o'j. Man kixtonti'r taj. Choq'
aq' wi kak'ulmataj we ri', man are ta na k'isb'al rech ri
uwachulew. 8 Kech'o'jin na jun tinimit ruk' jun tinimit
chik, xuquje' kech'o'jin na jun wok tinimit ruk' jun wok
chik. Kub'an na kab'ragan pa ronojel ri uwachulew, kape
na numik. Are wa' ri majib'al rech ri q'oxom. 9 jChichajij
iwib'! Kixjach na cho ri q'atb'al taq tzij, chixch'ay na pa
taq ri Sinagoga. Rumal we kixk'am na b'ik chikiwach

ri nima'q taq taqanelab' rech kiniq'alajisaj chikiwach.

Marcos 138



10 Nab'e na rajawaxik katzijox ri utz laj tzij pa ronojel
tinimit. 11 Man kak'axir taj iwanima' chuchomaxik ri kib'
ij are kixk'am b'ik rech kaq'at tzij pa iwi', xaq xwi chib'jj
ri kab'ix chi'we kib'ij pa ri q'otaj ri', rumal man ix taj ri'
kixch'awik xane are ri Tyoxalaj Uxlab'ixel. 12 Ri a'laxik
xaq a're' kakijach na kib' pa kamikal, ri tataxel kujach na
ri ralk'wa'l pa kamikal. Ri alk'wa'laxelab' man ke'kinimaj
ta chi na ri kitat kinan, ke'kikamisaj na. 13 Konojel ri
winaq rech ri uwachulew kaketzelaj na iwach rumal ri
nub'i', are k'u ri ko kak'oji'k, kakolotaj na. 14 Are kiwil na
ri itzel laj awas kak'oji'k jawje' ri man taqal ta wi, /jetaq
ri xutz'ib'aj ri q'alajisal tzij Daniel/ (ri kusik'ij uwach ri
wuj, chuch'ob'o ri kub'ij ri kusik'ij) ri winaq ri e k'o pa
Judea cha'nimaj b'ik cheb'o'j pa ri juyub'. 15Ri k'o pa ri
ja' ri k'o pu'wi' ri rachoch, magaj b'ik ikim chuk'amik jun
ujastaq. 16 Xuquje' ri k'o cho ri saq, matzalij loq chuk'
amik ri uq'u' xane chanimajoq. 17 Che ri q'ij ri', jk'ax ke
ri ixoqib' ri yawab' taq winaq xuquje' ri ke'kitub'isaj kal!
18 Chib'ana ch'awem rech man we ri' man kak'ulmataj
taj pa ri q'alaj. 19 Rumal ri k'ax ri kak'ulmatajik, man k'
ulmatajinaq ta wi loq pa ri majib'al rech ri uwachulew
xuquje' man kak'ulmataj ta chi na. 20 We ta mat kuko'pij
ri Dios we q'ij ri', maj jun ri' kak'asi', xa k'u kumal ke ri e
cha'talik, kak'opix na ri q'ij. 21 We k'o jun kub'ij chi'we:
“iChiwilampe', chi ri' k'o wi ri Cristo!” o “jChiwilampe',
je le' k'o wi'l” man kikoj taj. 22 Kepe na winaq kakijaluj
chi a're' e Cristo, xuquje' kakijaluj chi e q'alajisal taq utzij
ri Dios, kakib'an na k'utb'al xuquje' mayijab'al taq jastaq

rech ke'kisub' ri winaq pune are ri e cha'talik. 23 Rumal

ri' qas kinb'ij chi'we: “Chichajij iwib'.” 24 Pa taq ri q'ij ri'
are kik'ow ri nimalaj k'axal, kachup na ri q'ij xuquje' ri
ik'. 25 Ketzaq na loq ri ch'umil ri e k'o cho ri kaj xuquje'
kasach na uwach ri kaj. 26 Kiwil k'u na ri uK'ojol ri Achi
kape pa ri sutz' ruk' kwinem xuquje' juluwem. 27 Ku'
taq k'u na loq ri rangelib' ri Dios chikimulixik konojel
ri e cha'talik pa ronojel ri uwachulew. 28 Chich'ob'o ri
k'utu'n chirij ri uche'al ri higos. Are keraxar ri uq'ab’,
kek'iy loq ri uxaq, iweta'm chi xqeb' loq ri q'alaj. 29 Jeri'
xuquje' are kiwilo kak'ulmatajik we jastaq ri', chiweta'
maj chi xqeb' loq ri nupetib'al. 30 Qas tzij kinb'ij chi'we
chi man kekam ta na we winaq ri' rech we ¢'ij kamik, k'a
k'ulmataj na we jastaq ri'. 31Ri kaj xuquje' ri uwachulew
kasach na, are k'u ri nutzij maj usachik. 32 Are k'u ri q'j
xuquje' ri q'otaj, maj jun eta'maninaq, man ne keta'm taj
ri angelib', in xuquje' man weta'm taj, xane xaq xwi ri
Tataxel. 33 Chixk'asloq, xuquje' chib'ana ch'awem rumal
man iweta'm taj are kopan ri q'otaj rech ri nupetib'al.
34 Kajunumataj ruk' jun achi are ke' pa jun utagkil, ku'
ya kanoq ri e rajchakib' kakichajij apanoq ri rachoch,
kuya kanoq kitagkil konojel, xuquje' kutaq kanoq ri chajil
uchi' ja rech man kawar taj. 35 Rumal ri' chixk'asloq,
man iweta'm taj jampa' katzalij loq ri ajchoq'e ri ja, wine
are kaqaj q'ij, wine pa nik'aj ag'ab', o wine are koq' ri
ama' ak', o are ne kasagqirik. 36 Rech man kixwar taj are
ku'riga ri nupetib'al. 37 Ri kinb'ij chi'we ix, kinb'ij chike
konojel: jChixk'asloq!

14 Xa keb' q'ij chik karaj che ri nimaq'ij Pascua, xuquje'

ri nimaq'ij are katij ri kaxlan wa ri maj ch'am ruk'.

Ri e k'amal taq b'e kech ri ch'awenelab' cho ri Dios
pa kiwi' ri winaq e kachi'l ri a'jtijab' rech ri taqanik
tajin kachichomaj jas kakib'an chuchapik ri Jesus, rech
kakikamisaj. 2 Xkib'ij: Man kaqachap taj pa le nimaq'jj
rech man ketukin ta b'ik le winaq. 3 Are k'o ri Jesus pa ri
tinimit Betania pa rachoch ri Simén, ri kab'ix ch'a'k achi
che, xopan jun ixoq ruk'a'm b'ik jun k'ok' laj kunab'al. ri
b'antal che jun ri q'ayes ub'i' nardo, ri sib'alaj paqgal rajil.
Ri ixoq xupaxij ri k'olib'al ri k'o wi b'ik ri kunab'al, k'a te
ri' xuq'ij pa ujolom ri Jests. 4E k'o k'u jujun chike ri e k'o
chila' xkib'ij: ;Jas che xaq xtix we kunab'al ri'? 5La man
xa xk'ayix we jastaq ri' rech kach'ek nimalaj pwaq che
jeri' kaya chike ri meb'aib'. Sib'alaj k'ax kakib'an chuyajik
ri ixoq. 6Ri Jesus xub'ij: ;Jas che k'ax kixtzijon che we
ixoq ri'? Man kiyaj taj. Sib'alaj utz ri chak ri xub'an wuk'
. 7Ronojel q'ij e k'o ri e meb'aib' iwuk' rech ki'to'o, ri
in k'ut man in k'o taj ronojel q'ij iwuk'. 8 We ixoq ri'
xub'ano ri xkwin chub'anik na'tab'al rech chi kinmugqj'
k na. 9 Qas tzij kinb'ij chi'we pa ronojel ri uwachulew
jawje' ri katzijox wi na ri utz laj tzij, katzijox na we xub'
ano we ixoq ri'. 10 Ri Judas Iscariote, jun chike ri kab'
lajuj utijoxelab' ri Jesus, xopan chuk'ayixik ri Jests kuk'
ri e k'amal taq b'e kech ri ch'awenelab' cho ri Dios pa
kiwi' ri winaq. 11 Sib'alaj xeki'kotik are xkitab'ej rech
ri xb'ix chike, xkitzuj pwaq che ri Judas. Jeri' ri Judas
xuchaple'j utzukuxik jas kub'an chujachik ri Jesus pa kiq'
ab'. 12 Pa ri nab'e q'ij rech ri nimaq'ij, are katij ri kaxlan
wa ri maj ch'am ruk', xuquje' are kakamisax ri chij rech

ri Pascua, ri tijoxelab' xkita che ri Jesus: ;Jawje' kaj wi

la kagab'an wi ri wa'im rech Pascua? 13 Ri Jesus xub'ij
chike e keb' chike ri utijoxelab': Jix pa le tinimit. Chila'
kel wi loq jun achi ruk'a'm jun g'eb'al ja', chiterene'j b’
ik. 14 Jawje' ri kok wi b'ik ri achi, chib'ij che: “Ri ajtij
kuto: ;Jawje' k'o wi ri ja ri kinwik'owisaj wi ri nimaq'ij
Pascua, kuk' ri nutijoxelab'?” 15 Ri achi kuk'ut na chi'
wach jun nim ja ri k'o chikaj, suk'umatal chik. Chib'ana ri
qarekeq'ij chila'. 16 Xeb'ek ri tijoxelab', xo'k b'ik pa ri
tinimit, xkiriq ri achi jetaq ri xub'ij b'ik ri Jesus chike.
Jeri' xkib'ano ri rekeq'ij rech Pascua. 17 Are xok aq'ab',
xopan ri Jesus e rachi'l ri kab'lajuj utijoxelab'. 18 Are e q'
a'lik tajin kewa' pu'wi' ri mexa, ri Jests xub'ij chike: Qas
tzij kinb'ij chi'we, jun chi'we ri tajin kawa' wuk' kinuk'
ayij na. 19 Ri tijoxelab' sib'alaj xeb'isonik, xkichaple'j
utatab'elo'xik chib'il kib": ;Te'q in ri'? 20 Ri Jests xub'ij:
Jun chike ri kab'lajuj ri kumu' ri ukaxlan wa wuk' pa ri
pala't. 21 Qas tzij kinb'ij chi'we, kak'ulmataj na ruk' ri ux'
ojol ri Achi, jetaq ri tz'ib'atal loq, xa k'u k'ax rech ri k'
ayinel, are katanik we ta mat xalaxik. 22 Are tajin kewa'
ik, ri Jests xuk'am ri kaxlan wa, xutewechi'j. K'a te ri'
xujach chike ri utijoxelab', xub'ij chike: Ri' chik'ama’',
are wa' ri nutyo'jal. 23K'a te ri' xuk'am jun qumub'al,
xutyoxij che ri Dios, k'a te ri' xuya chike ri utijoxelab’,
konojel xequmunik. 24 Xub'ij chike: Are wa' ri nukik'
el rech ri k'ak' ch'ekom tzij, ri katixtob' kumal ke e k'i
winaq. 25 Qas tzij kinb'ij chi'we, man kinqumuyj ta chi na
we vino xane k'a te kinqumuj chik pa ri ajawarem rech
ri Dios ri k'ak' vino. 26 Are xb'ixotaj ri Salmos kumal,

xeb'e pwi' ri juyub' Olivos. 27 K'a te' ri xub'ij ri Jesus:

Iwonojel kinitzaq na kanogq, jeri' rumal tz'ib'atalik: Kinb'
an na k'ax che ri ajyuq' xuquje' ketukin na b'ik ri chij. 28
Are kink'astajik, kinnab'ej na b'ik chi'wach kine' je la' pa
Galilea. 29 Ri Pedro xub'ij: In man kantzaq ta la kanoq
pune konojel ri nik'aj jeri' kakib'ano. 30 Ri Jesus xub'jj
che: Qas tzij kinb'ij chawe, che we chag'ab' kamik oxmul
awawam nuwach are koq' ri ak' chukamul. 31 Ri Pedro ko
xub'ij: Pune rajawaxik kinkam uk' la, man kinwawaj ta wi
q'alajisaxik la. Konojel ri nik'aj tijoxelab' chik je xkib'ij
jacha ri xub'ij ri Pedro. 32 Xo'pan pa jun k'olib'al ub'i'
Getsemant, ri Jesus xub'ij chike ri utijoxelab'": Chixt'uyul
kanoq waral, xa ke'nb'ana na apanoq ch'awem. 33 Xu'
kam b'ik ri Pedro, ri Jacobo, ri Juan ruk'. Xuchaple'j b’
isonem xuquje' xuxi'j rib' 34 Xub'ij chike ri e k'o ruk":
Sib'alaj kab'ison ri wanima', raj kinkamik kinna'o. K'a te
ri' xub'ij chike: Chixkanaj kanoq waral, chixk'asloq. 35
Xb'in chi na apanoq jub'iq', xuki'k pa ri ulew, xuchaple'j
ub'anik ch'awem are xuto we ta k'o b'anom wi mat kuriq
ri k'axal. 36 Xub'ij: jTat! lal kakwin la chub'anik ronojel.
Man kaya ta la b'e chwe kinriq we k'ax ri', man are ta k'
u kab'an we in, xane are b'anoq ri kaj lal. 37 K'a te ri'
xtzalij kuk' ri utijoxelab', are xopan kuk' tajin kewarik.
Xub'ij: {Simén! ; Tajin ne lo katwarik? ;Man xatkwin taj
xatk'asi'k xa ta ne jun hora? 38 Chixk'asloq, chib'ana ch'
awem rech man kixqaj taj pa ri mak. Ri uxlab'al sib'alaj
karaj ri ch'awem are k'ut ri ityo'jal maj uchuq'ab'. 39 Xe'
chi junmul ri Jesus, xub'ana ch'awem. 40 Are xtzalij loq
kuk! ri tijoxelab', junmul chik tajin kewarik, rumal sib'

alaj k'ax kiwaram. Man xkiriq taj jas xkib'ij che ri Jesus.

41 Churox mul xtzalij loq kuk' ri utijoxelab', xub'ij chike:
Chixwaroq, chixuxlanoq, waral xk'is wi. Chiwilampe',
xopan ri q'otaj are kajach ri uK'ojol ri Achi pa kiq'ab' ri a'
jmakib'. 42 ;Chixwa'jilog! jJo'! Xul le kinjachowik. 43 Tajin
kach'aw na ri Jesuds are xaq k'a te xopan ri Judas, jun
chike ri kab'lajuj tijoxelab', e rachi'l sib'alaj e k'i winaq ri
e taqtal b'ik kumal ri e ch'awenelab' cho ri Dios pa kiwi'
ri winagq, a'jtijab' rech ri taganik xuquje' e k'amal taq b'e
kech ri winaq a'j Israel, kuk'am che' rachi'l sak'ib'al. 44 Ri
Judas ub'im chike ri winaq: Ri achi ri kintz'umaj are ri',
chichapa', chik'ama b'ik ruk' chuq'ab'. 45 Are xopanik ri
Judas, xqeb' ruk' ri Jests, xub'ij che: Ajtij. K'a te ri' xutz'
umaj. 46 Ri achyab' xkichap ri Jests. 47 Jun chike ri e k'o
chila' xresaj jun sak'ib'al, xusak'ij ri uxikin ri patanil rech
ri k'amal kib'e ri e ch'awenelab' cho ri Dios. 48 Ri Jesus
xub'ij chike: ;La in jun elaq'om k'ut che ri ix petinaq
chwij ruk' che' rachi'l sak'ib'al? 49 Man xinichap ta k'ut
pa taq ri q'ij are xink'oji'k iwuk' pa ri Templo. Xk'ulmataj
k'u we ri' rumal cher rajawaxik wi kak'ulmataj na ri tz'ib'
atal loq. 50 Kojonel ri utijoxelab' xa'nimaj b'ik, xkitzaq
kanoq utukel. 51 Xkichap k'ut jun ala ri uterene'm b'ik
ri Jesus, uq'u'm jun atz'yaq. 52 Ri ala xutzaq kanoq ri
atz'yaq, ch'analik, xanimaj b'ik. 53 Xkik'am b'ik ri Jests
choch ri k'amal kib'e ri ch'awenelab' cho ri Dios, chila'
xkimulij wi kib' ri e k'amal taq b'e kech wi e ch'awenelab'
cho ri Dios, ri a'jtijab' rech ri taganik xuquje' ri e k'amal
taq kib'e ri winaq a'j Israel. 54 Ri Pedro naj k'o wi kanoq
uterene'm b'ik ri Jesus, xok b'ik cho rachoch ri kinima'qgil

ri ch'awenelab' cho ri Dios. Xt'uyi'k kuk' ri ajch'o'jab’

chajinelab' kumiq' rib' chuchi' ri g'aq'. 55Ri e k'amal taq
kib'e ri ch'awenelab' cho ri Dios xuquje' ri e ya'l taq no'j
kakitzukuj jas kakib'an chugq'alajisaxik chi ri Jests ajmak,
jeri' kekwinik kakikamisaj, maj k'u umak xkiriqo. 56 E
k'i winaq xkib'an b'anoj tzij chirij ri Jests, man saq ta
k'ut ri kakib'ij. 57 E k'o k'u nik'aj winaq xkib'an we b'
anoj tzij ri' chirij ri Jesus, xkib'ij: 58 Uj xqato are xub'ij:
Kintukij we Templo ri kiq'ab' achyab' yakowinag, kinyak
k'u na jun man uq'ab' ta achi kayakowik. 59 Man ruk' ta
wa' xjunamataj uwach ri kakib'ij. 60 Xwa'jil ri k'amal b'e
kech ri ch'awenelab' cho ri Dios, xub'ij che ri Jesus: ;La
maj jas kab'ij che le kakib'ij chawe? ;Jas kel kub'ij wa' we
mak ri', ri kab'ixik xab'ano? 61Ri Jesus maj jas xub'ij. Ri
k'amal kib'e ri ch'awenelab' cho ri Dios xuta che: ;jLa
at, at Cristo, uK'ojol ri tewchi'tal laj Dios? 62 Je', in ri',
xcha ri Jesus. Kiwil na ix ri uK'ojol ri Achi, kat'uyi' na pa
ri uwiqiq'ab' ri kwinel laj Dios are kape pa ri sutz' rech
chila' chikaj. 63Ri k'amal b'e kech ri ch'awenelab' cho ri
Dios xut'oqopij ri ratz'yaq, xub'ij: ;Jas kakitayij chi na
chaqe ri e q'alajisanelab'? 64 {Qas ix xixtow ruk' ixikin
ri awas ri xub'ij! ;Jas kita che? Konojel ri winaq xkib'ij
chi taqal che kakamisaxik. 65 E k'i xkichaple'j uchub'
axik ri upalaj, xkich'uq ri ub'oq'och, xkikoj t'oyom q'ab’
che, xkib'ij: jChaq'alajisaj ri utzij ri Dios chiqawach! Ri
ajch'o'jab' chajinelab' xkilaq'ij q'ab' chupalaj. 66 Ri Pedro
are k'o cho ri ja, xik'ow b'ik jun aj ik' rech ri k'amal kib'
e ri ch'awenelab' cho ri Dios. 67 Are xrilo chi ri Pedro
tajin kumiq' rib' chuchi' ri q'aq', ko xuka'yej, xub'ij che:

Xuquje' at at k'o ruk' ri Jesus ri aj Nazaret. 68 Ri Pedro

xub'ij: Man weta'm taj uwach, man ne weta'm taj jachin
tajin katzijoj rij. K'a te ri' xel b'ik chuchi' ri q'aq', xe'
chuchi' ri uchi' ja. 69Ri aj ik' are xril ri Pedro xub'ij chike
ri e k'o chila': We jun achi ri' kachi'l we winaq ri'. 70 Ri
Pedro junmul chik xub'ij chi man reta'm taj uwach ri
Jesus. Maj naj taj ik'owinagq, are nik'aj winaq chik xkib'ij
che ri Pedro: Qas tzij wi la' at kachi'l rumal at at aj Galilea.
71 Ri Pedro xuchaple'j ub'ixik etzelal chib'il rib'. Xub'ij:
Qas tzij kinb'ij chi'we chi man weta'm taj uwach ri Jesus.
72 Xaq k'a te' xoq' jun ama' ak' chukamul. Xna'taj che ri
Pedro ri xb'ix che rumal ri Jesuis: Oxmul awawam nuwach

are koq' chukamul ri ama' ak'. Ri Pedro xuchaple'j oq'e;j.

15 Are xsaqirik, ri kinima'qil ri ch'awenelab' cho ri Dios,
ri e k'amal taq kib'e ri winaq a'j Israel xuquje' ri e yo'l taq
no'j xkichomaj jas kakib'ano. Xkiyut b'ik ri Jesus, xkik'am
b'ik choch ri Pilato. 2 Ri Pilato xuta che ri Jesus: ;La at ri
at kirey ri winaq a'j Israel? Ri Jests xub'ij che: Lal xb'in la
in jachinaq. 3Ri e k'amal taq kib'e ri e ch'awenelab' cho
ri Dios pa kiwi' ri winaq xkichaple'j utzujuxik ri Jesds che
k'i jastaq. 4Ri Pilato xub'ij che ri Jesus: ;La maj jas kab'ij
che le tajin kakib'ij chawe? Sib'alaj k'i ri amakum, jeri'
kakib'ij. 5Pune jeri' xb'ix che ri Jesuis, maj xa ta ne jun
tzij xub'ij, rumal ri' ri Pilato sib'alaj xmayijanik. 6 Pa ri
nimaq'ij, naq'atal che ri Pilato kutzoqopij jun itzel winaq
ri k'o pa che, xapachin na k'u ri kakita ri winaq. 7K'o k'u
jun achi ub'i' Barrabas, tz'apital pa ri che' kuk' ri itzel
taq winaq, rumal uk'ulel ri nim taganel pa Roma xuquje'
rumal ri kamisanik ri ub'anom. 8 Xkimulij kib' ri winaq

choch ri Pilato, xkita che kutzoqopij ri jun itzel winaq

jetaq ri naq'atalik kub'ano pa ri nimaq'ij. 9Ri Pilato xuta
chike: ;La are kiwaj kintzoqopij b'ik le kirey le winaq a'j
Israel? 10Jeri' xub'ij rumal xuch'ob'o chi ri e k'amal taq
kib'e ri e ch'awenelab' cho ri Dios xkijach ri Jests rumal
k'ax kakina' che. 11Ri e kinima'qil ri e ch'awenelab' cho
ri Dios xe'kitaqchi'j ri winaq are kakito katzoqopix ri
Barrabas. 12 Ri Pilato xuta chike: ;Jas k'u kinb'an che
le achi le kib'ij ix chi are kirey ri winaq a'j Israel? 13 Ri
winagq ko xkiraq kichi', xkib'ij: jRipoq! 14 Ri Pilato xuta
chike: ;Jas che? ;Jas xumakuj we achi ri'? Ri winaq ko
xkiraq kichi', xkib'ij: jRipoq! 15 Xraj k'u ri Pilato xuya
chike ri winaq ri kakaj xtaqanik katzoqopixik ri Barrabds,
xuquje' xtagan churapuxik ri Jesus, k'a te ri' xujach b’
ik chike rech kakiripo. 16 Ri ajch'o'jab' xkik'am b'ik ri
Jesus choch ri ja ri kak'oji' wi ri nim q'atal tzij, xe'kimulij
konojel ri kachi'l. 17 Xkikoj jun kyaq manta chirij ri Jesus,
k'a te ri' xkikem jun k'ix korona, xkikoj pa ujolom, 18
xuquje' xkib'ij: {Nim uq'ij ri kirey ri winaq a'j Israel! 19
Xkich'ay chujolom ruk' jun aj, xkichub'aj, xexuki'k choch,
kakijaluj kakiya uq'ij. 20 Are xeto'taj chuyakik kitze' chirij
ri Jesus, xkesaj ri manta chrij, xkikoj ri ratz'yaq. K'a te
ri' xkik'am b'ik pa ripik. 21 K'o jun achi ub'i' Simén aj
Cirene, utat ri Alejandro Rufo, tzalijem loq rij pa ri uchak
cho ri saq, xkitaq b'ik chi reqaxik ri ripb'al. 22 Xkik'
am b'ik ri Jesus pa ri ulew ub'i'nam Gdlgota, ri kel kub'
ij Ub'aqilal jolomaj. 23 Xkiyuja'j vino ruk' mirra, k'a te
ri' xkitzuj che, ri Jesiis man xraj taj xutijo. 24K'a te ri'
xkiripo, ri ajch'o'jab' xe'tz'anik rech kakilo jachin kach'

ekow b'ik ri ratz'yaq ri Jesus. 25Pa ri b'elejeb' hora rech

ri q'ij, xkirip ri Jesus. 26 Xkikoj we tz'ib'atalik ri' pu'wi' ri
che' ripb'al: ARE WA' RI KIREY RI WINAQ A'J ISRAEL. 27
Xerip xuquje' e keb' eleq'omab' chuxukut, jun pa umox,
jun pa uwiqiq'ab'. 28 Xk'ulmataj k'ut ri tz'ib'atal loq chirij
kub'ij: Xajilax chikixo'l ri a'jmakib'. 29 Konojel ri ki'k'ow
b'ik kakisutusa kanoq ri kijolom xuquje' kakib'ij kanoq
che ri Jests: At ri katukij ri Templo k'a te ri' pa oxib' q'ij
kayak uk'axel. 30jChatqaj loq cho ri ripb'al, chakolo awib'
| 31Ri e k'amal taq b'e kech ri ch'awenelab' cho ri Dios, e
kachi'l ri a'jtijab' rech ri taganik xkitze'j uwach ri Jests
xkib'ij che: Xkwinik xu'kol nik'aj winaq chik, man kakwin
ta k'ut kukol rib'. 32 Chugasaj loq rib' choch ri ripb'al, we
are Cristo kirey ri winaq a'j Israel rech jeri' kaqilo xuquje'
kujkojon che. Ri achyab' ri xerip ruk' kakib'ij apanoq
k'ax taq tzij che. 33 Pa ri unik'ajil q'ij xq'equ'mataj ri
uwachulew k'a te xtani' pa ri urox hora rech b'enaq q'ij.
34 Ri Jesus xuraq uchi' pa ri urox hora rech b'enaq q'ij,
xub'ij: Eloi, Eloi, ;lama sabactani? ri kel kub'ij: NuDios,
nuDios ;jas che xinya la kanoq nutukel? 35 Jujun chike ri
e k'o chila', are xkita ri xub'ij ri Jesus, xkib'ij: Chitampe',
tajin kuch'ab'ej apanoq ri Elfas. 36 Kaxik'an jun chike
ri achyab' xu'ch'agab'a loq jun q'ux pa vinagre k'a te
ri' xuxekeb'a b'ik che jun aj, xutzuj apanoq che ri Jesus,
xuquje' xub'ij: Qilampe' we qas kape ri Elias chuqasaxik.
37 Ri Jesus ruk' chuq'ab' xuraq uchi', k'a te ri' xkamik.
38 Ri atz'yaq tasb'al upam ri Tyoxalaj k'olib'al ri k'o pa
ri Templo xjisjob' pa keb' upetik chikaj k'a pa ri ulew.
39 Are xuta ri kinimal ri ajch'o'jab' chi xuraq uchi' ri

Jesus, xuquje' xrilo jas xub'an ri Jestis xkamik, xub'ij: Qas

tzij wi, we achi ri' are Uk'ojol ri Dios. 40 E k'o k'u jujun
ixoqib' naj e k'o wi keka'y apanoq. Chikixo'l e k'o ri Mar{a
Magdalena, ri Maria ri unan ri Jacobo, xuquje' ri unan ri
José, xuquje' ri Salomé. 41 We ixoqib' ri' xeteri'k, xuquje'
xkipatanij ri Jesus are k'o pa Galilea. E k'o xuquje' nik'aj
ixoqib' chik chila' ri xepaqi' ruk' are xe' pa Jerusalén. 42
B'enagq chi q'ij, (q'ij ri kasuk'umax kanoq ronojel ri katij
pa ri q'ij rech uxlanem) 43ri José aj Arimatea, jun chike
ri e ya'l taq no'j kech ri winaq a'j Israel, jun achi ri raye'
m ri ajawarem rech ri Dios, man xuxi'j taj rib', xopan ruk'
ri Pilato chutayik ri utyo'jal ri Jesus rech kumuqu. 44 Ri
Pilato sib'alaj xmayijanik are xuto chi aninaq xkam ri
Jesus, xusik'ij ri kinimal ri ajch'o'jab' xuta che la naj chik
kaminagq ri Jesus. 45 Are xkib'ij che chi ri Jests kaminaq
chik, xuya b'e che ri José xuk'am b'ik. 46 Ri José xuqasaj
b'ik ri utyo'jal ri Jesus, xub'olqg'otij b'ik pa jun k'ak' atz'
yaq ri xuloq'o, xuya' kanoq pa jun jul ri k'ottal cho jun
ab'aj, k'a te ri' xuwolqotij kanoq jun ab'aj rech kutz'apij
ri uchi' ri mugb'al. 47 Ri Maria Magdalena rachi'l ri Marifa

unan ri José xkilo jawje' xmugqi' wi kanoq ri Jesus.

16 Are xik'ow ri q'ij re uxlanem, ri Marfa Magdalena, ri
Maria unan ri Jacobo xuquje' ri Salomé xkiloq' b'i k'ok'
taq kunab'al rech ke'kikojo kan che ri utyo'jal ri Jesus.
2 Sib'alaj kamuquq na pa ri nab'e q'ij rech ri wuq q'ij,
ri ixoqib' xeb'e chuchi' ri mugb'al. 3 Kakib'ila chib'il
taq kib' pa ri b'e: ;Jachin ta k'u kab'anow toq'ob' chaqe
karesaj ri ab'aj chuchi' ri mugb'al? 4Jeri' kakib'ij rumal
ri ab'aj ri k'o chuchi' ri mugb'al sib'alaj nim. Are xo'panik

xkilo chi ri ab'aj esatal chi kanoq chuchi' ri mugb'al. 5

Xo'k b'i pa ri mugb'al, k'a te xkilo k'o jun ala t'uyulik pa
ri uwiqiq'ab' rech ri xk'oji' wi ri Jesus, sib'alaj saq ri ratz'
yagq. Ri ixoqib' sib'alaj xkixi'j kib'. 6 Ri dngel xub'ij chike:
Man kixi'j ta iwib'. Ix tajin kitzukuj ri Jesds ri xripik. Man
k'o ta chi waral, xane xk'astaj uwach. Chixka'yoq jawje' le
xk'oji' wi. 7Jix k'ut, ji'tzijoj chike ri tijoxelab' xuquje' che
ri Pedro: “Ri Jests xnab'ej apanoq chi'wach xe' je la' pa
Galilea, je la' kiwil wi na uwach, jetaq ri ub'im chi'we.” 8
Ri ixoqib' xeb'irib'ob'ik, xa'nimaj b'ik, xe'l b'ik chuchi' ri
mugb'al ruk' xib'in ib'. Maj xkitzijoj wi ri xkilo. 9 (note: The
most reliable and earliest manuscripts do not include Mark 16:9-20.)
/Are xk'astaj ri Jesus pa ri nab'e q'ij rech ri wuq ¢'ij, xuk'
ut rib' choch ri Marfa Magdalena, ri xesax wuqub' itzel
uxlab'al che. 10 Ri Marfa Magdalena xe' chutzijoxik chike
konojel ri xek'oji' ruk' ri Jesus. Konojel tajin keb'isonik
xuquje' ko'q'ik. 11 Are xub'ij chike chi xril uwach ri Jesus
k'astajinaq chik, man xkikoj taj. 12 Ri Jesds xuk'ut xuquje'
rib' chikiwach e keb' chike ri tijoxelab' are e b'enaq pa ri
kib'e cho ri saq. 13 Ri e tijoxelab' xe'kitzijoj chike ri nik'aj
tijoxelab' chik chi xkil ri Jestis, man xkikoj ta k'u ri xb'
ix chike. 14 K'isb'al re xuk'ut rib' chikiwach ri e ju'lajuj
utijoxelab' are tajin kewa'ik, xu'yajo rumal cher man xe'
kikoj ta ri xeb'in chike chi xk'astaj uwach. 15 Xub'ij chike
ri utijoxelab': Jix pa ronojel ri uwachulew, ji'tzijoj ri utz
laj taq tzij, chike konojel winaq. 16 Ri kakojonik xuquje'
kab'an uqasana' kakolotajik, are k'u ri man kakojon taq,
kaq'at na tzij pu'wi'. 17 Ri kekojon che ri nub'i', kekwin
na. Ke'kesaj itzel taq uxlab'al pa ri nub'i', ketzijon chi na

pa jule' taq tzijob'al. 18 Ke'kichap na kumatz, xuquje' we

kakiqumuj ja' ri ya'tal kamisab'al ruk', man kub'an ta k'
ax chike. We kakiya ri kiq'ab' pa kiwi' ri yawab'ib', ku'tzir
na. 19 Are xto'taj ri Jesus che tzijonem kuk' ri tijoxelab',
xk'am b'ik pa ri kaj, xe't'uyul pa ri uwiqiq'ab' ri Dios. 20
Ri tijoxelab' xeb'e chutzijoxik ri ukamikal xuquje' ri k'
astajib'al uwach ri Jests pa ronojel ri tinimit. Ri Ajawxel
xu'to'o chub'anik ri utz laj chak, xuquje' xuk'utu chi qas
kwinel wi ri utzij rumal xu'to'o ri tijoxelab' chub'anik ri

mayijab'al taq jastaq./

Lucas

1 Loq'alaj Teéfilo: E k'i ri winaq ri xkaj xkitz'ib'aj pa
cholaj ri tzijob'elil chrij ri qas xk'ulmataj waral chigaxo'l.
2 Are wa' ri xkik'ut loq chigawach ri gas xi'low ronojel ri
xk'ulmatajik pa ri majib'al re, ri e tzijol taq re ri utz laj
tzij. 3Riin xuquje' sib'alaj utz rilik xuquje' usolixik xinb'
ano rech xinweta'maj ronojel ri ucholajil ri jastaq ri xk'
ulmatajik gas pa ri majib'al rech. Rumal wa' xinchomaj
utz'ib'axik chawe pa ucholajil, nimalaj Tedfilo, 4 rech
kaweta'maj ri qas tzij chrij ri k'utu'n ri ya'om chawe. 5
Pa taq ri q'ij che ri' are taganel ri Herodes pa ri Judea,
k'o jun ch'awenel cho ri Dios ub'i' Zacarfas jun chike
ri wok e rija'l ri Abfas, ri rixoqil are ri Elisabet, rija'l ri
Aardn. 6 Kik'ulajal e utz laj taq winaq, suk' kanima' cho ri
Dios. Xeniman che ronojel ri utaqanik ri Dios. Man k'o ta
etzelal xkib'ano. 7 Maj k'u e kal rumal cher ri Elisabet
man kakwin taj kuya ral pa ri uwachulew xuquje' e nimaq
taq winaq chik. 8]Jun ¢'ijal ri Zacarias are tajin kapatanij
pa ri Templo rech ri Dios rumal cher xuriq ri q'ij are
kapatanik ri uwo kaj. 9 Jacha ri kub'ij ri naq'atajib'al
kech ri ch'awenelab' cho ri Dios pa kiwi' ri winaq, kakik'
yaq rij jachin ri ch'awenel kok b'ik pa utemplo ri Dios
chutzujik ri incienso. 10 Are tajin kaporox ri incienso, ri
winagq ri kimulim kib' tajin kakib'an apanoq ch'awem cho
ri Templo rech ri Dios. 11 Are tajin kuporoj incienso ri
Zacarfas xuk'ut rib' jun dngel choch, xtak'i' pa ri wiqiq'
ab' rech ri tzujb'al sipanik jaw ri kaporox wi ri incienso.
12 Are xril ri Zacarfas ri angel, xk'axir ranima', sib'alaj

xuxi'j rib'. 13 Ri dngel xub'ij che: Man kaxi'j ta awib'. Ri

ach'awem xtataj rumal ri Dios. Kak'oji' na jun ak'ojol ruk’
ri awixoqil Elisabet, Juan kakoj che ub'i'. 14 Sib'alaj katki'
kot na rumal rech ri ak'al, xuquje' e k'i winaq keki'kot na
we xkil uwach. 15 Jeri' rumal cher nim na uq'ij cho ri
Dios. Man kutij ta wi vino xuquje' tzam. Kanojisax na che
ri Tyoxalaj Uxlab'ixel are k'o chupam ri unan. 16 E k'i
winaq a'j Israel ketzalij na ruk' ri Ajawxel ri kiDios rumal
rech are'. 17 Kanab'ej na cho ri Ajawxel ruk' chuq'ab'
xuquje' kwinem jetaq ri xya che ri Elfas, kub'an na chi
kesuk'i' ri tat nan kuk' ri alk'wa'laxelab' xuquje' kub'
an na chi ri man keniman taj kakik'amawa'j keta'mab'al
chike ri suk' taq winaq. Rech jeri' ri winaq kakisuk'umaj
apanoq kib' chiraye'xik ri Ajawxel. 18 Ri Zacarias xub'
ij che ri dngel: ;Jas kinb'an chi reta'maxik chi qas kak'
ulmataj na we jastaq ri'? In in ri'j achi chik, ri wixoqil
xuquje' b'enaq chi ri ujunab'. 19 Ri dngel xub'ij: In in
Gabriel, in k'o cho ri Dios chanim, are' xintaqow loq chub'
ixik we utz laj taq tzij ri' chawe. 20 Rumal k'u cher man
xakoj ta ri xinb'ij chawe, katmemar kan chanim, man
katkwin taj katch'awik, ka chi k'ol na ri ak'al k'a te ri'
kajaqataj ri ach'ab'al. Kak'ulmataj na ri nutzij pari q'
otaj ri kajawatajik. 21 Ri winaq ri a'yeninaq ri Zacarias
xemayijanik rumal cher maj ri kel loq. 22 Are xel log, man
kakwin ta chik kach'awik. Xaq pa memal tzij chik xtzijon
kuk!, xkichomaj k'ut chi xa xril jun k'utb'al pa ri Tyoxalaj
k'olib'al. 23 Are xto'taj ri Zacarias che ri patanijik pa ri
Templo, xtzalij cho rachoch. 24 Ik'owinaq chi jun janipa
q'ij, ri Elisabet rixoqil ri Zacarfas xkanaj yawab' ixoq. Ri

Elisabet job' ik' xaq cho rachoch xk'oji' wi. 25 Sib'alaj utz

ri wAjaw, xinresaj pa ri nuk'ixib'al rech man kinkiyoq' ta
chi ri winaq, xcha ri Elisabet. 26 Pa ri uwagq ik' rech ri
uyawajik ri Elisabet, xtaq loq ri dngel Gabriel pa Nazaret,
jun le'aj ri k'o pa Galilea. 27 Xopan ruk' jun q'apoj ali, ub'
i' Marfa, ri tz'onom chik rumal jun achi ub'i' José, jun
rija'l ri Taqanel David. 28 Ri Gabriel xuk'ut rib' choch ri
Marfa, xub'ij che: jRutzil awach, at jun ixoq cha'talik, ri
Ajawxel k'o awuk'! 29 Ri Maria xsach uk'u'x, xk'axk'ob'
ranima', xuchomaj rij ri kub'ij ri dngel. 30 Ri dngel xub'jj
che: iMan kaxi'j ta awib' Marfa, at cha'tal rumal ri Dios!
31 Katiktaj na jun ak'al chawe, kalax na, kakoj Jesus che
ub'i'. 32 Kanimar na uq'ij, kab'ix na uk'ojol ri Nimalaj
Dios che. Ri Ajawxel Dios kukoj na che nim taqanel jetaq
ri gamam David. 33 Amaq'el kataqan na pu'wi' ri tinimit
Israel, ri utaganik maj uk'isik. (aion g165) 34 Ri Maria xub'
ij: ;Jamo ri' kak'ulmataj we ri'? Man in k'olinaq ta in
ruk' achi. 35Ri angel xub'ij che: Ri Tyoxalaj Uxlab'ixel
kaqaj na loq pa'wi'. Ri ukwinem ri nimalaj Dios katuch'uq
na. Rumal ri', ri ne' ri' ri kak'oji' na, jun Tyoxalaj ak'al,
xuquje' kub'i'na'j na Ralk'wa'l ri Dios. 36 Ri Elisabet ri
awachalal xkanaj yawab' winaq pa ri uri'job'nagil. Wagib'
ik' chik yawab' winaq pune xb'ix che kumal ri winaq chi
man kakwin taj ku'ya ral pa ri uwachulew. 37 Maj jun
jastaq ri mat kakwin ri Dios che ub'anik. 38 Ri Maria xub'
ij: In patanil rech ri Ajawxel. K'ulmataj wuk' ronojel ri
xab'ij. Ri angel xtzalijik. 39 Keb' oxib' q'ij chik ik'owinaq
we k'ulmatajem ri', ri Maria xe' pa taq ri juyub' pa ri
tinimit rech Judea. 40 Are xopan chila', xok b'ik pa ri

rachoch ri Zacarfas, xuya rutzil uwach ri Elisabet. 41

Are xuta ri Elisabet ri rutzil wach ri xya rumal ri Marfa,
xch'oplaj ri ral chupam, xnoj k'ut che ri Tyoxalaj Uxlab'
ixel. 42 Ri Elisabet xuraq uchi' chech ki'kotemal, xub'ij
che ri Marfa: Sib'alaj at tewchi'talik chikiwach konojel ri
ixoqib'. Xuquje' tewchi'tal ri awal. 43 ;Jas che xya b'e
chwe, kinulusolij ri unan ri Wajaw? 44 Are xinta ri rutzil
nuwach xuya'o, xch'oplaj ri nune' ri k'o chinupam xch'
oplaj che ki'kotemal. 45 Sib'alaj at tewchi'talik rumal
cher xakojo chi ri Ajawxel kub'an ri xuchi'j chawe. 46 Ri
Maria xub'ij: Ri wanima' sib'alaj kuq'ijila'j ri Ajawxel.
47 Sib'alaj kaki'kot ri wanima' pa ri nuDios, nukolonel.
48 Xel uk'u'x che we patanijel rech ri man nim ta uq'ij.
Konojel k'u ri winaq kakib'ij na ri' chwe chi in tewchi'
talik. 49 Jeri' rumal cher ri Tyox xuquje' kwinel laj Dios
xub'an nimalaj taq jastaq wuk'. 50 Kutoq'ob'isaj kiwach
konojel ri winaq ri e k'olik xuquje' ri kek'oji' na. Ri winaq
kakimoch' kib' choch. 51 Ruk' ri uteleb' xub'an nimalaj
taq jastaq, xusach kiwach ri winaq ri nimal chike xuquje'
ri kakinimarisaj kib'. 52 Xresaj ri taqanik pa kiq'ab' ri
nima'q kib'anik, xuya kiq'ij ri winaq ri nim taj kiq'ij. 53
Xuya jastaq kech ri kenumik, maj ke ri q'inomab' xuya'o.
54 Xuto' ri utinimit Israel, man xsachan ta che ub'anik ri
utzilal kuk'. 55 Jeri' xub'ano rumal cher xuchi'j kan che
ri gamam Abraham xuquje' amaq'el chike ri e rija'l chi
jewa' kub'an na. (aion g165) 56 Ri Marfa xkanaj kan oxib'
ik' ruk' ri Elisabet k'a te ri' xtzalij cho rachoch. 57 Are
xopan ri q'ij, kak'oji' ri ral ri Elisabet, xalax ri ral, ala ri
ral. 58 Ri uk'ulja ri Elisabet xuquje' ri e rachalal xeki'kotik

are xketa'maj chi ri Dios sib'alaj xutoq'ob'isaj uwach ri

Elisabet. 59 Are xtz'agat wajxaqib' uq'ij ri ne', xkimulij
kib' rech kakilo kakoj retal, xkaj k'ut xkikoj Zacarias che
ub'i', jetaq ri ub'i' ri utat. 60 Ri Elisabet k'ut xub'ij: Man
je tari'l Juan kub'i'na'j we ak'al ri'. 61 ;Jas che? xecha ri
winaq. Man k'o ta jun chike ri awachalal jeri' ub'i'. 62 Pa
memal tzij k'ut xkita che ri utat ri ak'al jas ub'i' ri uk'ojol
kukojo. 63 Ri Zacarfas xuta jun ch'aqa'p tz'alam chike
rech kutz'ib'aj choch jas ri b'i'aj. Sib'alaj xemayijan k'ut
are xkilo ri xutz'ib'aj “Juan ub'i'.” 64 Aninaq xjaqataj ri
uch'ab'al ri Zacarias, xuchaple'j uq'ijila'xik ri Dios. 65
Xtzijox k'u ronojel we k'ulmatajem ri' pa taq ri tinimit ri
k'o pa taq ri juyub' rech Judea, konojel ri e ku'l ja xkixi'j
kib'. 66 Konojel ri winaq ri xetowik kakitatab'ela chib'
il taq kib'": ;Jas kux we ak'al ri? Je' xkib'ij wa' rumal ¢'
alaj chi ri Ajawxel Dios k'o ruk' ri ak'al. 67 Ri Zacarias,
ri utat ri ak'al, xnoj che ri Uxlab'ixel, xub'ij: 68 Chiq'
ijila'j ri Ajawxel, ri Dios rech ri tinimit Israel, xusolij ri
utinimit, xuto'o pa ri q'oxom. 69 Xutaq loq jun kwinel laj
kolonel rija'l ri patanil rech, David. 70 Are wa' ri xuchi'j
loq ri Dios chi kichi' ri tyoxalaj taq q'alajisal taq rech ri
utzij, ojer. (aion g165) 71 Kujuto' na pa kiq'ab' ri e qak'ulel,
xuquje' pa kiq'ab' ri kaketzelaj qawach. 72 Rech kutoq'
ob'isaj kiwach ri e gamam rumal cher xna'taj che ri ch'
ekom tzij ri xub'ano. 73 Are wa' ri ch'ekom tzij xub'an
kan ruk' ri gamam Abraham. 74 Xujesax na pa kiq'ab' ri
gak'ulel rech kaqapatanij ri Dios man ruk' ta xib'in ib', 75
ruk' jun tyoxalaj k'aslemal xuquje' suk'al, pa ronojel q'ij
rech ri qak'aslemal. 76 At, nuk'ojol, kab'ix na q'alajisal

rech ri utzij ri nimalaj Dios chawe, kasuk'umaj na apanoq

ri ub'e ri Ajawxel. 77 Katzijoj na jas kakib'an ri winaq
rech kekolotajik xuquje' kekuyutaj che ri kimak. 78 Tyox
che ri utoq'ob' ri Dios, katunan na ri tunal rech pa ri kaj,
chigaxo'l. 79 Ku'tunaj na ri e k'o pa ri q'equ'mal, pa ri uq'
equ'mal ri kamikal, xuquje' kuk'am na qab'e pa ri ub'eal
ri ja'maril. 80 Xk'iy k'u ri Juan, sib'alaj xpe uchuq'ab' pa
ri ranima'. Xk'oji' pa ri katz'inow ulew k'a pa ri q'ij are

xuk'ut rib' chkiwach ri winaq a'j Israel.

2 Pa taq ri q'ij ri', xya jun taqanik rumal ri César Augusto
rech konojel ri winaq kakitz'ib'aj kib'. 2 (Are wa' ri nab'e
ajilanik ri xb'anik che ri' are q'atal tzij ri Cirenio pa ri
tinimit Siria.) 3 Konojel xetzalij pa taq ri kitinimit, rech
kakitz'ib'aj kib' pa ri ajilanik. 4 Ri José xel b'ik pa ri le'
aj Nazaret, xe' pa Galilea pa ri tinimit Belén ri k'o pa ri
tinimit Judea, najtir uk'olib'al ri David. 5 Xuk'am b'ik ri
rixoqil Marfa rech ku'tz'ib'aj rib', yawab' ixoq chik. 6 Are
k'o pa ri tinimit Belén, xopan ri q'ij kalax ri ne'. 7 Xk'oji'
k'u ri nab'e ral ala ri Marfa, xub'alq'otij k'ut pa atz'yaq,
xuq'oyob'a pa jun rechab'al awaj rumal cher man xkiriq
ta chi jun k'olib'al jawje' kekanaj wi kanoq. 8 E k'o k'
u a'jyuq'ab’' cho taq ri saq che ri chaq'ab'il ri' tajin ke'
kichajij ri kichij. 9 Xaq k'a te' xuk'ut rib' chikiwach jun
angel tagom loq rumal ri Ajawxel Dios. Ri ujuluwem ri
Dios xsutin chikij. Ri a'jyuq'ab' xkixi'j kib'. 10 Ri angel
xub'ij chike: Man kixi'j ta iwib', nuk'amom loq utz laj tzij
chi'we, ri kuya na ki'kotemal chike konojel ri winaq. 11
Kamik xalax pa ri utinimit ri David jun Kolonel, are ri
Mesfas ri Ajawxel. 12 Ri retal chi'we are chi: Kiriq na jun

laj ak'al, b'alq'otital pa atz'yaq, q'oyob'atal pa jun rechab'

al awaj. 13 Xaq k'a te xepe sib'alaj e k'i angelib' ruk' ri
nab'e angel, xkiq'ijila'j ri Dios, xkib'ij: 14 Jjuluwem che ri
Dios ri k'o pa ri kaj, ja'maril kuk' ri winaq ri ku'loq'aj ri
Dios, ri e k'o cho ri uwachulew! 15 Are xetzalij ri angelib'
pa ri kaj, ri a'jyuq'ab' xkib'ij chib'il taq kib': Jo' pa Belén,
je'qila ri xutzijoj ri Ajawxel chage. 16 Aninaq xeb'e pa ri
le'aj, xe'kiriqa ri Maria, ri José xuquje' ri k'in laj ak'al q'
oyol pa ri rechab'al awaj. 17 Are xiltaj kumal, ri a'jyuq'ab'
xkitzijoj chike konojel ri winag, ri xkilo xuquje' ri xub'ij
ri angel chike. 18 Konojel ri winaq ri xetow ronojel ri
xkitzijoj ri a'jyuq'ab' xemayijanik. 19 Are k'u ri Marfa
xuyak pa ranima' ronojel we jastaq ri', amaq'el xuchomaj
rij. 20 Ri a'jyuq'ab' xetzalij chuchajixik ri kichij, xkiq'ijila'
j ri Dios rumal ri xkilo xuquje' xkito. Je xk'ulmatajik jetaq
ri xutzijoj ri dngel chike. 21 Are xik'ow wajxaqib' q'ij, xkoj
retal ri ne', Jests xkoj che ub'i'. Are wa' ri ub'i' ri xb'ix
rumal ri dngel are maja' kalaxik. 22 Xopan ri q'ij ri katzuj
ri sipanik rech ch'ajch'ojil jetaq ri kutoq'ij ri utaganik ri
Moisés, are kak'oji' jun ak'al, xaq jeri' ri utat unan xkik'
am b'ik pa Jerusalén chutzujik cho ri Ajawxel. 23 Kub'ij ri
taganik: We ala ri nab'yal ral ri ixoq, rajawaxik katzuj cho
ri Dios e keb' tukmux o juk'ulaj palomax. 24 Xaq jeri'
xkitzuj ri sipanik jetaq ri kub'ij ri utaganik ri Ajawxel,
keb' tukmux o juk'ulaj palomax. 25Pa taq ri q'ij ri', k'o
jun achi ub'i' Simedn pa ri tinimit Jerusalén, we achi ri'
suk' xuquje' utz ranima' raye'm chi kulkub'isax uk'u'x ri
tinimit Israel. 26 K'uttal k'u choch chi man kakam taj we
man nab'e karil kan uwach ri Mesfas rech ri Ajawxel. 27

Che ri q'ij ri', xk'am b'ik rumal ri Tyoxalaj Uxlab'ixel, xe'

pa ri Templo rech ri Dios. Xaq jeri' are xopan ri Maria
rachi'l ri José chutzujik ri ne' Jesus, jetaq ri kub'ij ri
utaqanik ri Ajawxel. 28 Ri Simedn k'o chila', xuq'alyj ri
ak'al, xuquje' xuq'ijila'j ri Dios, xub'ij: 29 Ajawxel, chanim
ya b'a la b'e kakam we patanil e la pa ja'maril jetaq ri b'
im la log. 30 Xinwil ruk' ri nub'oq'och ri koltajem la. 31Ri
xtaq la loq chike konojel ri winaq. 32 Are' ketunan na ri
winaq rech kakil ri Dios, are' ujuluwem ri tinimit Israel.
33 Ri utat unan ri Jesus sib'alaj xemayijanik che ri kab'
ix che ri Jesus. 34 Ri Simedn xu'tewechi'j, xub'ij che ri
Maria, ri unan: E k'i winaq a'j Israel ketzaq na rumal re
we ak'al ri', xuquje' kuya na ki'kotem chike nik'aj chik.
Kux xuquje' na jun etal rech tijoj chuq'ab'. 35 Rumal rech,
kaq'alajin na ri chomab'al rech ri kanima' ri winaq, chawe
at ri at unan, ronojel we jastaq ri' je ri kok na jun ch'ich'
che ri awanima'. 36 K'o xuquje' jun q'alajisal utzij ri Dios,
jun ixoq ub'i' Ana ri k'o pa ri Templo rech ri Dios, umi'al
ri Fanuel, rech ri jupuq winaq Aser. Wuqub' junab' e k'
ulanik xkam ri rachajil. 37 Junmuch' kajib' ujunab', man
kel ta wi pa ri Templo. Chi paq'ij chi chaq'ab' kuq'ijila'j ri
Dios, kub'an ch'awem xuquje' man kawa'taj. 38 Ri ixoq
xopanik are tajin katzijon ri Simeén ruk' ri Maria rachi'l
ri José, xuchaple'j uq'ijila'xik ri Dios, xutzijoj rij ri ak'al
chike konojel ri kaye'm kakolotaj ri tinimit Jerusalén,
rumal ri Dios. 39 Are xtz'agat ub'anik ronojel ri kutoq'ij ri
utaqganik ri Ajawxel kumal ri utat unan ri Jesus, xetzalij
cho kachoch je la' pa Nazaret pa Galilea. 40 Chila' xk'iy wi
ri ak'al, utz uwach xuquje' xk'oji' uchuq'ab'. Sib'alaj xk'iy

reta'mab'al, ri utoq'ob' ri Dios k'o ruk'. 41 Ronojel junab’

Lucas 159



ri utat unan ri Jesds xeb'e pa ri tinimit Jerusalén, pa ri
nimaq'ij Pascua. 42 Are kab'lajuj ujunab' ri Jesus, xeb'e pa
Jerusalén jetaq ri naq'atal chike. 43 Are xk'is ri nimaq’
ij, xkichaple'j tzalijem loq pa ri tinimit Nazaret, ri utat
unan ri Jesus man xkinab'ej taj chi xkanaj kan ri Jesus pa
Jerusalén. 44 Pa kik'u'x chi k'o chikixo'l ri nik'aj winaq
chik. Are xuriq chaq'ab', xkichaple'j utzukuxik chikixo'l
ri e rech ch'ab'e'n xuquje' ri rachalal, man xkiriq ta k'
ut. 45 Are man xKkiriq taj, xetzalij pa ri tinimit Jerusalén
chutzukuxik. 46 Oxib' q'ij chik ik'owinaq are xe'kiriga ri
Jesus k'o pa ri Templo, t'uyul chkixo'l ri a'jtijab' rech ri
taganik, tajin ku'tatab'ej xuquje' tajin kuk'ot kichi'. 47
Konojel ri tajin ketatab'enik xemayijan che ri reta'mab'al
xuquje' ri tzalib'al wach ri xuya ri Jesus. 48 Are xkilo,
xemayijanik ri unan xub'ij che: Ala, ;jas che je xab'an we
ri' chaqe? In rachi'l ri atat tajin katgatzukuj pa ronojel k'
olib'al. 49 Ri Jests xub'ij chike: ;Jas che kintzukuj alaq?
;La man eta'm alaq chi pa rachoch ri nuTat rajawaxik
kink'oji' wi? 50 Man xkich'ob' ta k'u ri utat unan jas che
jewa' xub'ij. 51 Xtzalij k'u kuk' ri utat unan pa ri tinimit
Nazaret xuquje' xniman chike. Ri unan xuk'ol pa ranima'
ronojel ri jastaq ri xk'ulmatajik. 52 Xk'iy k'u ri Jesus, pa ri
utoq'ob' ri Dios, xk'oji' reta'mab'al, xuquje' xqaj ri uno'
jib'al chikiwach konojel ri winaq.

3 Pa ri ro'lajuj junab' rech ri utaganik ri Tiberio César,
che ri' are taqanel ri Poncio Pilato pa Judea. Ri Herodes
are nim taganel pa Galilea. Ri Felipe rachalal ri Herodes
are q'atal tzij pa Iturea xuquje' pa Traconite. Ri Lisanias

are q'atal tzij pa ri tinimit Abilinia. 2Ri Ands rachi'l ri

Lucas 160



Caifas are kinima'qil ri ch'awenelab' cho ri Dios pa kiwi'
ri winaq a'j Israel. Pa taq ri q'ij ri', ri utzij ri Dios xtaq
che ri Juan ri uk'ojol ri Zacarfas, are k'o pa ri katz'inow
ulew. 3RiJuan xb'in chunaqgaj ri nima' Jordédn, xutzijoj
chike ri winaq chi utz kab'an kiqasana' rech kakiq'alajisaj
chi xkik'ex kanima' xuquje' ketzalij ruk' ri Dios, rech
kakuyutaj ri kimak. 4Ri Isafas xutzijoj la rij ri Juan are
xub'ij: Uch'ab'al jun winaq ri kuraq uchi' pa ri katz'inow
ulew, kub'ij: Chisuk'umaj ri ub'e ri Ajawxel, chib'ana suk’
um che. 5Kenojisax na ri siwan, konojel ri juyub' ku'x na
lea'nik, ri kotoka'q taq b'e kesuk'umax na xuquje' ri ab'aj
taq b'e kech'ajch'ob'ex na. 6 Konojel kakil na ri koltajem
ri kutaq loq ri Dios. 7 Sib'alaj k'i winaq xo'pan ruk' ri
Juan rech kub'an kigasana'. Ri Juan xub'ij chike: Kija'l
taq kumatz, jjachin xb'in chi'we chi kixkwinik kixanimaj
choch ri rayowal ri Dios ri kape na? 8 Qas utz chixno'
jinoq rech qas kaq'alajinik chi qas xik'ex ik'u'x. Man
kixkwin ta k'ut kib'ij: “Are qatat ri Abraham.” Rumal
kinb'ij chi'we chi ri Dios kakwinik kub'ano chi kek'iy ralk'
wa'l ri Abraham chike we ab'aj ri'. 9Ri ikaj xaq ya'tal chik
ruk' ri uk'a'malil ri che'. Ronojel k'u che' ri man kuya ta
uwach kaqgasax na, xuquje' kak'yaq na b'ik pa ri gq'aq'. 10
Sib'alaj e k'i winaq xkib'ij: ;Jas rajawaxik kagab'ano? 11
Ri Juan, xub'ij chike: We k'o keb' akami'x, chaya jun rech
ri maj rech. We k'o awa, chaya ke ri kanumik. 12 Xuquje'
xo'pan ri toq'il taq alkabal rech kab'an kiqasana', xkita
che ri Juan: Ajtij, jjas rajawaxik kagab'ano? 13 Ri Juan
xub'ij chike: Man kitoq'ij ta uwi' ri alkabal ri ix tagom

chutoq'ixik. 14 Ri ajch'o'jab' chajil tinimit xkib'ij: ;Jas

rajawaxik kaqab'an uj? Ri Juan xub'ij chike: Man kitoq'ij
ta pwagq chike ri winaq, man kib'an ta b'anoj tzij chikij
ri winaq ri maj kimak, ku'l ik'u'x ruk' ri tojb'al iwe. 15
Rumal k'u cher ri winaq kaye'm ri upetib'al ri Mesfas are
kakaj kaketa'maj we are Mesfas ri Juan. 16 Ri Juan xutzalij
uwach ri k'otb'al chi' xub'ij: In kinb'an igasana' ruk' ja',
kape k'u na jun ri nim reqele'n chinuwach in, man taqgal
ta chwe kinux jun patanijel, xuquje' man taqal ta chwe
kinkir ri jat'ib'al rech ri uxajab'. Are' kub'an igasana'
ruk' ri Tyoxalaj Uxlab'ixel xuquje' ruk' q'aq'. 17 Are'
xaq raye'm kujosq'ij ri tiriko, ruk' ri ucha'b'al. Xuquje'
kumulij b'ik ri utiriko, kuya pa ri utarroz. Kuporoj na ri
pajo pa jun q'aq' ri maj uk'isik. 18 Sib'alaj k'i ri xub'an
ri Juan chugq'alajisaxik chike ri winaq ri utz laj taq tzij.
19 Ri Juan xuquje' xuyaj ri Herodes Antipas chikiwach
konojel ri winaq rumal xk'uli'k ruk' ri Herodias, rixoqil ri
rachalal, je xuquje' rumal k'i itzel taq jastaq ri ub'anom,
20 rumal ri' ri Herodes xukoj ri Juan pa che', xnimar ri
umak. 21]Jun q'ijal, ri Juan are tajin kub'an kiqasana' e k'
i winaq, xub'an uqasana' ri Jesus. Are tajin kub'an ch'
awem ri Jesus xjaqataj ri kaj. 22 Xilitaj k'ut xqaj loq ri
Tyoxalaj Uxlab'ixel pu'wi' ri Jesus je' jas jun palomax.
Xtataj xuquje' jun ch'ab'al pa ri kaj ri kub'ij: At at loq'alaj
nuk'ojol, sib'alaj kaya ki'kotem chwe. 23 Juwinagq lajuj
ujunab' ri Jesus are xuchaple'j chakunem kuk' ri winagq.
Ri Jesus xeta'max uwach chi ralk'wa'l ri José, ri José ralk’'
wa'l ri Eli, 24 ri Elf ralk'wa'l ri Matat, ri Matat ralk'wa'l ri
Levi, ri Levi ralk'wa'l ri Melqui, ri Melqui ralk'wa'l ri Jana,

ri Jana ralk'wa'l ri José, 25 ri José ralk'wa'l ri Matatias, ri

Matatias ralk'wa'l ri Amds, ri Amds ralk'wa'l ri Nahim,
ri Nahum ralk'wa'l ri Esli, ri Esli ralk'wa'l ri Nagai, 26
ri Nagai ralk'wa'l ri Maat, ri Maat ralk'wa'l ri Matatfas,
ri Matatias ralk'wa'l ri Semei, ri Semei ralk'wa'l ri José,
ri José ralk'wa'l ri Judd, 27 ri Jud4 ralk'wa'l ri Joana, ri
Joana ralk'wa'l ri Resa, ri Resa ralk'wa'l ri Zorobabel, ri
Zorobabel ralk'wa'l ri Salatiel, ri Salatiel ralk'wa'l ri Neri,
28 ri Neri ralk'wa'l ri Melqui, ri Melqui ralk'wa'l ri Adi, ri
Adi ralk'wa'l ri Cosam, ri Cosam ralk'wa'l ri Elmodam,
ri Elmodam ralk'wa'l ri Er, 29 ri Er ralk'wa'l ri Josué, ri
Josué ralk'wa'l ri Eliezer, ri Eliezer ralk'wa'l ri Jorim, ri
Jorim ralk'wa'l ri Matat, 30 ri Matat ralk'wa'l ri Levi, ri
Levi ralk'wa'l ri Simedn, ri Simedén ralk'wa'l ri Juda, ri
Juda ralk'wa'l ri José, ri José ralk'wa'l ri Jondn, ri Jonan
ralk'wa'l ri Eliaquim, 31 ri Eliaquim ralk'wa'l ri Melea, ri
Melea ralk'wa'l ri Maindn, ri Maindn ralk'wa'l ri Matata,
ri Matata ralk'wa'l ri Natdn, ri Natdn ralk'wa'l ri David, 32
ri David ralk'wa'l ri Isai, ri Isaf ralk'wa'l ri Obed, ri Obed
ralk'wa'l ri Booz, ri Booz ralk'wa'l ri Salmén, ri Salmén
ralk'wa'l ri Naasdn, 33 ri Naasdn ralk'wa'l ri Aminadab, ri
Aminadab ralk'wa'l ri Aram, ri Aram ralk'wa'l ri Esrom,
ri Esrom ralk'wa'l ri Fares, ri Fares ralk'wa'l ri Jud4, 34
ri Judd ralk'wa'l ri Jacob, ri Jacob ralk'wa'l ri Isaac, ri
Isaac ralk'wa'l ri Abraham, ri Abraham ralk'wa'l ri Taré,
ri Taré ralk'wa'l ri Nacor, 35 ri Nacor ralk'wa'l ri Serug, ri
Serug ralk'wa'l ri Ragau, ri Ragau ralk'wa'l ri Peleg, ri
Peleg ralk'wa'l ri Heber, ri Heber ralk'wa'l ri Sala, 36 ri
Sala ralk'wa'l ri Caindn, ri Caindn ralk'wa'l ri Arfaxad, ri

Arfaxad ralk'wa'l ri Sem, ri Sem ralk'wa'l ri Noé, ri Noé

ralk'wa'l ri Lamec, 37 ri Lamec ralk'wa'l ri Matusalén, ri
Matusalén ralk'wa'l ri Enoc, ri Enoc ralk'wa'l ri Jared, ri
Jared ralk'wa'l ri Mahalaleel, ri Mahalaleel ralk'wa'l ri
Cainan, 38 ri Caindn ralk'wa'l ri Ends, ri Ends ralk'wa'l ri

Set, ri Set ralk'wa'l ri Adan, ri Adan are ralk'wa'l ri Dios.

4Nojinaq ri Jesus che ri Uxlab'ixel upetik chuchi' ri
nima' Jordan, xk'am b'ik rumal ri Uxlab'ixel pa ri katz'
inow ulew. 2 Xk'oji' chila' kawinaq q'ij, sib'alaj kanumik
rumal cher man wo'qinaq taj, xtaqchi'x k'u che mak
rumal ri Itzel. 3Ri itzel xub'ij che ri Jests: We qas at uk'
ojol ri Dios, chab'ij chi kub'an kaxlan wa we jun ab'aj ri'.
4Ri Jesus xub'ij che: Ri tz'ib'atalik kub'ij: Man xwi ta ri
kaxlan wa kak'asb'an ri winaq. 5 Te k'u ri' ri Itzel xuk'am
b'ik ri Jesus k'a pu'wi' jun nimalaj juyub', aninaq xuk'ut
choch ronojel ri tinimit rech ri uwachulew. 6 Xub'ij che:
Kinya ri juluwem xuquje' ri kwinem pa aq'ab' pa kiwi'
ronojel taq le tinimit le', rumal cher e we in kinya k'u na
che ri winaq ri kawaj in kinya wi. 7 Ronojel wa' kinya
chawe, we katxuki'k chinuwach kinaq'ijila'j. 8 Ri Jesus
xub'ij che: Kub'ij ri tz'ib'atalik chaq'ijila'j ri awajaw ri
aDios, xaq xwi are' chapatanij. 9 Ri Itzel xuk'am b'ik ri
Jests pa ri tinimit Jerusalén, xutak'ab'a pu'wi' ri Templo,
xub'ij che: We qas at ralk'wa'l ri Dios, chak'yaqa b'ik awib'
pa ri ulew. 10 Rumal chi ri tz'ib'atalik kub'ij: Are' ku'
taq ri angelib' chato'ik xuquje' che achajixik. 11 Xuquje'
katkitelej ruk' ri kig'ab' rech man katopij ta ri awaqan
cho ri ab'aj. 12 Ri Jesus xub'ij che: Ri tz'ib'atalik kub'ij:
Man kakoj ta k'a'mab'al pa ub'e ri awajaw, ri aDios. 13 Are

xto'taj ri Itzel che utaqchi'xik ri Jesus che mak, xel b'ik

ruk’, k'a te katzalij chi loq jun q'ijal. 14 Xtzalij k'u ri Jesus
pa Galilea, nojinaq che ri ukwinem ri Uxlab'ixel. Aninaq
xtzijox rij kumal ri winaq a'j chila'. 15 Amaq'el xuya k'
utu'n pa jaljoj taq Sinagoga, konojel k'u ri winaq xkiya uq'
ij. 16 Are xopan ri Jesus pa ri tinimit Nazaret, pa ri le'aj ri
xk'iy wi, pa ri q'ij rech uxlanem. Xok b'ik pa ri Sinagoga,
jetaq ri naq'atal che, xtak'i' k'u chusik'ixik ri wuj. 17
Xkiya k'u che ri wuj ri xutz'ib'aj ri q'alajisal utzij ri Dios
Isafas. Ri Jesus are xusol ri wuj xuriq ri tz'ib'atal wi we
tzij ri": 18 Ri Loq'alaj Uxlab'ixel rech ri Dios k'o pa nuwi',
rumal cher inucha'om chuk'amik b'ik utz laj tzij chike ri
e meb'a, inutaqom loq chuq'alajisaxik ri kitzoqopitajik ri
e tz'apitalik xuquje' ri e jat'italik ketzoqopitaj na. Xuquje'
chujaqik ri kib'oq'och ri e moyab'. 19 Xuquje' chutzijoxik
chi xopan ri q'otaj rech ri utoq'ob' ri Dios. 20 Are xto'
taj chusik'ixik ri wuj, xub'ot chi kanoq, xutzalij che ri
tob'anel, k'a te ri' xt'uyi'k. Konojel winaq ri e k'o pa
ri Sinagoga ko xkika'yej. 21 Xuchaple'j k'u tzijonem ri
Jesus kuk', xub'ij: Kamik xk'ulmataj we tz'ib'atalik ri' chi'
wach. 22 Konojel ri winaq utz kakib'an chutzijoxik ri
Jesus, xuquje' sib'alaj kemayijan che ri mayijab'al taq tzij
ri kub'ij. Kakitatab'ela chib'il kib": ;La man are wa' ri uk’
ojol ri José? 23 Xub'ij k'u ri Jesus chike: Kib'ij wa chwe ri
jun k'amb'ejab'al no'j: “Ajkun, chakunaj awib'.” Chab'
ana ri mayijab'al taq jastaq waral jacha pa ri xab'an pa
ri tinimit Capernatim. 24 Xuquje' xub'ij chike: Qas tzij
kinb'ij chi'we chi man nim ta kilik jun q'alajisanel pa ri
utinimit. 25 Kinb'ij k'u chi'we chi e k'i malka'nib' ri' xek'

oji' pa ri tinimit Israel pa taq ri uq'ij ri q'alajisal rech ri

utzij ri Dios Elfas, che ri' are man xub'an ta jab'. Oxib'
junab' ruk' nik'aj, xk'oji' k'u nimalaj wi'jal pa ronojel ri
uwachulew pa taq ri q'ij ri'. 26 Man xtaq ta k'u b'ik ri
Elfas kuk' ri malka'nib' ri e k'o pa ri tinimit xane ruk’ ri
jun malka'n ri kape pa ri tinimit Sarepta rech Sidén. 27
Pa taq ri uq'ij ri q'alajisal tzij rech ri Dios Eliseo, e k'o
xuquje' sib'alaj e k'i ch'a'kib' pa ri tinimit Israel, xa k'u
jun xkunatajik xwi ri Naaman, ri kel pa ri tinimit Siria. 28
Are xkita ri winaq ri e k'o pa ri Sinagoga ri xub'ij chike,
xech'u'jarik. 29 Xewa'jil chirij, xkik'am b'ik ruk' chuq'
ab' chutza'm ri juyub' ri yakom wi ri kitinimit, are xkaj
xkik'yaq b'ik pa ri siwan. 30 Ri Jesus k'ut xik'ow chikixo'
| ri winagq, xtzalij pa ri b'e. 31 Xqaj b'ik ri Jesus, xe' pa
Capernaum rech Galilea. Xu'tijoj ri winaq pa ri Sinagoga,
pa ri q'ij rech uxlanem. 32 Xemayijanik ri winaq rumal ri
uk'utu'n, xuq'alajisaj chi ya'tal uchug'ab' rumal ri Dios.
33 Ri Jesus are k'o pa ri Sinagoga, k'o jun achi ri k'o jun
itzel uxlab'al che, xuchaple'j uraqik uchi' che ri Jesus. 34
Xub'ij: Jesus aj Nazaret, weta'm chi lal, lal Tyoxalaj winaq
rech ri Dios. ;Jas che xpe la che qatukixik? 35Ri Jests
xub'ij che: Chatuxlanoq, xuquje' chatel b'ik che we achi
ri'. Che ri q'otaj ri', ri itzel uxlab'al xutzaq ri achi pa ri
ulew. Xel k'u b'ik ri itzel uxlab'al man xub'an ta chi k'ax
che ri achi. 36 Konojel xemayijanik, kakitatab'ela chib'il
taq kib": ;Jas kwinem kukoj we achi ri' cher kakwinik ke'
resaj b'ik ri itzel taq uxlab'al, ruk' ri utaqanik ka'nimaj
b'ik ri itzel taq uxlab'al? 37 Xtzijox k'u rij ri Jests pa
ronojel k'olib'al rech ri tinimit. 38 Xel k'u loq ri Jesus pa

ri Sinagoga, xe' cho rachoch ri Simén. Chila' k'o wi ri uji'

chuchu' ri Simén k'o g'aq' che. Xkita k'u jun toq'ob' che
ri Jesus rech kukunaj kanoq. 39 Ri Jests xqet chuxukut
ri usok ri uji' ri Pedro, xresaj b'ik ri yab'il che ri ixoq.
Ri ixoq aninaq xwa'jilik, xu'patanij. 40 Are xsaqirik, ri e
winaq rech taq ri le'aj xe'kik'am b'ik ri e kachalal ri e
yawab'ib' rech kekunax kan rumal ri Jests. Xapakux k'
u ne ri yab'il ri k'o chike, xu'tzirik are xechap rumal ri
Jests. 41E k'i e k'o itzel taq uxlab'al chike, kakiraqaqej
kichi', kakib'ij: “At at ralk'wa'l ri Dios.” Rumal keta'm chi
are Mesias, ri Jesis man xuya ta b'e chike xech'awik, xe'
resaj b'ik konojel. 42 Sib'alaj ag'ab' che ri jun q'ij chik, ri
Jesus xe' pa jun k'olib'al jawje' ri e maj wi winagq. E k'
i winaq k'ut xkitzukuj, k'ama'tam xkiriqo, are xkiriqo,
xkita toq'ob' che chi kakanaj kan kuk'. 43 Ri Jesus xub'ij
chike: Rajawaxik kintzijoj ri utz laj tzij rech ri ajawarem
rech ri Dios, pa nik'aj taq tinimit chik rumal cher are
nupatan wa' in petinaq. 44 Xaq jeri' are xrilij utzijoxik ri
utz laj tzij pa taq ri Sinagoga ke ri winaq a'j Israel.

5 Jun q'ijal ri Jesus tajin kutzijoj ri utzij ri Dios chuchi' ri
plo Genesaret, 2 xe'ril k'u keb' jukub' b'inib'al pu'wi' ja'
ri e k'o chuchi' ri plo. E'linaq loq ri e chapal taq kar ri e k'
o chupam tajin kakich'aj ri e kik'at. 3Ri Jests xaq'an pa
ri jukub' b'inib'al pu'wi' ja', xuta toq'ob' che ri Simén
Pedro ajchoq'e ri jukub' chi kupaqchi'j b'ik ri jukub' pa
rija'. K'a te ri' xt'uyi' pa ri jukub', xuchaple'j uya'ik k'
utu'n chike e k'i winaq. 4 Are xto'taj che ch'awem, xub'
ij che ri Simén: Jat jawje' nim qajinaq wi le ja', chak'
yaqa le ak'at chila' rech ka'chap ri kar. 5Ri Simén, xub'

ij: Ajtij, ronojel jun aq'ab' xujchakunik, xa ta ne jun kar

Lucas 167



xqachapo. We k'u jeri' kab'ij la, kaqak'yaq le k'at junmul
chik. 6 Are jewa' xkib'ano, xenoj ri kar pa ri k'at, ri k'at
xkichaple'j t'oqopinik. 7 Ri Simén rachi'l ri to'l taq rech
xe'kisik'ij ri kachi'l ri e k'o pa ri jun jukub' chik, rech
keto' kumal. Xkinojisaj k'u keb' jukub' che kar, raj k'u
keqaj ri jukub' chuxe' ri ja'. 8 Are xril ri Simén Pedro ri
xb'antajik, xukulik, xqaj cho ri Jesus, xub'ij che: Ajawxel
Jesus, che'l la wuk', man taqal ta chwe kink'oji' uk' Ia, sib'
alaj in ajmak. 9 Jewa' xub'ij rumal sib'alaj xmayijanik che
ri kik'iyal ri kar ri xe'kichapo, ri rachi'l xuquje' xemayijan
ruk'. 10 Ri e rachi'l ri Simdn, ri Jacobo, ri Juan, u'k'ojol ri
Zebedeo, xemayijan xuquje'. Ri Jests xub'ij che ri Simén:
Man kaxi'j ta awib' jetaq ri xab'an chkichapik kar, je kab'
an na chkik'amik la winaq wuk' in. 11 Are xetzalij pa ri
chagqi'j ulew, xkiya kan ronojel ri kijastaq, xkiterene'j ri
Jesus. 12 Ri Jesus are xopan pa ri jun le'aj xuriq jun achi
nojinaq che ch'a'k. Ri achi are xrilb'ej rech ri Jesus, xuki'
k, xuya ri upalaj pa ri ulew, xuta toq'ob' che kakunaxik
jewa' xub'ij: Wajaw, we kaj la, chinkunaj la xuquje' chinch'
ojch'ob'ej la. 13 Ri Jesus xuyugq ri uq'ab', xuchapo, k'a te
ri xub'ij che: Kawaj, chatutziroq. Aninaq xsach ri ch'a'k ri
k'o che ri achi. 14 Ri Jests xub'ij che chi maj jachin che
kutzijoj wi ri xk'ulmatajik, xub'ij xuquje' che: Jat jak'utu
awib' cho ri ch'awenel cho ri Dios pa kiwi' ri winaq rech
katrilo. Chak'ama b'ik ri sipanik ri kakitzuj ri e winaq ri
ku'tzir che ri ch'a'k, jetaq ri kub'ij ri utaganik ri Moisés.
Ruk' wa' kaq'alajisaj chi xatch'ajch'ob'etajik. 15 Pune jeri'
, aninaq xtukin ub'ixik ri xk'ulmatajik, e k'i winaq xo'pan

chutayik ri Jests, xuquje' chuk'amawa'xik kunanik. 16 K'i

mul xel b'ik ri Jesds pa ri tinimit, xe' chub'anik ch'awem
pa ri le'aj ri katz'inowik. 17]Jun q'ijal are tajin kuya k'utu'
n ri Jesus, e t'uyut'uj ri fariseos xuquje' ri a'jtijab' rech ri
taqanik chunaqaj ri Jesus. Are wa' ri e petinaq pa taq ri
le'aj rech Galilea, rech Judea, xuquje' e k'o jujun ri kepe
pa ri tinimit Jerusalén. Ri ukwinem ri Ajawxel k'o ruk' ri
Jesus chiki'kunaxik ri winaq. 18 Xo'pan k'u nik'aj achyab'
kuk'am loq jun achi q'oyol cho jun ch'at, man kakwin taj
kusalab'aj rib!, xkitzukuj k'ut jas xkib'an che rokisaxik b’
ik cho ri Jests. 19 Man kekwin ta k'ut ko'k b'ik pa ri ja
rumal cher sib'alaj e k'i ri winagq, xaq jeri' xkesaj nik'
aj xot pu'wi' ri ja, xkigasaj b'ik ri achi cho ri Jesus. 20
Are xril ri Jesus ri kikojob'al, xub'ij che ri achi: Ala, ri
amak xekuyutajik. 21Ri fariseos xuquje' ri a'jtijab' rech
ri taqanik xkib'ij: ;Jachin jun je' kuna' we achi ri'? Xaq
kub'ij awas taq tzij che ri Dios. Xaq xwi ri Dios kakwinik
kukuy makaj. 22 Ri Jesus xril ri xkichomaj ri achyab' pa
kanima'. Xuta chike: ;Jas che jewa' kixchoman pa taq
iwanima'? 23 ;Jachin man k'ax ta ub'ixik: “Xkuyutaj ri
amak” o “Chatwa'jiloq, chatb'inoq”? 24 Rech k'u kiwilo
chi ri uK'ojol ri Achi k'o ukwinem kukuy makaj cho ri
uwachulew. Ri Jests xuka'yej ri achi ri man kakwin taj
kusalab'aj rib', xub'ij che: Chatwa'jiloq, chak'ama b'ik
ri ach'at, jat cho awachoch. 25Ri achi aninaq xwa'jilik
chikiwach konojel ri winaq, xuk'am b'ik ri uch'at, xe'
cho rachoch kuq'ijila'j ri Dios. 26 Konojel ri winaq sib'
alaj xemayijanik che ri xkilo, xkiq'ijila'j ri Dios, xkib'ij:
Mayijab'al taq jastaq ri xqil kamik. 27 Are xel b'ik ri Jests

pa ri tinimit, xril jun toq'il alkabal ub'i' Levi, t'uyul pa

ri ja ri katoq'ix wi alkabal, xub'ij che: Chinaterene'j. 28
Xwaljil k'u ri Levi, xuya kan ronojel ri ujastaq, xuterene'j
ri Jests. 29 Ri Levi xub'an jun nimaq'ij cho ri rachoch.
Xu'sik'ij ri Jesus, e nik'aj winaq chik, xuquje' ri e rachi'l
toq'il taq alkabal. 30 Ri a'jtijab' rech ri taganik xuquje'
ri fariseos xkich'a' chike ri e tijoxelab', xkib'ij: ;Jas che
kixwa' kuk' ri a'jmakib' xuquje' ri toq'il taq alkabal? 31Ri
Jests xub'ij chike: Man kajawataj ta ajkun chike ri winaq
ri utz kiwach, xane are kajawataj ajkun chike ri e yawab'
ib'. 32 Man in petinaq ta k'u che kisik'ixik ri winaq ri
kakina'o chi e suk' xane are ke'ntzukuj ri a'jmakib' ri
keta'm chi k'o kimak. 33 Jun q'ijal nik'aj winaq xkib'jj
che ri Jesus: Ri utijoxelab' ri Juan B'anal qasana' amaq'
el kakiq'ip kib' che wa'im, je xuquje' ri kitijoxelab' ri
fariseos ;jas k'u che amagq'el kewa' ri atijoxelab' xuquje'
kequmunik? 34 Ri Jesus xutzalij uwach ri kitzij, xub'ij: ;La
kumaj k'ut kakiq'ip kiwa'im re rajtob'om jun ji'atz? Man
kumaj taj. 35Kopan k'u na jun q'ij are kesax b'ik ri ji'atz
chikixo'l, k'a te ri' ri' kakiq'ip na kiwa'im che taq ri q'ij ri'
. 36 K'a te ri' xuya jun k'amb'ejab'al no'j xub'ij: Man k'o
ta jun winaq kuk'ojoj jun g'e'l atz'yaq ruk' jun ch'aqa'p k'
ak' atz'yaq, rumal kateq'etob' ri' ri k'ak' atz'yaq, xuquje'
ri ch'aqa'p k'ak' atz'yaq man kuk'ulaj ta rib' ruk' ri q'e'l
37 Man k'o ta xuquje' jun winaq ri kuya k'ak' vino pa qg'e'l
taq tz'u'm taq g'eb'al, rumal chi ri k'ak' vino xaq katix b'
ik ri', xuquje' ri tz'u'm taq q'eb'al ket'oqopin ri'. 38 Ri k'
ak' vino ya'talik kayak pa taq k'ak' taq tz'u'm taq g'eb'al.
39 Man k'o ta xuquje' jun winaq karaj kutij rech ri k'ak'

vino, we utijom kan rech ri ojer vino. Jeri' rumal cher ri

winaq ri kutij nab'e ri k'ak' vino k'a te ri' kutij ri ojer

vino, kub'ij na: “Are sib'alaj utz ri ojer vino.”

6 Pa jun q'ij rech Uxlanem are tajin kab'in ri Jesus pa
nik'aj ulew ri tikom, ri utijoxelab' xkichaple'j uch'upik ri
ujolom ri tiriko, xkich'olo xuquje' xkichaple'j utijik. 2 E k'
o nik'aj fariseos xkib'ij che ri Jesus: ;Jas che ri atijoxelab’
kakib'an ri man ya'tal ta ub'anik pa ri q'ij rech uxlanem?
3Ri Jesus xutzalij uwach ri kitzij, xub'ij: ;La man lo isik'im
ri tz'ib'atalik, kub'ij jas xk'ulmataj ruk' ri David xuquje' ri
e rachi'l are xenumik? 4 Xok b'ik pa ri rachoch ri Dios,
xuq'ipij ri taqanik are xutij ri tyoxalaj kaxlan wa xuquje'
xuya ke ri rachi'l, we kaxlan wa ri xkitijo xwi tagal chike
kakitijo ri e ch'awenelab' cho ri Dios. 5 Xuquje' xub'ij ri
Jesus: ri uK'ojol ri Achi are ajchoq'e ri q'ij rech uxlanem.
6 Pa jun q'ij rech uxlanem, are tajin kuya k'utu'n ri Jesus
pa ri Sinagoga, k'o k'u jun achi, kaminaq ri wiqiq'ab'
uq'ab'. 7Ri a'jtijab' rech ri taqanik xuquje' ri fariseos
xkik'ak'ale'j ri Jesus, ri kichomanik are chi we ri Jests
kukunaj ri achi pa ri q'ij rech uxlanem, kakimol umak
rumal cher kachakun pa ri q'ij rech uxlanem. 8 Reta'
m k'u ri Jesus ri kichomanik, xub'ij che ri achi: Chatan
loq, chattak'al chikiwach konojel. Ri achi k'ut xtak'i'k
chikiwach konojel ri winaq. 9 Xub'ij ri Jesus chike ri
winaq ri kakimol umak: K'o jun k'otb'al chi' kawaj kinb'
an chi'we: ;Jas ri utz kagab'an pa ri q'ij rech uxlanem, la
are utz kab'an ri utzilal o are utz kab'an ri etzelal? ;La
are utz kakol jun k'aslemal o kak'is pu'wi' jun k'aslemal?
10 Ri Jesus xu'ka'yej pa kijujunal konojel ri winaq ri e

chemel chirij, k'a te ri' xub'ij che ri achi: Chayuqu le aq'

ab'. Are xuquq ri uq'ab', xutzirik. 11 Ri fariseos xuquje' ri
a'jtijab' rech ri taganik sib'alaj xejiq' che koyawal are
xkil ri xk'ulmatajik, xkichaple'j k'u uchomaxik jas kakib'
an che ri Jesus. 12Jub'iq' q'otaj ik'owinaq we jastaq ri',
xpaqi' ri Jesus pu'wi' jun juyub' chub'anik ch'awem. Jun
aq'ab' xub'an ch'awem cho ri Dios. 13 Are xsagqirik, xu'
sik'ij konojel ri utijoxelab', xucha' kab'lajuj chike, xuya b’
e chike kux e terene'l taq re. Are wa' ri kib'i": 14 ri Simén
ri xub'ij Pedro che, ri Andrés uchaq' ri Pedro, ri Jacobo, ri
Juan, ri Felipe, ri Bartolomé, 15ri Mateo xuquje' ri Tomads,
ri Jacobo uk'ojol ri Alfeo, ri Simén ri kab'ix “Zelote” che,
16 ri Judas ri uchaq' ri Jacobo, xuquje' ri Judas Iscariote
ri xk'ayin ri Jesus. 17 Are xeqaj loq kipetik pu'wi' ri
juyub', xekanaj cho jun nimalaj saq, sib'alaj k'i winaq e
teren chirij ri Jesus, jaljoj taq kepe wi, e k'o a'j Judea, a'j
Jerusalén, xuquje' a'j Tiro xuquje' Sidén. 18 We winagq ri'
x0'pan chutatab'exik ri Jesus rech kekunataj che ri yab'
ilal, xuquje' rech ke'l b'ik ri itzel taq uxlab'al ri k'o chike,
jeri' xekunatajik. 19 Konojel ri winaq kakaj kakichap ri
Jesus, rumal cher sib'alaj k'o ukwinem kakunanik. 20 Xub'
ij ri Jesus chike ri utijoxelab': Utz iwe ri ix meb'a rumal
cher iwech ri ajawarem rech ri Dios. 21 Utz iwe ri kixnum
kamik rumal cher kaya'taj na iwa rech kakub'i' ik'u'x. Utz
iwe ri kixoq' kamik, rumal cher kixtze'tzet na. 22 Utz iwe
are kixetzelaxik, are kab'an nitz' chi'we, are kab'ix k'ax
taq tzij chi'we, xuquje' man kaya ta iq'ij, xa rumal cher
ixkojoninaq che ri uK'ojol ri Achi. 23 Sib'alaj chixki'kotoq
are kak'ulmataj we ri' iwuk'. Chixch'oplajoq rumal cher

ixraye'm jun nimalaj tojb'al iwe pa ri kaj. Na'taj chi'we

chi jeri' xkib'an ri kitat kinan we winaq ri' chike ri e q'
alajisal taq utzij ri Dios ojer. 24 K'ax iwe ix q'inom taq
winag, rumal cher ri iki'kotemal xaq xwi chanim xuquje'
xaq xwi cho ri uwachulew. 25 Nimalaj k'axk'olal iwaye'm
ri kixno'jitajik, xuquje' ixchoma'q. Rumal cher kape na
jun nimalaj wi'jal pa iwi'. Nimalaj k'axk'olal iwaye'm ix ri
kixtze'n kamik rumal cher ri itze' kak'exetaj na pa oq'ej
xuquje' pa k'ax. 26 Nimalaj k'ax iwaye'm ix ri sib'alaj nim
kixkil ri winaq kamik, jeri' rumal cher jeri' xkib'an ri
itat inan ojer, nim xe'kil ri xkijaluj chi e tzijol taq rech ri
utzij ri Dios. 27 Ri ix ri kitatab'ej we nutzij, kinb'ij chi'
we: Chi'loq'aj ri i'k'ulel, chib'ana utzilal chike ri kakib'
an koyawal chi'we. 28 Chi'tewechi'j ri kaketzelaj iwach,
chib'ana ch'awem pa kiwi' ri kakib'an k'ax chi'we. 29
We k'o jun katch'ayow che ri juperaj apalaj, chaya chi
ri juperaj. We k'o jun kumaj ri achake't, chaya xuquje'
kan ri akami'x che. 30 Chaya che ri ajil tz'aqat ri jastaq
ri kuta chawe. We kumaj jun jastaq awe, man kakoj ta
achugq'ab' che utoq'ixik che. 31 Je chatno'jin kuk' ri winaq
jacha ri kawaj at keno'jin awuk'. 32 We xaq xwi ki'loq'
aj ri winagq ri kixloq'an ix, jjas rumal kinimarisaj iwib'
? Ri e winaq a'jmakib' xuquje' ke'kiloq'aj ri e winaq ri
kelog'an a're'. 33 We xaq xwi kib'an utzil chike ri winaq
ri keb'anow utzil chi'we, ;jas rumal kinimarisaj iwib'? Je
xuquje' wa' kakib'an ri a'jmakib'. 34 We xwi kiya pwaq pa
qajik chike ri winaq ri kekwin chutzalixik uk'axel, ;jas
rumal kinimarisaj iwib'? Je xuquje' wa' kakib'an ri a'
jmakib', kakiya pwaq pa qajik, rumal kakaye'j nim tojb'al

kakich'ek chirij. 35 Chi'loq'aj ri i'k'ulel, chib'ana utzil

chike, chiya kigajanik man kiwaye'j ta uk'axelal, we jewa'
kib'ano kik'amawa'j na nim uk'axelal rech chila' chikaj,
xuquje' chik'utu' chi qas ix ralk'wa'l ri nimalaj Dios, ri
Dios sib'alaj utz kuk' ri man ketyoxin taj xuquje' kuk' ri
itzel taq winaq. 36 Chitoq'ob'isaj kiwach ri winaq jetaq ri
iTat chila' chikaj sib'alaj kutoq'ob'isaj kiwach ri winaq. 37
Man kiq'at ta tzij pa kiwi' nik'aj winaq chik, rech man
kaq'at ta tzij pa iwi' ix rumal ri Dios. Man kik'is ta tzij pa
kiwi' ri winaq rech man kak'is ta tzij pa iwi' ix rumal ri
Dios. Chikuyu kimak nik'aj winaq chik, rech kakuyutaj
imak ix. 38 Chiya' rech kaya'taj na chi'we, katzalitaj na
uk'axel ri kiya'o nojinaq, mesmetinaq, maj chi kak'oji' wi
pa ri ik'olib'al, rumal cher jetaq ri kib'an ix chuya'ik je
kab'an na chuya'ik chi'we. 39 K'a te ri' ri Jests xukoj jun
k'amb'ejab'al no'j, xub'ij: ;La kakwin jun moy kuk'am ub'
e jun moy chik? ;La man kikob'chal ri ketzaq b'ik pa jun
jul? 40 Man are ta nim uq'ij jun tijoxel cho ri rajtij. We k'
u kareta'maj ronojel ri jastaq kux na jetaq ri rajtij. 41 ;Jas
k'u che k'ax kana' che ri awachalal are k'o jun nitz' mes
pa ub'og'och are k'u ri at k'o jun kuta'm pa ri awe? 42
¢Jas k'u che kab'ij: “Wachalal, chaya b'e chwe kinwesaj ri
nitz' mes ri k'o pa ri ab'oq'och”? Katkwin ta k'ut kawil
jun jastaq chik, xwi ya kawil ri kuta'm ri k'o pa ri ab'oq'
och at. jKawach! Nab'e chawesaj ri kuta'm ri k'o pa ri ab'
0q'och, rech katkwinik kawilo jas kab'an chi resaxik ri
nitz' mes ri k'o pa ub'oq'och ri awachalal. 43 Man k'o ta
jun utza che' itzel taq uwach kuya'o xuquje' man k'o ta
jun itzel che' utz taq uwach kuya'o. 44 Jun che' eta'matal

uwach rumal ri uwach kuya'o. Ri k'ix man kuwachij ta

higos, xuquje' ri uche'al ri tukan man kuwachij ta uvas.
45 Jun utz laj winaq are kutzijoj ri utz laj jastaq ri k'o pa
ranima'. Jun itzel winaq are kutzijoj ri itzel taq jastaq ri
k'o pa ranima'. Ronojel ri kub'ij jun winaq are ri' ri yakal
paranima'. 46 ;Jas che kib'ij chwe “Ajawxel, Ajawxel”, k'a
te ri' man kinimaj ta ri kinb'ij? 47 Chanim kinb'ij chi'we
jachin ruk' kajunumataj wi ri winaq ri kape wuk', kuta
ri nutzij, xuquje' kuchakub'ej ri kinb'ij. 48 We winaq ri'
kajunumataj ruk' ri achi ri xuyak jun rachoch. Xuk'ot ri
ulew, naj xuqasaj k'a xu'riqa na ri ab'aj, k'a te ri' xub'an
kan ri utak'alib'al ri ja. Are xpe jun nimalaj nima', xu'
puyij rib' cho ri ja, xa ta ne nitz' xkwin chusalab'axik
rumal cher sib'alaj utz xb'an che uyakik. 49 Ri winaq
k'ut ri kutatab'ej ri nutzij, k'a te ri' man kuchakub'ej
taj ri kinb'ij, kinjunamaj ruk’ ri achi ri xuyak rachoch
pa ri ulew. Maj utak'alib'al xub'ano. Are xpe ri nima',
xupuyij rib' cho ri ja, xtukin ri ja, sib'alaj man utz ta ri

xk'ulmatajik.

7Are xto'taj ri Jesus che tzijonem kuk' ri winag, xe'
pa ri tinimit Capernaim. 2 Chila' kel wi jun kinima'qil
ri ajch'o'jab' chajil tinimit rech Roma. Xyawaj k'u jun
patanil we achi ri' ri sib'alaj uloq', jub'iq' karaj kakamik.
3 Ri kinima'qil ri ajch'o'jab' chajil tinimit are xuto chi
katzijox ri Jesus, xu'taq b'ik e k'amal taq b'e ke ri winaq
a'j Israel rech ke'kisik'ij la ri Jesus jeri' kulukunaj kan ri
patanil rech. 4 Are xo'pan ruk' ri Jesus, xkib'ochi'j, xkib'
ij che: We achi ri', taqal che chi kaya la ri kuta che la,
5 rumal cher xuyak jun qaSinagoga rumal cher kuloq'

aj ri qatinimit. 6 Ri Jests xe' kuk', are xnaqajin che ri

ja ri k'o wi ri yawab', ri kinima'qil ri ajch'o'jab' chajil
tinimit xu'taq b'ik e rech ch'ab'e'n, xe'kib'ij che ri Jesus:
Ajawxel, xaq maq'itajisaj ib' la, man taqal ta chwe kok
la pa ri wachoch. 7 Rumal ri' man xink'ut ta nupalaj
choch la, b'ij jun tzij la ruk' ri' kakunataj ri patanil we.
8 In xuquje' kinnimaj kitzij ri nima'q kiq'ij chinuwach,
xuquje' k'o ajch'o'jab' chajil tinimit chuxe' ragan nugq'ab'.
We kinb'ij che jun: “{Jat!” kincha che, ke'ek. We kinb'jj
xuquje' che jun chik: “Chatan log,” kincha che, kapetik.
We kinb'ij che ri patanil we: “jChab'ana we ri'!” kincha
che, ja'e kacha' kub'ano. 9 Are xuta ri Jests we ri', sib'alaj
xmayijanik, xtzalq'omijik, xub'ij chike ri winaq ri e teren
chrij: Kinb'ij chi'we, man nuriqom ta we nimalaj kojob'al
ri' xa ta ne chikixo'l ri winaq a'j Israel. 10 Are xo'pan ri
e taqo'n cho rachoch ri kinima'qil ri ajch'o'jab' chajil
tinimit, utzirinaq chi ri patanijel. 11 Te k'u ri' xe' ri Jests
pa ri tinimit Nain e rachi'l ri utijoxelab' xuquje' e teren
sib'alaj e k'i winaq chirij. 12 Are xgeteqob' b'ik chuchi'
ri uchi' ja rech ri tinimit, xrilo chi tajin kesax loq jun
kaminagq, ral jun malka'n ixoq ri ixoq, xa jun ral k'olik.
Sib'alaj k'i winaq e teren chikij. 13 Are xril ri Jests chi
tajin koq' ri ixoq, xel uk'u'x che, xub'ij: Man katoq' taj.
14 Xqeb' ruk' ri kaxa, xuchapo. Ri uk'a'l taq re ri kaxa
xetak't'k, ri Jests xub'ij: Ala, kinb'ij chawe, jchatwa'jiloq!
15 Ri ala ri kaminaq xk'astajik, xuchaple'j ch'awem. Ri
Jesus xuya kan ri ala che ri unan. 16 Sib'alaj xkixi'j kib'
konojel ri winaq xuquje' xkiq'ijila'j ri Dios, xkib'ij: Ri
Dios xpe chuto'ik ri utinimit, k'o jun q'alajisal rech ri

utzij ri Dios chigaxo'l. 17 Xtukin k'u ub'ixik ri xub'an ri

Jesus pa ri tinimit Judea xuquje' pa taq ri tinimit ri k'o
chikinaqaj. 18 Ri utijoxelab' ri Juan xkitzijoj che ri Juan
ri xk'ulmatajik, ri Juan xu'sik'ij keb' chike ri utijoxelab'
. 19 Xu'taq b'ik ruk' ri Jesus rech xe'kita che: ;La lal ri'
ri kape la o kaqgaye'j na jun chik? 20 Are xo'pan ruk' ri
Jesus, xkib'ij: Ri Juan B'anal qasana', xujutaq loq chutayik
che la: “;La lal ri' ri Cristo ri qaye'm, o kaqaye'j chi na
jun chik?” 21Ri Jesus qas che ri' ri q'otaj ri', xu'kunaj e
k'i yawab'ib', ri k'ax kerigitajik, xuquje' ri k'o itzel taq
uxlab'al chike, je xuquje' e k'i moyab' xuya kika'yeb'al. 22
K'a te ri' xub'ij chike ri u'taqo'n ri Juan: Jix, ji'tzijoj che ri
Juan ri iwilom xuquje' itom: ri e moyab' keka'yik, ri e ch'
oke'r keb'inik, ku'tzir ri e ch'a'kib', ri e t'o'y kakito, ri e
kaminagqib' kek'astajik, xuquje' katzijox ri utz laj taq tzij
chike ri e meb'aib'. 23 Utz rech ri winaq ri man kub'an ta
keb' uku'x rumal we. 24 Are xeb'e ri u'taqo'n ri Juan, ri
Jesus xuchaple'j utzijoxik ri Juan chike ri winaq, xub'ij:
¢Jas xi'wila are xixe' pa ri ulew ri katz'inowik? ;La xi'wila
jun patz'an ri kasalab'ax rumal ri kyaqiq'? 25 We man
jeri' ;jas k'u xi'wila? ;La xi'wila jun achi ri ukojom atz'
yaq paqal rajil? Man je ta ri', rumal cher ri e winaq ri
kakikoj atz'yaq ri paqal taq rajil e k'o ri' pa taq ri nimaq
taq ja kech ri taqanelab'. 26 We man are wa' xi'ka'yej ;jas
k'u xi'ka'yej? ;La xi'wila jun tzijol rech ri utzij ri Dios? Je'
, ri' are' k'o na choch jun q'alajisal rech ri utzij ri Dios.
27 Are wa' ri taqo'n, ri ub'im loq ri Dios pa ri utzij, are
xub'ij: Kintaq na b'ik ri nutaqo'n kanab'ej chawach, rech
kusuk'umaj apanoq ri ab'e. 28 Kinb'ij k'u chi'we man k'o

ta jun chikixo'l ri winaq ri sib'alaj nim uq'ij cho ri Juan,

pune jeri', ri k'in laj nitz' pa ri ajawarem rech ri Dios,
are sib'alaj nim uq'ij cho ri Juan. 29 Are xkita ri winaq
xuquje' ri e toq'il taq alkabal ri xb'ixik, xkichomaj chi sib'
alaj suk' ri ub'e ri Dios, xb'an k'u kiqasana' rumal ri Juan.
30 Ri fariseos k'ut xuquje' ri a'jtijab' rech ri taganik man
xkaj taj xb'an kiqasana' rumal ri Juan, xaq jeri' xketzelaj
ri urayib'al uk'u'x ri Dios chike. 31Ri Jesus xub'ij: ;Jachin
ruk' ke'njunamaj wi we winaq rech we q'ij junab' ri'?
¢Jachin ruk' kejunumataj wi? 32 Xaq e junam kuk' ri ak'
alab' ri e t'uyut'uj pa ri k'ayib'al kakib'ij chib'il taq kib':
“Xqoq'isaj ri su', man xixxojow taj, xqab'ixoj b'ix rech
kamikal man xixoq' taj.” 33Jeri' rumal cher ri Juan are
xpetik man xwa' taj xuquje' man xqumun taj, rumal ri'
xib'ij chi k'o jun itzel uxlab'al che. 34 Xpe k'u ri uK'ojol ri
Achi, Are' kawa'ik xuquje' kaqumunik, ri ix k'ut kib'jj
che: “Jun jiq'alaj achi, jun g'ab'arel, kech ch'ab'e'n e toq'
il taq alkabal xuquje' a'jmakib'.” 35 Are k'u ri eta'mab'al
ri rech ri Dios, kaq'alajin pa taq kik'aslemal ri e terene'l
taq rech Are'. 36 Jun chike ri fariseos xusik'ij ri Jesus che
wa'im cho ri rachoch, ri Jests are xopanik, xt'uyi'k chwi
ri mexa. 37 K'o k'u jun ajmak ixoq kel pa ri tinimit, are
xuto chi ri Jesus tajin kawa' cho rachoch ri fariseo, xuk'
am b'ik jun laj ulime't nojinaq che k'ok'alaj kunab'al.
38 Xoq'ik xuki'k chunaqaj ri raqan ri Jesus, xratinisaj ri
ragan ri Jesus pa ri uwa'l uwach, k'a te ri' xusu' ruk' ri
uwi', xutz'umaj, xuquje' xutix ri kunab'al chirij. 39 Are
xril ri fariseo ri xsik'in ri Jesus, xub'ij: We ta qas jun q'
alajisal rech ri utzij ri Dios we achi ri', reta'm ta uwach

wa' we ixoq ri' ri tajin kachapowik, wa' are' jun ajmak

ixoq. 40 Ri Jesus, xub'ij che ri fariseo: Simén, k'o ri kawaj
kinb'ij chawe. B'jj la, ajtij, xcha ri Simén. 41Ri Jests xub'
ij: E k'o keb' achyab' kigajom pwaq che jun achi ri kuya
pwaq pa gajik. Ri jun uk'as job' ciento kete't taq pwagq, ri
jun chik uk'as nik'aj ciento. 42 Maj k'u jawje' ke'kima wi
tojb'al rech, rumal ri' ri xyo'w kigajanik, xukuy kimak
kikob'chal. ;Jachin chike we keb' winaq ri' sib'alaj kaloq'
axik? 43 Ri Simén xub'ij: In kinchomaj chi are sib'alaj
kaloq'ax ri sib'alaj nim uk'as. Ri Jesus xub'ij che: Qas je la'
le'. 44K'a te ri' xuka'yej ri ixoq, xub'ij che ri Simén: ;La
kawil we ixoq ri'? Ri at man xaya ta nuja' ch'ajb'al waqan
are xinok la pa ri awachoch. Chawilampe', we ixoq ri'
xratinisaj ri waqan ruk' ri uwa'l uwach xuquje' xuchaqj'
jarisaj ruk' ri uwi'. 45 Man xinatz'umaj taj, we ixoq k'ut
ri' are wokib'em loq man tanalinaq ta che utz'umaxik
ri waqgan. 46 Man xaq'ij ta aceite rech olivo pa nujolom
are xinok log, are k'u we ixoq ri' xuq'ij k'ok' laj kunab'al
chirij ri wagan. 47 Rumal la' kinb'ij chawe: we ixoq ri' sib'
alaj k'i umak xekuyutajik, rumal cher sib'alaj kaloq'anik.
Xapachin ri xa nitz' umak kakuyik, xa nitz' loq'ab'al ku'x
kaya che. 48 Ri Jests xub'ij che ri ixoq: Ronojel ri amak
xkuyutajik. 49 Ri winaq ri e k'o pa ri wa'im xkichaple'j
utayik chib'il taq kib'. ;Jachin we achi ri' cher kakwinik
kukuy makaj? 50 Ri Jests xub'ij che ri ixoq: Ri akojob'al
xatukolo, jat pa ja'maril.

8 Te k'u ri', ri Jesuis e rachi'l ri e kab'lajuj utijoxelab’,
xutzijoj ri utz laj taq tzij rech ri ajawarem rech ri Dios, pa
taq ri tinimit xuquje' ri le'aj. 2 E rachi'l xuquje' jujun

ixoqib' ri xesax itzel taq uxlab'al chike, ri Maria ri kab'

ix Magdalena che, ri xesax wuqub' itzel taq uxlab'al
che, 3riJuana rixoqil ri Cuza, ri kab'an rech pu'wi' ri
ujastaq ri Herodes, ri Susana xuquje' e k'i ixoqib' ri xkiya
ri kirajil chuto'ik ri Jests. 4 Jaljoj taq tinimit xepe wi
ri winaq xulkila ri Jesus. Are xkimulij kib' k'i winag, ri
Jesus xutzijoj we jun k'amb'ejab'al no'j ri' chike: 5Jjun
ajtikolob' xe' pa tiko'nijik. Are xuk'yaq ri ija', k'o xqaj
chuxukut ri b'e, xtak'ale'xik xuquje' xkitij ri chochi'. &
Xqaj k'u nik'aj pu'wi' ri ab'aj, are xk'iy loq, ri tiko'n xb'
ach'u'yarik rumal maj rax ulew xuriqo. 7 Nik'aj chik xqaj
chikixo'l ri k'ix, are xk'iy loq, xjiq' chuxo'l ri k'ix. 8 Xqaj
k'u nik'aj pa utz laj ulew, xe'l k'u loq, xek'iyik. Xkiya jujun
ciento uwach chkijujunal. Are xto'taj chub'ixik we jastaq
ri', xub'ij: Ri k'o uxikin chutatab'exik, chutatab'ej. 9 Ri
utijoxelab' xkita che ri Jesus jas kel kub'ij wa' we k'amb'
ejab'al no'j ri'. 10 Ri Jesds xub'ij: Ya'tal chi'we ix kiweta'
maj ri awatalik che ri ajawarem rech ri Dios, chike k'u nik'
aj winagq chik, ruk' k'amb'ejab'al no'j kech'ab'exik rech:
Pune keka'yik man kakil taj, pune kakito man kakich'ob'
taj. 11 Are wa' ri kel kub'ij ri xintzijoj chi'we: Ri ija' are ri
utzij ri Dios. 12 Ri e k'o chuxukut ri b'e, are ri winaq ri
kakitatab'ej ri utzij ri Dios, ri itzel k'ut kapetik, karesaj b'
ik ri tzij pa kanima' rech man kekojon taj xuquje' man
kekolotaj taj. 13 Ri e k'o pu'wi' ri ab'aj are ri winaq ri
kakik'amawa'j ri tzij ruk' ki'kotemal are kakitatab'ej, maj
k'u kik'a'malil, jub'iq' q'otaj kakikoj ri tzij, k'a te ri' ke'l
kanoq are kopan ri k'axk'olal. 14 Ri ija' ri xqaj pa taq ri k'
ix, are ri winaq ri kakito, are k'u ke' ri junab' kejiq' kan

rumal taq ri rajawaxik, ri q'inomal, xuquje' ri jastaq rech

ri uwachulew, man kewachin ta k'ut. 15 Are k'u ri ija' ri
xqaj pa utz laj ulew are ri winaq ri kakitatab'ej ri tzij
ruk' ronojel kanima', kakiyak ri tzij pa kanima', amaq'el
kewachinik rumal cher amagq'el kakichakuj ri utzij ri Dios.
16 Maj jun winagq ri' ri kutzij jun q'aq', k'a te ri' kuch'
uq ruk' jun lag. Xane kutzij jun q'aq' rech kuya chikaj
rech k'o kiq'aq' ri kok b'ik pa ri ja. 17 Maj jun jastaq ri
awatalik ri mat kariqitaj na, xuquje' maj jun ri awatalik ri
mat keta'mataj na kumal konojel ri winaq. 18 Xaq jeri'
chitatab'ej we ri', ri k'o, k'o ruk', k'o kaya'taj na che, ri
maj k'o ruk', pune kub'ij chi rech jun jastaq, kesataj na
che. 19 Xopan k'u ri unan ri Jests xuquje' ri e rachalal chi
rilik. Sib'alaj k'i winaq k'ut e k'o pa ri ja e sutininaq chirij
ri Jests, man kekwin taj keqet ruk'. 20 Xkib'ij che ri Jests:
Ri anan xuquje' ri awachalal kakaj katkilo, e k'o cho le ja.
21 Ri Jesus xub'ij chike: Are e nunan xuquje' e wachalal, ri
winagq ri kakitatab'ej ri utzij ri Dios xuquje' kakichakub'
ej. 22 Jun q'ijal xaq'an ri Jests pa jun jukub' b'inib'al pu'
wi' ja', xub'ij chike ri utijoxelab': Chujq'ax ch'aqa'p rech
le plo. 23 Are e b'enaq pu'wi' ri plo, xwar ri Jesus, xpe k'u
jun nimalaj kyaqiq' pu'wi' ri plo, xuchaple'j okem ri ja'
pa ri jukub' b'inib'al, xuchaple'j gajem chuxe' ri ja', sib'
alaj xib'ib'al. 24 Ri tijoxelab' xeb'e chuk'asuxik, xkiraq
kichi' xkib'ij: Ajtij, ajtij, kujjiq'ik. Xwa'jil ri Jests, xuyaj ri
kyaqiq' xuquje' ri ja', ri kyaqiq' xtani'k, ronojel xjori'k. 25
Xub'ij k'u chike ri utijoxelab: ;Jawje' k'o wi' ri ikojob'al?
Ri tijoxelab' xemayijanik xuquje' xkixi'j kib' kakitatab'ela
chib'il taq kib'. ;Jachin wa' we achi ri' cher kataqan pu'

wi' ri ja' xuquje' ri kyaqiq' keniman che? 26 Xo'pan pa

ri tinimit Gadara, ri k'o apanoq cho ri Galilea chuchi'
ri plo. 27 Ri JesUs are xqaj pa ri jukub' b'inib'al pu'wi'
ja!, xuriq jun achi ri k'o jun itzel uxlab'al che upetik pa
ri tinimit, we achi ri' najtir chik man kukoj ta ratz'yaq,
xuquje' man kak'oji' ta cho rachoch, xane pa taq ri mugb'
al kaminaq kak'oji' wi. 28 We achi ri' are xril ri Jesus,
xuraq uchi', xukulik xqaj choch, ruk' chuq'ab' xub'ij: ;Jas
kaj la chwe, Jesus ralk'wa'l ri nimalaj Dios? Kinta toq'
ob' che la man kab'an ta la k'ax chwe. 29 Jewa' xub'ij
rumal cher ri Jestis xtaqanik rech ri itzel Uxlab'al kel
b'ik che ri achi. K'i chi mul ub'anom rech che ri achi,
pune kajat'ix ri raqan rachi'l ri uq'ab' ruk' ch'ich' jat'ib'
al xuquje' kachajixik, kut'oqopij kan ri ch'ich' jat'ib'al,
ri itzel uxlab'al kujururej b'ik pa taq ri k'olib'al ri katz'
inowik. 30Ri Jesus xuta che: ;Jas ri ab'i'? Legién nub'i',
xcha'. Jewa' xub'ij rumal cher sib'alaj e k'i ri itzel taq
uxlab'al o'kinaq che. 31Ri itzel taq uxlab'al xkib'ochi'j ri
Jesus rech ketaq b'ik pa ri q'equ'mal. (Abyssos g12) 32 Xkita
toq'ob' che ri Jesus rech kuya b'e chike kok chike ri nik'aj
aq ri tajin keyuq'ux pu'wi' ri juyub'. Ri Jests xuya b'e
chike. 33 Are xel b'ik ri itzel taq uxlab'al che ri achi, xo'k
chike ri aq, konojel ri aq xeb'e pa ri plo, xejiq'ik. 34 Are
xkil ri a'jyuq'ab' ri xb'antajik, xa'nimajik, xkiya utzijoxik
ri xk'ulmatajik chike ri winaq pa ri tinimit, xuquje' pa
taq ri le'aj. 35Xe'l k'u b'ik konojel ri winaq chi rilik ri xb'
antajik, xe'kiriqa ri achi ri xel itzel uxlab'al che, t'uyul
ruk' ri Jesus, are xkilo chi utz uwach, xuquje' ukojom chi
ratz'yaq xkixi'j kib' che. 36 Konojel ri winaq ri xkil ri xk'

ulmatajik xkitzijoj chike ri winaq jas je' xb'an chukunaxik

ri achi. 37 Xepe k'u ri winaq rech ri tinimit Gadara, xkib'
ochi'j ri Jesus, rech kel b'ik pa ri tinimit, rumal cher sib'
alaj xkixi'j kib'. Ri Jests xaq'an b'ik pa jun jukub' b'inib'al
xel b'ik pa ri tinimit. 38 Ri achi ri xel itzel uxlab'al che are
xraj xuterene'j ri Jesus. Ri Jesus xub'ij che: 39 Chattzalij
cho awachoch, chatzijoj ronojel ri nimaq taq jastaq ri
xub'an ri Dios awuk'. Xtzalij k'u ri achi pa ri utinimit,
xutzijoj ronojel ri xub'an ri Jesus ruk'. 40 Are xtzalij ri
Jesus pa Galilea ri winaq ri a'yeninaq apanoq xeki'kotik
are xkil uwach. 41 Xopan k'u jun achi ruk' ri Jesus, ub'
i' Jairo, jun k'amal b'e pa ri Sinagoga, xukulik xqaj cho
ri Jesus, xuta toq'ob' che rech ke' ruk' cho ri rachoch.
42 Jeri' rumal cher ri Jairo xa jun umi'al k'olik, kab'lajuj
ujunab' raj k'u kakamik, ri Jesus k'ut xe' ruk' ri Jairo, are
k'u ri winaq sib'alaj e k'i, kakipuyila ri Jests. 43K'o k'u
jun ixoq chikixo'l ri winaq, kab'lajuj junab' xaq katuruw
ukik'el, maj jun ajkun kwininaq chukunaxik. 44 Ri ixoq
xqeb' chrij ri Jesus, xuchap ri uchi' ri umanta, aninaq
xtani' ri kik' che. 45Ri Jests xuta chike ri winagq: ;jJachin
xinchapowik? Rumal k'u cher kojonel ri winaq xkib'ij chi
man a're' taj xechapow ri Jesus, ri Pedro xub'ij che: Ajtij e
sib'alaj k'i winaq kakipaqchi'j la xuquje' kakipuyij la. 46
Ri Jests xub'ij che: K'o jun winaq ri xinchapowik. Xinna'o
k'o chuq'ab' xel b'ik chwe. 47 Are xril ri ixoq chi xnab'
etaj ri xub'ano, kab'irib'atik, xukulik xqaj cho ri Jesus,
chkiwach konojel ri winaq xutzijoj jas rumal xuchap ri
manta, xuquje' chi aninaq xutzirik. 48 Ri Jests xub'ij che:
Numi'al, ri akojob'al xatukunaj, jat pa ja'maril. 49 Tajin

katzijon na ri Jesus, are xopan jun u'taqo'n ri k'amal b'e

rech ri Sinagoga, xu'b'ij che: Man kaya ta chi latz' che ri
ajtij, xkam ri ami'al. 50 Are xuta ri Jesus, xub'ij che ri
Jairo: Man kaxi'j ta awib', we kakojo chi kakunataj ri ami'
al, kakunatajik. 51 Are xopan ri Jesus cho rachoch ri Jairo,
man xuya ta b'e xok japachinaq ruk', xwi ri Pedro, Juan
xuquje' ri Jacobo, xuquje' ri utat unan ri ali. 52 Ri winaq
ri e k'o chila', kakib'isoj xuquje' kakoq'ej ri ali. Ri Jests
xub'ij chike, man kixoq' ta chik, ri ali xaq kawarik, man
kaminaq taj. 53 Ri winaq are xkita we ri' xkichaple'j uyoq'
ik ri Jests rumal cher keta'm chi kaminaq chik ri ali. 54 Ri
Jesus xuchap ri uq'ab' ri ali, xub'ij che: Chatwa'jiloq ali.
55 Ri ali aninaq xwa'jilik, xtzalij loq ri ranima'. Ri Jesus k'
ut xtagan chuya'ik uwa ri ali. 56 Sib'alaj xemayijan ri utat
unan ri ali. Ri Jesus xub'ij chike chi man kakitzijoj ri xk'

ulmatajik che jun chik.

9 Ri Jesus xu'sik'ij ri kab'lajuj utijoxelab', xuya kwinem
chike chi resaxik ronojel ri itzel taq uxlab'al xuquje'
chukunaxik yab'ilal. 2 Xu'taq b'ik chutzijoxik ri ajawarem
rech ri Dios, xuquje' chikikunaxik ri yawab'ib' 3 Xub'jj ri
Jesus chike: Mik'am b'ik jun jastaq ri kajawataj chi'we
pa ri b'e, mik'am b'ik ich'ami'y, ichim, ikaxlan wa, irajil,
xuquje' mik'am b'ik keb' wok iwatz'yaq. 4 Chixkanaj
kanoq pa japachike ja ri kixok wi, chixk'ol chila' k'a chixel
na loq pa ri tinimit. 5 We man kixk'amawa'x pa jun
tinimit, chitota kan ri ulew che ri iwaqgan are kixel la
chila', jeri' kiq'alajisaj chi man xixk'amawa'x taj. 6 Xeb'
e k'ut ri tijoxelab', xkitzijoj ri utz laj tzij pa taq ronojel
ri le'aj, xuquje' xe'kikunaj ri winaq. 7 Ri nim taqanel

Herodes Tetrarca xreta'maj ronojel ri tajin kak'ulmatajik.

Xmayijanik rumal cher e k'o jujun winaq kakib'ij chi xk'
astaj ri Juan B'anal gqasana'. 8 E k'o xuquje' keb'inik are
Elias xuk'ut rib', e jujun xuquje' kakib'ij jun la' chike ri
najtir taq q'alajisal rech ri utzij ri Dios ri xk'astaj loq.
9 Xub'ij ri Herodes: In xintagan chi resaxik ri ujolom
ri Juan. ;Jachin ta k'u wa' we achi ri' we kab'anow taq
we jastaq ri'? Are k'u karaj karil uwach ri Jesus. 10 Are
xetzalij loq ri tijoxelab', xkitzijoj che ri Jests ri xkib'
ano. Ri Jesus xu'k'am b'ik, xeb'e kitukel pa ri tinimit
Betsaida. 11 Ri winaq are xketa'maj jawje' xe' wi ri Jesus
xkiterene'j b'ik. Xu'k'amawa'j k'u ri Jesus, xutzijoj ri
ajawarem ri Dios chike, xuquje' xu'kunaj ri kajawataj
kunanik chike. 12 Are xqaj q'ij, xeqet ri tijoxelab' ruk’
, xkib'ij che: Che'taqa la b'ik ri winaq pa taq ri naqaj
taq tinimit chutzukuxik kiwa xuquje' jun k'olib'al jawje'
kekanaj wi kanoq, maj kariqitaj waral jawje' ri uj k'o wi.
13 Ri Jests xub'ij chike: Chi'tzuqu ix. Ri tijoxelab' xkib'ij:
Xaq xwi job' kaxlan wa xuquje' keb' kar k'o quk', o are
kaj la ke'qaloq'o la kiwa konojel we winaq ri. 14 Jewa'
xkib'ij rumal cher xkilo chi e job' mil achyab' e k'olik, ri
Jesus xub'ij chike: Chib'ij chike ket'uyi' pa puq rech nik'aj
ciento. 15Jewa' xkib'an ri tijoxelab' xe'kitaq konojel ri
winaq rech ket'uyi'k. 16 Xuk'am ri Jesus ri job' kaxlan
wa xuquje' ri keb' kar, xka'y chikaj, xutewechi'j, xupirij.
K'a te ri' xuya chike ri utijoxelab' rech kakijach chike
ri winaq. 17 Konojel ri winaq xewa'ik xuquje' xenojik,
are xkimulij ri ch'aga'p taq kaxlan wa, kab'lajuj chakach
xmulitajik. 18 Jun q'ijal are tajin kub'an ch'awem ri Jesus,

e rachi'l ri utijoxelab' xuta chike: ;In jachin in kakib'ij ri

winaq? 19 Ri utijoxelab' xkib'ij che: E k'o jujun kakib'ij
chi lal lal Juan B'anal gasana', e jujun chik kakib'ij chi lal
lal Elfas, e jujun chik kakib'ij chi lal jun chike ri e najtir
taq tzijol rech ri utzij ri Dios, ri xk'astaj log. 20 Ri Jesus
xuta chike: In jjachin k'u in kib'ij ix? Lal lal Cristo rech ri
Dios, xcha ri Pedro. 21Ri Jesus xu'pixib'aj ri utijoxelab'
rech man kakitzijoj taj we ri' che jachinaq. Xub'ij xuquje'
chike: 22 Ri uK'ojol ri Achi kuriq na k'ax, ketzelax na
uwach kumal ri e k'amal taq b'e, ri e kinima'qil ri e b'
anal taq ch'awem cho ri Dios xuquje' ri a'jtijab' rech ri
taganik. Sib'alaj choq'aq' wi chi kakamisax na churox
q'ij k'ut kak'astaj uwach. 23 Xub'ij k'u chike konojel:
We k'o jun karaj kub'an nutijoxel, mub'an ri urayinik,
ronojel q'ij reqaj ri uche' ripb'al xuquje' chinuterene'j. 24
Xapachin ri karaj kukol ri uk'aslemal, kasach na uwach ri'
. Xapachin k'u ri kuya ri uk'aslemal wumal we kakolotaj
na ri'. 25 ;Jas kutayij che ri achi kuch'ek ronojel ri q'
inomal rech ri uwachulew k'a te ri' ke pa jun alik kaxk'
olal? 26 We k'o jun kak'ix chwe, xuquje' kuk'ixib'ej ri
nutzij, kak'ix xuquje' na ri uK'ojol ri Achi che are kape pa
ri ujuluwem xuquje' pa ri ujuluwem ri Tataxel xuquje'
kech ri Tyoxalaj taq angelib'. 27 Kinb'ij xuquje' chi'we chi
e k'o winaq ri e k'o waral man kekam ta na, we man nab'
e kakil ri ajawarem rech ri Dios. 28 Wajxaqib' q'ij ub'im ri
Jesus we jastaq ri', xpaq'i pu'wi' jun juyub' chub'anik
ch'awem, e rachi'l ri Pedro, ri Juan xuquje' ri Jacobo. 29
Tajin kub'an ch'awem are xk'exk'ob' ri upalaj, xsaqir ri
ratz'yaq xuquje' xuchaple'j chuplinem. 30 Xkik'ut xuquje'

kib' e keb' achyab' ketzijon ruk’ ri Jesus, are Moisés rachi'

| Elfas. 31 Sib'alaj je'l ri ujuluwem ri kipalaj. Ketzijon
ruk' ri Jests, pu'wi' ri ukamikal ri kak'ulmataj na pa ri
tinimit Jerusalén. 32 Ri Pedro k'ut xuquje' ri e rachi'l
e kaminaq che waram, are xek'astaj q'anoq, xe'kil we
keb' winaq ri' xuquje' ri ujuluwem. 33 Are kakib'an b'
enam ri e keb' achyab', xpe ri Pedro, xuchaple'j ch'awem
pune man qas ta kuchomaj jas ri tajin kub'ij: Ajtij, utz wa'
kujkanaj waral. Kagayaq oxib' alaj taq ja, jun ech la, jun
rech le Moisés, xuquje' jun rech le Elfas. 34 Tajin kach'
aw na are xaq k'a te xpe jun sutz' xech'uqutaj chupam,
xkixi'j k'u kib'. 35 Xpe k'u jun ch'ab'al pa ri sutz' kub'ij:
Are wa' ri loq'alaj nuk'ojol, chitatab'ej ri kub'ij. 36 Are
xtani' ri ch'ab'al, xeb'e ri e rachi'l ri Jests. Maj k'u jachin
che xkitzijoj wi ri tijoxelab' ri xkilo. 37 Chukab' q'ij, are
xeqaj loq pu'wi' ri juyub', e k'i winaq xe'l b'ik chi kik'
ulaxik. 38 K'o k'u jun achi chikixo'l ri winaq, ko xch'awik,
xub'ij: Ajtij, b'ana la jun toq'ob' chwe, to'o la le nuk'ojol.
39K'o jun itzel uxlab'al che, xaq k'a te' kuragqaqgej uchi',
katonti'rik, kawusuw upu'chi'. Tajin kub'an k'ax che. 40
Xe'nb'ochi'j ri tijoxelab' la kakesaj b'ik ri itzel uxlab'al,
man xekwin ta k'ut. 41Ri Jesus xub'ij: Ri ix winaq sib'alaj
man kixkojon taj, xuquje' man suk' ta ri' b'e. ;Jampa' xaq
in k'o iwuk' che ikoch'ik? Chak'ama loq ri ak'ojol. 42 Ri
itzel uxlab'al xutzaq ri ala pa ri ulew are tajin kageb'
log. Ri Jests k'ut xresaj b'ik ri itzel uxlab'al, xukunaj
ri ala, k'a te ri' xutzalij b'ik che ri utat. 43 Konojel ri
winaq xkimayijaj ri nimalaj uchug'ab' ri Dios. Are tajin
kemayijan ri winaq che ri xub'an ri Jesus, ri Jests xub'ij

chike ri utijoxelab': 44 Qas chikojo retal we kinb'ij chi'

we, ri uK'ojol ri Achi kajach na pa kig'ab' ri achyab'. 45
Ri utijoxelab' man xkichomaj taj jas ri xub'ij chike. Jeri'
rumal cher tz'apital ri kib'og'och rech man kakich'ob' taj.
Man k'o ta k'u jun karaj kuta che jas ri karaj kub'ij. 46 Ri
tijoxelab' k'ut xkichaple'j utzijoxik rij jachin ri gas nim
uq'ij chike. 47 Reta'm ri Jesus ri tajin kakichomaj rumal
ri' xuk'am apanoq jun laj nitz' ak'al, xuya chuxukut. 48 K'
a te ri' xub'ij: Ri kuk'amawa'j we ak'al ri' pa ri nub'i', in
kinuk'amawa'j, xuquje' ri kinuk'amawa'j, kuk'amawa'j ri
xintaqow loq. Are sib'alaj nim uq'ij ri man nim ta uq'ij
chi ixo'l ix. 49 Ajtij, xcha ri Juan, xqil jun achi tajin ke'
resaj itzel taq uxlab'al pa ri b'i' la, ri uj xqaq'il kanoq
rumal cher man qachi'l taj. 50 Ri Jests xub'ij che: Man ki'
q'il taj. Ri man qak'ulel taj, qachi'l ri'. 51 Are xqeteqob'
loq ri q'ij are katzalij ri Jesds pa ri kaj, xuchap uk'u'x ke'
pa ri tinimit Jerusalén. 52 Xu'taq b'ik u tago'n kenab'
ej apanoq ke'kisuk'umaj ri k'olib'al jawje' kawar wi pa
ri tinimit ri k'o pa Samaria. 53 Ri winaq a'j chila' man
xkik'ulaj ta ri Jesus, rumal cher xkilo chi pa Jerusalén b’
enam wi rij. 54 Are xkil ri tijoxelab' Jacobo xuquje' ri
Juan ri xk'ulmatajik, xkita che ri Jests: Ajawxel, ;la kaj la
kaqgata chikajil q'aq' pa kiwi' we winaq ri' rech keja'rik?
55 Xtzalq'omij ri Jesus, xu'yajo. 56 K'a te ri' xkitagej. Xeb'
e pa jun le'aj chik. 57 Are e b'enaq pa ri b'e, jun achi xub'
ij che ri Jesus: Kinteri' chij la xapawje' ke' wi la. 58 Xub'ij
ri Jesus che: Ri e par e k'o kijul, ri a'waj kerapinik k'o
kisok. Are k'u ri uK'ojol ri Achi maj jawje' kuqg'oyob'a wi
ri ujolom. 59 Xub'ij ri Jesuts che jun chik: Chatteren chwij.

Ri achi xub'ij: Ajawxel, ya la b'e chwe kinwil na kanoq

Lucas 188



kamugq ri nutat. 60 Ri Jesus xub'ij che: Chaya b'e chike ri
e kaminagqib' ke'kimugq ri e kech kaminagqib'. Ri at k'ut
chatan log, chatzijoj ri ajawarem rech ri Dios. 61 Jun achi
chik xub'ij: Ajawxel, kinteri' chij la, xwi ya na la b'e chwe
kench'ab'ej kan ri e k'o pa ri wachoch. 62 Ri Jests xub'ij
che: Man taqgal ta che jun winaq kok pa ri ajawarem rech
ri Dios we nab'e kuya ri uq'ab' pu'wi' ri arado k'a te ri'

kaka'y kan chirij.

10 Are xb'antaj we jastaq ri', ri Jesus xu'cha' oxk'al lajuj
utijoxelab', xu'taq b'ik pa e kakab' pa taq ri tinimit ri
xraj xeb'e wi. 2K'a te ri' xub'ij: Man e k'o ta k'i ajchakib'
chuyakik ronojel ri unimal ri xwachinik. Chita k'u che ri
Ajawxel ku'taq loq ajchakib' pa ri uchak. 3 jJix b'a'l Qas
chiwila na rumal kixintaq b'ik jetaq ri chij chikixo'l kayo'
t. 4 Mik'am b'ik yakb'al irajil, xuquje' ixajab', man kixtak'
i' ta pa ri b'e chuya'ik rutzil uwach japachinaq. 5 Are
kixok pa jun ja, nab'e chib'ij: “Ja'maril pa we ja k'olib'al
ri.” 6 We k'u k'o jun winaq taqal ri ja'maril che pa ri ja k'
olib'al, kaya'taj ri' ri tewechib'al che. We maj, katzalij ri'
ri tewechib'al iwuk' ix. 7 Chixkanaj kanoq pa ri ja ri',
chitija' xuquje' chiqumuj ri kakiya chi'we, rumal cher
ri ajchak taqal che chi katojik. Man xaq ta kixik'ow pa
jaljoj taq ja. 8 Are kixok pa jun tinimit, ri kixk'amawa'
x wi, chitija' ri kakiya chi'we. 9 Chi'kunaj ri yawab'ib'
ri e k'o chila', chib'ij chike: “Ri ajawarem rech ri Dios
xnaqajir loq.” 10 Are k'u man kixk'amawa'x taj pa jun
tinimit, jix chib'ij pa ri k'ayib'al: 11 “Ri ulew ri xnak'i' b’
ik pa qagan, kaqatota kanoq, k'utb'al rech chi man xujik'

amawa'j taj, na'taj k'u chi'we chi xnaqajir loq ri ajawarem

rech ri Dios.” 12 Kinb'ij k'u chi'we che ri q'ij ri', k'o na ri
k'axk'olal ri kape pa kiwi' we tinimit cho ri xpe pu'wi'
ri tinimit Sodoma ojer. 13 jK'ax iwe winaq ri kixel pa ri
tinimit Corazin! jK'ax iwe winaq ri ix k'o pa ri tinimit
Betsaida! We ta xb'an ri mayijab'al taq jastaq ri xb'an
iwuk' pa ri tinimit Tiro xuquje' Sidén, ruk' oq'ej ta wa'
xkik'ex kik'u'x ri winaq ri ke'l chila'. 14 Rumal k'u wa',
katan wi ri k'axk'olal ri kape na pa kiwi' ri tinimit Tiro
xuquje' Sidén cho ri k'axk'olal ri kape na pa iwi' ix. 15
Xuquje' ri ix winagq ri ix k'o pa ri tinimit Capernatim,
ite'q pa ik'u'x kixpaqab'ax b'ik pa ri kaj? Man je ta k'u
ri', k'a pa ri nimalaj jul ri maj uk'isik kixk'yaq wi b'ik.
(Hades g86) 16 Xapachin ri kixutatab'ej, in ri' kinutatab'ej,
xapachin ri kaketzelaj iwach, in kinretzelaj. Xapachin
k'u ri kinretzelaj in, karetzelaj ri xintaqow loq. 17 Ruk'
ki'kotemal xetzalij loq ri oxk'al lajuj tijoxelab' xkib'ij:
Ajawxel, pune are ri itzel taq uxlab'al kakimoch' kib' pa ri
b'i' la. 18 Ri Jesus xub'ij: In xinwil ri Itzel, je ri xub'an jun
kayapa' xtzaq loq cho ri kaj. 19Je', nuyo'm kwinem chi'
we ki'tak'ale'j kumatz xuquje' escorpidn, xuquje' kich'ek
ri ukwinem ri k'ulel, maj kab'anow k'ax chi'we. 20 Pune
jeri', man kiki'koteb'ej taj are kakimoch' kib!' ri itzel taq
uxlab'al chi'wach, xane are chiki'koteb'ej chi tz'ib'atal
ri ib'i' pa ri kaj. 21 Qas pa ri q'otaj ri', ri Jests xki'kot
pa ri Uxlab'ixel, xub'ij: Tataxel, ajawxel re ri kaj xuquje'
ri ulew, xawaj la we jastaq ri' chikiwach ri achyab' ri k'
o keta'mab'al, ri k'o kino'jib'al, xk'ut la chikiwach ri e
winaq ri je ri e k'o nitz' taq ak'alab'. Are wa' ri xrajawaj

ku'x la, je' Tataxel. 22 Ri nuTat xujach pa nuq'ab' ronojel

ri jastaq ri k'olik. Maj jun eta'maninaq uwach ri alk'wa'
laxel, xwi ri tataxel. Maj xuquje' jun reta'm uwach ri
Tataxel, xaq xwi ri alk'wa'laxel, xuquje' ri winaq ri ya'tal
b'e che rumal ri alk'wa'laxel. 23 Ri Jests xtzalq'omij kuk'
ri utijoxelab', xub'ij: Utz ke ri winaq ri kakil ri kiwil ix. 24
Kinb'ij chi'we e k'o q'alajisal taq utzij ri Dios xuquje' e
taqanelab' ojer, xkaj kil ronojel we kiwil ix kamik, man
xkil ta k'ut, xkaj xuquje' xkita we kita ix kamik, man
xekwin ta k'u chutatab'exik. 25 Xopan k'u jun nimalaj
eta'manel rech ri taganik are karaj kukoj jun k'a'mab'
al che ri Jesus, xub'ij che: ;Ajtij, jas rajawaxik kinb'ano
kinwechab'ej ri jun alik k'aslemal? (aionios g166) 26 Ri Jesus
k'ut xub'ij che: ;Jas kab'an chusolik rij ri tz'ib'atal pa
ri taganik? 27 Ri achi eta'manel rech ri taganik xub'ij:
Chaloq'aj ri aDios ruk' ronojel awanima', ruk' ronojel
achuq'ab', ruk' ronojel achomanik. Xuquje' chaloq'aj ri
ajil tz'aqat jetaq ri kab'an chuloq'axik awib' at. 28 Ri Jesus
xub'ij: Utz xab'an che ub'ixik, we kab'an ri xab'ij, katk'
asi' na. 29 Are k'u karaj ri achi kuq'alajisaj ri rutzilal, xuta
k'u che ri Jests: jJachin k'u ri' ri nuk'ul ja? 30Ri Jests
xub'ij: Upetik jun achi pa Jerusalén, xulanem b'ik rij pa
ri tinimit Jericd. Xqaj k'u pa kig'ab' eleq'omab’, xkesaj
kan ri ratz'yaq, xkich'ay kanoq, jub'iq' karaj kakamik are
xkitzaq kanoq. 31 B'enaq k'u pa ri b'e ri' jun ch'awenel
cho ri Dios pa kiwi' ri winaq. Are xrilo, xujelech'uj ub'e,
k'a te ri' xusuk'u, xe'ek. 32 Xik'ow xuquje' jun rija'l ri
Levi, are xril we achi, xujelech'uj xuquje' ri ub'e, xik'
ow b'ik. 33 B'enaq k'u jun achi aj Samaria pa ri b'e ri'.

Are xril ri achi, xel uk'u'x che. 34 Xqgeb' ruk', xukunaj ri

sokotajik ruk' vino xuquje' aceite rech olivo, xupiso, k'a
te ri' xuya b'ik pu'wi' ri ub'ur, xuk'am b'ik pa jun ja chila'
xuchajij wi. 35 Chukab' q'ij xuya kan keb' saq taq pwaq
che ri ajchoq'e ri ja warab'al, xub'ij kan che: “Chajij la we
achi ri' che la. We k'u k'o kusach na pu'wi' le xinya kan
che la, kintoj che la are kintzalij loq.” 36 ;Jachin chike we
achyab' ri' kab'ij at chi xuk'utu chi gas uk'ulja we achi we
xqaj pa kiq'ab' we eleq'omab'? 37 Are ri achi ri xel uk'
u'x che, xcha ri eta'manel rech ri taganik. Xub'ij k'u ri
Jesus che: Jat, ja'b'ana jas ri xub'an we achi ri'. 38 Are b'
enaq ri Jesus pa ri b'e rachi'l ri utijoxelab' xi'k'ow b'ik pa
ri jun le'aj, k'o k'u jun ixoq ub'i' Marta, xuk'amawa'j ri
Jesus cho ri rachoch. 39K'o k'u jun rachalal ub'i' Maria
xpetik, xult'uyul ruk' ri Jesus, xok chutatab'ej ri tajin
kub'ij ri Jests. 40 Are k'u ri Marta sib'alaj kel ch'u'j rumal
ronojel ri tajin kub'ano. Xqeb' k'u ruk' ri Jests xub'ij che:
Ajawxel, ;la man kil la inuyo'm kan nutukel le wachalal
cho le patanijik? B'jj la che kinuto'o. 41Ri Jests k'ut xub'
ij che: Marta, Marta, sib'alaj k'axirinaq awanima' rumal ri
uk'iyal ri jastaq tajin kab'ano. 42 Xa k'u jun jastaq ri gas
sib'alaj rajawaxik ub'anik. Are k'u wa' xucha' ri Marfa,

maj k'u jun kesan che.

11Jur1 q'ijal ri Jesus tajin kub'an ch'awem pa jun le'aj.
Are xto'tajik, jun chike ri utijoxelab' xub'ij che: Ajawxel,
k'utu la chigawach jas kagab'an chub'anik ch'awem, jetaq
ri xub'an ri Juan kuk' ri utijoxelab'. 2 Xub'ij ri Jesus chike:
Are kib'an ch'awem, chib'ij: Tat, tyoxirisatalik ri b'i' Ia,
peta ri ajawarem e la. 3Ya la qawa ronojel q'ij. 4Kuyu la

ri gamak je' jas ri uj ke'qakuy ri kakib'an k'ax chage, man

kujtzaj ta la pa ri mak. 5K'a te ri' xub'ij ri Jesds chike: Qa'
nampe che: Jun chi'we k'o jun rech ch'ab'e'n, kopan nik'
aj aq'ab' ruk' kub'ij che: “Wech ch'ab'e'n, kingaj na oxib'
akaxlan wa. 6 Xa xul jun wech ch'ab'e'n cho ja upetik
che jun ub'e, maj k'u kinya apanoq che.” 7Ri awech ch'
ab'e'n kub'ij loq chawe: “In xuquje' ri ak'alab' uj q'oyol
chik, man kinkwin ta chik kinwa'jil chuya'ik we jastaq ri'
chawe, man kawesaj ta nuwaram.” 8 Kinb'ij chi'we: Pune
ri achi man kawa'jil taj rumal at rech ch'ab'e'n, kawa'jil
k'u b'ik rumal man katel ta chuchi' ri rachoch, kuya b'
ik ri kajawataj chawe. 9 Rumal ri' kinb'ij chi'we: Chita',
rech kaya'taj chi'we. Chixtzukunoq rech kiriq ri kitzukuj,
chixch'awoq rech kajaqataj ri uchi' ja chi'wach. 10 Rumal
cher ri winaq ri kuto, kaya'taj na che, ri katzukunik kuriq
na ri kutzukuj, ri kach'awik kajagataj na ri uchi' ja choch.
11Ix ix tat, ;la k'o jun chi'we are kuta jun ukaxlan wa ri
iwalk'wa'l chi'we la kiya jun ab'aj che? Xuquje' are kuta
jun kar chi'we ;la jun kumatz kiya che? 12 O wine kuta
jun saqmo'l, ;la escorpién kaya che? 13 We ri ix, ix itzel
taq winaq kiya utz laj taq jastaq chike ri i'walk'wa'l, k'o k'
u na ri kub'an ri tataxel Dios iwuk', kuya na ri Uxlab'ixel
chike ri kakita che. 14 Jun q'ijal chik ri Jesus tajin karesaj
jun itzel uxlab'al ri umemarisam jun achi. Are xesataj ri
itzel uxlab'al che ri mem achi, ri achi xch'awik. Konojel k'
u ri winaq xemayijanik. 15 E k'o jujun winaq xkib'ij: Wa'
we achi ri' ke'resaj ri itzel taq uxlab'al ruk' ri ukwinem ri
Beelzebu ri kinima'qil ri itzel taq uxlab'al. 16 E k'o k'u
jujun winaq chik xkita etal rech chikajil che ri Jests xaq

rech kakikoj k'a'mab'al pa ri ub'e. 17 Reta'm k'u ri Jests

ri kichomanik xub'ij chike: Ronojel ajawarem ri ujachom
rib!, kasach na uwach, xuquje' ri e winaq ri ke'l pa jun ja,
we man xaq jun kichomanik, ketukin na ri'. 18 Xaq jeri'
we k'o tukin ib' chikixo'l ri itzel xuquje' ri e rachi'l, ;1a
kakwin k'u ri' kajeqi' pa ri rajawarem? Ri ix kib'ij chi ke’
nwesgj ri itzel taq uxlab'al ruk' ri ukwinem ri Beelzebu.
19 We ke'nwesaj in ri itzel taq uxlab'al ruk' ri ukwinem ri
Beelzebu, ;jachin k'u kayo'w kwinem chike ri itijoxelab’
ix chi resaxik ri itzel taq u'xlab'al? Rumal ri' a're' la keq'
atow na tzij pa iwi'. 20 We ruk' ri ukwinem ri Dios ke'
nwesaj b'ik ri itzel taq uxlab'al, wa' kel kub'ij chi xul ri
ajawarem rech ri Dios iwuk'. 21 We k'o jun achi ri sib'
alaj k'o uchuq'ab', xuquje' k'o uch'eyab'al, utz ri' kub'
an chuchajixik ri rachoch xuquje' ri umeb'ail. 22 We k'u
kape jun achi chirij ri sib'alaj k'o uchuq'ab' choch, kesax
ri' ri uch'eyab'al ri ku'l uk'u'x chirij, xuquje' kelaq'ax
b'ik ronojel ri jastaq rech. 23 Ri man wachi'l taj, nuk'
ulel ri'. Ri man kinuto' ta chikimulixik ri winaq ri' xa ku'
tukij b'ik. 24Jun itzel uxlab'al are kel b'ik che jun achi,
ke' pa taq ri katz'inow ulew, ku'xlanoq. Are man kuriq
ta k'u uxlanem, kub'ij: “Kintzalij cho wachoch jawje' ri
xinel wi log.” 25 Are kopanik, mestal chi ri ja ri xel wi loq
sib'alaj suk'umatal chik. 26 Kel k'u b'ik, kub'u' ma loq
e wuqub' itzel uxlab'al che rachi'l, kepe ruk' cho ri ja.
Xagq jeri' sib'alaj k'ax kakanaj kan ri uk'aslemal ri winagq,
sib'alaj k'ax na cho ri ub'anik kan nab'e. 27 Are tajin
kub'ij ri Jests we jastaq ri', jun ixoq ri k'o chikixo'l ri
winaq xub'ij che: Sib'alaj utz rech ri ixoq ri xatuya pa ri

uwachulew, xuquje' xatutub'isaj. 28 Ri Jesus xub'ij: Are

utz ke ri winaq ri kakita ri utzij ri Dios, xuquje' kakinimaj.
29 Are tajin kakimulij kib' ri winagq, ri Jesus xub'ij chike:
Itzel taq winaq ri winaq rech we q'ij junab' ri', are kakaj
kab'an jun mayijab'al laj k'utb'al chikiwach, man kaya'taj
ta chi k'u jun k'utb'al chike we man are ri k'utb'al rech ri
Jonds. 30Jetaq ri Jonds xux jun k'utb'al chike ri winaq ri
a'j tinimit rech Ninive ojer, ri uK'ojol ri Achi xuquje' kux
na jun k'utb'al chike ri itzel taq winaq rech we ¢'ij junab'
ri'. 31Ri ixoq taqanel rech ri tinimit Saba kawa'jil na pa
ri k'isb'al q'ij, kuq'at na tzij pa kiwi' we winaq ri', rumal
are' upetik pa ri k'isb'al taq tinimit xuluta ri reta'mab’
al ri Salomén. Waral k'ut k'o jun achi ri are nim uq'ij
cho ri Salomén. 32 Ri winaq a'j Ninive rech ojer, kewa'jil
na pa ri q'ij rech q'atb'al tzij, kakiq'at na tzij pa kiwi' ri
winaq rech we q'ij junab' ri', rumal a're' xkik'ex kik'u'x
are xkita ri q'alajisanik ri xub'an ri Jonas, kamik k'ut k'o
jun winaq iwuk' ri nim ub'anik cho ri Jonés. 33 Man k'
o ta jun winaq ri kutzij jun tunal, k'a te ri' karawaj, o
kukoj ne jun kajon chuch'ugik, xane kuya chikaj rech k'
o kitunab'al ri ko'k b'ik pa ri ja. 34 Ri ab'oq'och at are
katunan ri atyo'jal, we keka'y ri ab'oq'och, k'o utunal ri'
ri atyo'jal, are k'u we k'o sutz' chupam, ronojel ri' ri atyo'
jal kak'oji' pa q'equ'mal. 35 Qas chawila na chi ri tunal
ri kab'ij k'o awuk' man g'equ'mal taj. 36 Xaq jeri' we
ronojel ri atyo'jal k'o utunal, man k'o ta jub'iq' q'equ'mal
che, katk'oji' ri' pa ri tunal, jetaq are at tunatal rumal
jun nimalaj tunal. 37 Are xto'taj ri Jesus che tzijonem,
xpe jun fariseo xusik'ij che wa'im, xaq jeri' xok b'ik cho

rachoch ri fariseo, xt'uyi' chu ri mexa. 38 Xmayijan k'u

ri fariseo are xril ri Jesis man xuch'aj ta rib' are maja'
kawa'ik, jetaq ri kub'ij ri naq'atajib'al. 39 Xub'ij ri Jesus:
Ri ix, ix fariseos, kich'ajch'ob'ej ri qumub'al xuquje' ri
pala't, xa k'u ixnojinaq pa iwanima' che, itzel taq rayinik
xuquje' etzelal. 40 {Maj iweta'mab'al! ;La man are winaq
ri xb'anow ri rij ri jastaq ri xb'anow xuquje' ri upam?
41 We kib'an ri utzilal kuk' ri i'k'ulja kach'ajch'ojir ri' ri
iwanima' che itzel taq chomab'al. 42 {K'ax iwe, fariseos!
Ri kiya ri ulajujil rech ri menta, ri rora, xuquje' ronojel
uwach q'ayes, xa k'u man kib'an ta ri suk'al, xuquje' man
kib'an ta ri kub'ij ri uloq'anik ri Dios. Rajawaxik wi kib'an
wa' we ri' xuquje' man kasachan ta chi'we ub'anik wa' we
jun chik ri'. 43 K'ax iwe, fariseos! ix ri kixkam che urigik
ri nab'e taq t'uyulib'al pa ri Sinagoga, xuquje' kiwaye';j ri
rutzil iwach kakiya ri winaq pa taq ri k'ayib'al. 44 {K'ax
iwe! je ri ix k'o ri mugb'al taq kaminagqib', pune je'l kab'
antaj ri iwij, xa k'u e sib'alaj chu ri kaminaqib' ri e k'
o chi'pam. 45 Jun chike ri achyab' ri sib'alaj reta'm ri
taqanik, xub'ij che ri Jesus, ajtij: tajin kujyoq' xuquje' la
uj, are jeri' katzijon la. 46 Xub'ij ri Jesus chike: Je xuquje'
ix ri sib'alaj iweta'm ri taqanik. jK'ax iwe! ix ri kiya eqa'n
ri man q'i'owel taj chikij nik'aj winaq chik xa k'u man
kiwa'jilisaj ta apanoq jun uwi' iq'ab' chikito'ik. 47 {K'ax
iwe! ix ri kiyak tz'aq na'tab'al ke ri q'alajisal taq rech ri
utzij ri Dios ri xekamisax kumal ri itat inan ojer. 48 Ri ix
tajin kib'ij chi utz ri xkib'an ri itat inan ojer rumal cher a'
re' xekamisan ri e q'alajisal taq utzij ri Dios, ri ix k'ut
are tajin kiyak tz'aq na'tab'al ke. 49 Rumal ri', ri Dios

ruk' ri reta'mab'al xub'ij: Ke'ntaq b'ik q'alajisal taq nutzij

xuquje' e tzijol taq we kuk', kakib'an k'u na k'ax chike,
xuquje' ke'kikamisaj. 50 Rumal wa' kata na kwenta chike
we winaq rech we q'ij junab' ri' che ri kikik'el konojel ri e
q'alajisal taq rech ri utzij ri Dios ri xkichaple'j loq pa ri
ujeqetajik ri uwachulew, k'a pa taq ri q'ij rech kamik.
51 Kachaple'taj loq ruk' ri ukik'el ri Abel, kultoq'ol ruk'
ri ukik'el ri Zacarfas ri xkam chuxo'l ri tzujb'al sipanik
xuquje' ri Tyoxalaj k'olib'al. Je', qas kink'yaqab'a kan ub'
ixik, rumal we ri' kaq'at na tzij pa kiwi' we winaq rech we
q'ij junab' ri'. 52 jK'ax iwe ix ri sib'alaj iweta'm ri taganik!
rumal ib'anom iwe che ri lawe rech ri eta'mab'al. Ix man
ixokinaq taj, xuquje' i'q'atem ri rajawam kik'u'x ko'kik.
53 Are xel b'ik ri Jesus chila', ri a'jtijab' rech ri taganik
sib'alaj k'ax xkina'o rumal ri xub'ij, rumal ri' xkichaple'j
uk'otik uchi'. 54 Are xkaj xkikoj k'a'mab'al pa ri ub'e,

rech kasach chub'ixik jun jastagq.

12 Sib'alaj e k'i winaq k'ut xkimulij kib', xaq kakitak'ale'
la chi kib', xpe k'u ri Jesus xuchaple'j kich'ab'exik, nab'e
xub'ij chike ri utijoxelab': Chichajij iwib' che ri ch'am
kech ri fariseos, pa nik'aj tzij chik, ri kikawachil. 2 Rumal
chi maj jun jastaq ri man eta'matal taj ri mat kilitaj na,
xuquje' maj jun jastaq awatalik ri mat keta'mataj na. 3
Rumal ri' ronojel ri ib'im pa ri q'equ'mal katataj na cho ri
utunal ri q'ij, xuquje' ri ib'im chi awal are itz'apim ri uchi'
ja, karagqagex na ub'ixik pu'wi' taq ri ja. 4 Chi'we ix wech
ch'ab'e'n kinb'ij man kixi'j ta iwib' chike ri kekamisan ri
ityo'jal, rumal xwi ri' kekwinik kakib'ano. 5Kinb'ij chi'we
jachin choch rajawaxik kixi'j wi iwib', chixi'j iwib' choch

ri are kesataj ri k'aslemal rumal, k'o ukwinem kixutaq b’

ik pa ri tyo'nel q'aq', je' cho are' rajawaxik kixi'j wi iwib'.
(Geenna g1067) 6 ;La man keb' saga pwagq kajil ri job' chochi'
? Pune jeri' man kesachan ta che ri Dios. 7 Rumal cher ri
Dios rajilam ronojel ri uk'iyal ri iwi' ri k'o pa ijolom, xaq
jeri' man kixi'j ta iwib'. 8 Kinb'ij k'u chi'we xapachin ri
kinug'alajisaj chikiwach ri winagq, kaq'alajisax xuquje' na
uwach chikiwach ri angelib' rech ri Dios rumal ri uK'ojol
ri Achi. 9 Xapachin k'u ri karawaj nub'ixik chkiwach ri
winaq man kaq'alajisax ta ri ub'i' chikiwach ri angelib'
rech ri Dios. 10 Xapachin ri kub'ij jun itzel tzij che ri uK'
ojol ri Achi, kakuyutaj na. Are k'u ri winaq ri karetzelaj
uwach ri Tyoxalaj Uxlab'ixel ruk' taq tzij, man kakuyutaj
taj. 11 Are kixtak'atob' pa ri Sinagoga xuquje' chikiwach
ri q'atal taq tzij, xuquje' ri e taganelab', man kak'axk'ob'
ta iwanima' chuchomaxik jas kib'an chuto'ik iwib'. 12
Are ri Tyoxalaj Uxlab'ixel kak'utuw chi'wach ri rajawaxik
kib'ij. 13K'o k'u jun achi chikixo'l ri winagq, xub'ij che ri
Jesus: Ajtij, b'ij la che ri wachalal chujacha ri echab'al
chiqawach. 14Ri Jesus k'ut xub'ij che: Achi, ;jachin xb'
in chawe chi in in q'atal tzij pa iwi'? 15 Chichajij iwib'
che ri k'ark'atem rumal cher man are taj ri uk'iyal ri uq'
inomal ri winaq ri kayo'w uk'aslemal. 16 Xutzijoj k'u
chike we jun k'amb'ejab'al no'j ri": K'o jun q'inom achi, ri
sib'alaj xwachin ri rulew. 17 Xuchomaj k'ut: “;Jas kinb'
ano? ;Jawje' kinyak wi ronojel ri nutiko'n ri xwachinik?”
18 K'isb'al rech xub'ij: “Weta'm jas kinb'ano, kintukij na
ri nuk'olib'al jawje' ri kinyak wi ri uwach ri nutiko'n,
kinyak chi na jun sib'alaj nim cho ri k'o kan nab'e, rech

utz kinb'an chuyakik ronojel ri nutiko'n. 19 Kinb'ij k'u na,

Lucas 198



wanima' sib'alaj k'i ajastaq rech k'i junab' yakalik. Xaq b’
a chatuxlanog, chatwo'q, chatqumunog, chaki'koteb'ej ri
k'aslemal.” 20 Xub'ij k'u ri Dios che: “iKonalaj achi! Chaq'
ab' kamik katkamik. ;Jachin k'u pa uq'ab' kakanaj wi kan
ri ajastaq ri amulim?” 21 Jewa' kak'ulmataj kuk' ri winaq
ri kakimulij q'inomal xaq ke a're', man are ta kakitzukuj
ku'x q'inomab' cho ri Dios. 22 K'a te ri' xub'ij ri Jests
chike ri utijoxelab": Rumal ri' kinb'ij chi'we we are ri Dios
yo'winagq ri ik'aslemal, are xuquje' kayo'w na ri iwa, we
are ri Dios yo'winagq ri ityo'jal are xuquje' kayo'w na ri
iwatz'yaq. 23 Are nim na rajil ri k'aslemal cho ri tijowik
rij, je xuquje' are nim ub'anik ri ityo'jal cho ri iwatz'yaq.
24 Chi'wilampe ri joj! Man ke'tiko'nij taj, xuquje' man
kejach'an taj, xuquje' Man k'o ta kikaxon chuyakik ri
kakijach'o. Pune jeri', ri Dios kuya kiwa. Ix k'ut ix k'o na
chikiwach ri a'waj ri kerapinik. 25 ;Jachin ta k'u chi'we
ruk' ri kak'axk'ob' uk'u'x kakwinik kuya jub'iq" uwi' ri uk'
aslemal? 26 ;Jas che kak'axk'ob' ik'u'x chike nik'aj winaq
chik, la man kina'o chi man kixkwin ta chub'anik xa ta
ne jun nitz' laj jastaq? 27 Chiwilampe' ri kotz''j, man
kechakun taj, man kakisol ta b'atz', pune jeri', ri Salomén
ruk' ronojel ri ujuluwem man xkwin taj je xatz'yaqinik
jetaq ri a're'. 28 We jeri' kub'an ri Dios kuk' ri q'ayes, ri
tikil kamik cho ri saq chwe'q k'ut kaporoxik, are k'u mat
kuya iwatz'yaq ix, winaq ri xa nitz' ikojob'al. 29 Xaq jeri'
man kak'axk'ob' ta ik'u'x che ri kitijo xuquje' ri kiqumuj,
chixtanal che uchomaxik rij. 30 Ri winaq a'juwachulew
are kiterene'm utzukuxik ronojel wa' we jastaq ri', ri iTat

k'ut reta'm chi rajawaxik ronojel wa' we jastaq ri' chi'we.

31 Are chitzukuyj ix ri rawajarem ri Dios, xaq k'u katereb'
ax na uya'ik ronojel wa' we jastaq ri' chi'we. 32 Ri utz laj
urayib'al uk'u'x ri Tataxel are chi kuya na ri ajawarem
chi'we, man kixi'j ta b'a iwib' alaj taq nuchij. 33 Chik'
ayij ri ijastaq rech kiya kirajil ri kajawataj chike. Chilog'o
yakb'al irajil ri man kajar taj, chimuljj ri iq'inomal chila'
chikaj, jawje' e maj wi eleq'omab', xuquje' maj i'xjut kok
che. 34 Rumal ri iwanima' kak'oji' na jawje' ri k'o wi ri iq'
inomal. 35 Chitzija b'a ri q'aq' tunab'al, chisuk'umaj iwib'
, chikojo ri iwatz'yaq ri jas xaqare' chi'we. 36 Je chixno'
jinoq jetaq ri kakib'an ri ajchakib' aninaq kakijaq ri uchi'
ja cho ri kipatrén ri upetik pa ri nimaq'ij rech jun k'
ulanem. 37 Utz ke ri patanijelab' ri kule'rigitajoq kaye'
m apanoq ri kajaw. Qas kinb'ij chi'we, are kul ri kajaw
kuk'ex ri' ri ratz'yaq, ku'taq pa t'uyulem ri e rajchakib',
xuquje' kok chikipatanixik. 38 Je', utz ke ri ajchakib' ri
pune nik'aj ag'ab', o sib'alaj aq'ab' kisuk'umam apanoq
kib' are kule'rigitajoq. 39 Chich'ob'o k'u rij we ri', we k'o
jun ajchoq'e jun ja ri reta'm jas q'otaj kok ri elag'om pa ri
rachoch, kak'asi' ri' chuchajixik rech man kok ta ri elaq'
om pa ri ja. 40 Rajawaxik je kib'an apanoq ix, rumal chi ri
uK'ojol ri Achi kapetik are man ichomanik ta apanoq.
41 Are k'u ri Pedro xub'ij che ri Jesus: Ajawxel ;la chike
konojel le winaq katzijoj wi la we k'amb'ejab'al no'j ri' o
xaq chaqge uj? 42 Xub'ij ri Jesus: ;La kariqitaj jun utz laj
patanijel ri k'o reta'mab'al, kachilib'ex kan che kuya kiwa
ri ajchakib' pa ri k'yaqalik q'otaj? 43 Utz rech ri ajchak ri
are katzalij loq ri rajaw tajin kub'an apanoq ri upatan. 44

Qas kinb'ij chi'we, ri' ri winaq ri' kukoj che chajil rech

ronojel ri ujastaq. 45 Jas k'u kak'ulmataj ri' we kuchomaj
ri ajchak chi kab'eyetaj ri' ri wajaw, kuchaple'j k'ut kich'
ayik ri ajchakib' achyab' xuquje' ixoqib', kuchaple'j wa'im
xuquje' q'ab'arik. 46 Katzalij k'u loq ri rajaw we ajchak ri'
, pa ri q'ij xuquje' pa ri q'otaj ri man aye'tal ta apanoq
rumal ri rajchak, kaq'at k'u na tzij pu'wi' jetaq ri kab'
an chike ri man e kojonelab' taj. 47 Kul ch'aya k'u na ri
patanijel ri man ub'anom ta apanoq jas ri karaj ri patrén.
48 Ri patanijel k'ut ri man reta'm taj jas ri rayib'al uk'u'x
ri rajaw, kub'an k'u apanoq jun jastaq ri man utz taj, kaq'
at tzij ri' pu'wi' xa k'u man sib'alaj k'ax taj kab'an che. Ri
nim ya'tal che, nim na katoq'ix che, xuquje' ri nim ku'lib'
al ku'x ya'tal che, sib'alaj nim na kata che. 49 Nuk'amom
la in q'aq' cho ri uwachulew, k'o ta b'a ne wi kajinin chik.
50 Xa k'u kinik'ow na pa ri jun k'ax laj etab'al jetaq ri
kab'an che ri gasana!, k'axk'ob'inaq k'u ri wanima', k'
a pa ri q'ij ri kak'ulmataj na we jastaq ri'. 51 ;Te'q pa
ik'u'x ix chi ja'maril nuk'amom la cho ri uwachulew?
Man je ta k'u ri', tukinem nuk'amom loq. 52 Kamik k'ut
kachaple'taj b'ik ri pa'in ib' pa ri ja k'olib'al, jawje' ri e k'
o wi job' winag, o'xib' kakib'an na kik'ulel chike ri e keb',
xuquje' ri e keb' winaq ku'x na kik'ulel ri oxib'. 53 Kech'o'
jin na ri tat ruk' ri uk'ojol, ri k'ojolaxel kach'o'jin na ruk'
ri utat, ri nan kach'o'jin na ruk' ri ral ali, xuquje' ri ali
kach'o'jin na ruk' ri unan. Ri alib' chuchu' kach'o'jin na
ruk' ri ralib' ali, xuquje' ri alib'atz kach'o'jin na ruk' ri
ralib' ixoq. 54 Xuquje' xub'ij ri Jesus chike ri sib'alaj e k'
i winaq: Kib'ij ix chi kub'an jab' are xaq k'a te' kiwilo

kapaqi' la jun sutz', qas je k'u wi ri' kak'ulmatajik. 55

Are kape ri kyaqiq' chuxukut ulew ri kajich'ich'ik kub'
an q'aq' wa' kixcha ix, qas je k'u wi ri' kak'ulmatajik. 56
Kawach taq winaq, iweta'm kich'ob' rij ri kak'ulmataj cho
ri kaj xuquje' cho ri uwachulew. ;Jas k'u che man kixkwin
taj kisol rij ri q'otaj ri uj k'o wi kamik? 57 ;Jas che man
kichomaj taj ri gas suk' ub'anik? 58 We k'o ne jun ak'ulel,
ri rumal re k'a te cho ri q'atb'al tzij, chatzukuj jas kab'an
che utayik toq'ob' che pa ri b'e, rech man katuk'am ta b’
ik cho ri q'atal tzij, ri' ri q'atal tzij katuya b'ik pu'q'ab'
ri katk'amow b'ik pa che' rech katok kanoq pa che'. 59
Kinb'ij k'u chawe chi we man katoj kan ri k'isb'al centaw
ak'as, man katel ta la ri' chila'.

13 Xo'pan nik'aj winaq che ri q'ij ri', xkitzijoj che ri
Jesus chi ri Pilato xu'kamisaj nik'aj winaq a'j Galilea, are
tajin kakitzuj ri sipanik pa ri Templo. 2 Xub'ij k'u ri Jesus
chike: ;Te'q pa ik'u'x chi ri' ri winaq a'j Galilea ri' xkiriq
k'ax rumal sib'alaj a'jmakib' chikiwach konojel ri nik'aj
winaq chik? 3 Man je' ta ri', xuquje' ix kasach na iwach,
we man kik'ex na ik'u'x. 4 ;Te'q pa ik'u'x xuquje' chi ri
wajxaq lajuj winaq ri xtzaq loq jun torre chikij pa Siloé xa
sib'alaj a'jmakib' chikiwach ri winaq ri ke'l pa Jerusalén?
5Man je' ta ri'. Je xuquje' kak'ulmataj iwuk' iwonojel we
man kik'ex ik'u'x. 6 Ri Jests k'ut xutzijoj chike we jun k'
amb'ejab'al no'j: K'o jun achi, ri k'o jun uche'al higuera
pa ri utikob'al. Are k'u xraj xu'tzukuj uwach ri uche', maj
xu'riqa che. 7 Xub'ij k'u che ri achi ri chajil rech ri utiko'
n: “Chawilampe', xe' oxib' junab' maj uwach we higuera
kinrigo. Chaqasaj rech man xaq ta kuya latz' pa we ulew.”

8 Ri chajil rech ri tiko'n xub'ij: “Ajawxel, ya chi na la kan

jun junab', rech kinkwinik kinb'an rij, xuquje' kinya uq'
ayisal. 9 We ne kawachin na, we man xwachinik, k'a te ri'
utz kaqasaj la.” 10 Pa jun q'ij sdbado, are tajin kuya k'utu'
n ri Jesus pa Sinagoga, 11 k'o k'u jun ixoq chila', wajxaq
lajuj junab' yawab', rumal cher jun itzelalaj uxlab'al xub'
an kan b'ujb'ik cher ri uwo rachaq, man kakwin ta k'ut
suk'um katak'i'k. 12 Are xilitaj rumal ri Jesus, xusik'ij
xub'ij che: Ixoq, chatutzir che ri ayab'ilal. 13 Are xuya
ri uqg'ab' ri Jesas pu'wi', aninaq suk'um xtak'i' ri ixoq,
xuchaple'j uq'ijila'xik ri Dios. 14 Ri kinima'qil ri winaq pa
ri Sinagoga, xyojtajik are xril ri kunanik xub'an ri Jests
pa ri sdbado. Xub'ij chike ri winaq: K'o wagqib' q'ij rech
kachakun jun, chixpeta pa ri' ri q'ij ri' rech kixkunaxik,
man pa ri q'ij taj rech uxlanem. 15 Ri Jesus xub'ij chike:
iKawach taq winaq! ;la man kitur b'ik ri iwakax pa ri q'ij
sabado, kiwesaj b'ik pa ri rachoch rech ku'tija loq ujoron?
16 La man k'u ya'talik kesax pa we q'ij rech uxlanem, ri
jat'ib'al ri ukojom ri itzel, wajxaq lajuj junab' che we ixoq
ri', rija'l ri Abraham. 17 Xek'ix ri u'k'ulel ri Jesas are
jewa' xub'ij, e nik'aj winaq chi k'ut xemayijanik are xkil
ri mayijab'al taq jastaq ri xub'ano. 18 Ri Jests xub'ij: ;Jas
ruk' kajunumataj wi ri ajawarem rech ri Dios? ;Jas ruk’
kinjunamaj wi? 19 Are je' jas jun ija' rech moxtansia, ri
xutik jun achi pa ri utikob'al, xk'iy k'ut, xux jun che'.
Xepe ri a'waj ri kerapinik xkib'an kisok pa taq ri uq'ab'.
20 Xub'ij chi junmul ri Jesus: ;Jas ruk' kinjunamaj wi ri
ajawarem rech ri Dios? 21Je' jetaq ri ch'am ri kaya ruk’ ri
kaxlan wa, ri xuya ri jun ixoq ruk' ri k'aj, k'a xch'amir na

ronojel. 22 Are xtzalij ri Jests pa ri tinimit Jerusalén, xuya

kan k'utu'n pa taq ri le'aj xuquje' ri e tinimit ri xik'ow
wi b'ik. 23K'o k'u jun achi, xuta che: Ajawxel, ;la xaq e
jujun winaq ri kekolotajik? Ri Jesus, xub'ij che: 24 Chikojo
ichuq'ab' rech kixok pa ri uchi' ja ri nitz' uwach, rumal
cher e k'i winaq kakaj na ko'k chila' man kekwin ta k'
ut. 25 We k'u xtz'apitaj ri uchi' ja rumal ri ajchoq'e ri ja,
kixkanaj na kan chirij ja, kichaple'j na k'orok'atik, kib'ij
na ri": Ajawxel, jaqa la ri uchi' ja chigawach. Ri ajchoq'e
kub'ij na chi'we man weta'm ta iwach. 26 Kib'ij k'u na,
“Lal xyo'w la k'utu'n pa taq ri gak'ayib'al, xuquje' xujwa'
ik xujqumunik uk' la.” 27 Kub'ij k'u na chi'we: “Kintzalij
ub'ixik chi'we, man weta'm ta iwach, chixel b'ik waral b'
anal taq etzelal.” 28 K'a te ri', k'o oq'ej, xuquje' qut'ut'em
ware, are ki'wil ri Abraham, ri Isaac, ri Jacobo xuquje'
konojel ri e q'alajisal taq tzij rech ri Dios pa ri ajawarem
rech ri Dios, are k'u ri ix chixesax b'ik chirij ja. 29 E k'o
k'u winaq kepe na pa ri relib'al q'ij, pa ri uqajib'al q'ij,
xuquje' winaq ri ke'l pa uxukut kaj xuquje' pa uxukut
ulew kule' t'uyul na pa ri nimaq'ij rech ri ajawarem rech
ri Dios. 30 E k'o k'u winaq ri e nab'e ku'x na k'isb'al
xuquje' e k'o xuquje' na k'isb'al ri ku'x na e nab'e. 31Pa
ri q'otaj ri' xeqet nik'aj fariseos ruk' ri Jesus, xkib'ij che:
Ri Herodes karaj katukamisaj, chatel b'ik waral jat chi pa
jun k'olib'al. 32 Xub'ij k'u ri Jesus chike: Jix ji'b'ij apanoq
che ri par ri', kamik xuquje' chwe'q ke'nwesaj na itzel taq
uxlab'al xuquje' ke'nkunaj na ri winaq, pa oxib' q'ij kinto'
taj chub'anik ri rajawaxik kinb'ano. 33 Rajawaxik kinb'in
na kamik, chwe'q, xuquje' kab'ij, rumal man ya'tal ta che

jun q'alajisal utzij ri Dios kakam chi pa jun tinimit chik

ri man are ta Jerusalén. 34 {Tinimit Jerusalén! Tinimit
Jerusalén! At ri ka'kamisaj ri q'alajisal taq rech ri utzij ri
Dios xuquje' kab'an che ab'aj ri ketaq log awuk'. jK'i mul
xwaj xe'nmulij ri awalk'wa'l jetaq ri kub'an ri ati't ak' ku'
mulij ri alaj taq e ral chuxe' ri uxik', man xawaj ta k'ut!
35 Rumal k'u ri', ri i'wachoch ketoli' na kanoq, man kiwil
ta k'u na nuwach k'a pa ri q'ij ri kib'ij: “Tewchi'tal ri ub'i'

ri petinaq pa ri ub'i' ri Ajawxel.”

14]un q'ij rech uxlanem, ri Jests xe'wo'k cho rachoch
jun kinima'qil ri fariseo, e k'o chi k'u nik'aj fariseos ri
tajin kakiwalwechij ri jastaq ri kub'an ri Jests. 2Jun achi
k'ut ri k'o sipoj che k'o chila' cho ri Jests. 3Ri Jesus k'ut
xuta chike ri a'jtijab' rech ri taganik xuquje' ri fariseos.
;La ya'talik kab'an kunanik pa ri q'ij rech uxlanem? 4
Maj k'u jun xch'awik chike ri e k'o chila'. Ri Jesus k'ut
xuk'am apanoq ri yawab', xukunaj b'ik, k'a te ri' xutaq b’
ik cho rachoch. 5Xub'ij xuquje': We k'o jun chi'we k'
o jun uk'ojol o wine k'o jun uwakax ri katzaq b'ik pa
jun jul, ;la man aninaq ke'resaj loq pune jun q'ij rech
uxlanem? 6 Maj k'u jas xekwinik xkib'ij che. 7 Are xril
ri Jesus jas ri kakib'an ri winaq ri e sik'ital pa ri wa'im
chucha'ik ri sib'alaj utz taq k'olib'al chwi ri mexa, xutzijoj
we jun k'amb'ejab'al no'j. 8 Are katsik'ix pa jun nimaq'ij
rech k'ulanem, man katt'uyi' taj pa ri sib'alaj je'l 1aj k'
olib'al ri nim ub'antajik rumal cher ruk' jub'iq' k'o chi
na jun winaq sik'italik ri sib'alaj k'o na uq'ij chawach ri
sik'italik. 9 We jeri', kape ri' ri winaq ri xixsik'inik kub'
ij na chawe: “Chaya kan le at'uyulib'al che we achi ri'

ruk' k'u k'ixib'al ri' kate' t'uyul pa ri k'isb'al tem.” 10

Are katsik'ixik pa jun nimaq'ij, are utz we katt'uyi' kan
pa ri k'isb'al tem, rech are katril ri winaq ri xatsik'inik
kub'ij chawe: “Wech ch'ab'e'n chatq'ax choch, k'o jun
je'l laj at'uyulib'al xaq awe at.” Xa jeri' kanimarisax na
aq'ij chikiwach konojel ri e sik'italik. 11 Xapachin k'u ri
kunimarisaj rib' kanitz'arisax na uq'ij, xuquje' xapachin
ri kunitz'arisaj na rib' kanimarisax na uq'ij. 12K'a te ri'
xub'ij ri Jesus che ri winaq ri sik'ininaq: Are kab'an jun
tzuqu'nijik o kaya ne jun rekeq'ij, man are ta ka'sik'ij ri
awech ch'ab'e'n, xuquje' man are ta ka'sik'ij ri awachalal,
man are ta ka'sik'ij ri uq'ab' taq alaxik awuk', xuquje'
man are ta ka'sik'ij ri e q'inom taq a'k'ulja. Ruk' jub'iq'
katsik'ix chi kumal a're' kakitzalij la uk'axel chawe. 13
Xane are kab'an nimaq'ij, cha'sik'ij ri e meb'aib', ri man
e tz'agat winagq taj, ri e ch'oke'r, xuquje' e moyab'. 14
Utz k'u na awe we jeri' kab'ano, pune man kekwin taj
katkitoj we winaq ri' chawe, kaya'taj k'u na rajilal uk'
axelal chawe pa ri k'astajib'al ke ri e suk' taq winaq. 15
Are xutab'ej rech ri jun achi ri t'uyul pu'wi' ri mexa, xub'
ij che ri Jesus: Sib'alaj utz rech ri kawa' pa ri nimagq'ij
rech ri ajawarem rech ri Dios. 16 Ri Jesus xub'ij: Jun q'ijal,
k'o jun achi ri xu'sik'ij sib'alaj e k'i winag, xub'an k'ut jun
nimalaj nimaq'ij. 17 Pa ri q'otaj rech ri nimaq'ij, xutaq b’
ik jun chike ri e patanil rech, xe'kib'ij chike ri sik'ital pa
ri nimaq'ij: “Ronojel xutzirik, chixanlog.” 18 Konojel k'ut
xok chutayik toqg'ob', ri nab'e xub'ij, chakuyu numak, xa
k'a te xinloq' jub'iq' wulew ke'nwila k'u na, 19 Ri jun
chik xub'ij, chakuyu numak xa k'a te xinloq' e job' wok

nuwakax rech chak, kub'e'n wi la na jas kechakunik. 20 Ri

jun chik xub'ij: Xa k'a te xink'uli'k rumal ri' man kinkwin
taj kine'ek. 21 Xtzalij k'u ri ajchak xu'tzaqa utagkil che ri
rajaw. Are xutab'ej rech ri ajchoq'e ri ja xyojtajik, xusik'
ij k'u ri patanil rech xub'ij che: Jat aninaq pa taq ri k'
ayib'al xuquje' xo'l taq ri ja, ja b'a k'amaloq ri e meb'
aib' xuquje' ri man e tz'aqat taq winaq taj, ri maj kaq'
an, xuquje' ri e moy. 22 Ri patanijel xub'ij che ri rajaw:
Xb'antaj ri xb'ij la chwe, k'a k'o k'u na k'olib'al. 23 Ri
rajaw xub'ij che: Jat pa ri nima b'e xuquje' pa taq ri solib'
al taq b'e, chakojo achug'ab', chikimulixik loq ri winaq
rech kanoj ri wachoch. 24 Qas kinb'ij na chi'we, maj jun
chike ri' ri gqas xe'nsik'ij kakiki'koteb'ej ri nunimaq'ij.
25 Ri Jesus k'ut xtzalq'omij kuk' ri e sib'alaj k'i winaq
ri e teren chirij xub'ij chike: 26 We k'u k'o jun ri karaj
kuxik nutijoxel rajawaxik k'o na ri kub'an chinuloq'axik
chikiwach ri unan, rixoqil, e ralk'wa'l, e rachalal, ranab',
xuquje' kinuloq'aj na in cho are'. We man jewa' kano'
jin ri winaq, man kakwin taj kux nutijoxel. 27 Ri man
kareqaj ta ri uche' ripb'al xuquje' man kinuterene'j taj,
man kakwin taj kuxik nutijoxel. 28 Qa'nampe che, k'o jun
achi ri karaj kuyak jun nimalaj torre. ;La man nab'e kat'
uyi'k chi rilik janipa kel wi ri kub'ano, xuquje' we k'o nim
urajil chuk'isik ri chak? 29 Xaq kayoq' ri' kumal konojel ri
winaq ri ki'lowik we xwi kub'an ri utak'alib'al ri ja, man
xkwin taj xuk'iso. 30 “Man xkwin ta le k'in achi chuk'
isik ri xumajij,” kecha ri' ri winaq che. 31 Xuquje' qa'
nampe che k'o jun taganel kach'o'jin ruk' jun taganel
chik. ;La man nab'e ri' kat'uyi' chi rilik la ruk' lajuj mil

achyab' kakwinik kach'o'jin ruk' ri uk'amom loq juwinaq

mil achyab'? 32 Kutaq b'ik u'taqo'n ri' rech ke'kita ja'
maril che ri' ri taganel are naj petinaq wi na, we karilo
chi man kakwin taj kach'o'jin ruk'. 33Je xuquje' xapachin
ri man kuya ta kan ronojel ri uq'inomal, man kakwin
taj kux nutijoxel. 34 Sib'alaj utz ri atz'am, we k'u kel ri
utzayil ri atz'am, ;la xaq je' k'u ri' utz na kano'wik? 35
Man k'o ta chi ne ri' kutayij, xa ta ne che ri ulew, xa ta ne
che uq'ayisal tiko'n, kak'yaq b'ik ri' pa mes. Chutatab'ej

b'a ri k'o uxikin chutatab'exik.

15 E k'i k'u a'jmakib' xuquje' e tal taq alkabal xeqget ruk’
ri Jesus chutatab'exik. 2 Rumal ri' ri e fariseos xuquje' ri
a'jtijab' rech ri taqanik xkichaple'j wixwatem xkib'ij: Wa'
we achi ri' ku'k'amawa'j xuquje' kawa' kuk' ri a'jmakib'. 3
Ri Jests k'ut xutzijoj we jun k'amb'ejab'al no'j ri' chike: 4
Qa'nampe che jun chi'we e k'o jun ciento uchij, kasach
k'u kan jun chike. ;La man k'u ku'ya kan ri junmuch’
b'elej lajuj cho ri saq, k'a te ri' katzalij chutzukuxik ri
xsach kanog, k'a ku'riqa na loq? 5 Are kuriq ri uchij sib'
alaj kaki'kotik, kuk'yaq loq chwi uteleb'. 6 Katzalij logq
cho ri rachoch, ku'muljj ri e rech taq ch'ab'e'n xuquje' ri
u'k'ulja ja kub'ij chike: “Chixki'kot wuk', rumal xinriq
ri nuchij ri xsach kanoq.” 7Je xuquje' kak'ulmataj pa
ri kaj kab'an nimaq'ij rumal jun ajmak ri kuk'ex uk'u'
X man are ta kab'an nimaq'ij chike ri junmuch' b'elej
lajuj e suk' taq winaq ri man kajawataj kakik'ex kik'u'
x. 8 Xuquje' ga'nampe che we k'o jun ixoq ri k'o lajuj
saqa pwaq ruk', kutzaq k'u jun chike, ;la man k'u kutzij
jun q'aq' ri' pa ri ja, xuquje' kumes ri upaja, kuchaple'j

utzukuxik k'a kuriq na? 9 Are k'u kuriqo, ku'mulij k'u

Lucas 208



ronojel ri e rech taq ch'ab'e'n xuquje' ri u'k'ulja are, kub'
ij ri' chike: “Chixki'kot wuk' xinriq le nurajil le xtzaqik.”
10 Ri Dios xuquje' e rachi'l ri angelib' keki'kotik are kuk'
ex uk'u'x ri jun ajmak. 11RiJests xub'ij: K'o jun achi, ri
e k'o keb' ralk'wa'l. 12 Ri ko'l chike xub'ij che ri utat:
“Tat, ya la ri wechab'al.” Xaq jeri' ri tat xujach ri umeb'
ail chike ri u'k'ojol. 13 Are xik'ow keb' oxib' q'ij, ri k'
ojolaxel xumulij ronojel ri k'o ruk', xuk'ayij kanoq. K'a te
ri' xe' pa jun naj alaj tinimit, chila' xk'oji' wi, xusachachej
ronojel ri pwagq rajil ri rechab'al, maj pa suk' ri xub'ano.
14 Xa k'u are xsachtaj ronojel ri urajil, xpe jun nimalaj
wi'jal pa ri tinimit ri', xuchaple'j k'u numik. 15 Xuriq
k'u jun achi, xuta uchak che. Ri achi xuya uchak ri ala,
xutaq b'ik chikiyuq'uxik aq cho jun saq. 16 Sib'alaj are k'
u karaj kutij ri kecha' ri aq, xa k'u maj jachin ri kayo'
w che. 17 K'isb'al k'u rech xuchomaj: “Sib'alaj k'o kiwa
ri rajchak ri nutat, ri in k'ut tajin kinkam che numik
waral. 18 Kintzalij wa' cho rachoch ri nutat, kinb'ij wa'
che: ‘Xinmakun cho ri Dios xuquje' cho la nutat. 19 Man
taqal ta chi chwe kab'ij k'ojol la chwe, b'ana la chi kinux

7

jun ajchak la.” 20 Xwa'jilik, xutaqej ri ub'e, xtzalij k'u
cho rachoch ri utat. K'anaj k'u na k'o wi loq, xtoq'ob'ax
uwach are xilitaj apanoq rumal ri utat, kaxik'anik xu'k'
ulaj apanoq, xumatzej ri uk'ojol xuquje' xutz'umaj. 21
“Tat, ri in xinmakunik cho ri kaj xuquje' cho la, taqal ta
chi chwe kab'ij k'ojol la chwe,” xcha ri ala. 22 Are k'u ri
tataxel aninaq xtagan chike ri e patanil taq rech, xub'
ij: “Aninaq chik'ama loq ri je'l laj atz'yaq rech kukojo,

xuquje' chikojo jun mulq'ab' che ri uq'ab', xuquje' chikojo

uxajab' che ri ragan. 23Ji'k'ama loq xuquje' chikamisaj ri
chomalaj wakax rech kaqab'an nimaq'ij. 24 Rumal cher ri
nuk'ojol ri xkamik, xk'astaj chi k'u na loq, wa' sachik, xa
k'u xqariq na.” Xaq jeri' xkichaple'j ub'anik nimaq'ij. 25
Are k'u ri nab'yal k'ojolaxel b'enaq cho ri saq, are k'u
xtzalij loq xuta ri q'ojom rech ri xojow. 26 Xusik'ij k'u
jun chike ri patanijelab', xuta che jas tajin kak'ulmatajik.
27 Xub'ij k'u ri patanijel che: “Xtzalij loq ri achaq', utz
uwach, rumal k'u rech xtaqan ri atat chukamisaxik ri
chomalaj wakax.” 28 Sib'alaj xyakataj k'u royawal ri nab'
yal k'ojolaxel man xraj ta k'ut xok b'ik, xel k'u na loq ri
tataxel chutayik toq'ob' che chi kok b'ik pa ja. 29 Ri nab'
yal k'ojolaxel xub'ij che ri utat: “Xwimpe chila' la sib'alaj
k'i junab' nupatanim la, xa ta ne nitz' ink'ulula'ninaq che
la, xa ta k'u ne jun laj nuk'isik' ya'om la chwe rech kinb'
an nimaq'ij kuk' ri e wech taq ch'ab'e'n. 30 Are k'u xul we
k'ojol la ri', ri xusach kan ronojel ri q'inomal la kuk' taq
ixoqib', lal katagan la che ukamisaxik ri chom laj wakax.”
31 Ri tataxel xub'ij che: “Nuk'ojol, at k'olinaq wi at wuk',
ronojel ri nujastaq awe at. 32 Xa k'u rajawaxik xqab'an
nimagq'ij, xuquje' xujki'kotik rumal cher we awachalal we

xkamik, xk'astaj log, pune xsach na, xqariq chi k'u na.”

16 Ri Jests xuquje' xutzijoj jun k'amb'ejab'al no'j chike
ri utijoxelab': K'o jun q'inom achi, ri xk'oji'k jun rajchak
chajil re ri uq'inomal. Ri q'inom achi xreta'maj chi ri
rajchak xaq tajin kusach ri urajil pa taq jastaq ri man k'
o ta kutayij. 2Ri q'inom achi xusik'ij ri rajchak, xub'ij
che: “;Jas ri' ri xinto kab'ix chawe? Man katkwin ta chik

katchakun wuk', chajacha kan ronojel ri akwenta.” 3 Ri

ajchak xuchomaj, xub'ij: “;Jas kinb'ano? Maj nuchuq'ab’
chuk'otik jul, xuquje' k'ixib'al ri' we kinta nulimoxna. 4
Weta'm k'ut jas ri kinb'ano, rajawaxik ke'ntzukuj winaq
ri kinkik'amawa'j cho taq ri kachoch are kinesax b'ik pa
ri nuchak.” 5 Xuchaple'j k'u kisik'ixik pa jujunal konojel
ri winaq ri k'o kik'as. Xuta k'u che ri nab'e: “;Janipa
ak'as ruk' ri wajaw?” 6 Xub'ij ri ajk'as che: “Jun ciento
tonel aceite olivo nuk'as.” Xub'ij k'u ri kab'an rech pu'wi'
ronojel ri jastaq che: “Ri' le uwujil ri ak'as. Chatt'uyuloq,
chatz'ib'aj kanoq chi xa nik'aj ciento chik ak'as.” 7 Xuta
chi k'u che ri jun e ri at: “;Janipa ak'as ruk' ri wajaw?” Ri
ajk'as xub'ij che: “Jun ciento koxtar tiriko.” Ri kab'an
rech pu'wi' ronojel ri jastaq xub'ij che: “Ri' le awuj, chatz'
ib'aj kanoq xa chi wajxaqib' koxtar tiriko ak'as.” 8 Xya k'
u uq'ij ri ajchak rumal ri rajaw rumal ri xno'jin kuk' ri
winag. Ri e winaq ri a'juwachulew are k'o na kino'jib'
al rumal ri kakib'an kuk' taq ri e kech winagq, k'o na ri
kechoman chikiwach ri e winaq ri kik'amawa'm ri tunal.
(aion g165) 9 Rumal la' kinb'ij in chi'we: Chikojo b'a ri iq"
inomal rech uwachulew chikich'ekik iwach taq ch'ab'e'n,
rech are kak'is wa' we q'inomal ri', k'o kixk'amawa'n ix
pa ri jun alik k'aslemal. (aionios g166) 10 Ri suk' ranima' ruk'
ri nitz' jastaq, suk' xuquje' na ri' ruk' ri nima'q taj jastaq,
xuquje' ri tz'aqat ruk’' ri nitz' jastaq, tz'aqat xuquje' na ri'
kano'jin ruk' ri nimalaj taq jastaq. 11 Rumal la' kinb'ij
chi'we, we man suk' kixno'jin chukojik ri q'inomal rech
uwachulew, jjachin ta k'u ri' ri kakub'i' uk'u'x chi'we
che uchajixik ri q'inomal rech chikajil? 12 Xuquje' we

man suk' ix no'jininaq ruk' ri man iwech taj ;jachin ta k'

u ri' ri kayo'w iwechab'al? 13 Man k'o ta jun patanijel
kakwinik ku'patanij e keb' upatrén. Karetzelaj uwach ri
jun, xuquje' kuloq'aj uwach jun chik, o wine kupatanij ri'
ri jun xa k'u karetzelaj uwach ri jun chik. Man ya'tal ta k'
ut kapatanix ri q'inomal xuquje' ri Dios. 14 Xkichaple'j
uyoq'ik ri Jesus ri fariseos, ri b'enaq kik'u'x ruk' ri pwagq
are xkitatab'ej ri xub'ij. 15 Xub'ij k'u ri Jesus chike: Kijaluj
chi ix utz taq winagq, xa k'u reta'm ri iwanima' ri Dios.
Na'taj chi'we karetzelaj ri Dios ri jastaq sib'alaj kakiya
uq'ij ri winaq. 16 Ri taqanik xuquje' ri kiwuj ri q'alajisal
taq utzij ri Dios xul utzijoxik k'a pa taq ri uq'ij ri Juan.
Che ri' xchaple'taj loq utzijoxik ri utz laj taq tzij rech
ri ajawarem rech ri Dios xuquje' che ri q'ij xkichaple'
j ri winaq ukojik kichuq'ab' ko'k chila'. 17 Are man k'
ax taj usachik uwach ri kaj xuquje' ri uwachulew cho ri
kasach jun juch' rech ri taganik. 18 Xapachin ri kujach ri
rixoqil, kak'uli' chi k'u ruk' jun ixoq chik, kamakunik
rumal kek'oji' keb' rixoqil. Xuquje' ri kak'uli' ruk' ri ixoq
ri jachtal kanoq rumal ri rachajil, kamakun xuquje' rumal
kek'oji' e keb' rachajil. 19 K'o jun q'inomalaj achi, kukoj
je'lalaj taq atz'yaq xuquje' ronojel q'ij kub'an nimaq'ij.
20 Chuchi' k'u ri rachoch, kat'uyi' jun achi ub'i' Lazaro,
nojinagq ri utyo'jal che ch'a'k xuquje' kuta ulimoxna. 21 Ri
meb'a' kurayij utijik ri uxe'r taq jastaq ri katzaq chuxe' ri
umexa ri q'inom achi, xuquje' ri tz'i' keqeb' churiq'ik ri
ch'a'k ri k'o che. 22]Jas ta wa', xk'am b'i ri meb'a' achi
kumal e angelib' rech ke'k'ol chuxukut ri Abraham. Ri q'
inom achi xkam xuquje' xe'muq kanoq. 23 Are k'o chi ri

q'inom achi pa ri kik'olib'al ri kaminaqib' jawje' ri k'o wi

nimalaj k'axk'olal, are k'o pa ri k'axk'olal, xka'y chikaj,
xe'ril apanoq ri Abraham rachi'l ri Lazaro naj e k'o wi
apanoq che. (Hades g86) 24 Xaq jeri' xuch'ab'ej apanoq,
xuraq uchi' xub'ij: “Tataxel Abraham, chel ku'x la chwe,
taga la loq ri Ldzaro chumu'loq ri uwi' ug'ab' pa joron,
rech kuluya pu'wi' ri waq' rumal cher tajin kinriq k'ax
pa we q'aq' ri'.” 25 Ri Abraham k'ut xub'ij che: “Achi,
na'taj chawe chi are at k'aslik sib'alaj je'l xab'an chi rik'
owisaxik ronojel ri ak'aslemal, are k'u we Lazaro sib'alaj
k'ax xuriqo. Chanim k'ut are' kuk'amawa'j na ri kub'sab'
al uk'u'x are', are k'u ri at chana' na ri k'axk'olal. 26
Xuquje' jun nimalaj siwan k'o chiqaxo'l, rumal ri' ri kekaj
keq'ax je la' iwuk' man kekwin taj, xuquje' man kekwin
taj keq'ax loq jewa' quk' uj.” 27Ri q'inom xutzalij uwach
ri xb'ix che, xub'ij: Tat, kinb'ochi'j ku'x la, taqa la b'ik ri
Lazaro cho rachoch ri nutat, 28 rech ku'b'ij chike ri e job'
wachalal, rech man kepe ta pa we k'axalaj k'olib'al ri'. 29
Xub'ij k'u ri Abraham che: “K'o kuk' a're' ri utz'ib'am kan
ri Moisés, xuquje' ri kitz'ib'am kan ri e g'alajisal taq rech
ri utzij ri Dios, are che'kitatab'ej ri a're'.” 30 Xub'ij k'
uri q'inom: “Tat Abraham, man ke'kitatab'ej ta ri', are
kakitatab'ej ri' xuquje' kakik'ex kanima' we are kopan
jun kaminaq chub'ixik chike.” 31 Xub'ij ri Abraham che:
“We man kakinimaj ri Moisés, we man ke'kinimaj ri e
q'alajisal taq rech ri utzij ri Dios, man kekojon ta wi ri'

pune jun kaminaq kawa'jil b'ik chub'ixik chike.”

17 Xub'ij ri Jesus chike ri utijoxelab': Xa chi k'o wi la' le
topib'al taq aganaj, k'ax k'u re ri winaq ri rumal rech

katzaq jun chik. 2 Are katanik kajat'ix b'ik jun k'a chuqul

kak'yaq b'ik pa ri plo, cho ri xaq ku'taqchi'j ri alaj taq e
ch'uti'n chub'anik makaj. 3 Xaq jeri' chichajij iwib', we
kamakun ri awachalal, chayaja apanoq xuquje' chakuyu
we kuk'ex uk'u'x. 4 Pune kasach apanoq awuk' wuqub'
mul pa jun q'ij, Chakuyu umak we kopan awuk' kub'
ij chawe: Kink'ex nuk'u'x chinakuyu'. 5Ri apdstoles k'
ut xkib'ij che ri Jesus: Tat, nimarisaj la ri gakojob'al. 6
Ri Jesus k'ut xub'ij chike: We ta k'o jun ikojob'al jetaq
ri uwach ri moxtansia, ri' kixunimaj jun che' we kib'jj
che chatb'oqob'ob' b'ik chatq'ax pa le plo. 7 Qa'nampe
che, we jun chi'we k'o jun rajchak ri xchakun apanoq
cho ri saq, o wine xu'chajij ri chij, are k'u katzalij cho ri
ja la kib'ij che: “chatan loq chatt'uyul pu'wi' le mexa”
¢la kixcha che? 8 ;La man k'u jewa' kib'ij che: “chak’
exa ri awatz'yaq, chab'ana nuwa, k'a te katwa' kan at are
kinwalej in”? 9 ;La utz k'u ri' katyoxix na che ri ajchak
xwi rumal xub'ano ri upatan? 10Ri ix are xb'antaj ronojel
ri ipatan chib'ij: “Uj patanijelab' ri maj kaqatayij, xaq xwi
xujkwinik xqab'an ri qapatan.” 11 Jun q'ijal b'enam rij
ri Jesus pa ri tinimit Jerusalén, tajin k'u ki'kow b'ik pa
ri tinimit Samaria xuquje' pa Galilea. 12 Okem k'u b'ik
rij pa ri jun tinimit, xe'l loq e lajuj achyab' e ch'a'kib',
rumal k'u cher naj e k'o wi log. 13 Xkiraq kichi' xkib'
ij: Ajtij, Jesus, che'l ku'x la chage. 14 Are xe'rilo, xub'ij
chike: Jix, ji'k'utu iwib' chkiwach ri ch'awenelab' cho ri
Dios pa kiwi' ri winaq. E b'enaq k'u pa ri b'e are xech'
ajch'ob'etajik. 15 Are k'u xril jun chike ri achyab' chi
xutzirik, xtzalijik kuraqaqej uchi' kuq'ijila'j ri Dios. 16

Xukulik xqaj cho ri Jesus, xtyoxin che, pune aj Samaria

we achi ri'. 17 Xub'ij k'u ri Jests che: ;La man k'u e lajuj
achyab' ri xech'ajch'ob'etajik? ;Jawje' k'u e k'o wiri e b’
elejeb' chik? 18 ;La maj chi jun ri xtzalij loq chuya'ik uq'ij
ri Dios, la xaq xwi we achi ri man qawinagqil taj? 19 Xub'
ij k'u ri Jests che ri achi: Chatwa'jiloq, jat, xatkunataj
rumal ri akojob'al. 20 Ri e fariseos xkita che ri Jests chirij
ri upetib'al ri ajawarem rech ri Dios, xub'ij k'u chike:
Maj jun kakwinik qas kuchomaj jas ri qas upetib'al ri
ajawarem rech ri Dios. 21 Man kib'ij taj: “Chiwilampe',
chi ri' k'o wi, chiwilampe', je la' k'o wi”. Chiwila' chi pa ri
iwanima' k'o wi ri ajawarem rech ri Dios. 22 Xub'ij k'u ri
Jesus chike ri utijoxelab': Kopan na ri q'ij ri sib'alaj kirayij
kiwil ri uq'ijal ri uK'ojol ri Achi, man kiwil ta k'ut. 23 Man
kixe' ta k'u kuk' xuquje' man ki'terene'j taj ri winaq ri'
kakib'ij na chi'we: “Ji'wilampe' k'o jewa', chiwilampe' k'o
chiri'.” 24 Rumal chi ri uq'ijal ri upetib'al ri uK'ojol ri
Achi, je' jas ri kayapa' ri karepq'un chuxukut kaj kaqaj
chuxukut ulew. 25 Xa k'u nab'e na kuriq na k'ax xuquje'
ketzelax na uwach kumal ri winaq rech we q'ij junab' ri'".
26 Ri upetib'al ri uK'ojol ri Achi, je' jas ri xk'ulmataj pa
taq ri uq'ij ri Noé. 27 Ri winaq kewa'ik, kequmunik, kek'
uli' taq xuquje' keya pa taq k'ulanem, k'a xopan na ri q'ij
are xok ri Noé pa ri arca, xpe k'u ri q'eqal jab', xu'kamisaj
kan konojel ri winaq. 28 Je xuquje' xk'ulmatajik pa taq ri
q'ij rech ri' Lot: ri winaq kewa'ik, kequmunik, keloq'o'
manik, xuquje' kek'ayinik, ketiko'nijik xuquje' kakiyak taj
ja. 29 Xa k'u are xuriq ri q'ij ri xel b'ik ri Lot pa ri tinimit
Sodoma, xtzaq loq q'aq' rech chikajil xuquje' azufre, xuk'

is pa kiwi' konojel ri winaq. 30Jeri' kak'ulmataj na are

kuk'ut rib' ri uK'ojol ri Achi. 31 Pari q'ij ri', ri winaq ri k'
o pu'wi' ri rachoch, maqgaj b'ik chutzukuxik ri ujastaq ri
k'o kan pa ri rachoch, je xuquje' ri tajin kachakun cho
ri saq, matzalij chuk'amik ri man xna'taj ta b'ik che. 32
Xwi na'taj chi'we ri xk'ulmataj ruk' ri rixoqil ri Lot. 33
Xapachin k'u ri karaj kukol ri uk'aslemal, kutzaq na ri'
, xapachin k'u ri kutzaq ri uk'aslemal, kukol na ri'. 34
Qas tzij kinb'ij chi'we chi che ri aq'ab' ri', kek'oji' na keb'
winaq pa jun ch'at. Jun kak'am b'ik chike, ri jun chik
kakanaj kanoq. 35E keb' ixoqib' keke'n na junam, jun k'
ut kak'am na b'ik, ri jun chik kakanaj kanoq. 36 E keb'
achyab' kechakun na cho ri saq, jun kak'am na b'ik, ri jun
chik kakanaj kanoq. 37 Xkita k'u che: Ajawxel ;Jawje' kak'
ulmataj wi wa' we ri'? Ri Jests xub'ij chike: Ri e k'uch
kakimulij kib' ri' xapawje' k'o wi jun kaminagq.

18 Ri Jesus xutzijoj jun k'amb'ejab'al no'j chike ri
utijoxelab' chuk'utik chi sib'alaj choq'aq' wi kakib'an ch'
awem man kak'is taj ta kik'u'x. 2 Xub'ij k'u chike: K'o jun
q'atal tzij pa jun tinimit ri man kuxi'j ta rib' cho ri Dios,
xuquje' man ku'nimaj ta ri winaq. 3 Pa ri tinimit xuquje'
k'o jun malka'n ixoq ri k'o jun uch'o'j, xe' k'u ruk' ri q'
atal tzij chutayik chi kuq'at tzij pu'wi' ri uk'ulel. 4 Pune
naj q'otaj man xraj taj xub'an ri q'atoj tzij, k'isb'al k'u
rech xub'ij: “Pune man kinxi'j ta wib' cho ri Dios, xuquje’
man ke' ta nuk'u'x ruk' jun chike. 5Xa k'u rumal man kel
ta we ixoq ri' wuk', kinb'an wa' ri q'atoj tzij, ruk' jub'iq’'
king'i'taj are kape sib'alaj k'i mul chiwilik.” 6 Xub'ij k'u ri
Ajawxel Jesus: Qas kichomaj rij ri xub'ij ri itzel q'atal tzij.

7 ;La man k'u kuq'at tzij ri Dios kuk' ri winaq ri ucha'om,

we chi paq'ij chi chaq'ab' kech'aw ruk'? ;La k'ama'tam ta
k'u ri' kutzalij uwach ri kich'awem? 8 Qas kub'an wi na
ri' ri q'atoj tzij pa kiwi' aninaq, pune jeri' are kape ri Uk'
ojol ri Achi, ;la kulu winaq ri ku'l kik'u'x che ri Dios? 9E
k'o k'u jujun winaq ri ku'l kik'u'x chib'il taq kib', e suk'
kakina'o, kaketzelaj kiwach ri e nik'aj winaq chik. Rumal
ri' ri Jests xutzijoj jun k'amb'ejab'al no'j chike: 10 E k'
o keb' achyab!, xeb'e pa ri Templo chub'anik ch'awem,
ri jun fariseo, ri jun chik jun toq'il alkabal. 11 Are xub'
an ch'awem ri fariseo xub'ij: “Kintyoxin che la o Dios,
rumal man in junam ta kuk' ri eleq'omab' taq achyab', e
b'anal taq k'ax, e kakab' kixoqil, xuquje' man in junam ta
ruk' we achi ri' we toq'il alkabal. 12 Ri in king'ip wib' che
nuwa'im keb' mul pa wuqub' q'ij, xuquje' kinya ri ulajujil
rech ronojel ri nuch'ekoj.” 13 Are k'u ri toq'il alkabal naj
xkanaj wi kanog, xa ta ne kuwaljilisaj ri uwach cho ri kaj,
kut'ikita' ri uwach uk'u'x xub'ij: “Che'l k'u'x la chwe o
Dios, weta'm chi in ajmak.” 14 Qas tzij kinb'ij chi'we chi
we achi ri', suk' ranima' xtzalij cho rachoch man je ta k'u
ri fariseo, rumal iweta'm chi xapachin ri kunimarisaj rib'
kanitz'arisax na uq'ij, xapachin xuquje' ri kumoch' rib'
kanimarisax na uq'ij. 15 Xek'am k'u b'ik ak'alab' cho ri
Jesus rech kuya ri uq'ab' pa kiwi'. Are xkil ri tijoxelab',
xe'kiyaj ri e k'amowinaq b'ik. 16 Ri Jesus k'ut xu'sik'ij ri
ak'alab', k'a te ri' xub'ij chike ri winaq: Chiya b'e chike ri
ak'alab' kepe wuk', man ki'q'il taj, rumal chi are ajchoq'e
ri ajawarem rech ri Dios ri winaq ri kakub'i' kik'u'x jetaq
ri ak'alab'. 17 Qas tzij kinb'ij chi'we, ri man kuk'amawa'j

ta ri ajawarem rech ri Dios jetaq ri kub'an jun laj ak'al,

man kwinel ta ri' kok chila'. 18 Jun chike ri k'amal b'e
xuta che ri Jests: Utz laj ajtij, jjas rajawaxik kinb'ano
chi rechab'exik ri jun alik k'aslemal? (aionios g166) 19 Ri
Jesus xub'ij che: ;Jas che kab'ij chi in utz? Man k'o ta
chi jun winaq ri utz, xwi ri Dios. 20 Aweta'm ri kub'ij ri
taganik: man katzukuj ta chi jun awixoqil, man kab'an ta
kamisanik, man katelaq' taj, man kab'an ta b'anoj tzij
chirij jun winaq chik, xuquje' cha'nimaj ri atat anan. 21
Ri achi xub'ij che ri Jesus: Pa ri walk'a'lal numajim la
unimaxik wa' we ri, k'a xaq je' ne kinnimaj kamik. 22 Are
xuta ri Jesus ri xub'ij ri achi che, xub'ij: Xa chi jun jastaq
kajawataj chawe, chak'ayij kan ronojel ri k'o awuk'. K'a te
ri' chajacha ri rajil chike ri e meb'aib', kaya'taj k'u na aq'
inomal chila' chikaj. K'a te ri' chatan loq chinaterene'j. 23
Are xutab'ej rech ri achi, xk'axk'ob' ri ranima', rumal sib'
alaj q'inom. 24 Are xril ri Jesus chi xk'axk'ob' ranima'
xub'ij: Sib'alaj k'ax okem ke ri q'inomab' pa ri ajawarem
rech ri Dios. 25 Are man k'ax taj kub'an jun kamey kik'
ow pa ri uteq'al ri b'aq rech t'iso'mab'al cho ri jun q'
inom ri karaj kok pa ri ajawarem rech ri Dios. 26 Ri winaq
ri xetow ri xub'ij ri Jesus, xkib'ij: ;Jachin k'u ri' kakwin
chukolik rib'? 27 Ri Jests xub'ij chike: Ri Dios kwinel
chub'anik ri man kakwin ta ri achi che. 28 Ri Pedro xub'
ij che: Chilampe la, ri uj xqaya kan ronojel ri qajastaq
rumal terene'xik la. 29 Ri Jests xub'ij: Qas tzij kinb'ij chi'
we chi ri winaq ri xuya kan rachoch, rixoqil, e rachalal,
utat unan xuquje' e ralk'wa'l 30 kaya'taj na k'i uk'axelal
che, xuquje' pa ri q'otaj ri petinaq, kaya'taj na che ri jun

alik k'aslemal. (aion g165, aionios g166) 31 Ri Jests xuk'am b'ik

ri kab'lajuj utijoxelab' xaq kitukel, xub'ij chike: Chanim
kuje' pa Jerusalén, chila' kak'ulmataj wi ronojel ri xkitz'
ib'aj ri e q'alajisal taq tzij rech ri Dios kak'ulmataj na ruk’
ri Uk'ojol ri Achi. 32 Kajach na pa kiq'ab' ri winaq ri man
a'j Israel taj, kayoq' na, kab'ix na k'ax taq tzij che, kachub'
ax na upalaj. 33 Karapux na, xuquje' kakamisax na, xa k'u
kak'astaj na churox q'ij. 34Ri tijoxelab' man xkich'ob' taj
ri xb'ix chike. Rumal cher xawax chikiwach ri kel kub'ij
we jastaq ri'. 35 Are xopan ri Jesds chuxukut ri tinimit
Jericd, k'o jun moy t'uyul chuchi' ri b'e, kuta ulimoxna.
36 Are xuto chi e k'i winaq tajin ki'k'owik, xuta chike ri
winaq jas ri tajin kak'ulmatajik. 37 Ri winaq xkib'ij che:
Are ri Jesus aj Nazaret ri tajin kik'ow waral. 38 Ri moy
xuraqgaqej uchi', xub'ij: Jesus, Ralk'wa'l ri David, che'l ku'
x la chwe. 39 Ri winaq ri e nab'e apanoq choch xkib'ij che
chi katanik, xa k'u k'o na ri xub'an churaqik uchi': Ralk'
wa'l ri David, che la ku'x la chwe. 40 Xtak'i' k'u ri Jesus,
xtaqan chuk'amik apanoq ri achi. Are xqet chuxukut,
ri Jesus xuta che: 41 ;Jas kawaj kinb'an chawe? Ri moy
xub'ij: Ajawxel, kawaj kinka'yik. 42 Ri Jests xub'ij che:
Chak'amawa'j ri aka'yeb'al. Xatutzir rumal ri akojob'al. 43
Aninaq xka'yik, xteri' k'u chirij ri Jesus, kuq'ijila'j ri Dios,

konojel k'u ri winaq ri xkilo xkiq'ijila'j ri ub'i' ri Dios.

19 Are xopan ri Jesus pa Jericé, xuchaple'j k'u b'ik ik'
owem pa ri tinimit. 2K'o k'u jun q'inom achi ub'i' Zaqueo,
k'amal b'e ke ri e toq'il taq alkabal. 3 We achi ri' karaj
karil ri Jesus, man kakwin ta k'ut rumal ri kik'iyal ri
winaq xuquje' rumal ko'l ragan. 4 Rumal ri' kaxik'anik

xnab'ejik, xwache'n che jun che' rech sicémoro rech karil

ri Jesus are kik'ow b'ik. 5 Are xopan ri Jesus chila', xka'y
chikaj, xub'ij: Zaqueo, chatqaj loq aninag, kamik kinkanaj
kan cho awachoch. 6 Aninaq k'ut xqaj loqg, sib'alaj kaki'
kotik, xuk'amawa'j ri Jesas cho ri rachoch. 7 Are xkil
ri winaq we xk'ulmatajik, xkichaple'j ub'ixik: Le Jests
xkanaj kan cho rachoch jun ajmak. 8 Are k'u ri Zaqueo
xub'ij: Ajawxel, chilampe la. Chanim kinya pa nik'aj che
ri nuq'inomal chike ri meb'aib', we k'u nub'anom k'ax
che jun chik, kinya kajib' mul uk'axelal. 9Ri Jests xub'ij
che: Kamik xul ri koltajem cho ri ja k'olib'al ri', rumal
we achi ri' ralk'wa'l xuquje' ri Abraham. 10 Rumal ri uK'
ojol ri Achi xpe chutzukuxik xuquje' chukolik ri winaq
ri sachinaq. 11 Are tajin kakitatab'ej ri kub'ij ri Jesus,
xutzijoj jun k'amb'ejab'al no'j chike rumal xa jub'iq' chik
karaj kopan pa ri tinimit Jerusalén, xuquje' rumal pa kik'
u'x ri winaq chi xaq k'a te' kuk'ut rib' ri ajawarem re
ri Dios. 12 Xaq jeri' xub'ij ri Jesus chike: K'o jun achi,
ralk'wa'l jun nim taqanel, xe' chi pa jun tinimit rech kab'
an la taqanel che, k'a te ri' katzalij loq. 13 Xu'sik'ij k'u e
lajuj chike ri e rajchakib', xuya kan nik'aj pwaq chike,
xuquje' xub'ij chike: Chixchakun ruk' we pwagq ri', k'
a te kitzalij chwe are kintzalij loq. 14 Are k'u ri winaq
rech ri tinimit xe'kitaq b'ik jun wok winaq chub'ixik:
Man keqaj ta we achi ri' katagan pa qawi'. 15 Pune jeri'
xkib'ano, ri achi xok wi che taqanel. Are xtzalij loq pa ri
utinimit, xu'sik'ij ri e rajchakib' ri xuya kan pwaq chike,
rech kareta'maj janipa xkich'eko. 16 Xopan k'u ri nab'e
ajchak xub'ij: Ajawxel, ri rajil la, xuch'ek chi lajuj mul

cho ri xya la kan chwe. 17 Ri taqanel xub'ij che: Sib'alaj

utz ri xab'ano, at utz laj ajchak. Rumal k'u ri utz xab'
an chi rilik ri nitz' jastaq, kinya taqanik pa aq'ab' pa
kiwi' lajuj tinimit. 18 Xopan chi ri ukab' ajchak xub'ij:
Ajawxel, ri rajil la xuya job' mul cho ri xya la kan chwe.
19 Ri taganel xub'ij che: Chawe at kinya taganik pa aq'
ab' pu'wi' job' tinimit. 20 Xopan chi ri jun ajchak xub'ij:
Ajawxel, ri' le rajil la. Xinyako, xinjat'ij pa jun atz'yaq. 21
Xinxi'j wib' cho la, rumal cher katoq'ij la ri man xya ta la,
xuquje' kayak la ri man xtik ta la. 22 Ri taganel xub'ij
che: Itzel laj ajchak, king'at tzij pa'wi' ruk' ri xab'ij, ;xaq
jeri' chi aweta'm chi sib'alaj in k'a'n, xuquje' chi kink'
am ri jastaq ri man in taj xintikowik? 23 ;Jas che k'ut
man xaya taj ri nurajil kuk' ri winaq ri kakiyak pwaq,
rech are kintzalij loq kulintoq'ij ri ral ri nurajil? 24K'a
te ri' xub'ij chike ri e winaq ri e k'o chila'": Chik'ama le
pwaq che, chiya che ri ajchak ri xtoj lajuj mul che. 25Ri
winaq xkib'ij: Ajawxel, le achi le' k'o chi lajuj mul urajil.
26 Ri taganel xub'ij chike: Qas tzij kinb'ij chi'we, ri k'o,
k'o ruk', nim kaya'taj na che. Are k'u ri maj k'o ruk’,
kamaj na che ri jub'iq' ri k'o ruk'. 27 Are k'u ri winaq
ri man kakaj taj kinux taqganel pa kiwi', chik'ama loq,
xuquje' chi'kamisaj chinuwach. 28 Are xb'i'taj we tzij ri'
rumal ri Jesus, xnab'ej chikiwach ri utijoxelab', xpaqi' pa
ri tinimit Jerusalén. 29 Are xqeteqob' chuxukut ri tinimit
ub'i' Betfagé, xuquje' chuxukut ri tinimit Betania, ri k'o
chuxukut ri juyub' ub'i' Olivos, xu'taq b'ik e keb' chike ri
utijoxelab', xub'ij chike: 30Jix pa ri le'aj ri k'o apanoq
chiqawach, chila' kiriq wi jun laj b'ur jat'ital kanoq, ri

maj jun winaq kejeninagq. Chikira loq xuquje' chik'ama

log. 31 We k'o jun katow chi'we: “;Jas che tajin kikir le b’
ur?” chib'ij che: “Xa kajawataj che ri Ajawxel.” 32 Xeb'e
k'u ri utijoxelab', qas xe'kiriga wi, jetaq ri xb'ix chike. 33
Ri ajchoq'e k'ut xkita chike: ;Jas che kikir le k'in laj b'ur?
34 A're' xkib'ij: Xa kajawataj che ri Ajawxel. 35 Xkik'am k'
u b'ik, xe'kiya che ri Jesus, xkiya ri katz'yaq chirij ri b'ur,
k'a te ri' xkito' ri Jesus rech kukejej ri b'ur. 36 Ri winaq
xkichaple'j ulik'ik ri kimanta pa taq ri b'e, ri b'enaq wi
ri b'ur ri ukejem ri Jests. 37 Are xqeteqob' b'ik ri Jests
chuxukut ri xulanik cho ri juyub' Olivos, xkichaple'j ki'
kotem konojel ri tijoxelab' xuquje' xkichaple'j uq'ijila"xik
ri Dios rumal ronojel ri mayijab'al taq jastaq ri xkilo xub'
an ri Jesus. Kakiragaqej kichi' kakib'ij: 38 Tewchi'tal ri ub'
i' ri Taqanel ri petinaq pa ri ub'i' ri Ajawxel. Ja'maril pa
ri kaj xuquje' juluwem rech chikajil. 39 E k'o k'u jujun
chike ri fariseos chkixo'l ri winaq, xkib'ij che ri Jesus:
Ajtij, cha'yaja ri atijoxelab'. 40 Ri Jesus xub'ij chike: We
ku'xlan wa' a're', are kakiraq na kichi' ri ab'aj. 41 Are
xenaqajin che ri tinimit Jerusalén, ri Jesus xril ri tinimit,
k'a te ri' xroq'ej. 42 K'a te ri' xub'ij: We ta k'o b'anom
wi kaweta'maj jachin ri kayo'w ja'maril chawe, xa k'u
awatal chawach. 43 Kape k'u na q'ij ri kewa'jil na ri ak'
ulel chawij, kakimulij na kib' chawij, kakitz'apij na ri ab'
e. 44 Kakiwulij na ri tapya ri k'o chirij ri atinimit, ke'
kikamisaj na ri awalk'wa'l. Xa ta ne jun ab'aj kakanaj chi
kan pu'wi' jun ab'aj chik, rumal man xachomaj ta ri q'
otaj ri xpe ri Dios che akolik. 45K'a te ri' xok b'ik pa ri
Templo, xe'resaj loq konojel ri a'jk'ayib' ri e k'o chila'. 46

Xub'ij chike ri winaq: Tz'ib'atalik: Ri wachoch rech b’

anb'al ch'awem, ib'anom k'u ix kijul eleq'omab' che. 47
Ronojel k'u q'ij ri Jesus xuya k'utu'n pa ri Templo, are k'u
ri k'amal b'e ke ri ch'awenelab' cho ri Dios, xuquje' ri
a'jtijab' rech ri taqanik are kakaj kakikamisaj. 48 Man
kakiriq ta k'ut jas kakib'an chukamisaxik, rumal konojel

ri winaq kakitatab'ej ri uk'utu'n ruk' ronojel kanima'.

ZOJun q'ijal are tajin kuya k'utu'n ri Jesus pa ri Templo
chirij ri utz laj taq tzij, xeqet ruk' ri k'amal taq b'e ke
ri e ch'awenelab' cho ri Dios pa kiwi' ri winagq, ri a'
jtijab' xuquje' ri e k'amal taq b'e. 2 Xkib'ij che: ;Jachin
at taqowinaq chub'anik wa' we ri'? ;Jachin yo'winaq
kwinem chawe? 3 Ri Jesds xub'ij chike: Ri in xuquje' kinb'
an jun k'otb'al chi' chi'we, chib'ij chwe: 4Ri qasana' ri
xub'an ri Juan ;la jun taganik rech achi o rech ri Dios? 5
Xkitzijob'ej k'u rij, xkib'ij k'ut: We kagab'ij chi rech ri
Dios, ;jas k'u che man xikoj taj, kacha la' chaqe? 6 We k'u
kaqab'ij chi rech achi, kujkib'an che ab'aj la' le winaq,
rumal keta'm chi ri Juan are jun q'alajisal utzij ri Dios. 7
Xagq jeri' xe'kib'ij che: Man geta'm taj jawje' upetik wi. 8
Xub'ij k'u ri Jests chike: Man kinb'ij ta xuquje' in jachin
yo'winaq kwinem chwe chub'anik wa we jastaq ri'. 9 Ri
Jesus xutzijoj we jun k'amb'ejab'al no'j chike ri winaq: K'
0 jun achi xutik uvas pa jun ulew, xuya k'u kan ri ulew pa
qajik chike nik'aj winaq rumal xe' pa jun naj laj utagkil.
10 Are k'u xuriq ri q'otaj rech yakoj, xutaq b'ik jun rajchak
kuk' ri ajtikolob' rech kuta rech ri xwachinik. Are k'u ri
ajtikolob' xkich'ayo, k'a te ri' xkitaq b'ik cho rachoch,
maj jas xkiya b'ik che. 11Ri ajchoq'e ri ulew xutaq chi

b'ik jun ajchak kuk' xkich'ey xuquje' loq, xuquje' maj

xkiya loq che. 12 Xutaq chi k'u b'ik jun urox ajchak kuk',
xkesaj k'u loq pa ri ulew, xkib'an loq k'ax che. 13 Are k'u
ri ajchoq'e ri ulew xub'ij: “;Jas ta k'u kinb'ano? Kintaq na
b'ik ri nuk'ojol, kakinimaj wa' are'.” 14 Ri ajchakib' are
xkilo, xkitzijob'ej rij, xkib'ij: “Are wa' kech'ab'en kan ri
ulew, qakamisaj” xecha', “rech keqechab'ej kan le ulew.”
15 Xaq jeri' xkesaj loq pa ri ulew k'a te ri' xkikamisaj. ;Jas
kub'an ri ajchoq'e ri ulew chike we ajchakib' ri'? 16 Kuk'is
pa kiwi' ri ajchakib' are katzalij loq, k'a te ri' kuya chi kan
ri ulew chike nik'aj winaq chik. Are xkita ri winaq xkib'ij:
K'o ta b'a ne wi mat karaj ri Dios. 17 Ri Jests ko xu'ka'yej
ri winaq, xub'ij: ;Jas k'u kel wa' ri tz'ib'atalik ri kub'ij: Ri
ab'aj ri xketzelaj uwach ri e yakol taq ja, xux na ri ab'aj ri
qas k'o kutayij chikiwach ri nik'aj ab'aj chik? 18 Xapachin
ri katzaq pu'wi' ri ab'aj ri' kamuchu'litajik, xuquje' kajaq'
in ri winaq we katzaq we ab'aj ri' chirij. 19 Are xkinab'ej
ri a'jtijab' rech ri taganik xuquje' ri e k'amal taq b'e ke
ri ch'awenelab' cho ri Dios chi a're' xtzijox kij pa ri k'
amb'ejab'al no'j, xkaj xkiq'at tzij pu'wi' ri Jesus, xkixi'j
k'u kib' chikiwach ri winaq rech ri tinimit. 20 Xaq jeri'
xe'kitaq b'ik winaq ri kakijaluj chi nima'q kib'anik, rech
kakikoj jun k'amb'ejab'al pa ub'e ri Jests rech ruk' ri'
kekwinik kakik'am b'ik cho ri q'atal tzij. 21 Ri winaq ri
xetaq b'ik xkib'ij: Ajtij, qeta'm chi suk' ronojel ri kab'ij la,
xuquje' ri kak'ut la xuquje' man kaq'at ta la tzij pa kiwi'
ri winaq rumal ri keka'yik, xane qas are wi kak'ut la ri b'e
ruk' ri Dios. 22 ;jLa ya'tal chaqe kaqgatoj alkabal che ri
César o man ya'tal taj? 23Ri Jesus k'ut xuch'ob! ri itzel

taq kichomab'al, rumal ri' xub'ij chike: 24 Chik'utumpe

jun pwagq kech ri a'j Roma chinuwach. ;Jachin ajchoq'e
we palajaj xuquje' we tz'ib' we k'o choch? Rech ri César,
xecha ri winaq. 25 Ri Jests xub'ij chike: Chiya che ri César
ri rech ri César, xuquje' chiya che ri Dios ri rech ri Dios.
26 Man xekwin ta k'ut xkikoj k'a'mab'al pa ri ub'e, ruk’ ri
kub'ij chike ri winaq, xemayijanik are xkita ri tzalib'al
uwach ri xub'ij chike, xaq jeri' maj chi jas xkib'ij. 27 Are
k'u ri e saduceos, ri kakib'ij chi maj k'astajib'al wach,
xeqet chuxukut ri Jesus, xkib'ij we k'ulmatajik che: 28
Ajtij, ri Moisés kuk'ut chigawach pa ri wuj ri xutz'ib'aj
chi we kakam jun achi, maj kan ralk'wa'l ruk' ri rixoqil,
choqg'aq' wi chi ri rachalal we achi ri' kak'uli' ruk' ri ixoq
ri xya kanoq rech kek'oji' rija'l ri rachalal ri xkamik. 29 E
k'o k'u e wuqub' achyab' alaxik. Ri nab'e xk'uli'k, xa k'u
e maj ralk'wa'l xek'oji' kan ruk' ri rixoqil. 30 Ri ukab'
xk'uli' ruk' ri rixoqil ri rachalal, xuquje' maj e ralk'wa'l
xek'oji' kan ruk’ ri ixoq 31 Ri urox achi xuquje' xk'uli'
ruk' ri malka'n ixoq maj xuquje' ralk'wa'l xek'oji' ruk’,
jeri' xkib'an ri e wuqub' alaxik. Konojel xek'uli' ruk' ri
ixoq, xa k'u maj kalk'wa'l xek'oji' kan ruk' ri ixoq. 32K'
isb'al k'u rech, xkam xuquje' ri ixoq. 33 Are k'u kuriq
ri q'ij rech k'astajib'al jjachin chike ri e wuqub' alaxik
karachajilaj na ri ixoq, rumal chi konojel ri e wuqub'
achyab' xek'uli' ruk'? 34 Ri Jesds xub'ij chike: Ri winaq
rech ri uwachulew kek'uli' xuquje' kakiya kib' pa taq k'
ulanem. (aion g165) 35 Are k'u ri ya'tal chike kek'astaj na
rech kek'oji' pa ri jun alik k'aslemal ri kape na, ri winaq
ri' man kek'uli' taj xuquje' man keya taj pa k'ulanem.

(aion g165) 36 Man kekam taj xuquje' je ku'x na jetaq ri

angelib', e ralk'wa'l ri Dios rumal ya'tal b'e chike kek'
astaj na, jun q'ijal. 37 Pa ri uwuj ri Moisés jawje' ri xk'ut
wi choch ri k'ix ri kajinow pa q'aq', kuq'alajisaj chiri e
kaminaqib' kek'astaj na, rumal kub'ij che ri Ajawxel, chi
are kiDios ri Abraham, ri Isaac xuquje' ri Jacob. 38 Ri Dios
man kiDios ta kaminagqib', xane kiDios e k'aslik winagq,
konojel e k'aslik cho are'. 39 E jujun k'ut chike ri a'jtijab'
rech ri taganik xkib'ij che ri Jesus: Sib'alaj utz ri xb'ij la
ajtij. 40 Maj chi k'u jun xk'otow uchi' ri Jests. 41Ri Jesus
k'ut xuk'ot kichi' ri winaq xub'ij: ;Jas che kib'ij chi ri
Cristo Ralk'wa'l ri David? 42 Are ri David xtz'ib'an pa
ri wuj rech Salmos: Ri Dios xub'ij che ri wAjaw: Chatt'
uyul pa ri nuwiqiq'ab'. 43K'a katch'eken na chike ri ak'
ulel xuquje' kek'oji' na xe' ragan aq'ab'. 44 We ri David
kub'ij wAjaw che, ;jas k'u che ri' kub'ij uk'ojol che? 45
Are tajin katatab'ex ri Jests kumal ri winaq, xub'ij chike
ri utijoxelab': 46 Chichajij iwib' chike ri a'jtijab' rech ri
taqanik. Ri a're utz kakina'o kewa'kat ruk' ri katz'yaq ri
sib'alaj kachuplinik, xuquje' sib'alaj je'l chike kaya rutzil
kiwach pa taq ri k'ayib'al, xuquje' kakicha' ri je'l laj taq k'
olib'al pa taq ri Sinagoga, xuquje' kakicha' ri je'l laj taq k'
olib'al pa taq ri nimaq'ij. 47 Utz xuquje' kakina'o kakimaj
ri e kachoch xuquje' ri kimeb'ail ri e malka'nib', kakib'an
xuquje' naj taq ch'awem rech ketatab'ex kumal nik'aj
winaq chik rumal ri' nim k'ax kape na pa kiwi'.

21 Ri Jests xu'ka'yej ri q'inomab' are tajin kakiya ri
kisipanik pa taq ri k'olib'al rech pa ri Templo rech ri Dios.
2 Xril xuquje' jun meb'a malka'n ixoq ri xuya keb' q'ana

pwagq pa ri k'olib'al rech ri sipanik. 3 Xaq jeri' xub'ij: Qas

tzij kinb'ij chi'we chi we meb'a malka'n ixoq ri', are nim
ri usipanik xuya chkiwach konojel ri winaq. 4 Konojel ri
winaq xkiya jub'iq' che ri k'o kuk', are k'u we meb'a' ixoq
ri' xuya ronojel ri urajil tzugb'al rib'. 5E k'o k'u jujun
chike ri utijoxelab' ri Jesus, tajin kakitzijoj rij ri Templo
rech ri Dios, chi sib'alaj je'l kaka'yik rumal ri je'l taq ab'aj
ri kojtal che, xuquje' ronojel ri sipanik ri e k'o chupam ri
e tzujtal che ri Dios, are k'u ri Jesus xub'ij chike: 6 Ku'
riga na q'ij chi ronojel wa' we kiwilo ri' kewulix na, maj
jun ab'aj kakanaj kan pu'wi' jun ab'aj chik. 7 Xkib'ij k'u
che: Ajtij, jjampa' k'u kak'ulmataj we ri', xuquje' jas retal
chi xa jub'iq' chik karaj kak'ulmatajik? 8 Ri Jestis xub'
ij chike: Qas chichajij iwib', man kiya ta iwib' pa menk'
etixik, rumal cher e k'i winaq kepe na, kakikoj ri nub'i'
xuquje' kakib'ij: In in Mesfas, xnaqajir loq ri q'otaj. Man
ki'terene'j ta k'u ri winaq ri'. 9 Man kixi'j ta iwib' are kito
chi k'o ch'o'j kak'ulmatajik xuquje' jastaq ri kek'exk'ob'
ik, rumal choq'aq' wi chi kape na wa' we ri' nab'e, xa k'u
man are ta k'isb'al rech ri uwachulew. 10K'a te ri' xub'ij:
Kech'o'jin na tinimit kuk' tinimit xuquje' e wok tinimit
kuk' taq e wok taq tinimit. 11 Kape na nimalaj taq kab'
ragan, numik, xuquje' yab'il pa ronojel ri tinimit rech
uwachulew, xuquje' kak'ulmataj na xib'ib'al taq k'utb'
al cho ri kaj. 12 Xa k'u nab'e kakib'an na k'ax chi'we,
kixkichap na xuquje' kixkik'am na b'ik pa taq ri Sinagoga
xuquje' kixkikoj na pa che' rumal rech ri uq'alajisaxik
ri nub'i', kixkik'am na b'ik chikiwach e taganel xuquje'
e q'atal taq tzij. 13 Xaq jeri' kaya'taj na b'e rech kiniq'

alajisaj chikiwach. 14 Na'taj chi'we chi man rajawaxik

taj kichomaj b'ik rij jas kib'an chuto'ik iwib'. 15 Rumal
in kinya iweta'mab'al xuquje' ri tzij ri kitzalib'ej uwach
ri ik'ulel rech man kakiriq taj jas kakib'an chutzalixik
uwach ri itzij, xuquje' man kekwin taj kakikoj k'a'mab'al
pa ib'e. 16 Kab'an na b'anoj tzij chi'wij kumal ri i'tat, i'
wachalal, xuquje' ri ug'ab' taq alaxik iwuk', kekamisax k'
u na jujun chi'we. 17 Konojel ri winaq cho ri uwachulew
kixketzelaj na rumal rech ri nub'i'. 18 Pune jeri' xa ta
ne jun iwi' katzaq na. 19 We ko kixtak'i' pa ri ikojob'al,
kixkolotaj na. 20 Xa k'u chiweta'maj chi xqeteqob' loq ri
k'axk'olal are kiwil ri tinimit Jerusalén sutital rij kumal ri
ajch'o'jab'. 21 Che ri q'ij ri', ri winaq ri e k'o pa ri tinimit
Judea cha'nimaj b'ik pa taq ri juyub', xuquje' ri e k'o pa ri
tinimit Jerusalén, che' la b'ik chila, ri e k'o xuquje' cho ri
saq, metzalij loq pa ri tinimit. 22 Are wa' ri q'otaj rech ri
q'atoj tzij, jawje' ri kak'ulmataj wi ronojel ri tz'ib'atalik.
23 [K'ax rech ri yawab' ixoq, xuquje' ri tajin kutub'isaj ral
pa taq ri q'ij ri"! Jeri' rumal nimalaj k'axk'olal kape cho ri
uwachulew, xuquje' k'axk'olal pu'wi' we tinimit ri'. 24 E
k'o winaq kekamisax na chi sak'ib'al, xuquje' e k'o kek'
am na b'ik, ri winaq ri man a'j Israel taj kakib'an na k'
ax chike ri winaq a'j Jerusalén, k'a katz'aqat na ri q'ij
ri b'i'tal log. 25 Kak'exk'ob' na le q'ij, le ik' xuquje' le e
ch'umil. Ri winaq ri ke'l pa taq ri tinimit kak'axk'ob' na
kanima!, xuquje' kemayijan na rumal ri uch'u'jarem ri
plo. 26 Kekam na konojel ri winaq che xib'in ib', rumal
cher kab'irirex na ronojel le uwach le kaj. 27 K'a te ri'
kakil k'u na ri upetib'al ri uK'ojol ri Achi pa jun sutz', ruk'

kwinem xuquje' juluwem. 28 Are kuchaple'j k'ulmatajik

wa' we jastaq ri', chik'amawa'j ichuq'ab', chiwa'jilisaj ri
kixka'yik rumal cher ri ikolotajem tajin kanagqajir loq chi'
we. 29 Ri Jesus xutzijoj chike we jun k'amb'ejab'al no'
j ri': Chiwilampe' ri uche'al ri higuera xuquje' ri nik'aj
taq che' chik. 30 Are kakichaple'j uk'iyik loq ri kixaq, ix
iweta'm chi are xqet loq ri q'alaj. 31Je xuquje' chiweta'
maj chi are kek'ulmataj we jastaq ri', xqeteqob' la ri' ri
ajawarem rech ri Dios. 32 Qas tzij kinb'ij chi'we kik'ow na
ronojel we jastaq ri' k'a te ri' kik'ow we q'ij junab' ri'. 33
Ri kaj xuquje' ri uwachulew kasach na kiwach, are k'u ri
nutzij man kasach ta uwach. 34 Qas chichajij iwib', rech
man kakowir ta ri iwanima' rumal ri kark'atem, xuquje'
ri q'ab'arik, je xuquje' rumal kak'axir iwanima' rumal taq
ri jastaq rech uwachulew, rumal ta ne ri' maj kinab'ej are
kuriq ri q'ij ri'. 35 Rumal ri q'ij ri', je k'o jun k'a'mab'al
chike konojel ri winaq rech ri uwachulew. 36 Qas chixk'
aslog, chib'ana ch'awem rech man kiriq ta ri k'axk'olal
ri xa jub'iq' karaj kak'ulmatajik, rech kixkwinik ki'wila
uwach ri uK'ojol ri Achi. 37Ri Jesus chi paq'ij xuya k'utu'
n pa ri Templo, chaq'ab' xe' pu'wi' ri juyub' ub'i' Olivos.
38 Konojel ri winaq sib'alaj aq'ab' xkimulij kib' chutatab'

exik ri utzij pa ri Templo.

22 Are tajin kageteqob' loq ri nimaq'ij rech kaxlan wa ri
maj ch'am ruk', ub'i'nam Pascua. 2Ri e k'amal taq b'e ke
ri ch'awenelab' cho ri Dios pa kiwi' ri winaq, xuquje' ri
a'jtijab' rech ri taqanik, kakaj kakisach uwach ri Jesus,
rumal kakixi'j kib' chikiwach ri winaq. 3 Are k'u ri Itzel
xok pa ranima' ri Judas ub'i'nam Iscariote, jun chike ri

kab'lajuj tijoxelab'. 4Ri Judas xe' kuk' ri e k'amal taq kib'

e ri e ch'awenelab' cho ri Dios pa kiwi' ri winaq, xuquje' ri
e k'amal taq b'e ke ri chajil rech ri Templo, chuchomaxik
jas je' kub'an chujachik ri Jesus chike. 5 Xeki'kot k'ut are
xkita ri xb'ix chike, xaq jeri' xkichomaj uya'ik pwaq che
ri Judas. 6 Are' xuk'am ri pwagq, xuquje' xutzukuj jun q'
otaj jawje' e maj wi winaq rech kujach ri Jests. 7 Are
xopan ri nimaq'ij rech ri kaxlan wa ri maj ch'am ruk'
, che ri' xuquje' kakamisax ri chij rech ri Pascua. 8 Ri
Jesus xu'taq b'ik ri Pedro xuquje' ri Juan, xub'ij chike:
Jix ji'suk'umaj apanoq ri jastaq ri kajawataj chaqge, rech
kagab'an ri wa'im rech Pascua. 9Ri tijoxelab' xkita che:
;Jawje' kaj wi la ke'qab'ana wi? 10 Ri Jests xub'ij chike:
Are kixok b'ik pa ri tinimit, kik'ulaj jun achi, ruk'a'm jun
q'eb'al ja', chiterene'j b'ik, k'a pa ri ja ri kopan wi. 11K'a
te ri' chita che ri ajchoq'e ri ja, kuta ri ajtij: “;Jawje' k'o
wi ri ja ri kinwik'owisaj wi ri Pascua kuk' ri nutijoxelab'
7”7 12 Kuk'ut ri' chi'wach jun nima ja ri k'o chikaj, suk'
umatalik, chila' chib'ana wi ri rekeq'ij. 13 Ri e tijoxelab'
xeb'e k'u pa ri tinimit, xe'kiriga k'ut ronojel jetaq ri xub'
ij ri Jesus chike. Xkib'an k'u ri rekeq'ij rech ri Pascua. 14
Are xopan ri q'otaj rech ri wa'im, ri Jesas xt'uyi' kuk' ri
utijoxelab' chwi ri mexa. 15K'a te ri' xub'ij chike: Sib'
alaj nurayim loq utijik wa' we rekeq'ij ri' iwuk' nab'e cho
ri nukamikal. 16 Rumal k'a te kintij chi wa' junmul are
kopan ri q'ij rech ri ajawarem rech ri Dios. 17 Xuk'am k'u
ri qumub'al vino, xutyoxij che ri Dios, k'a te ri' xub'ij:
Chijacha chi'wach, chixqumunoq. 18 Qas tzij kinb'ij chi'
we chi man kinqumuj ta chi na ri uwa'l uva, k'a pa ri q'ij

ri kape ri ajawarem rech ri Dios. 19 Xuquje' xuk'am ri

kaxlan wa, are xtyoxitaj rumal che ri Dios xuya chike ri
utijoxelab', xub'ij: We kaxlan wa ri' are retwachil nub'aqgil
ri kajach na rumal iwe, chitija' che na'tab'al we. 20 Are
xtijtaj ri kirekeq'ij, xuk'am ri qumub'al xub'ij: Are wa'
retwachil ri k'ak' chomanik ri kab'antaj na pa ri nukik'el
ri katixtob' na rumal iwe. 21 Chiweta'maj k'ut chi k'o
wuk' pu'wi' ri mexa ri uq'ab' ri kinjachow na. 22 Qas tzij
ri Uk'ojol ri Achi kajach na jetaq ri tz'ib'atal log, xa k'u k'
ax rech ri kajachow na. 23Ri tijoxelab' k'ut xkichaple'j
utatab'elo'xik chib'il taq kib': ;Jachin kab'anow na wa
we ri'? 24 Xuquje' kakitatab'ela chib'il taq kib' jachin
ri nim ub'anik chikixo'l. 25 Ri Jests k'ut xub'ij chike:
Ri e taqanel pa kiwi' ri e tinimit kakib'an k'ax chike ri
kiwinaq, xuquje' are keq'inomar pa kiwi' ri winag, kakib'
ij chi sib'alaj e utz, xa k'u man je ta ri'. 26 Man je' ta k'
u ri' kixno'jin ix, xane ri winaq ri karaj kux nim uq'ij,
rajawaxik kunitz'arisaj rib'. Xuquje' ri karaj kataqanik
are chuxoq patanijel. 27 Rumal ;jachin ta k'u ri' ri nim
uq'ij? ;La are ri winaq ri kat'uyi' chwi ri mexa o are ri
kapatanijik? ;La man k'u are nim uq'ij ri kat'uyi' pu'wi'
ri mexa? Pune jeri', in k'o in chi'xo'l che ipatanixik. 28
Ix k'ut, ixk'olinaq wuk' pa ronojel ri k'axk'olal ri wik'
owisam. 29 Rumal k'u ri' kinya chi'we ri jun ajawarem,
jetaq ri xuya chwe in, ri tataxel. 30 Rech kixt'uyi' na wuk'
pa ri nuajawarem, xuquje' kixt'uyi' pa ri je'lik tem kiq'
at tzij pa kiwi' ri lajuj wok winaq a'j Israel. 31 Simén, ri
Itzel xatuto rech karetz'ab'ej awach, jetaq ri kak'ulmataj
ruk' ri tiriko. 32 Xa k'u xinb'an ch'awem pa'wi' rech

man kattzaq ta pa ri akojob'al, xuquje' are kattzalij wuk'

kaya kichuq'ab' ri awachalal. 33 Xub'ij ri Simén Pedro
che: Rajawam nuk'u'x kine' uk' la, pune ke' la pa ri che',
xuquje' we kakam la. 34 Ri Jesus xub'ij: Pedro, kamik are
maja' katzitziriqi'n ri ak', kawawaj na ub'ixik oxib' mul
chi aweta'm nuwach. 35K'a te ri' xub'ij ri Jests chike
konojel ri utijoxelab': Are xixintaq b'ik, xinb'ij chi'we
chi maj k'olib'al irajil kik'amb'ik, xuquje' maj ixajab' kik'
amb'ik, ;la k'o k'u xajawataj chi'we? Ri tijoxelab' xkib'ij:
Man k'o taj. 36 Chanim k'ut ri k'o yakb'al urajil chuk'ama
b'ik, je xuquje' ri k'o uchim, are k'u ri maj k'o ruk' chuk’
ayij ri umanta chuloq'o jun usak'ib'al. 37 Rumal kinb'ij
chi'we chi kak'ulmataj na ronojel ri tz'ib'atal loq: Ri are'
xajilax chkixo'l ri e b'anal taq k'ax. Tajin k'u kak'ulmataj
ri tz'ib'atal loq chwij. 38Ri tijoxelab' xkib'ij: Ajawxel, k'o
keb' sak'ib'al quk'. Ri Jesus xub'ij chike: Xaqgare' la'. 39
Xel b'ik ri Jesus pa ri tinimit jetaq ri naq'atal che, xe' pa
ri juyub' Olivos. Ri utijoxelab' xeteri' b'ik ri chirij. 40 Are
xo'pan pa ri juyub', xub'ij chike: Chib'ana ch'awem rech
man kixtzaq ta pa ri mak. 41Ri Jesus k'ut xutas apanoq
rib' chike ri utijoxelab', k'a te ri' xuki'k xub'an ch'awem.
42 Xub'ij k'ut: Tat, k'o ta b'a ne wi, kaj la man kinriq ta
wa' we k'axal ri', xa k'u man in taj kab'an we, xane lal. 43
Xuk'ut k'u rib' jun dngel cho chuya'ik uchuq'ab'. 44 Sib'
alaj k'ax k'u ri ranima' xub'an k'u ch'awem ruk' chuq'ab',
sib'alaj xel k'u pa ja', ri ja' ri xel che jer k'o ri utzatzal
ri kik' xtz'utuw pa ri ulew. 45 Are xto'taj che ch'awem,
xtzalij kuk' ri utijoxelab', tajin k'u kewarik xub'u'riga',
rumal sib'alaj e q'i'tajinaq rumal ri b'is ri kakina'o. 46

Xub'ij ri Jesus chike: ;Jas che tajin kixwarik? Chixwa'

jilog, chib'ana ch'awem rech man kixtzaq ta pa mak. 47K’
a tajin na katzijon ri Jesus are xaq k'a te' xo'pan sib'alaj e
k'i winag, nab'e b'ik chikiwach jun chike ri tijoxelab' ub'i'
Judas. Ri Judas xqet chuxukut ri Jesus, rech xutz'umaj. 48
Ri Jests xuta che ri Judas: ;La ruk' jun tz'umanik kak'ayij
ri uK'ojol ri Achi? 49 Are k'u ri e tijoxelab!' ri kisutim rij ri
Jesus, are xkilo ri tajin kak'ulmatajik xkib'ij: Ajawxel, ;la
utz kujch'o'jin ruk' sak'ib'al? 50 Jun k'ut chike ri tijoxelab'
xusak'ij b'ik ri wigiq'ab' uxikin ri patanil re ri kinimal
ri ch'awenel cho ri Dios chikiwach ri winaq. 51 Ri Jesus
xub'ij chike: Chiya chila'. Xuchap k'u ri uxikin ri achi,
xukunaj. 52 K'a te ri' xub'ij chike ri e k'amal taq kib'e ri
e ch'awenelab' cho ri Dios pa kiwi' ri winaq, chike ri e
chajil taq ri Templo rech ri Dios, xuquje' chike ri e k'amal
taq kib'e ri winagq, ri xu'lik chuchapik. ;La in jun elaq'om
k'ut che ri kixpe chinuchapik ruk' sak'ib'al rachi'l che'?
53 Xink'oji' ya ronojel q'ij iwuk' pa ri Templo, maj ya jun
xutzaq uq'ab' chwij, xa k'u xopan ri q'otaj are ri gq'equ'
mal kab'an rech. 54 Xkichap k'u ri Jesus, xkik'am b'ik
cho rachoch ri ki kinima'qil ri ch'awenel cho ri Dios pa
kiwi' ri winaq. Ri Pedro k'ut uterene'm ri Jesus, xa k'u naj
k'o wi kan che. 55 Xkikuch jun q'aq' cho ri ja, konojel
xkimulij kib' chirij, ri Pedro xt'uyi' xuquje' kuk'. 56 Xa k'
u k'o jun aj ik' xrilo chi t'uyul qaj ri Pedro kuk', k'o xuka'
yej xub'ij che: Wa' we achi ri' rachi'l xuquje' ri Jests. 57
Ri Pedro k'ut xrawaj ub'ixik, xub'ij: Ixoq, man weta'm ta
in uwach ri achi ri'. 58 Man naj ta q'otaj ik'owinaq are
xpe chi jun achi, xub'ij che ri Pedro: At xuquje' at kachi'l.

Ri Pedro xub'ij: Achi, man e wachi'l ta in. 59 Are xik'ow

jun hora, k'o chi jun achi xub'ij che ri Pedro: Wa' we achi
ri' rachi'l ri Jesus, aj Galilea xuquje'. 60 Ri Pedro xub'ij:
Achi man weta'm ta in jas ri' tajin katzijoj rij. Qas che ri
q'otaj ri xutzalij uwach ri tzij, xtzitzirigi'n ri ama' ak'. 61
Are k'u ri Ajawxel xtzalq'omijik, xuka'yej ri Pedro. Xna'
taj k'u che ri Pedro jas ri b'i'tal che rumal ri Ajawxel: K'
amaja' na katzitzirigi'n ri ak' are kawowaj uq'alajisaxik
nuwach oxib' mul. 62 Xel k'u loq chila' xutzoqopij jun b'
isob'al laj roq'ej. 63 Ri achyab' k'ut ri e chajininaq ri Jesus
xkichaple'j uch'ayik xuquje' utze'xik uwach. 64 Xkich'uq
ri ub'og'och, k'a te ri' kakita che: Chariga' jachin xatch'
ayowik. 65Je xuquje' sib'alaj k'i k'ax taq tzij xkib'ij che.
66 Are xsaqirik, xkimulij kib' konojel ri e k'amal taq b'e
ke ri tinimit, ri e k'amal taq kib'e ri e ch'awenelab' cho
ri Dios pa kiwi' ri winaq, je xuquje' ri a'jtijab' rech ri
taganik, xkikoj kichugq'ab' chi ke' ri Jests chkiwach ri e q'
atal taq tzij. 67 Xkib'ij k'u che: chab'ij chaqe we at ri, ri at
Cristo. Ri Jesus, xub'ij: Pune kinb'ij chi'we, ri' man kinikoj
taj. 68 We ta kinb'an xuquje' k'otb'al chi' chi'we, man
kitzalij ta ri' uwach. 69 Xa k'u kamik ri' ri uK'ojol ri Achi
kat'uyi' na pa ri uwiqiq'ab' ri Dios, ri kwinel che ronojel.
70 Konojel k'u ri winaq junam xkib'ij: ;La at k'ut at uk'ojol
ri Dios? Ri Jesus xub'ij: Ix xixb'inik. 71 Ri winaq k'ut xkib'
ij: ;La ka'jawataj k'u na winaq rech kakiq'alajisaj chaqe ri
xub'ij? Uj xqata ruk' ri qaxikin ri xub'ij ruk' ri uchi'.

23 Xewa'jil k'u konojel ri winagq, k'a te ri' xkik'am b'ik
ri Jesus cho ri Pilato. 2 Xkichaple'j k'u utzujuxik, jewa'
xkib'ij: Xqariq we achi ri', tajin ku'sach ri winaq pa ri

qatinimit, man karaj ta xuquje' kutoj ri alkabal che ri

nim q'atal tzij pa Roma. Kub'ij xuquje' chi are Cristo, jun
taganel. 3Xaq jeri' ri Pilato xuk'ot uchi' ri Jesus: ;La at,
ri at kitaganel ri winaq a'j Israel? Ri Jests xub'ij che: At
xatb'inik. 4 Ri Pilato k'ut xub'ij chike ri e k'amal taq b'e
ke ri ch'awenelab' cho ri Dios pa kiwi' ri winag, xuquje'
chike ri sib'alaj e k'i winaq: Maj mak kinriq chrij we achi
ri'. 5Ri winaq k'ut xkib'ij: We achi ri' uchaple'm loq pa
Galilea xuquje' pa ronojel Judea, xul k'a waral, ruk' ri uk'
utu'n, kusach kik'u'x ri winaq rech ri tinimit. 6 Are xuta
ri Pilato ri xb'ix che, xuta chike ri winaq we a'j Galilea ri
achi ri. 7 Xutab'ej k'u rech chi ri Jesus kel pa ri tinimit
jawje' ri kaq'atow wi tzij ri Herodes, xu'taq b'ik je la',
rumal che taq ri q'ij ri', ri Herodes k'o pa Jerusalén. 8 Ri
Herodes are xril ri Jesus sib'alaj xki'kotik, rumal cher
raye'm karil jun nimalaj k'utb'al jetaq ri kub'an ri Jess,
xaq utom ri kakitzijoj ri winaq chirij ri Jesus. 9 Xuta k'u
sib'alaj k'i k'otb'al chi che ri Jesus, xa ta k'u ne jun tzij
xub'ij ri Jesus che. 10 Kakimol k'u koq umak ri e k'amal
taq kib'e ri e ch'awenelab' cho ri Dios pa kiwi' ri winaq,
xuquje' ri a'jtijab' rech ri taqanik, kakimol koq umak.
11 Ri Herodes k'ut xuquje' ri e rajch'o'jab' chajil tinimit
xkichaple'j uyoq'ik ri Jesus xuquje' kaketzelaj uwach.
Xetagan k'u chukojik jun atz'yaq ri sib'alaj kachuplinik
chirij ri Jesus, k'a te ri' xkitaq chi b'ik junmul cho ri
Pilato. 12 Ri Herodes xuquje' ri Pilato man kech'ab'en
ta ib' kanoq, xa k'u che ri q'ij ri' xu'tzirik. 13 Xu'mulij
k'u ri Pilato ri e k'amal taq kib'e ri e ch'awenelab' cho
ri Dios pa kiwi' ri winaq, xuquje' ri e q'atal taq tzij, je

xuquje' ri winaq. 14 Pilato xub'ij chike ri winag: Ix xik'am

loq we achi ri', kitzujuj chi tajin ku'taqchi'j ri winaq che
ub'anik itzel taq jastaq, are xink'ot uchi', xiwilo chi maj
mak xinriq che. 15 Xuquje' q'alaj chi ri Herodes, maj mak
xuriq chirij rumal la' xutzalijisaj loq chinuwach, xaq jeri',
chiwila' chi maj jun makaj xub'ano ri rumal re ya'talik
kakamik. 16 Rumal k'u la kintaqan chuch'ayik, k'a te ri'
kintzoqopij b'ik. 17 Xa k'u naq'atal wi che ri Pilato, pa
taq ri nimaq'ij rech Pascua, kutzoqopij jun b'anal k'ax.
18 Are k'u ri winaq pa junamam xkib'ij: Chakamisaj le
achi le', are chatzoqopij ri Barrabas. 19 Ri Barrabas k'
ut jun achi, kojtal pa che' rumal ri k'ax ub'anom pa ri
tinimit, xuquje' rumal kamisanik. 20 Ri Pilato rumal are
karaj kutzoqopij ri Jests xuta chi junmul chike ri winagq.
21 Ri winaq k'ut xkiraq kichi', xkib'ij: jRipoq! jRipoq! 22
Xch'aw chi ri Pilato churox mul, xuta chike ri winaq:
JJas k'u ri xumakuj we achi ri? Man k'o ta makaj ub'
anom ri rumal ri taqalik kakamik, pune jeri' kintagan
chuch'ayik, k'a te ri' kintzoqopij b'ik. 23 Ri winaq k'ut
man xetani' ta churaqik kichi', xkita chi kakamisax ri
Jests. 24K'isb'al rech, ri Pilato xuya b'e che ri xkitoq'ij ri
winaq. 25 Xutzoqopij ri achi ri xkitoq'ij ri winagq, ri k'
o pa che' rumal man kaniman taj chike ri q'atb'al tzij
xuquje' rumal kamisanik ri ub'anom, xuquje' xuya b'e
chike ri winaq kakib'an ruk' ri Jesus jas ri karaj kik'u'x. 26
Are xkik'am b'ik ri Jests pa ripik, xkib'ij che ri jun achi
ub'i' Simén ri kel pa ri tinimit Cirene, utzalijik loq che
ri uchak cho ri saq, kareqaj b'ik ri ripb'al, kuterene'j ri
Jesus. 27 E k'i winaq ri a'j pa ri tinimit xkiterene'j ri Jesus,

xuquje' e ki' ixoqib', ri xkit'ikita' uwa kik'u'x. xkib'isoj

uwach ri Jesus. 28 Ri Jesus k'ut xtzalq'omijik, xub'ij chike:
Ixoqib' a'j Jerusalén, man kiniwoq'ej taj in, are chiwoq'ej
iwib' ix, xuquje' chi'woq'ej ri i'wal. 29 Qas tzij kinb'ij chi'
we, ku'riga na q'otaj ri kab'ix na, utz ke ri ixoqib' ri man
kek'oji' ta kal, xuquje' ri man xetub'isan ta wi. 30 Kakib'
ij k'u na chike ri juyub', Chixtzaq loq pa gawi', xuquje'
kakib'ij na chike ri juyub'. Chujich'uqu kanoq. 31 Rumal
we kab'an we ri', are rax ri che', jas ta k'u ri man kak'
ulmataj taj are chaqi'j ri che'. 32 Xuquje' ri winaq xe'kik'
am b'ik keb' e b'anal taq k'ax rech kekamisax xuquje'
kanoq. 33 Are xo'pan pa ri jun le'aj ub'i'nam Calavera,
xkirip ri Jesds xuquje' ri e keb' e b'anal taq k'ax, jun pa ri
uwiqiq'ab' ri Jesus, jun pa ri umox. 34 Xub'ij k'u ri Jesus:
Tataxel, kuyu la kimak, xa man keta'm ta la ri kakib'ano.
Are jewa' tajin kub'ij, xo'k che retz'ab'exik jachin kech'ab'
en kan ri ratz'yaq ri Jesus. 35 Are k'u ri winaq kakika'yej
apanoq ri Jesus, ri e q'atal taq tzij k'ut kakiyoq' apanoq ri
Jesus, xkib'ij: Xu'kol ya nik'aj winaq chik. We k'u gas are
Cristo, ri cha'talik, chukolo xuqub'a rib'. 36 Xeget xuquje'
ri ajch'o'jab' chajil tinimit, xkichaple'j uyoq'ik ri Jesus,
xkitzuj k'u vinagre che. 37 Xkib'ij che: Chakolo awib' we
at ri' ri at kirey ri winaq a'j Israel. 38 Kojom k'u jun tz'
ib'atalik pu'wi' ri Jesus, ri kub'ij: ARE WA' RI KIREY RI
WINAQ A'J ISRAEL. 39 Jun chike ri e b'anal taq k'ax, ri
riptalik xuchaple'j uyoq'ik ri Jesus, xub'ij che: ;La man
k'u at ri' ri at Cristo? Chakolo awib' xuquje' chujakolo
uj. 40 Ri jun b'anal k'ax chik xuyaj ri rachi'l xub'ij: ;Man
kaxi'j ta ne lo awib' cho ri Dios, pune tajin kaq'at tzij pa'

wi'? 41Ri uj qas tagal chaqe we q'atoj tzij kab'an chage,

rumal are tajin kaqatoj ri gamak, are k'u we achi ri', maj
etzelal ub'anom. 42 K'a te ri' xub'ij che ri Jesus: Chinna'
taj che la are kape la pa ri ajawarem e la. 43 Ri Jesus xub'
ij che: Qas tzij kinb'ij chawe, kamik katk'oji' na wuk' pa ri
je'lalaj k'olib'al. 44 Ri uwachulew k'ut xmugqi' pa ri g'equ’
mal, xchaple'taj pa ri unik'aj q'ij k'a pa ri unik'aj ri b'
enaq q'ij. 45 Xchup ri q'ij, xuquje' xjisjob' pa keb' ri tasb'
al upam ri tyoxalaj k'olib'al ri k'o pa ri Templo re ri Dios.
46 Are k'u ri Jests ruk' chuq'ab' xuraq uchi', xub'ij: Tat,
kinwuqxa'nij ri wanima' pa ri q'ab' la, k'a te ri' xkamik.
47 Ri kinima'qil ri ajch'o'jab' chajil tinimit, are xril ri xk'
ulmatajik, xuq'ijila'j ri Dios, xub'ij: Qas tzij sib'alaj suk'
wa' we achi ri'. 48 Konojel k'u ri winaq ri xkimulij kib'
che rilik ri xk'ulmatajik, kakit'ikita' ri uwo kik'u'x 49 Are
k'u ri winaq ri keta'm uwach ri Jests xuquje' ri ixoqib' ri
xkiterene'j loq are xel loq pa Galilea, kakika'yej apanoq,
naj e k'o wi che. 50 K'o k'u jun achi, jun utz achi, suk'
ranima', ub'i'nam José, kachi'l ri e k'amal taq b'e. 51 Man
xuk'am ta k'u uq'ab' ruk' ri kichomanik ri rachi'l, xuquje'
ruk' ri xeno'jinik. Ri achi ri' kel pa ri tinimit Arimatea,
raye'm ri upetib'al ri ajawarem rech ri Dios. 52 We achi ri'
xuta ri ub'aqil ri Jesds che ri Pilato rech ku'muqu kanoq.
53 Are xqasataj loq rumal, xub'olq'otij b'ik pa ri jun atz'
yaq b'antal che lino, xu'ya kan pa ri mugb'al ri k'o pa ri
jun ab'aj, jawje' xa ta ne jun winaq mugqtal chila'. 54 We
q'ij ri' are q'ij rech b'anb'al taq jastaq rech ri q'ij rech
uxlanem, ri jub'iq' karaj kachaple'tajik. 55 Ri ixoqib' ri
xeteri' loq chirij ri Jesus are xel loq pa Galilea xkiterene'

b'ik ri José, xe'kila' jawje' kamugqi' wi kan ri Jesus, xuquje'

jas kab'an kan che ri ub'aqil pa ri jul. 56 K'a te ri' xetzalij
cho kachoch, xkitzukuj ri k'ok'alaj taq kunab'al. K'a te ri'
xuxlanik jetaq ri kub'ij ri taganik.

24 Sib'alaj aq'ab' xeb'e ri ixoqib' pa ri nab'e q'ij rech ri
wuq q'ij, xo'pan k'u chuchi' ri mugb'al. Xkik'am b'ik ri
k'ok'alaj taq kunab'al ri kiyakom kanoq. 2K'a te xkilo
esatal kan ri ab'aj chuchi' ri muqgb'al. 3 Are k'u xo'k b'
ik, man xkiriq ta ri ub'aqil ri Ajawxel Jesuds. 4 Are k'u
tajin kakitzijoj rij ri xk'ulmatajik, xaq k'a te' xetak'atob' e
keb' achyab' kachuplin ri katz'yaq. 5 Xkixi'j k'u kib' ri
ixoqib', xexuki'k xkiya ri kipalaj pa ri ulew, ri achyab' k'
ut xkib'ij chike: ;Jas che kitzukuj ri K'aslik chikixo'l ri
kaminaqib'? 6 Man k'o ta waral, xk'astaj uwach, na'taj
chi'we ri xub'ij chi'we are k'o na iwuk' je la' pa Galilea:
7 “Ri uK'ojol ri Achi kajach na pa kig'ab' ri achyab' a'
jmakib', karip xuquje' na, churox q'ij k'ut kak'astaj na
uwach.” 8 Are jewa' xkito, xna'taj k'u chike ri utzij ri
Jesus. 9 Are xetzalij loq, xiltaj kan ri mugb'al kumal,
xkitzijoj ronojel ri xkilo, chike ri e lajuj, xuquje' chike
konojel ri e k'o chila'. 10 Are wa' ri ixoqib' ri xe'kisolij ri
mugb'al: ri Marfa Magdalena, ri Juana, ri Marfa unan ri
Jacobo, xuquje' nik'aj ixoqib' chik. 11 Are k'u ri tijoxelab'
man xkikoj taj ri xb'ix chike, pa kik'u'x chi xaq kikonal ri
ixoqib'. 12 Ri Pedro kaxik'anik, xe'ek pa ri mugb'al, xqet
chuxukut. Are xk'ayik, xwi' k'o kan ri atz'yaq rech lino, ri
xb'alqg'otix wi ri Jests. Kamayijan k'ut, xtzalij cho rachoch
rumal ri xk'ulmatajik. 13 Pa we q'ij ri' e b'enaq parib'e
keb' chike ri tijoxelab'. B'enam ke pa jun alaj tinimit ub'i'

Emads, julajuj kilémetros uxo'l ruk' ri tinimit Jerusalén.

14 Are kakitzijoj rij ri xk'ulmataj pa ri tinimit Jerusalén.
15 Tajin k'u kakitzijoj rij are xqet ri Jests, xuchaple'j b'
inem kuk'. 16 Man xkich'ob' ta k'u uwach rumal cher
tz'apital ri kib'oq'och. 17 Xuk'ot k'u kichi', xub'ij: ;Jas
ri tajin kitzijoj la rij? Ri e tijoxelab' xetak'i', xkichigib'a
ri kipalaj pa ri ulew. 18 Jun chike ri tijoxelab' ub'i'nam
Cleofas xub'ij che: ;La xaq xwi ri at, ri at solinel pa ri
tinimit Jerusalén, ri man xaweta'maj ta ri xk'ulmatajik?
19 Ri Jesuis xuta chike: ;Jas k'u ri' ri xk'ulmatajik? Are ri
Jesus aj Nazaret, jun q'alajisal utzij ri Dios, sib'alaj kwinel
che nimaq taq chak, xuquje' sib'alaj utz ri katzijon cho ri
Dios xuquje' chkiwach ri winaq. 20 Are k'u ri e q'atal taq
gatzij, xuquje' ri e k'amal taq kib'e ri e ch'awenelab' cho
ri Dios pa kiwi' ri winaq xkijacho rech kaq'at tzij pu'wi',
rech kakamisaxik xuquje' rech karipik. 21 Ku'l k'u gak'u'x
uj chi are' kakolow ri qatinimit Israel, xe' k'u oxib' q'jj
ri xb'antaj we k'ulmatajem ri'. 22 E k'o xuquje' e nik'
aj e qachi'l ixoqib' ri xeb'e pa ri mugb'al che we aq'ab’
il ri', xilkitzijoj k'u ri mayijab'al jastaq chage. 23 Man
xkiriq ta ri ub'aqil ri Jesuas, xaq xwi xkitzijoj chaqe chi
xkik'ut kib' jujun angelib' chkiwach, xkib'ij chike chi ri
Jesus k'aslik. 24 E k'o chi k'u nik'aj e qachi'l ri xeb'e pa
ri mugb'al, xe'kiriqa' jetaq ri xulkib'ij ri qachi'l ixoqib'
chage, xa k'u man xkil ta uwach ri Jesus. 25Ri Jesus xub'
ij chike: Sib'alaj maj iweta'mab'al, xuquje' sib'alaj kakab'
alaj ik'u'x, chukojik ronojel ri xkib'ij kan ri e q'alajisal taq
utzij ri Dios. 26 jLa man k'u choq'aq' na kuriq taq wa'
we k'ax ri', ri Cristo are maja' kok pa ri rajawarem? 27

Xuchaple'j k'u utzijoxik rij ri b'i'tal loq chirij kumal ri e

q'alajisal taq rech ri utzij ri Dios, xuchaple'j la ruk' ri
Moisés xuquje' konojel ri e q'alajisal taq rech ri utzij ri
Dios, ri kitz'ib'am loq pa ri uchoch wuj. 28 Are xenagajin
che ri le'aj ri kekanaj wi kan ri tijoxelab', ri Jests xujaluj
chi naj ri ke' wi na. 29 Ri tijoxelab' k'ut xkib'ij che: Xe'
le q'ij, chatkanaj kan quk', kok aq'ab' chawe. Xaq jeri'
xkanaj kan kuk'. 30 Are e k'o pu'wi' ri mexa, xuk'am ri
kaxlan wa, xutewechi'j, xupirij, k'a te ri' xujach chike. 31
Xjaqataj k'u ri kib'oq'och, xkichomaj k'u uwach, xaq k'u
k'a te' xsachik. 32 Kakib'ij k'u chib'il taq kib': ;La chi man
kaqg'ag'an ri ganima' are tajin katzijon la quk' parib'e
chirij ri uchoch wuj? 33 Aninaq xewa'jilik, xetzalij loq
pa Jerusalén, chila' xule'kiriqa wi ri e julajuj tijoxelab'
, kimulim kib', xuquje' ri e winaq ri e k'o kuk'. 34Rie
julajuj xkib'ij che: Qas xk'astaj wi ri Ajawxel, xuk'ut rib'
cho ri Simén. 35Ri e keb! tijoxelab' k'ut xkitzijoj jas ri xk'
ulmataj kuk' pa ri b'e, xuquje' xkitzijoj chi k'a te xkich'
ob' uwach ri Jesus are xujach ri kaxlan wa. 36 K'a tajin
na kakitzijoj rij ri xk'ulmatajik, are xtak'atob' ri Jests
chikixo'l. “Ja'maril chi'we,” xcha chike. 37 Sib'alaj xkixi'j
kib' pa kik'u'x chi jun sub'unel xkilo. 38 Ri Jesus k'ut xuta
chike: ;Jas che sib'alaj kixi'j iwib'? ;Jas che sib'alaj kakab'
alaj ik'u'x? 39 Chiwila le waqan xuquje' le nuq'ab'. Qas in
wi, chinichapa' rech qas kiwilo. Jun uxlab'al maj b'aq che
xuquje' maj utyo'jal, ri in k'ut utz kinichapo. 40 Are xb'i'
taj we ri', xuk'ut ri uq'ab' xuquje' ri ragan chkiwach. 41
K'amaja' k'u kakikojo chi qas are', rumal ri ki'kotemal
xuquje' rumal kemayijanik, ri Jests k'ut xuta chike: ;La k'

o jastaq tijowik rij iwuk'? 42 Xkiya k'u ch'aqa'p b'olom

kar che. 43 Xuk'am k'ut, k'a te ri' chkiwach xutijo, k'a te
ri' xub'ij chike: 44 Are xink'oji' iwuk', xinb'ij chi'we chi
kak'ulmataj ronojel ri tz'ib'atal loq chwij, pa ri taganik
rech ri Moisés, xuquje' pa ri kiwuj ri e q'alajisal taq rech
ri utzij ri Dios, xuquje' pa ri wuj rech Salmos. 45 Xujaq k'
u ri kichomab'al rech kakich'ob' ri tz'ib'atal kan pa ri
uchoch wuj. 46 Xub'ij k'u chike: Are wa' ri tz'ib'atalik: “Ri
Cristo kuriq na k'ax, xuquje' kak'astaj na churox q'ij. 47
Xuquje' pa ri ub'i' katzijox na ri k'exoj k'u'x xuquje' ri
kuyb'al mak pa ronojel ri tinimit, kachaple'taj b'ik pa
Jerusalén.” 48 Ri ix ix q'alajisal taq rech wa' we jastaq ri'.
49 Kintaq k'u na loq, ri utzujum kan ri nuTat chi'we, xaq
jeri' chixkanaj na kanoq pa we tinimit ri', k'a kaya'taj na
ri chuq'ab' rech chikajil chi'we. 50 Te k'u ri' xu'k'am b'
ik ri utijoxelab', chuxukut ri tinimit Betania, xuyak k'u
ri uq'ab' xu'tewechi'j. 51 Tajin k'u ku'tewechi'j na are
xnajtin chike, rumal xk'am b'ik chikaj. 52 Ri utijoxelab' k'
ut xkiq'ijila'j, k'a te ri' sib'alaj xeki'kotik xetzalij pa ri
tinimit Jerusalén. 53 Amaq'el k'ut xek'oji' pa ri Templo

xkiq'ijila'j ri Dios.

Juan

1 Pa ri majib'al tzi k'o chi wi ri Tzij, ri Tzij k'o ruk' ri
Dios, ri Tzij are Dios xuquje'. 2 Ri Tzij k'o wi loq ruk' ri
Dios pa ri majib'al rech ronojel. 3 Rumal rech Are' xb'
an ronojel ri jastaq, we ta mat rumal rech are' mat xb'
an ronojel ri jastaq ri k'olik. 4 Pa Are' k'o wi loq ri k'
aslemal, xuquje' ri k'aslemal are kitunal ri winaq. 5 Are
wa' ri tunal ri katunan pa ri q'equ'mal, man kwininaq taj
ri q'equ'mal chuchupisaxik. 6 K'o jun achi ri xtaq loq
rumal ri Dios, ub'i'nam Juan. 7 Xtaq loq chuq'alajisaxik ri
tunal, rech rumal re kekojon konojel ri winaq. 8 Man are
taj tunal ri Juan, xwi xpe che uq'alajisaxik ri Tunal. 9 Ri
qas tzij tunal, ri ku'tunaj konojel winaq, xpe choch ri
uwachulew. 10 Ri tunal k'o chi wi choch ri uwachulew, are
xtikow ronojel ri uwachulew, ri winaq k'ut a'juwachulew
man xkich'ob' taj uwach ri Tzij. 11 Xpe ruk' ri e rech, ri e
rech man xkik'amawa'j taj. 12 Are k'u ri xkik'amawa'j ri
Tzij, ri xekojon che, xya'taj chike xu'x e ralk'wa'l ri Dios.
13 We ri' man xk'iy ta loq che winaq xuquje' man xaq
ta k'a te' xk'iy loq, man urayib'al achi taj, xane che ri
Dios xk'iy wi log. 14 Ri Tzij xux winagq, xk'oji'k chigaxo'
1. Xqil ri ujuluwem, are ujuluwem ri xa jun uK'ojol ri
Tataxel Dios, nojinaq che toq'ob' xuquje' gas tzij. 15Ri
Juan xuq'alajisaj rij ri uK'ojol ri Dios are xub'ij: Are' wa ri
nutzijom loq chi'we, are xinb'ij: “Ri teren loq chwij, sib'
alaj nim na chinuwach in, rumal cher k'o wi loq nab'
e chinuwach in.” 16 Che ri uq'inomal qonojel uj xqak'
amawa'j toq'ob' pu'wi' toq'ob'. 17 Jeri' rumal cher ri

taganik che ri Moisés xya wi, are k'u ri tog'ob' xuquje' ri

qas tzij are ri Jesucristo xyo'w chaqe. 18 Man k'o ta wi
jun winaq ilowinaq uwach ri Dios. Xwi ri xa jun uk'ojol ri
Dios, ri k'o uriqoj ib' ruk' ri Tataxel, Are' xk'utuw ri Dios
chigawach. 19 Are wa' ri xub'ij ri Juan chike ri e rija'l ri
Levi xuquje' ri e ch'awenelab' choch ri Dios ri xetaq b'ik
kumal ri winaq chutayik che jachin ri are'. 20 Man xrawaj
taj uq'alajisaxik, xane xub'ij: Man in taj in Cristo. 21 Ri
winaq xkita che: ;Jachin k'u ri at? ;La at k'ut at Elfas?
Man in taj, xcha'. ;La at k'ut ri at q'alajisal tzij? Man in
ta xuquje', xcha'. 22 ;Jachin k'u ri at? xecha che. Choq'
aq' kageta'maj rech ke'qab'ij chike ri xujtaqow loq. 23
Ri Juan xukoj ri utzij ri q'alajisal utzij ri Dios Isafas, are
xub'ij: Uch'ab'al jun winaq ri kuraq uchi' pa ri katz'inow
ulew, kub'ij: “Chisuk'umaj ri ub'e ri Ajawxel.” 24 E k'o
jujun winaq ri xetaq b'ik kumal ri fariseos. 25 Xkita che:
¢Jas k'u che kab'an qasana' we man at at Cristo, man at
taj at Elfas xuquje' man at taj ri at Q'alajisal utzij ri Dios?
26 Ri Juan xub'ij: Ri in kinb'an gasana' ruk' ja'. K'o k'u jun
ri k'o chi ixo'l ri man iweta'm taj uwach. 27 Are' teren
loq chwij, man taqal taj chwe in kinkir ri jat'ib'al rech ri
uxajab'. 28 Ronojel we jastaq ri' xk'ulmataj pa ri tinimit
Betania, ch'aga'p che ri nima' Jorddn, jawje' tajin kub'an
wi gasana' ri Juan. 29 Chukab' q'ij ri Juan xril ri Jesus
are tajin kanaqajin loq che, xub'ij: jChiwilampe'! jAre
wa' ri alaj uchij ri Dios ri karesaj makaj choch ronojel
ri uwachulew! 30 Are wa' ri xintzijoj are xinb'ij chi'we:
“Teren loq jun achi ri chwij ri nim ub'anik chinuwach,
jeri' rumal tzi k'o wi loq Are', are k'a maja' kink'oji' in.”

31 Man weta'm ta in uwach nab'e, xinb'an k'u kiqasana' ri

winagq pa ja', rech jeri' kuk'ut rib' chikiwach. 32 Ri Juan
xub'ij: Ri in xinwilo ri Uxlab'ixel jer xub'an jun palomax
xqaj loq pu'wi' ri Are'. 33 Man weta'm ta in uwach nab'e,
are k'u ri xintagow loq chub'anik qasana' pa ja' xub'ij
chwe: “Ri kawilo kaqaj ri Uxlab'ixel pu'wi' are ri' ri kab'
anow qasana' ruk' ri Uxlab'ixel.” 34 Ri in wilom we ri'
rumal ri' king'alajisaj chi are' are uK'ojol ri Dios. 35 Che
ri jun q'ij chik ri Juan junmul chik k'o chila', e rachi'l
keb!' chike ri utijoxelab'. 36 Are xrilo chi tajin kik'ow b’
ik ri Jesus chila', xub'ij: jChiwilampe'! Chi ri' k'o wi we
alaj uchij ri Dios ri kukuy makaj. 37 Are xkita ri e keb'
utijoxelab' ri Juan chi jeri' xub'ij, xeteri' b'ik chirij ri
Jesus. 38 Xtzalq'omij ri Jesus, k'a te xe'rilo e teren ri keb'
tijoxelab' chirij, xuta chike: ;Jas kitzukuj? Are' xkib'ij:
Ajtij, ;jawje' k'o wi ri achoch la? 39 Ri Jests xub'ij chike:
Chixanloq jiliwila'. Ri tijoxelab' xeb'ek, xe'kila' jawje' kel
wi ri Jesus, k'a te ri' xekanaj kan jun aq'ab' chila', rumal
cher ukaj hora chik rech b'enaq q'ij. 40Ri Andrés rachalal
ri Simén Pedro, jun chike ri e keb' tijoxelab', xuta ri xub'ij
ri Juan, rumal ri' xuterene'j b'ik ri Jests. 41 Ri Andrés are
xuriq ri rachalal, Simén xub'ij che. Xqarik ri Mesfas, (ri
kel kub'ij Cristo). 42 Ri Andrés xuk'am b'ik ri rachalal ruk’
ri Jesus, ri Jesus ko xuka'yej ri Simén, k'a te ri' xub'ij che:
At Simén, ralk'wa'l ri Juan, kab'ina'j na Cefas, (ri kel kub'
ij Pedro). 43 Chukab' q'ij chik, ri Jestis xuchomaj ke' pa
Galilea. Xuriq k'u ri Felipe, xub'ij che: Chinaterene'j. 44Ri
Felipe aj Betsaida, je xuquje' ri Andrés rachi'l ri Pedro. 45
Ri Felipe xe' chutzukuxik ri Natanael, are xuriqo xub'ij

che: Xqarik ri Jests aj Nazaret, uk'ojol ri José, are wa'

ri xtz'ib'ax loq rij chupam ri wuj rech taganik rech ri
Moisés xuquje' chupam ri wuj kech ri e q'alajisal taq tzij
rech ri Dios. 46 Ri Natanael xub'ij: ;Che aj Nazaret we
achi ri'? ;La k'o k'u jun utza winaq kel chila'? Ri Felipe
xub'ij che: Chatampe loq, jalawila'. 47 Ri Jesus are xrilo
chi tajin kaqeb' loq ri Natanael ruk', xub'ij: Waral k'o wi
jun achi qas aj Israel, man kub'an taj b'anoj tzij. 48 Ri
Natanael xuta che ri Jesus: ;Jawje' ilom wi la nuwach? Ri
Jesus xub'ij che: Xatinwilo are maja' katusik'ij ri Felipe, at
k'o chuxe' ri uche'al ri higuera. 49 Ri Natanael xub'ij:
Rabf, at at Uk'ojol ri Dios, at nim taqganel pa ri tinimit
Israel. 50 Ri Jests xub'ij che: ;La rumal ri xinb'ij chawe
chi xatinwilo are at k'o chuxe' ri uche'al ri higuera rumal
ri' kakojo chi in in Uk'ojol ri Dios? Kawil na nimaq taq
jastaq choch we ri'. 51 Qas tzij kinb'ij chi'we chi kiwil na
kajaqataj ri kaj, xuquje' ri angelib' kepaqi'k kexuli'k pu'

wi' ri uK'ojol ri Achi.

2 Churox q'ij, xb'an jun k'ulanem pa Cana rech Galilea.
Ri unan ri Jesus k'o pa ri k'ulanem ri'. 2Ri Jests xuquje'
ri utijoxelab' e sik'ital pa ri k'ulanem ri'. 3 Are xk'is ri
vino, ri unan ri Jesus xub'ij che ri Jesus: Maj chik kivino.
4 Ri Jests xub'ij che: Ixoq, ;jaswe in che we jastaq ri'
maja' kuriq ri nuq'otaj? 5Ri unan ri Jesus xub'ij chike ri e
patanijelab': Chib'ana ronojel ri kub'ij chi'we. 6 K'o k'u
wagqib' q'eb'al b'antal che ab'aj, are wa' kakikoj ri winaq
a'j Israel pa ri kinimaq'ij rech ch'ajch'ob'en ib'. Ri g'eb'al
ri' kuq'i' jun ciento lime't ja'. 7Ri Jesus xub'ij chike ri e
patanijelab': Chinojisaj le q'eb'al che ja'. Ri patanijelab’

xe'kinojisaj ri q'eb'al. 8K'a te ri' xub'ij chike: Chik'ama b’

ik jub'iq' che ri k'amal b'e rech ri nimaq'ij. Jeri' xkib'ano.
9 Ri k'amal b'e are xuna' ri ja' ri b'antal chik vino che,
pune man reta'm jawje' xk'am wi b'ik, xwi ri patanijelab’
eta'maninaq chi are wa' ri ja' ri xkipulij b'ik. Xusik'ij ri ji'
atz pa utukel, 10 xub'ij che: Konojel ri winaq kakikoj nab'
e ri utz vino. Are nim chik kitijom ri a'jtob'om, k'a te ri'
kaya chike ri vino ri man paqal taj rajil. Ri at k'ut ayakom
kan ri utz laj vino k'a pa ri k'isb'al rech ri nimaq'ij. 11 Are
wa' ri nab'e k'utb'al ri xub'an ri Jests pa Cana, je la' pa
Galilea. Jeri' xub'an chuk'utik ri ujuluwem, xekojon k'u ri
tijoxelab' che. 12 Are xb'antaj we jastaq ri', ri Jesus xtzalij
pa ri tinimit Capernatim, e rachi'l ri unan, ri e rachalal,
ri utijoxelab', xekanaj kanoq chila' keb' oxib' q'ij. 13 Xa
jub'iq' karaj kuriq ri Pascua kech ri winaq a'j Israel, are
xpaqi' ri Jesus pa ri tinimit Jerusalén. 14 Pa ri Templo xu'
b'uriga ri winaq ri tajin kakik'ayij e wakax, e chij, rachi'l
e palomax, xuquje' e k'o pu'wi' taq ri kimexa tajin kakik'
ex pwag. 15Ri Jesus xub'an jun uch'eyab'al ruk' k'am,
k'a te ri' xe'resaj loq konojel ri e k'o pa ri Templo xub'
alkatij b'ik ri kimexa ri e k'exol taq pwagq, xutix b'ik pa ri
ulew ronojel ri kirajil ri winaq ri e k'exol taq pwaq. 16
Xub'ij chike ri ajk'ay taq palomax: Chi'wesaj b'ik ri a'waj
waral. ;La chi il chi'we kib'an qaj ik'ayib'al che ri rachoch
ri nuTat? 17 Ri utijoxelab' ri Jests xna'taj chike ri tz'ib'
atalik kub'ij: Kak'axir ri wanima' rumal ri jastaq ri kab'an
pa ri achoch la. 18 Xepe ri winaq e k'amal taq kib'e ri
winaq a'j Israel xkita che ri Jesus: ;Jas etal kaya la chaqe
rech kageta'maj chi k'o kwinem la chub'anik we jastaq

r1'/ 19 R1 Jesus xub'1) chike: 1TUK1] we 1emplo ri, pa
i'? 19 Ri Jests xub'ij chike: Chitukij we Templo ri', p

oxib' q'ij k'ut kinyak uk'axel. 20 Ri winaq xkib'ij che ri
Jesus: ;Che kayak at pa oxib' q'ij we Templo ri' ri kawinaq
wagqib' junab' xyakik? 21 Ri templo ri xub'ij ri Jesus are ri
utyo'jal. Are k'u ri winaq pa kik'u'x chi are xub'ij ri ja
rech ri Templo. 22 Jeri' are xwa'jil chikixo'l ri kaminaqib',
xna'taj chike ri tijoxelab' ri xub'ij kanoq, xekojon che ri
tz'ib'atalik xuquje' che ri xub'ij ri Jesus. 23 Sib'alaj e k'i
winaq xekojon che ri Jesus are xkil ronojel ri etal xub'ano
pa ri nimaq'ij Pascua, pa ri tinimit Jerusalén. 24 Ri Jesus
k'ut man xkub'i' taj uku'x chikij ri winaq rumal cher reta'
m ri k'o pa ri kanima'. 25 Man xraye'j ta k'ut chi jun
winaq chik xb'in che jas kakichomaj ri winag, jeri' rumal

cher Are' reta'm ri k'o pa kanima' konojel ri winagq.

3 K'o jun chike ri fariseos ub'i' Nicodemo, jun k'amal b'
e kech ri winaq a'j Israel. 2 Jun chaq'ab'il ri Nicodemo
xu'solij ri Jests. Xub'ij che: Ajtij, geta'm chi are ri Dios
xtaqow la loqg, rumal cher maj chi jun kakwin chub'anik
ri etal ri kab'an la, xaq xwi kakwin ri winaq chub'anik we
jastaq ri' we k'o ri ukwinem ri Dios ruk'. 3Ri Jesus xub'ij
che: Qas tzij kinb'ij chawe chi ri winaq ri man kalax ta
chik junmul, man kakwin taj kok pa ri ajawarem rech ri
Dios. 4Ri Nicodemo xub'ij che ri Jesus: ;Jas kub'an jun
achi rech kalax chik junmul? ;La kakwin k'ut kok chi
b'ik junmul chupam ri unan, k'a te ri' kalax chik? 5Ri
Jesus xub'ij che: Qas tzij kinb'ij chawe, ri man kalax taj
che ja' xuquje' che ri Uxlab'al man kakwin taj kok pa ri
ajawarem rech ri Dios. 6 Ri kak'iy chike winaq, winaq ri',
are k'u ri kak'iy che ri Uxlab'al rech ri Dios, uxlab'al ri'

. 7Mat mayijanik che le xinb'ij chawe: “Rajawaxik wi

kixalax chik junmul.” 8Ri kyaqiq' kajich'ich' xapawje'
ri karaj wi. Kato kaxururik, man aweta'm ta k'ut jawje'
upetik wi xuquje' jawje' ke' wi. Je xuquje' kak'ulmataj
ruk' ri winaq ri kalax pa ri Uxlab'al. 9Ri Nicodemo xub'jj
che ri Jests: ;Jas che jewa' kak'ulmatajik? 10Ri Jests xub'
ij che: ;At ajtij kech ri winaq a'j Israel, man kach'ob' taj
we jastaq ri'? 11 Qas tzij kinb'ij chawe, ri uj are kaqab'ij ri
geta'm, xuquje' kagaq'alajisaj ri qas gilom, ri ix k'ut man
kikoj taj ri kaqaq'alajisaj. 12 We man kikoj ri jastaq rech
uwachulew ri nub'im chi'we ;la are ta k'u kikoj ri jastaq
rech chikaj? 13 Maj jun paqalinaq pa ri kaj, xaq xwi ri in
uK'ojol ri Achi ri xqaj loq choch ri uwachulew. 14 Jetaq ri
xub'an ri Moisés xuxekeb'a ri kumatz pa ri katz'inow
ulew, je xuquje' kab'an na che uxekeb'axik ri uK'ojol ri
Achi. 15 Jeri' rech xapachin ri kakojon che kuriq na k'
aslemal ri maj uk'isik. (aionios g166) 16 Ri Dios sib'alaj xu'
loq'aj ri winaq ri e k'o choch ri uwachulew, xuya ri xa
jun uK'ojol rech xapachin ri kakojon che man kasach ta
uwach xane k'o uk'aslemal ri maj uk'isik. (aionios g166) 17
Ri Dios man xutaq ta loq ri uK'ojol chuq'atik tzij pa kiwi'
ri winaq ri e k'o choch ri uwachulew, xane xpetik rech
rumal rech kekolotaj ri winaq. 18 Ri kakojon che Are' man
kaq'at taj tzij pu'wi', are k'u ri man kakojon taj xq'at taj
tzij ri' pu'wi', rumal cher man xkojon taj che ri ub'i' ri xa
jun uK'ojol ri Dios. 19 Kaq'at tzij pa kiwi' ri winaq rumal
man xekojon taj che ri tunal ri xpe choch ri uwachulew,
are utz xkil ri q'equ'mal, jeri' rumal itzel taq chak kakib'
ano. 20 Ri winaq ri kub'an etzelal, ri' karetzelaj ri tunal,

man kageb' taj ruk' rumal cher kuxi'j rib' chi kaq'alajin ri

uchak. 21 Are k'u ri winaq ri are karilij ub'anik ri chak
rech ri tunal kaqeb' ruk' ri tunal rech jeri' kaq'alajinik
chi are ub'anom ri chak ri karaj ri Dios. 22 Are xb'i'taj we
jastaq ri', ri Jests xe' pa Judea, e rachi'l ri utijoxelab'.
Chila' xk'oji' wi keb' oxib' q'ij xub'an kigasana' ri winagq.
23 Xuquje' ri Juan tajin kub'an qasana' pa ri tinimit Endn,
ri k'o chuxukut ri tinimit Salin, rumal nim ri ja' ri chila'
. Rumal ri' xepe ri winaq, xulkiya kib' rech kab'an kan
kiqasana'. 24 (Xk'ulmataj we ri' are maja' kok ri Juan pa
che')) 25K'a te ri' xchaple'taj jun ch'o'j pa tzij pu'wi' ri ¢'
ij rech ch'ajch'ob'en ib', chikixo'l ri utijoxelab' ri Juan
rachi'l jun achi aj Israel. 26 Ri utijoxelab' ri Juan xe'kib'ij
che ri Juan: Ajtij, ri achi ri xopan awuk' che ri junmul ch'
aqa'p che ri Jordan, ri xaq'alajisaj chkiwach ri winagq,
tajin kub'an qasana', e k'i winaq tajin ko'pan ruk'. 27 Ri
Juan xub'ij chike: Man k'o ta jun winaq kakwinik kub'
an jun jastaq we man are ri Dios kayo'w kwinem che
chub'anik. 28 Xita ri xinb'ij: “Man in taj in Cristo, xane
xaq xwi xintaq loq nab'e choch Are'.” 29 Ri ji'atz are
qas k'o ruk' ri alib'atz. Ri rech ch'ab'e'n ri ji'atz ri k'o
chuxukut kaki'kotik are kuta ri uch'ab'al ri ji'atz. Are
wa' ri ki'kotemal ri k'o pa wanima' in. 30 Rajawaxik Are'
kak'iyik, are k'u ri in xa kako'pij nuk'iyem. 31Ri jun ri
kape na chila' chikaj are k'o pa kiwi' kojonel, ri winaq ri
ajuwachulew, ajuwachulew ri', are karilij utzijoxik ri' ri
jastaq rech uwachulew. Ri kape na chila' chikaj are k'o pa
kiwi' konojel ri winaq. 32 Ri kape chila' chikaj kutzijoj ri
rilom xuquje' utom, man k'o ta k'u jun katatab'en ri kub'

ij. 33Ri winaq ri kutatab'ej ri kub'ij Are', kuq'alajisaj chi

gas tzij ri kub'ij ri Dios. 34 Ri utaqo'n ri Dios kuq'alajisaj
ri tzij rech chila' chikaj rumal cher ri Dios man kugq'atej
taj uya'ik ri Uxlab'ixel che ri winaq ri'. 35Ri Tataxel Dios
kuloq'aj ri K'ojolaxel rumal ri' ronojel ri jastaq uya'om pa
uq'ab' Are'. 36 Ri winaq ri kakojon che ri K'ojolaxel Dios,
k'o uk'aslemal ri maj uk'isik, are k'u ri winaq ri karetzelaj
ri K'ojolaxel Dios man kaya'taj taj uk'aslemal xane kaq'at

na tzij pu'wi' rumal ri Dios. (aiGhios g166)

4Ri Jesus tajin kub'an kiqasana' sib'alaj e k'i winaq
xuquje' tajin ku'x utijoxelab', sib'alaj e k'i na choch ri
utijoxelab' ri Juan. Xreta'maj k'u ri Jesus chi xketa'maj we
ri' ri fariseos. 2 Man tzij ta k'ut chi qas are ri Jesus tajin
kab'anow ri qasana' xane are ri utijoxelab'. 3 Are xreta'
maj ri Jesus we ri', xel b'ik pa ri tinimit Judea, xtzalij pa
Galilea. 4 Choq'aq' k'ut ki'kow b'ik pa ri tinimit Samaria.
5 Xok k'u b'ik pa Sicar, jun tinimit ri k'o pa Samaria, ri k'o
chuxukut ri ulew ri xuya ri Jacob che ri uk'ojol José. 6
Chila' k'o wi ri k'wa' ri xuk'ot kanoq ri Jacob. Ri Jesus xq'
i'taj b'ik che ri b'e, xe't'uyul chuxukut ri k'wa'. Qas pa
ri unik'aj ri' q'ij. 7 Ri utijoxelab' e b'enaq kanoq pa ri
tinimit chuloq'ik kiwa. Xopan k'ut jun ixoq chresaxik uja'
pa ri k'wa'. Ri Jesus xub'ij che: Chaya juqub' nujoron. 9Ri
ixoq xub'ij che: ;Jas che kata aja' chwe, at at aj Israel
are k'u ri in, in aj Samaria? Jeri' xub'ij che rumal cher
ri a'j Israel man kakitun taj ukojik jun jastaq kuk' ri a'j
Samaria. 10 Ri Jests xub'ij che ri ixoq: We ta aweta'm ri
kakwinik kuya ri Dios xuquje' ri tajin katow juqub' ja'
chawe, at ta ri' nab'e xata aja' che, xuquje' xya'taj ta aja’

ri' rumal, ri kuya k'aslemal ri maj uk'isik. 11Ri ixoq xub'ij

che ri Jesus: Tat, man ke' ta resaxik le ja', naj qajinaq.
JJawje' k'u ke'saj wi la loq ri ja' ri kuya k'aslemal? 12
¢La lal ta k'u nim q'ij la choch ri gamam Jacob, are' xyo'
w kan we k'wa' ri' chaqe, chi ri' xresaj wi kijoron ri e
ralk'wa'l xuquje' ri e rawaj? 13 Ri Jesus xub'ij che ri ixoq:
Xapachin ri kutij we ja' ri', kachaqi'j chi na uchi' junmul
chik. 14 Are k'u ri kutij rech ri ja' ri kinya in man kachagi'
j ta chik uchi', xane ri ja' ri kutijo kux na jun k'iyib'al
ja' ri kapulinik ri kuya k'aslemal ri maj uk'isik. (aion g165,
aionios g166) 15 Ri ixoq xub'ij che: Tat, ya la we ri joron ri'
rech man kinpe ta chik waral chi resaxik nuja' xuquje'
rech man kachagqi'j ta chik nuchi'. 16 Ri Jests xub'ij che ri
ixoq: Ja'sik'ij b'a loq ri awachajil, k'a te ri' chattzalij loq
waral. 17 Ri ixoq xub'ij che ri Jests: Maj wachajil in. Ri
Jesus xub'ij: Qas tzij la' le xab'ij chi maj awachajil. 18 Jeri'
rumal e k'olinaq kanoq e job' awachajil xuquje' ri k'o
awuk' kamik man are taj awachajil, gas tzij la' le xab'ij. 19
Ri ixoq xub'ij: Tat, chanim kinch'ob'o chi lal q'alajisal
utzij ri Dios. 20 Ri gamam uj ojer xeq'ijila'n pu'wi' we
juyub' ri', are k'u ri ix, ix aj Israel kib'ij chi pa Jerusalén
rajawaxik kixq'jjila'n wi. 21Ri Jests xub'ij: Ixoq, chakojo
ri kinb'ij. Ku'riqa na jun q'ij are man kab'an ta chik ri q'
ijila'nem che ri Tataxel Dios, pu'wi' we juyub' ri', xa ta ne
pa Jerusalén kab'an wi q'jjila'nem. 22 Ix kiq'ijila'j ri man
iweta'm taj uwach, ri uj k'ut kaqaq'ijila'j ri qeta'm uwach,
jeri' rumal ri kolotajem kuk' ri winaq a'j Israel petinaq
wi. 23 Xgeb' k'u loq ri q'ij xuquje' xopan ri q'otaj are taq
ri qas e q'ijila'nelab' kakiya na uq'ij ri Tataxel Dios pa

ri Uxlab'ixel xuquje' qas tzij kek'oji'k, rumal jeri' karaj

ri Tataxel kab'anik. 24 Ri Dios are uxlab'al, rajawaxik
xuquje' chi ri e q'ijila'j taq rech kakiq'ijila'j pa ri uxlab'al
xuquje' qas tzij kek'oji'k. 25 Ri ixoq xub'ij che: Weta'm chi
kape na ri Mesfas ri kab'ix Cristo che. Are kape ri' are',
kub'ij na chage jas ub'anik we jastaq ri'. 26 Ri Jests xub'
ij che: In ri', ri tajin kintzijon awuk'. 27 Qas je' ri' tajin
kub'ij are xo'pan ri utijoxelab', xemayijanik rumal tajin
katzijon ruk' jun ixoq, maj k'u jun xtow chike: ;Jas kaj la
che le ixoq? O ;jas katzijoj la ruk'? 28 Ri ixoq xuya kanoq
ri ug'eb'al, xtzalij pa ri tinimit, xub'ij chike ri winaq: 29
Chixanlog, jiliwila jun achi ri xub'ij chwe ronojel ri nub'
anom. jLa man are wa' ri kab'ix Cristo che? 30 Ri winaq
xe'l b'ik pa ri tinimit, xe'kila ri Jests. 31 Are maja' ko'pan
ri winagq, ri tijoxelab' xkib'ij che ri Jests: Ajtij, wo'q la. 32
Ri Jests xub'ij chike: Ri in k'o jun jaswe tijowik rij ri man
iweta'm ta ix uwach. 33 Ri tijoxelab' xkichaple'j utayik
chib'il taq kib': ;La k'o ta k'u jun xk'amow loq jun jas
rech tijowik rij? 34 Ri Jests xub'ij chike: Are nuwa in ri
ub'anik ri urayib'al uk'u'x ri xintagow loq xuquje' kink'is
kanoq ub'anik ri uchak. 35 ;La man k'u kib'ij ix: “Karaj na
kajib' ik' che ri yakoj”? Ri in k'ut kinb'ij chi'we: jChijaqa
ri ib'oq'och, chika'yej ronojel ri tiko'n! Xutzirik. 36 Ri
winagq ri kab'anow ri yakoj kuk'amawa'j na ri tojb'al rech,
xuquje' ri yakoj ri kub'ano rech jun k'aslemal ri maj uk'
isik. Ri ajtikolob' xuquje' ri kab'anow ri yakoj junam keki'
kotik. (aionios g166) 37 Jeri' rumal k'o jun tzij kub'ij: “Jun
kab'anow ri tiko'n, jun chi wi ri kab'anow ri yakoj.” 38 Ri
in xixintaq b'ik chuyakik ri man xiriq taj k'ax chutikik.

E nik'aj wi ri xeq'i'tajik, e nik'aj wi ri xechakunik, ri ix

k'ut xaq xwi ki'tzukuj loq uwach ri chak ri b'antajinaq
chi kanoq. 39 E k'i chike ri winaq a'j Samaria xekojon
che ri Jestis rumal xkita ri xub'ij ri ixoq: Are' xub'ij chwe
ronojel ri nub'anom. 40 Jeri' are xo'pan ri a'j Samaria ruk'
ri Jesus xkib'ij che chi kakanaj kan kuk'. Ri Jests xkanaj
kanoq chila' keb' q'ij. 41E k'i winaq xekojon chi na che ri
Jests rumal ri xub'ij are' chike. 42 Xkib'ij k'u che ri ixoq:
Man xwi taj kujkojonik rumal ri xab'ij chage xane rumal
ri xqatatab'ej uj ruk' ri qaxikin, xqeta'maj chi are wa' ri
Kolonel kech konojel ri winaq rech ri uwachulew. 43 Are
xik'ow ri keb' q'ij, ri Jesus xel b'ik pa ri tinimit Samaria,
xe' pa Galilea. 44 (Jeri', rumal ri Jests ub'im chi xa ta
ne jun q'alajisal tzij kaya uq'ij pa ri tinimit ri kel wi.) 45
Are xopan pa Galilea utz xb'an chuk'amawa'xik kumal ri
winagq a'j chila', jeri' rumal kilom ronojel ri xub'an pa
Jerusalén pa ri nimaq'ij Pascua. 46 K'a te ri' xtzalij chik ri
Jests pa Cand rech Galilea, chila' xuk'ex wi ri ja' pa vino.
K'o k'ut jun uk'ojol ri jun rajchak ri q'atal tzij yawab' je
la' pa ri tinimit Capernatim. 47 Are xreta'maj ri achi, utat
ri yawab', chi xopan ri Jesus pa Galilea, upetik pa Judea,
xe' chutzukuxik. Are xuriqo, xuta toq'ob' che rech ke'
chukunaxik ri uk'ojol rumal xa jub'iq' karaj kakamik. 48
Ri Jesus xub'ij che: Ri ix man kixkojon ta wi la we man
kiwil k'utb'al xuquje' etal. 49 Ri ajchak rech ri q'atal tzij
xub'ij che ri Jests: Wajaw, b'ana la toq'ob', oj la cho ri
wachoch rech man kakam taj ri nuk'ojol. 50 Ri Jests xub'
ij che ri achi: Chattzalij cho awachoch, man kakam taj ri
ak'ojol. Xukoj ri achi ri xb'ix che rumal ri Jesus, k'a te ri'

xtzalij cho rachoch. 51 Are b'enaq ri achi cho rachoch, xe'

1 loq ri e rajchakib' chuk'ulaxik pa ri b'e, xkib'ij che chi
man xkam taj ri uk'ojol xane xk'asi'k xuquje' xutzirik. 52
Ri achi xuta chike jas q'otaj xutzir ri uk'ojol. Ri ajchakib'
xkib'ij: Iwir qas jun hora ik'owinaq che ri unik'ajil q'ij xel
b'ik ri q'aq' che. 53 Na'taj k'u che ri utat ri ak'al chi qas
che ri' ri g'otaj ri', xub'ij ri Jesus che: “Ri ak'ojol kak'
asi' na.” Jeri' konojel ri e k'o ruk' ri achi pa ri rachoch
xekojon che ri Jesus. 54 Are wa' ri ukab' etal ri xub'an ri

Jesus are xtzalij loq pa Galilea upetik pa Judea.

S Are ik'owinaq chik jun janipa q'ij, xpaqi' ri Jesus pa ri
nimaq'ij kech ri winaq a'j Israel ri kab'an pa Jerusalén.
2 Chila' k'o jun ja' chuxukut ri k'olib'al ub'i'nam Okib'
al kech ri chij, sutim rij ruk' job' ragan ja, Betzata ub'
i' pa arameo. 3 Pa taq ri raqan ja ri' e q'oyoq'oj sib'
alaj e k'i yawab'ib', e k'o e moyab', e ch'oke'r, k'o man
kekwin taj kakisalab'aj kib'. 4Jeri' rumal che taq ri q'ij ri'
k'o jujun mul jun angel kaqaj loq chusalab'axik ri ja',
ri